
ᐊᑏ ᐅᑎᖅᑎᓯᐅᒃ ᐋᖅᑭᒋᐊᖅᑕᐅᔪᐃᑦ "ᒪᓕᒐᓕᐅᕐᕕᒻᒥ ᑲᑎᒪᐅᑎᒥᓃᑦ" ᐴᖅᓯᕕᖓᓐᓄᑦ 
ᒪᓕᒐᓕᐅᕐᕕᐅᑉ ᐹᖓᓂ 

(ᑕᑯᓗᒍ ᑎᑎᕋᖅᑎ ᐅᕝᕙᓘᓐᓃᑦ ᑐᖏᓕᐊ ᐃᑲᔪᖅᑕᐅᔪᒪᒍᕕᑦ) 

ᒪᓕᒐᓕᐅᕐᕕᒻᒥ ᑲᑎᒪᔾᔪᑎᒥᓃᑦ ᓇᕿᔾᔪᑕᐅᓐᖏᓚᑦ ᑐᑭᓕᐊᖅᑕᐃᓐᓇᕆᓗᒋᑦ ᒪᓕᒐᓕᐅᖅᑏᑦ 
ᐊᐃᕙᓂᖏᑦ. ᓇᕿᑕᐅᓯᒪᑐᐃᓐᓇᖅᑐᐃᑦ ᐅᖃᐅᓯᐅᓪᓗᐊᑕᖅᑐᑦ. ᐅᖃᖅᑕᐅᒃᑲᓂᖅᑐᒥᒃ 
ᐊᓯᐊᑎᒍᓪᓘᓐᓃᑦ ᓲᕐᓗ ᓇᓗᓇᐃᖅᑕᐅᔪᖃᒃᑲᓐᓂᕆᐊᖃᖅᐸᑦ ᐋᖅᑭᒋᐊᖅᑕᐅᔪᓐᓇᖅᑐᑦ 
ᑭᓇᑐᐃᓐᓇᖅ ᒪᓕᒐᓕᐅᕐᕕᒻᒥ ᑲᑎᒪᔾᔪᑎᓂᑦ ᐅᖃᓕᒫᖅᑐᑦ ᓱᖅᑯᐃᒪᓂᐊᕐᒪᑦ ᐅᖃᖅᑕᒥᓂᕐᒥᒃ. 
ᑲᑎᒪᐅᑎᒥᓂᓕᕆᔪᑦ ᐅᖃᓕᒫᕋᓐᓂᑦᑎᑦᓯᔭᕆᐊᓖᑦ ᐊᔾᔨᒌᑉᐸᓐᖏᒻᒪᑎᒃ ᐅᖃᖅᑕᐅᔪᖅ 
ᑎᑎᕋᖅᓯᒪᔪᕐᓗ. ᐊᐃᕙᔾᔪᑎᒥᓃᑦ, ᓯᑎᐱᕆ 20, 1983, ᒪᑉᐱᑐᒐᖓ 27299. 
 

ᐴᓯᔅᓂᐅᑉ 6-ᖓᓐᓂᒃ ᓇᕿᑕᐅᔾᔪᑎᖓ, ᑎᓕᓯᔾᔪᑎᒃ 55  



ᓄᓇᕗᑦ ᒪᓕᒐᓕᐅᕐᕕᖓ 
 

ᐅᖃᖅᑎ 
ᐊᖓᔪᖅᑳᖅ ᔭᐃᒥᓯ ᐋᕆᐊᒃ  

(ᐅᖅᑯᒻᒥᐅᑦ) 
 

ᓯᕗᓕᖅᑎ ᐄᕙ ᐋᕆᐊᒃ 
(ᐃᖃᓗᐃᑦ ᑲᓇᓐᓇᖓ) 

ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ 
ᑲᑎᒪᔨᖏᓐᓄᑦ ᐊᒻᒪᓗ 

ᒐᕙᒪᐅᖃᑎᒌᑦᑐᓕᕆᓂᕐᒧᑦ; ᒥᓂᔅᑕ 
ᓄᓇᖃᖅᑳᖅᓯᒪᔪᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓕᒃ 
ᓄᓇᑖᖅᐸᓕᐊᔪᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓕᒃ ᐊᕐᓇᐃᑦ 
ᑲᑎᒪᔨᕐᔪᐊᖏᓐᓂᑦ 

  
ᔭᐃᒥᓯ ᐊᕐᕚᕐᓗᒃ 

(ᑐᓄᓂᖅ) 
 

ᒨᓯᓯ ᐊᐅᐸᓗᒃᑐᖅ 
(ᖃᒪᓂᑦᑐᐊᖅ) 

 
ᐊᖓᔪᖅᑳᖅ ᑕᒑᖅ ᑰᓕ 
(ᑲᖏᖅᖠᓂᐅᑉ ᐅᐊᓐᓇᖓ)    
ᒐᕙᒪᒃᑯᑦ ᒪᓕᒐᓕᐅᕐᕕᒻᒥ 
ᓯᕗᒃᑲᖅᑕᖅᑎᖓ; ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 
ᐃᓄᓕᕆᓂᕐᒧᓪᓗ; ᒥᓂᔅᑕ ᑲᒪᒋᔭᓕᒃ 
ᓄᓇᕗᒥ ᐃᓪᓗᓕᕆᔨᕐᔪᐊᒃᑯᓐᓂᑦ; 

ᒥᓂᔅᑕ ᑲᒪᒋᔭᓕᒃ 
ᐊᖏᕐᕋᖃᓐᖏᑦᑐᓕᕆᓂᕐᒥᒃ 

 

ᕌᓐ ᐃᐊᓕᐊᑦ 
(ᖁᑦᑎᒃᑐᖅ) 

 
ᐋᑕᒥ ᖁᒻᒧᐊᑦᑐᖅ 

(ᐸᓐᓂᖅᑑᖅ) 
 

 
 

ᐊᖓᔪᖅᑳᖅ ᓗᐊᓐ ᑯᓱᒐᖅ 
(ᑲᖏᖅᖠᓂᐅᑉ ᓂᒋᐊ - ᑎᑭᕌᕐᔪᐊᖅ) 

ᒥᓂᔅᑕ ᓄᓇᓕᓐᓂᑦ ᐊᒻᒪ 
ᒐᕙᒪᒃᑯᓐᓂᑦ ᐱᔨᑦᑎᕋᖅᑐᓕᕆᓂᕐᒧᑦ; 

ᒥᓂᔅᑕ ᐃᑯᒻᒪᖅᑯᑎᓕᕆᓂᕐᒧᑦ; 
ᒥᓂᔅᑕ ᑲᒪᒋᔭᓕᒃ ᖁᓪᓕᖅ 
ᐃᑯᒻᒪᖅᑯᑎᓕᕆᔨᒃᑯᓐᓂᑦ 

 
ᔮᓐ ᓂᓐᖓᖅ 
(ᐊᑯᓪᓕᖅ) 

 
ᔮᓂ ᓂᖏᐅᖓᓐ 

(ᓇᓄᓕᒃ) 
ᐅᖃᖅᑎᐅᑉ ᑐᓪᓕᐊ, ᐃᒃᓯᕙᐅᑕᖅ 
ᑲᑎᒪᔨᑕᐃᓐᓇᐃᑦ ᑲᑎᒪᔨᖏᓐᓄᑦ 

 
ᐹᓪ ᐅᑲᓕᖅ 

(ᐃᖃᓗᐃᑦ ᐱᖓᓐᓇᖓ) 
ᐃᒃᓯᕙᐅᑕᐅᑉ ᑐᓪᓕᐊ, 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᑦ 
 

ᐊᖓᔪᖅᑳᖅ ᑮᑦ ᐲᑕᓴᓐ 
(ᐃᖃᓗᒃᑑᑦᓯᐊᖅ) 

ᒥᓂᔅᑕ ᑮᓇᐅᔭᓕᕆᓂᕐᒧᑦ, 
ᐃᒃᓯᕙᐅᑕᖅ, ᑮᓇᐅᔭᓂᑦ 

ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; 
ᒥᓂᔅᑕ ᒪᓕᒐᓕᕆᓂᕐᒧᑦ 

 
ᐋᓚᓐ ᕋᒻᐴᑦ 
(ᑕᓯᐅᔭᕐᔪᐊᖅ) 

 
 

ᕗᕆᑦ ᓯᐊᓪ 
 (ᕿᑭᖅᑖᓘᑉ ᓂᒋᐊ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 
ᑲᑎᒪᔨᖏᑦ 

 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ 

(ᐊᕐᕕᐊᑦ) 
ᒥᓂᔅᑕ ᐊᕙᑎᓕᕆᓂᕐᒧᑦ; ᒥᓂᔅᑕ 

ᐃᖅᑲᓇᐃᔭᖅᑐᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 
ᓄᓇᕗᑦ ᓯᓚᑦᑐᖅᓴᕐᕕᒻᒥ 

 
ᐊᖓᔪᖅᑳᖅ ᓗᐃ ᑕᐹᕐᔪᒃ 

(ᐊᒥᑦᑐᖅ) 
ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 
ᐅᖃᐅᓯᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 
ᐃᑯᒻᒪᖅᑯᑏᑦ ᐊᑭᖏᓐᓂᑦ ᕿᒥᕐᕈᔩᑦ 

ᑲᑎᒪᔨᖏᓐᓂᑦ 
 

ᐊᖓᔪᖅᑳᖅ ᐲᑕ ᑕᑉᑑᓇ 
(ᖁᕐᓗᖅᑑᖅ) 

ᓯᕗᓕᖅᑎᐅᑉ ᑐᓪᓕᐊ; ᒥᓂᔅᑕ 
ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ 

 
ᐊᖓᔪᖅᑳᖅ Hᐊᓐᑐ ᑐᑐ 

(ᐃᖃᓗᐃᑦ ᕿᑎᐊ) 
ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓕᒃ ᐃᖅᑲᓇᐃᔭᖅᑎᓄᑦ 
ᐊᑦᑕᓇᖅᑕᐃᓕᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ 
 

ᔨᓂ ᐅᒡᔪᖅ 
(ᓇᑦᑎᓕᒃ) 

  

ᐊᐅᓚᑦᑎᔩᑦ 
ᐊᓪᓚᑦᑎ  
ᔮᓐ ᑯᐊᒃ 

 

ᐊᓪᓚᑦᑎᐅᑉ ᑐᓪᓕᐊ 
ᓈᓐᓯ ᑐᐱᖅ 

ᐊᓪᓚᑦᑎᐅᑉ ᐃᑲᔪᖅᑎᐊ 
ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 
ᒪᐃᑯᓪ ᓵᓐᑐᓗ 

ᐃᖅᓱᒃᑎ 
ᓴᐃᒪᓂᖅ ᕿᓚᕝᕙᖅ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 
ᐃᓐᓂᕐᕕᒃ ᐃᑲᔪᖅᑏᑦ  

 

ᑎᑎᖅᑲᒃᑯᕕᒃ 1200 
ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 
ᖃᕆᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca

ᓇᒡᒐᔾᔭᐅ, ᐅᑐᐱᕆ 25, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   
 

 

1

ᐃᖃᓗᐃᑦ, ᓄᓇᕗᑦ 
ᓇᒡᒐᔾᔭᐅ, ᐅᑐᐱᕆ 25, 2010 

ᒪᓕᒐᓕᐅᖅᑏᑦ ᐅᐸᒃᑐᑦ: 
ᓯᕗᓕᖅᑎ ᐄᕙ ᐋᕆᐊᒃ, ᐅᖃᖅᑎ ᔭᐃᒥᓯ ᐋᕆᐊᒃ, ᒨᓯᓯ ᐊᐅᐸᓗᒃᑐᖅ, ᐊᖓᔪᖅᑳᖅ ᑕᒑᖅ ᑰᓕ, ᕌᓐ ᐃᐊᓕᐊᑦ, 
ᐋᑕᒥ ᖁᒻᒧᐊᑦᑐᖅ, ᐊᖓᔪᖅᑳᖅ ᓗᐊᓐ ᑯᓱᒐᖅ, ᔮᓐ ᓂᓐᖓᖅ, ᔮᓂ ᓂᖏᐅᖓᓐ, ᐹᓪ ᐅᑲᓕᖅ, ᐊᖓᔪᖅᑳᖅ ᑮᑦ 
ᐲᑕᓴᓐ, ᐋᓚᓐ ᕋᒻᐴᑦ, ᕗᕆᑦ ᓯᐊᓪ, ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ, ᐊᖓᔪᖅᑳᖅ ᐲᑕ ᑕᑉᑑᓇ, ᐊᖓᔪᖅᑳᖅ ᕼᐊᓐᑐ 
ᑐᑐ, ᔩᓂ ᐅᒡᔪᒃ. 
 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 
ᐅᖃᖅᑎ: ᑕᐃᒪ ᐱᒋᐊᓐᓂᐊᑐᐃᓐᓇᓂᑦᑎᓐᓂ ᐊᐱᕆᔪᒪᓪᓗᒍ ᒥᔅᑕ ᑕᑉᑑᓇ ᑐᒃᓯᐊᓂᒃᑯᑦ ᐱᒋᐊᖅᑎᑦᑎᔪᓐᓇᕐᒪᖔᑦ. 
ᒥᔅᑕ ᑕᑉᑑᓇ. 
 
>>ᑐᒃᓯᐊᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᐅᓐᓂᓴᑦᑎᐊᕙᒃᑯᑦ ᓯᕗᓕᖅᑎ, ᒥᓂᔅᑕᐃᑦ, ᒪᓕᒐᓕᐅᖅᑏᑦ, ᓄᓇᕗᑦᒥᐅᑦ, ᕿᑭᖅᑕᖅᔪᕐᒥᐅᑦ 
ᑕᑯᓐᓇᖃᑦᑕᕆᑦᓯ, ᐅᓐᓄᓴᖃᑦᑎᐊᕐᕆᑦᓯ. 
 
ᑲᑎᒪᔾᔪᑎᒃᓴᑦ 2. ᒥᓂᔅᑕᐃᑦ ᐅᖃᐅᓯᒃᓴᖏᑦ. ᐊᖓᔪᖅᑳᖅ ᐲᑕ ᑕᑉᑑᓇ. 
 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 
 
ᐊᖓᔪᖅᑳᑉ ᐅᖃᐅᓯᖓ 199 - 3(2): ᐳᓚᕋᖅᑐᓕᕆᓂᕐᒧᑦ ᐱᕙᓪᓕᐊᔭᐃᓂᕐᒥᒃ ᐸᕐᓇᐅᑎᒃ (ᑕᑉᑑᓇ) 
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᓐᓄᓴᒃᑯᑦ, ᑲᑎᒪᔨᐅᖃᑎᒃᑲ, ᖁᓪᓗᖅᑐᒥᐅᓪᓗ 
ᐊᒻᒪᓗ ᓄᓇᕗᒻᒥᐅᑦ. 
 
ᐅᖃᖅᑏ, ᑕᐃᒪ ᐅᖃᕈᒪᔪᖓ ᐃᓛᒃ ᐅᓂᒃᑳᕈᒪᓪᓗᖓ ᐱᓕᕆᐊᕐᕆᔭᑦᑎᓐᓂᒃ ᐳᓚᕋᖅᑐᓕᕆᓂᕐᒧᑦ ᑕᒪᒃᑯᐊ 
ᐱᔾᔪᑎᒋᓪᓗᒋᑦ. ᐱᓕᕆᐊᖃᖅᓯᒪᕗᒍᑦ ᐅᖃᓪᓚᖃᑎᖃᑦᖢᑕ ᑕᕝᕙᓂ ᑕᖅᑭᒥ ᓄᓇᓕᓐᓂᒃ ᐊᒻᒪᓗᒃᑕᐅᖅ ᑖᒃᑯᐊ 
ᐃᓚᐅᖃᑦᑕᖅᑐᑦ ᐱᔾᔪᑎᒋᓪᓗᒋᑦ ᒪᕐᕉᓕᖓᔪᓂᒃ ᐱᖓᓲᓕᖓᓂᐊᖅᑑᓃᓐᖔᖅᑐᓂᒃ ᐸᕐᓇᐅᑎᒋᔭᑦᑎᓐᓂᒃ. ᑕᒪᒃᑯᐊ 
ᐱᓕᕆᐊᕐᕆᒍᒪᔭᖅᐳᑦ ᑖᒃᑯᐊ ᐱᓕᕆᖃᑎᒋᒍᒪᓪᓗᒋᑦ ᐳᓚᕋᖅᑐᓕᕆᔨᐅᔪᑦ ᓄᓇᓕᓐᓂ ᐃᓄᐃᑦ ᑲᑐᔾᔨᖃᑎᒌᒃᑯᖏᑦ 
ᑲᓇᑕᐅᑉ ᒐᕙᒪᒃᑯᖏᓪᓗ. 
 
ᑕᐃᒪᓐᓇ ᑲᑎᒪᖃᑎᒌᓪᓗᑕ ᑐᑭᓯᒋᐊᕈᑎᔅᓴᑎᓐᓂᒃ ᐱᑎᑕᐅᔪᓐᓇᓂᐊᖅᐳᒍᑦ. ᓇᓗᓇᐃᔭᖅᑎᐊᖅᓯᒪᔪᒥᒃ 
ᐸᕐᓇᒃᓯᒪᔪᓐᓇᖁᓪᓗᑕ ᐳᓚᕋᖅᑐᓕᕆᓂᐅᑉ ᒥᒃᓵᓄᑦ ᐊᒻᒪᓗ ᓴᓐᖏᔪᒥᒃ ᐱᓕᕆᐊᖃᕈᓐᓇᖁᓪᓗᒍ. ᓴᓐᖏᓂᕆᔭᖅᐳᑦ 
ᓯᕗᓂᒃᓴᐅᓂᐊᖅᑐᒥᓗ ᐱᕈᖅᐸᓪᓕᐊᒍᑎᔅᓴᑎᓐᓂ ᐳᓚᕋᖅᑐᓕᕆᓂᐅᑉ ᒥᒃᓵᓄᑦ. ᑕᒪᓐᓇ ᐱᓕᕆᐊᕆᔭᖅᐳᑦ 
ᑕᐃᒪᓐᓇ ᐱᕙᓪᓕᐊᒍᑎᒋᔭᐊᓂᐊᖅᐳᖅ ᑕᒪᒃᑯᓄᖓ ᐱᔨᑦᓯᕋᖅᑕᐅᖃᑦᑕᖅᑐᓄᑦ. ᓇᒧᓐᖓᐅᒍᒪᓂᖏᑦ 
ᐱᔾᔪᑎᒋᓪᓗᒋᑦ ᐱᔨᑦᑎᕋᕈᓐᓇᕐᓂᐊᕐᕋᑦᑎᒍ. 
 
ᐅᖃᖅᑏ, ᑕᐃᒪ ᐃᓕᑕᖅᓯᒍᒪᔪᖓ ᑕᒪᒃᑯᓂᖓ ᐱᓕᕆᖃᑎᒋᓯᒪᔭᑦᑎᓐᓂᒃ ᓄᓇᕗᑦᒥ ᐳᓚᕋᖅᑐᓕᕆᔩᓪᓗ, 
ᑲᑐᔾᔨᖃᑎᒌᓪᓗ ᐃᑲᔪᖅᑐᐃᖃᑦᑕᕐᓂᖏᓐᓄᑦ ᑕᒪᓐᓇ ᐱᓕᕆᐊᕐᕆᑎᓪᓗᑎᒍᑦ. ᓄᓇᕗᑦ ᐱᑕᖃᑦᑐᒻᒪᕆᐊᓘᒻᒪᑦ 
ᐳᓚᕋᖅᐸᑦᑐᓄᑦ ᐊᑐᖅᑕᐅᒍᓐᓇᖅᖢᓂ, ᑕᐃᒪᓐᓇ ᑲᒪᒋᔭᖃᓂᐊᖅᐳᒍᑦ ᐳᓚᕋᖅᑐᓕᕆᓂᐅᑉ ᒥᒃᓵᓄᑦ 
ᐃᑲᔪᕈᑎᖃᓪᓗᑕ ᓴᓐᖏᓕᖅᑎᖁᓪᓗᒍᓗ ᑕᒫᓂ ᓄᓇᕗᑦᒥ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᒥᓂᔅᑕᐃᑦ ᐅᖃᐅᓯᒃᓴᖏᑦ. ᐱᑕᖃᕈᓐᓃᖅᐸᑦ. ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ. 

ᐊᖓᔪᖅᑳᑉ ᐅᖃᐅᓯᖓ 200 - 3(2): ᐊᕙᑎᓕᕆᔨᒃᑯᑦ ᑭᓪᓕᓯᓂᐊᕐᓂᕐᒧᑦ ᐅᒥᐊᖅᔪᐊᖓᑦ (ᓯᐅᑦᓴᒃ) 
 
ᐊᖓᔪᖅᑳᖅ ᑖᓂᐅᓪ ᓯᐊᑦᓴᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏᑦᑕᐅᖅ ᐅᓐᓄᓴᒃᑰᕈᒪᔪᖓ ᑖᒃᑯᓂᖓ 
ᓄᓇᕗᑦᒥᐅᑕᐅᔪᓂᒃ. 
 
ᐅᖃᖅᑏ, ᑕᐃᒪᓐᓇ ᑐᓴᖅᑎᑦᑎᔪᒪᔪᖓ ᖃᓄᐃᓕᐅᖅᐸᓪᓕᐊᓂᐊᕐᒪᖔᑦᑕ ᐳᓚᕋᖅᑐᓕᕆᓂᐅᑉ ᒥᒃᓵᓄᑦ 
ᐸᕐᓇᐅᑎᒋᔭᐅᔪᓂᒃ. -ᒪᒥᐊᓇᖅ ᑕᒻᒪᕋᒪ. ᒥᓂᔅᑕᐅᖃᑎᒪ ᐱᓕᕆᐊᕐᖏᓐᓂᒃ ᐅᖃᓕᒫᕋᑖᕋᒪ. -ᐊᑏ, 
ᐱᒋᐊᕐᓂᐊᖅᐳᖓ.  
 
ᐅᖃᖅᑏ, ᖁᕕᐊᓱᒃᐳᖓ ᑐᓴᖅᑎᑦᑎᒍᓐᓇᕋᒪ ᑖᒃᑯᓂᖓ ᐱᕙᓪᓕᐊᒍᑎᒋᔭᑦᑎᓐᓂᒃ ᐊᕙᑎᒥᐅᑕᓕᕆᓂᕐᒧᑦ. ᑖᓐᓇ 
64ft ᖃᐅᔨᓴᕈᑕᐅᔪᖅ ᐆᒥᐊᖅ ᑖᒃᑯᐊ ᐃᓄᓕᕆᔨᒃᑯᓐᓂᑦ ᑮᓇᐅᔭᑎᒍᑦ ᐃᑲᔪᖅᑕᐅᓯᒪᓪᓗᑕ ᓂᐅᕕᓚᐅᖅᓯᒪᔭᖅᐳᑦ 
ᖃᐅᔨᓴᕈᑎᒃᓴᐃᑦ ᓄᓇᕗᑦᒥ ᑕᒪᓐᓇ ᓯᔾᔭᒥᐅᓂᒃ ᖃᐅᔨᓴᕈᑎᔅᓴᐅᔪᖅ. ᑕᐃᒪ ᓂᕆᐅᑉᐳᒍᑦ ᐊᐅᔭᐅᓂᐊᖅᑐᒥ ᑕᒪᓐᓇ 
ᐃᒫᖅᑎᓐᓂᐊᕐᕋᑦᑎᒍᑦ. ᒪᒃᑯᑦᑐᓄᑦ ᑕᒪᓐᓇ ᐊᑦᑎᖅᑕᐅᖁᒐᑦᑎᒍ, ᓄᓕᐊᔪᑦ - ᑖᓐᓇ 11 ᐊᕐᕌᒍᖃᑦᑐᒧᑦ, ᕉᑎ 
ᐊᓪᓚᒃᒧᑦ ᐊᖑᑎᑦᑕᐅᕈᕐᒥᒃ, ᑖᓐᓇ ᐊᑦᓯᖅᑕᐅᓚᐅᖅᓯᒪᒻᒪᑦ ᐅᖅᓱᖅᑑᒥ. ᑖᒃᑯᐊ ᐊᕙᑎᒥᐅᑕᓕᕆᔨᒃᑯᑦ, ᐃᓐᓇᑐᖃᐃᑦ 
ᑲᑎᒪᔨᕋᓛᖏᑦᑕ ᓂᕈᐊᓚᐅᖅᓯᒪᒻᒪᒍ ᐊᑎᖓ, ᓄᓕᐊᔪᒃ. 
 
ᑕᒪᓐᓇ ᐊᑎᕆᔭᐅᕗᖅ ᐃᓄᐃᑦ ᐅᓂᒃᑳᑦᑐᐊᖏᓐᓂᒃ, ᑕᒪᓐᓇ ᓂᕿᖃᑦᑎᑦᑎᔨᐅᕙᓚᐅᖅᑐᖅ ᑕᕆᐅᕐᒥᑦ. ᑕᒪᓐᓇ 
ᐊᑦᑎᖅᑕᐅᑦᑎᐊᖅᐳᖅ, ᑕᒪᓐᓇ ᐅᒥᐊᑉ ᐊᑎᖓ. ᐃᓄᐃᑦ ᖃᐅᔨᒪᔭᑐᖃᖏᑦ ᒪᓕᒃᑐᒋᑦ ᑕᒪᓂᓐᓇ ᐊᑦᑎᖅᑕᐅᓯᒪᒻᒪᑦ 
ᓯᕗᓂᒃᓴᐅᓂᐊᖅᑐᒥ ᒫᓐᓇᓗ ᑕᐃᒪᓐᓇᒃ ᐱᒋᔭᐊᓂᐊᖅᖢᓂ. 
 
ᐃᖅᑲᓇᐃᔭᖃᑎᖃᖅᐸᓪᓕᐊᕗᑦ ᑖᒃᑯᐊ ᑎᑎᖅᑐᒐᖅᑏᑦ ᓴᓇᓐᖑᐊᖅᑏᓪᓗ ᑲᑎᔾᔨᖃᑎᒌᒃᑯᖏᑦ, ᐋᓐᑐᕈ ᖄᐱᒻᒧᑦ 
ᓴᓇᔭᐅᓚᐅᕆᓪᓗᓂ ᑎᑎᖅᑐᒐᖅᑕᐅᔪᖅ. ᑕᐃᒪ ᑕᑯᒃᓴᐅᕗᖅ ᑕᒪᓐᓇ ᐱᒋᐊᕈᑎᒋᓂᐊᕋᑦᑎᒍ ᓄᓇᕗᒥᐅᑦ 
ᐱᔾᔪᑎᒋᓪᓗᒋᑦ. ᑕᒪᓐᓇ ᖁᕕᐊᓇᖅᐳᖅ ᖃᐅᔨᓴᕈᑕᐅᓂᐊᖅᑐᖅ. ᖁᔭᓐᓇᒦᒃ ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᒃᓴᖏᑦ. ᓯᕗᓕᖅᑎ ᐄᕙ ᐋᕆᖃᒃ. 
 
ᐊᖓᔪᖅᑳᑉ ᐅᖃᐅᓯᖓ 201 - 3(2): ᐃᕕᐊᓐᖏᒃᑯᑦ ᑳᓐᓱᖃᓐᓂᕐᒧᑦ ᐅᔾᔨᕈᓱᓐᓇᐅᔪᖅ ᑕᖅᑭᒃ (ᐋᕆᐊᒃ) 
 
ᓯᕗᓕᖅᑎ ᐄᕙ ᐋᕆᐊᒃ: ᐅᓐᓄᓴᒃᑯᑦ ᐅᖃᖅᑎᑦᑎᔩ. ᒫᓐᓇ ᐅᓪᓗᒥ ᓇᖏᖅᓯᕗᖓ ᑕᒪᓐᓇ ᐅᑐᐱᕆ ᑕᒪᒃᑯᓄᖓ 
ᐃᕕᐊᓐᖏᒃᑯᑦ ᑳᓐᓱᖃᓐᓂᕐᒧᑦ ᐅᔾᔨᕈᓱᓐᓇᐅᒻᒪᑦ. 
 
ᐅᖃᖅᑎᑦᑎᔩ, ᑕᒫᓂ ᓄᓇᕗᒻᒥ ᐅᓄᓗᐊᓐᖏᑦᑑᒐᓗᐊᑦ ᓱᓕ, ᑕᒪᑐᒪᓂ ᑲᓇᑕ ᑕᐅᑐᓐᖑᐊᖅᖢᒍ ᐃᕕᐊᓐᖏᒃᑯᑦ 
ᑳᓐᓱᖃᖃᑦᑕᖅᑐᑦ, ᑭᓯᐊᓂᑦᑕᐅᖅ ᐅᔾᔨᕈᓱᒋᐊᖃᕐᓂᕐᒥᒃ ᐱᔭᕆᐊᖃᕋᑦᑕ ᑕᒪᑐᒥᖓ ᓴᖅᑭᑦᑎᕗᖓ. ᐊᒻᒪᓗ 
ᑲᔪᖏᖅᓱᐃᒃᑲᓐᓂᕈᒪᓪᓗᖓ ᑕᒪᓐᓇ ᐅᓄᖅᓯᕙᓪᓕᐊᓐᖏᒃᑲᓗᐊᕐᒪᖔᖅ. ᑕᐃᒪᓐᓇᑦᑕᐅᖅ ᐋᓐᓂᐊᖃᓐᓇᖏᑦᑐᑦ 
ᐊᒥᓱᓄᑦ ᐃᓕᓐᓂᐊᕐᓂᖅ ᐊᒻᒪᓗ ᐅᔾᔨᕈᓱᑉᐸᓪᓕᐊᓂᖅ ᐱᒻᒪᕆᐅᒻᒪᑦ ᑕᐃᒪᓐᓇᒃ ᑳᓐᓱᑖᖅᐸᓐᓂᐊᖁᓇᒋᑦ 
ᓄᓇᕗᒥᐅᑕᐃᑦ. 
 
ᐅᖃᖅᑎᑦᑎᔩ, ᑕᒪᓐᓇ ᐃᕕᐊᓐᖏᒃᑯᑦ ᑳᓐᓱᖃᕐᒧᑦ ᐅᔾᔨᕈᓱᓐᓇᐅᔪᖅ ᑕᖅᑭᐅᔪᒥ - ᑕᐃᒪᓐᓇᐃᑦᑐᑐᖃᐅᓕᖅᑑᒐᓗᐊᑦ 
ᑲᓇᑕᓕᒥ ᐊᒻᒪᓗ ᓄᓇᖅᔪᐊᓕᒫᒥ - ᑕᐃᒪᓐᓇᑦᑕᐅᖅ ᑲᓇᑕᓕᒫᒥ ᐅᓄᖅᑐᑦ ᑕᐃᒪᐃᓕᐅᕐᒪᑕ, ᐅᕙᖓᑦᑕᐅᖅ 
ᐃᓚᐅᖃᑕᐅᓂᐊᕆᕗᖓ ᑕᒪᑐᒥᖓ ᑖᒃᑯᐊᓗ ᑕᕝᕙᓂ ᒪᓕᒐᓕᐅᖅᑎᓕᒫᑦ ᑕᕝᕙᓃᑦᑐᑦ ᖃᕿᖅᑯᐊᒥ ᐊᑐᕐᒪᑕ 
ᑕᒪᑐᒧᖓ ᒥᒃᓵᓅᖓᔪᓂᑦ. ᑖᒃᑯᓄᖓᑦᑕᐅᖅ - ᐊᒻᒪ ᐊᑦᑐᖅᑕᐅᓯᒪᔪᓄᑦ ᑕᒪᑐᒪᓂ ᑕᖅᑭᐅᔪᒥ - ᑖᒃᑯᓄᖓᑦᑕᐅᖅ 
ᐊᒃᑐᖅᑕᐅᓯᒪᔪᓄᑦ ᑳᓐᓱᖃᖅᑐᕕᓂᕐᓄᑦ ᐃᕕᐊᓐᖏᒃᑯᑦ ᐊᑑᑎᖃᓪᓚᒃᑲᔭᖅᑐᖅ ᖃᐅᔨᒪᔪᓄᑦ ᑕᒪᒃᑯᓂᖓ. 
 
ᐅᖃᖅᑎᑦᑎᔩ, ᑖᓐᓇ ᑕᒪᑉᑕ ᓯᕗᓂᒃᓴᕗᑦ ᑲᑐᔾᔨᓗᑕ ᐋᖅᑭᒐᓱᒃᑕᕗᑦ ᑎᑎᕋᖅᓯᒪᔪᖅ ᐅᖃᖅᓯᒪᒻᒪᑦ ᑕᒪᒃᑯᐊ 
ᐋᓐᓂᐊᖃᕐᓇᖏᑦᑐᑦ ᐱᔪᓐᓃᖅᐸᓪᓕᐊᑎᑦᑕᕆᐊᖃᕐᓂᑦᑎᓐᓂᑦ. ᓄᖑᑎᑉᐸᓪᓕᐊᔭᕆᐊᖃᕐᓂᑦᑎᓐᓂᑦ. ᐊᒻᒪᓗ ᑖᒃᑯᐊ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᑕᐃᒪᓐᖓᓕᒫᖅ ᖃᐅᔨᓴᐃᓐᓇᕆᕗᑦ ᑕᒪᑐᒥᖓ ᐃᕕᐊᓐᖏᒃᑯᑦ 

ᑳᓐᓱᖃᓐᓂᐅᑉ ᒥᒃᓵᓄᑦ ᐱᔪᓐᓃᕈᓐᓇᖏᑦᑐᓕᕆᓂᕐᒧᑦ ᑕᕝᕙᓂ ᖃᐅᔨᒪᓇᓱᐊᕈᑎᒃᑯᑦ, 
ᑎᑎᕋᖅᑕᐅᕙᓪᓕᐊᖏᓐᓇᖅᑐᑎᒃᑯᑦ. ᐊᒻᒪᑦᑕᐅᖅ ᐃᑲᔪᖃᑦᑕᕆᕗᑦ ᐊᔪᕆᓱᐃᑎᓪᓗᑎᓪᓗ ᑕᒪᒃᑯᓂᖓ ᐊᕐᓇᓂᑦ 
ᐋᓐᓂᐊᖃᓐᓇᓐᖏᑦᑐᓕᕆᓂᕐᒥ ᑕᒪᓐᓇ ᖃᓄᐃᑦᑑᒻᒪᖔᑦ ᖃᓄᕐᓗ ᑲᒪᒋᔭᕆᐊᖃᕐᒪᖔᑦᑎᒍ ᐅᓄᖅᓯᕙᓪᓕᐊᖁᓇᒍ. 
 
ᐊᒻᒪᑦᑕᐅᖅ ᓱᓕ ᑖᒃᑯᐊ ᖁᓪᓖᑦ ᐊᕐᓇᐃᑦ ᑲᑐᔾᔨᖃᑎᒌᖏᑦ ᑮᓇᐅᔭᒥᒃ ᐱᖃᑦᑕᕆᕗᑦ ᑲᓇᑕᓕᒫᒥ ᐃᑉᐱᒍᓱᓐᓂᕐᒧᑦ 
ᑳᓐᓱᖃᓐᓂᕐᒧᑦ ᑮᓇᐅᔭᒃᑯᕕᐅᔪᒥᒃ, ᐊᕐᕌᒍᒐᓴᐅᓕᖅᑐᓂᑦ, ᓴᓇᕙᓪᓕᐊᖁᓪᓗᒋᑦ ᓄᓇᓕᓐᓂ 
ᐱᕚᓪᓕᐅᑎᐅᔪᓐᓇᖅᑐᓂᒃ ᐃᖅᑲᐅᒪᓇᓱᓐᓂᕐᒧᑦ ᖃᐅᔨᕙᓪᓕᐊᓂᕐᒧᓪᓗ ᐃᑲᔫᑎᖃᖁᓪᓗᒋᑦ. ᑕᒪᒃᑯᓄᖓ 
ᐱᓗᐊᖅᑐᒥ ᑳᓐᓱᖃᖅᑐᕕᓂᐅᔪᓄᑦ. 
 
ᑖᒃᑯᐊ ᐃᓚᐅᖃᑦᑕᖅᑐᑦ ᖃᐅᔨᒋᐊᕈᑏᑦ ᑎᑎᕋᖅᓯᒪᔪᑦ ᐅᖃᐅᓰᑦ ᑎᓴᒪᑦ ᒪᓕᒃᖢᒋᑦ ᐊᒻᒪᓗ ᐊᔾᔨᒌᓐᖏᑦᑐᑎᒍᑦ. 
ᑕᒪᓐᓇᓗ ᖃᓄᖅ ᓇᒻᒥᓂᖅ ᖃᐅᔨᓴᕆᐊᖃᒻᒪᖔᑕ ᐊᕐᓇᐃᑦ ᐊᔪᕆᖅᔪᐃᓯᒪᔪᓂᒃ. ᑖᒃᑯᓄᖓ 
ᐋᓐᓂᐊᖃᓐᓇᓐᖏᑦᑐᓕᕆᓂᕐᒧᑦ ᐋᓐᓂᐊᕕᓐᓃᑦᑐᓄᑦ ᑐᔫᑕᐅᖃᑦᑕᖅᑐᑦ. 
 
ᖁᔭᒋᔪᒪᒻᒪᕆᑉᐸᒃᑲ ᐅᐱᒋᓪᓗᒋᓪᓗ ᖁᓪᓖᑦ ᐊᒻᒪᓗᑦᑕᐅᖅ ᓄᓇᓖᑦ ᐊᔾᔨᒌᓐᖏᑦᑐᓂᑦ ᑕᒪᑐᒥᖓ 
ᐱᓕᕆᐊᖃᖃᑦᑕᖅᑐᑦ ᐅᔾᔨᕈᓱᑉᐸᓪᓕᐊᓂᐅᑉ ᒥᒃᓵᓄᑦ. ᑕᒪᑐᒥᖓ ᐃᑉᐱᒍᓱᓪᓚᕆᓐᓂᖏᓐᓂ ᓇᓗᓇᐃᖅᓯᑦᑎᒻᒪᑕ 
ᐋᓐᓂᐊᖃᓐᓇᖏᓐᓂᐅᑉ ᒥᒃᓵᓄᑦ ᓄᓇᕗᒻᒥ. ᖁᔭᓐᓇᒦᒃ ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᓯᕗᓕᖅᑏ. ᒥᓂᔅᑕᐃᑦ ᐅᖃᐅᓯᒃᓴᖏᑦ. ᒥᓂᔅᑕ ᕼᐊᓐᑐ ᑐᑐ. 
 
ᐊᖓᔪᖅᑳᑉ ᐅᖃᐅᓯᖓ 202 - 3(2): ᐱᓕᕆᕕᖃᑎᒌᑦ ᑲᑐᔾᔨᓂᖓᑦ ᐊᐅᓚᔮᖅᑐᒥ (ᑐᑐ) 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐅᓪᓛᒃᑯᓪᓗ. ᑕᐃᒪ ᐱᓇᓱᐊᕈᓯᐅᑉ ᓄᓐᖑᐊᓂ 
ᑕᖃᐃᖅᓯᑦᑎᐊᓚᐅᖅᑐᒃᓴᐅᕗᓯ. ᐅᖃᖅᑏ, ᑕᐃᒪ ᐅᖃᐅᑎᒍᒪᔭᒃᑲ ᑲᑎᒪᔨᐅᖃᑎᒃᑲ ᒐᕙᒪᒃᑯᑦ ᐱᓕᕆᕝᕕᒋᔭᐅᔪᑦ, 
ᑖᒃᑯᐊ ᐃᓕᓐᓂᐊᖅᑐᓕᕆᔨᒃᑯᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯ ᐃᓄᓕᕆᔨᒃᑯᓪᓗ ᐱᓕᕆᐊᕆᔭᖏᓐᓂᒃ. 
 
ᑕᐃᒪᓐᓇ ᐱᓕᕆᖃᑎᒌᑉᐳᒍᑦ ᑖᒃᑯᐊ ᐊᐅᓚᔮᖅᑐᑦ ᐱᔾᔪᑎᒋᓪᓗᒋᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ Grade 7-ᒥ 9-
ᒧᑦ, ᑖᒃᑯᐊ Grade 10-ᒥᑦ 12-ᒧᑦ ᐃᓕᓐᓂᐊᕈᑕᐅᖃᑦᑕᕐᒪᑕ ᐃᓚᒌᑦᓯᐊᓂᕐᒧᑦ ᐱᕙᓪᓕᐊᑎᑦᑎᓂᕐᒧᓪᓗ, 
ᐋᓐᓂᐊᖅᑕᐃᓕᒪᓂᕐᒧᑦ. ᐱᖃᑎᒌᓐᓂᖅ ᐊᒻᒪᓗ ᐃᓕᑕᖅᓯᓂᖅ ᑕᒪᒃᑯᓂᖓ ᐋᖅᑭᐅᒪᑦᑎᐊᓂᕐᒧᑦ.  
 
ᑕᒪᓐᓇ ᐃᓕᓐᓂᐊᕈᑕᐅᓂᐊᖅᑐᖅ ᑕᒪᒃᑯᐊ ᑐᑭᓯᐅᒪᒍᑕᐅᔪᑦᓴᐅᕗᑦ ᐃᓄᐃᑦ ᑭᒃᑰᓂᖏᓐᓄᑦ 
ᖃᓄᐃᓕᐅᖅᓯᐅᒪᓂᖏᓐᓄᑦ ᐊᒻᒪᓗᑦᑕᐅᖅ ᒐᕙᒪᒃᑯᓐᓄᑦ ᑎᑭᑕᐅᕙᓪᓕᐊᖃᑦᑕᓚᐅᖅᓯᒪᓂᖏᓐᓄᑦ ᐊᒻᒪᓗ 
ᐃᑲᔪᒻᒪᕆᓚᐅᖅᓯᒪᓂᖏᓐᓄᑦ ᐅᔭᕋᓐᓂᐊᖅᑎᓂᑦ ᐊᒻᒪᓗᑦᑕᐅᖅ ᑭᓱᑐᐃᓐᓇᕐᓂᑦ. ᑕᒪᒃᑯᐊ ᓯᕗᓕᖅᑎᐅᓂᕐᒧᓪᓗ 
ᐃᓄᐃᑦ ᐃᓕᖅᑯᓯᑐᖃᖏᓪᓗ ᐃᓕᓐᓂᐊᕈᑎᒋᔭᐅᔪᓐᓇᖅᐳᑦ. 
 
ᐅᖃᖅᑏ, ᐱᓕᕆᖃᑎᒋᓪᓗᒋᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᑯᓪᓗ, ᑕᐃᒪᓐᓇ ᐃᓚᐅᑎᑦᑎᓂᐊᖅᐳᒍᑦ 
ᐋᓐᓂᐊᓇᓐᖏᑦᑐᒧᑦ ᐃᓕᖅᑯᓯᖃᕆᐊᖃᕐᓂᑎᓐᓄᑦ ᐱᒻᒪᕆᐅᔪᒃᑯᑦ ᐃᓕᓐᓂᐊᕈᑎᒃᑯᑦ ᑖᒃᑯᑎᒎᓇ. ᑕᒪᓐᓇ 
ᐃᓕᓐᓂᐊᕈᑕᐅᓂᐊᖅᑐᖅ Grade 7-ᒥᑦ 9-ᒧᑦ ᑎᑭᑎᑕᐅᓂᐊᖅᑐᓂ. ᒐᕙᒪᒃᑯᑦ ᑕᐃᒪᓐᓇ ᐱᕙᓪᓕᐊᓂᖃᕐᓂᐊᖅᐳᑦ 
ᑕᐃᒪᓐᓇ ᒪᒃᑯᑦᑐᓄᑦ ᐃᓕᓐᓂᐊᕈᑎᔅᓴᐅᓂᐊᖅᑐᓂᑦ. 
 
ᖁᔭᓐᓇᒦᕈᒪᔭᒃᑲ ᐃᖅᑲᓇᐃᔭᕐᕕᑎᓐᓂ ᐃᓕᓐᓂᐊᖅᑐᓕᕆᔨᒃᑯᓐᓂ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂ 
ᐃᓄᓕᕆᔨᒃᑯᓐᓂᓗ ᐃᑲᔪᖅᓯᒪᓂᖏᓐᓄᑦ. ᐊᒻᒪᓗ ᐃᓕᓐᓂᐊᕈᑎᓕᐅᖅᓯᒪᓂᖏᓐᓄᑦ ᒪᒃᑯᑦᑐᓄᑦ ᓄᓇᕗᒻᒥᐅᑕᐅᔪᓄᑦ 
ᐃᓅᓯᖃᑦᑎᐊᓂᕐᒧᑦ ᓇᒻᒥᓂᕐᓗ ᐃᓕᑉᐹᓪᓕᕈᑎᖃᕐᓂᕐᒧᑦ. ᖁᔭᓐᓇᒦᒃ, ᐅᖃᖅᑏᑦ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ ᑕᒑᖅ ᑰᓕ.  
 



ᓇᒡᒐᔾᔭᐅ, ᐅᑐᐱᕆ 25, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᑉ ᐅᖃᐅᓯᖓ 203 - 3(2): ᖃᕆᓴᐅᔭᒃᑰᓕᖅᑎᕆᓂᖅ ᐋᓐᓂᐊᖅᑐᓕᕆᓂᕐᒧᑦ ᐊᓪᓚᑦᑕᐅᔪᓂᑦ 
(ᑰᓕ) 

ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪᑦᑕᐅᖅ ᑐᓴᖅᑎᑦᑎᒍᒪᔪᖓ ᑕᒪᓐᓇ ᓄᑖᖅ 
ᖃᕆᑕᐅᔭᒃᑯᑦ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᑎᑎᖅᑕᐅᓯᒪᓂᖏᓐᓄᑦ ᐃᓄᐃᑦ ᓄᓇᕗᒻᒥ. 
 
ᑕᒪᓐᓇ ᐱᓕᕆᐊᕆᔭᖅᐳᑦ ᖃᕆᑕᐅᔭᒃᑯᑦ ᐱᑐᔅᓯᒪᔪᒃᑯᓪᓗ ᐋᖅᑭᑦᑕᐅᓯᒪᓂᐊᖅᑐᖅ ᑐᑭᓯᒋᐊᕈᑎᔅᓴᖅ 
ᐱᔾᔪᑎᒋᓪᓗᒋᑦ. ᑕᐃᒪᓐᓇ ᐋᓐᓂᐊᑖᖅᓯᒪᓂᖏᑦ, ᐃᖢᐊᖅᑖᖅᑎᑕᐅᖃᑦᑕᕐᓂᖏᓪᓗ, ᑲᐱᔭᐅᖃᑦᑕᕐᓂᖏᓪᓗ ᐊᒻᒪᓗ 
ᖃᕆᑕᐅᔭᒃᑯᑦ ᑎᑎᖅᑕᐅᓗᑎᑦ.  
 
ᐅᖃᖅᑏ, ᑕᐃᒪᓐᓇ ᖃᕆᑕᐅᔭᒃᑯᑦ ᑕᒪᒃᑯᐊ ᑎᑎᖅᑕᐅᖃᑦᑕᕐᓂᖏᓂᑦ ᐃᒪᓐᓇᐃᓕᐅᕈᑎᒋᔭᐅᓂᐊᖅᐳᑦ 
ᑭᒃᑯᑐᐃᓐᓇᕐᓄᑦ ᑖᒃᑯᐊ ᑐᑭᓯᒋᐊᕈᑎᔅᓴᐅᔪᓐᓇᖁᓪᓗᒋᑦ ᓘᑦᑖᓄᑦ ᑕᐃᒪᓐᓇ ᖃᐅᔨᒋᐊᖅᑕᐅᒋᐊᖃᕌᖓᑕ. ᑕᒪᓐᓇᓗ 
ᐃᖅᑲᓇᐃᔭᕐᕕᑎᓐᓄᑦ, ᓲᕐᓗ ᐱᔭᕆᐊᑐᓐᖏᐹᓪᓕᑎᑦᑎᓂᐊᖅᐳᖅ ᑲᒪᒋᔭᐅᑦᓯᐊᕈᓐᓇᖁᓪᓗᒋᑦ 
ᐊᓐᓂᐊᖅᑐᓕᕆᔭᐅᖃᑦᑕᖅᑐᑦ. ᐊᒻᒪᓗᑦᑕᐅᖅ ᐊᑎᖏᑦ ᑎᑎᕋᖅᑕᐅᓯᒪᓗᑎᑦ, ᐊᔾᔨᓕᐅᖅᑕᐅᖃᑦᑕᕐᓂᖏᓪᓗ 
ᐊᒻᒪᓗᑦᑕᐅᖅ ᐱᓕᕆᐊᕆᔭᐅᒋᐊᖃᖅᑐᑦ ᐅᓂᒃᑳᕐᓂᕐᓗ ᐱᔾᔪᑎᒋᓪᓗᒍ.  
 
ᐅᖃᖅᑏ, ᑕᒪᓐᓇ ᐊᑐᖅᑕᐅᓕᖅᐸᑦ ᖃᕆᑕᐅᔭᒃᑰᖅᑐᖅ ᑕᐃᒪᓐᓇ ᐱᔭᕆᐊᑐᓐᖏᓂᖅᓴᐅᓂᐊᖅᑯ ᑕᒪᒃᑯᐊ 
ᐊᔾᔨᓕᐅᖅᑕᐅᖃᑦᑕᖅᑐᑦ, ᓲᕐᓗ ᑕᑯᔅᓴᐅᑲᐅᑎᒋᖃᑦᑕᓂᐊᕐᓗᑎᑦ ᑕᒪᒃᑯᓄᖓ ᓘᒃᑖᓄᑦ ᓄᓇᕗᒻᒥ ᓇᓂᑐᐃᓐᓇᖅ 
ᓇᒥᑐᐃᓐᓇᕐᓗ ᖃᖓᑐᐃᓐᓇᑯᓪᓗ.  
 
ᐅᖃᖅᑏ, ᑖᒃᑯᐊ HealthTech ᖃᐅᔨᒪᑎᒋᔭᖏᑦ ᐊᒻᒪᓗ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ 
ᐱᓕᕆᐊᖃᖅᓯᒪᒻᒪᑕ ᓴᓇᕙᓪᓕᐊᓂᕐᒥᑦ ᓄᓇᕗᒻᒥ ᑕᐃᒪᓐᓇ ᐋᓐᓂᐊᖅᑐᓄᑦ ᑐᒃᓯᕋᖅᑕᐅᓯᒪᖃᑦᑕᖅᑐᑦ ᐋᓐᓂᐊᖅᑐᑦ 
ᐱᔾᔪᑎᒋᓪᓗᒋᑦ ᑎᑎᕋᖅᑕᐅᖃᑦᑕᖅᑐᓂᑦ. ᐃᓕᓐᓂᐊᑎᑦᑎᖃᑦᑕᖅᑐᑎᓪᓗ. 
 
ᐃᖅᑲᓇᐃᔭᖅᑎᒋᔭᖅᐳᑦ 30 ᐱᓇᓱᐊᕈᓯᓂᑦ ᐃᓕᓐᓂᐊᖅᓯᒪᓕᐊᓂᒃᐳᑦ. ᑕᒪᓐᓇ ᐱᓕᕆᔨᕗᑦᑕᐅᖅ ᑕᐃᒪᓐᓇ 
ᑲᔪᓯᑎᑕᐅᔪᓐᓇᓂᐊᖅᐳᑦ ᑕᐃᒪᓐᓇ ᑲᒪᒋᔭᐅᑦᑎᐊᕈᓐᓇᕐᓂᖏᓐᓄᑦ ᐱᔨᑦᓯᕋᖅᑕᐅᑦᑎᐊᕈᓐᓇᕐᓂᖏᓐᓄᓪᓗ 
ᐋᓐᓂᐊᖃᑦᑕᖅᑐᑦ. 
 
ᐅᖃᖅᑏ, ᑕᒪᓐᓇ ᑲᓐᖑᓇᖅᑑᑎᓪᓗᒍ ᑲᒪᒋᔭᐅᕗᖅ ᐊᑐᐊᒐᖃᖅᑐᓂᓗ ᑲᓐᖑᓱᑦᑑᓂᖓᓄᑦ ᑲᓇᑕᒥ ᓄᓇᖅᔪᒥ 
ᐊᒻᒪᓗ ᓄᓇᕗᒻᒥ ᑕᒪᒃᑯᐊ ᑭᒃᑯᑐᐃᓐᓇᐃᑦ ᐋᓐᓂᐊᖅᑐᓕᕆᓂᕐᒧᑦ ᑎᑎᖅᑕᐅᓯᒪᓂᖏᑦ. ᑕᒪᓐᓇ ᐊᑐᐊᒐᖅ 
ᐱᓕᕆᐊᕆᔭᐅᓂᐊᖅᐳᖅ ᐊᑐᓕᖅᑎᑕᐅᓂᐊᖅᐳᖅ. ᐃᓐᓇᑐᖃᐃᑦ ᑕᐃᒪᓐᓇ ᑲᓐᖑᓇᖅᑐᓕᕆᔭᐅᓂᖏᑦ 
ᑕᐃᒪᓐᓇᑦᑕᐅᖅ ᐋᖅᑭᑦᑕᐅᓯᒪᓂᐊᕆᕗᑦ ᖃᕆᑕᐅᔭᒃᑯᑦ.  
 
ᖃᕆᑕᐅᔭᒃᑯᑦ ᑕᕝᕙᓂ ᐃᓕᔭᐅᓯᒪᔪᑦ ᑎᑎᖅᑕᐅᓯᒪᔪᑦ ᑕᑯᔭᐅᔪᔅᓴᐅᔮᖏᑦᑐᑦ ᑖᒃᑯᐊᑦᑕᐅᖅ ᑭᓯᐊᓂ 
ᐱᔪᓐᓇᕐᓂᖃᖅᑎᑕᐅᔪᑦ ᑕᑯᔪᓐᓇᖅᑎᑕᐅᖃᑦᑕᓂᐊᖅᑐᑎᑦ ᑖᒃᑯᓂᖓ ᑎᑎᕋᖅᓯᒪᔪᓂᑦ. 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᑕᐃᒪᓐᓇ ᐊᑐᓕᖅᑎᑦᑎᓂᐊᕐᒪᑕ ᖃᕆᑕᐅᔭᒃᑯᑦ ᑎᑎᖅᑕᐅᓯᒪᔪᓂᑦ.  
 
ᑖᓐᓇ ᓯᕗᓪᓕᖅᐹᖅ ᐋᖅᑭᓱᖅᑕᐅᓂᐊᖅᑐᖅ ᑕᒪᒃᑯᐊ ᐃᓇᖏᖅᑕᐅᓂᖏᑦ QG8 ᐊᒻᒪᓗ ᑲᖏᕐᖠᓂᕐᒥᑦ ᑕᒪᒃᑯᐊ 
ᑐᑭᓯᐅᒪᒍᑎᔅᓴᐃᑦ, ᑕᒪᒃᑯᐊ ᓲᕐᓗ ᐋᓐᓂᐊᒋᔭᐅᔪᑦ ᐱᔾᔪᑎᒋᓪᓗᒋᑦ, ᐋᓐᓂᐊᕕᒻᒦᖃᑦᑕᖏᑦᑐᓄᑦ. 2013-ᖑᓕᖅᐸᑦ 
ᑕᒪᒃᑯᐊ ᑎᑎᕋᖅᑕᐅᓯᒪᔪᑦ ᑲᑎᑕᐅᕙᓪᓕᐊᓂᐊᖅᐳᑦ ᐊᑐᓐᓇᐅᓂᐊᖅᑐᑎᓪᓗ ᓄᓇᕗᒻᓕᒫᒥᑦ ᐋᓐᓂᐊᕐᕕᓐᓂ. 
ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᒥᓂᔅᑕᐃᑦ ᐅᖃᐅᓯᖏᑦ. ᑲᑎᒪᔾᔪᑎᔅᓴᐃᑦ ᐱᖓᔪᐊᑦ, ᒪᓕᒐᓕᐅᖅᑏᑦ ᐅᖃᓯᖏᑦ. 
ᐊᑯᓪᓕᕐᒧᑦ ᒪᓕᒐᓕᐅᖅᑎ, ᒥᔅᑕ ᓂᓐᖓᖅ. 
 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 316 - 3(2): ᓄᓇᓕᓐᓂ ᐋᓐᓂᐊᖅᑕᐃᓕᒪᔪᓕᕆᓂᕐᒧᑦ ᑲᑎᒪᔨᕋᓛᑦ (ᓂᓐᖓᖅ) 

ᓂᓐᖓᖅ: ᖁᔭᓐᓇᒦᒃ ᐅᖃᖅᑏ. ᐊᒻᒪᓗ ᑕᕝᕗᖓ ᑲᑎᒪᔪᓄᑦ ᐅᑎᕋᒪ. ᑎᑎᖅᑲᑎᒍᓪᓗ ᐊᒻᒪ ᓯᕗᓕᖅᑎ 
ᐅᖃᓪᓚᑎᓪᓗᒍ, ᑐᓴᖅᑎᑕᐅᖅᑲᐅᒐᑦᑕ ᐊᑦᑑᕙ ᑖᓐᓇ ᑳᓐᓴᖃᖅᑕᐃᓕᓂᕐᒧᑦ ᐃᕕᐊᖏᒃᑯᑦ ᑕᖅᑭᐅᒻᒪᑦ. 
 
ᐊᒻᒪ ᑲᖏᕐᖠᓂᕐᒥᑦ ᑭᕙᓪᓕᖅ ᒪᐃᔭᖏᑦ ᑲᑎᒪᑎᓪᓗᒋᑦ, ᒥᔅᑕ ᑰᓕ ᑕᐃᑲᓃᖃᑕᐅᑎᓪᓗᒍ, ᑕᐃᓐᓇ 
ᐅᖃᐅᓯᕆᓚᐅᕋᒃᑯ ᓄᓇᓕᓐᓂ ᐋᓐᓂᐊᑦᑕᐃᓕᒪᓂᓕᕆᓂᕐᒧᑦ ᑲᑎᒪᔨᕋᓛᑦ, ᐃᒪᓐᓇ ᑕᐃᔭᐅᔪᑦ, ᓴᓐᖏᓂᕚᕐᓕᕐᓂᑦ 
ᑮᓇᐅᔭᕚᓕᕐᓂᖃᐃ ᐃᒪᓐᓇ ᐊᔪᕈᓐᓃᕐᓂᔅᓴᐅᑎᑕᐅᖁᓪᓗᒋᑦ ᐅᖃᓪᓚᓚᐅᕋᒪ. ᐊᒻᒪ ᕼᐊᒻᓚᒃᑯᓐᓂ ᐊᐅᓚᑕᐅᒻᒪᑕ, 
ᕼᐊᒻᓚᒃᑯᑦᖃᐃ ᑐᓂᔭᐅᒃᑲᓂᖅᓯᒪᑉᐸᑕ ᐊᒻᒪᓗ ᑖᒃᑯᐊ ᑮᓇᐅᔭᖃᖅᑎᑕᐅᓗᑎᑦ ᑎᑎᕋᖅᑎᔅᓴᒥᓄᑦ, ᐅᕝᕙᓘᓐᓃᑦ 
ᐃᓕᓐᓂᐊᖅᑎᑕᐅᒃᑲᓂᕐᓗᑎᑦ ᑎᑎᕋᖅᑎᐅᓂᕐᒥᑦ. ᐊᐅᓚᑎᑦᑎᔾᔫᒥᑉᐸᑕ.  
 
ᐅᖃᖅᑏ, ᑕᒪᒃᑯᓄᖓᑦᑕᐅᖅ ᑳᓐᓴᖃᖅᑕᕿᓕᓂᒧᑦ ᓄᓇᓖᑦ ᑐᑭᓯᑎᑕᐅᓯᒪᓂᖅᓴᐅᓇᔭᖅᑐᑦ ᓄᓇᕗᑦ ᐃᓗᐊᓂ. 
ᐊᒻᒪᓗ, ᑰᒑᕐᔪᒻᒥ ᐊᕐᓇᒥᑦ ᐊᓈᓇᐅᔪᒥᑦ ᐅᖃᐅᑎᔭᐅᓚᐅᖅᐳᖓ ᐅᑭᐊᒃᓵᖅ ᐊᐅᔭᕐᓗᑭᐊᖏᕐᓇ, ᖃᓄᕐᓕᑭᐊᒎᖅ 
ᐊᑯᓂᐅᑎᒋᔪᒥᑦ ᐅᕝᕙᓗᑭᐊᖅ ᑕᒫᓂᑲᐃ ᑳᓐᓴᖃᕆᐊᔅᓴᖏᑕ ᖃᐅᔨᓴᖅᑕᐅᖃᑦᑕᖅᐳᑦ ᓄᓇᕗᑦ ᐃᓗᐊᓂ, 
ᑐᓴᕈᒪᓚᐅᕐᒪᑦ. ᐊᒻᒪᓗᑭᐊ ᖃᓄ ᐅᑭᐅᖃᓕᕌᖓᒥ ᑕᒪᒃᑯᐊ ᐊᕐᓇᐃᑦ ᖃᐅᔨᓴᖅᑕᐅᔪᓐᓇᓂᖅᓴᐅᓕᖃᑦᑕᖅᐸᑦ 
ᐃᓐᓇᕈᑉᐸᓪᓕᐊᓕᕌᖓᒥᖃᐃ. 
 
ᐅᖃᖅᑏ, ᑕᒪᓐᓇ ᓄᓇᕗᒻᒧ ᐃᓗᐊᓂ ᐊᒥᓲᓗᐊᖏᑦᑑᒐᓗᐃᑦ ᐅᖃᐅᓯᐅᒻᒪᑦ ᑳᓐᓴᖃᖅᑐᑦ ᑐᓴᖅᖢᒍ; ᐃᒻᒪᖄ 
ᖃᐅᔨᓴᖅᑕᐅᖃᑦᑕᕈᑎᒃ ᑕᐃᒃᑯᐊ ᓱᓕ ᖃᐅᔨᔭᐅᓯᒪᖏᑦᑐᓂᑦ ᑳᓐᓴᖃᖅᑐᑲᖅᑐᔅᓴᐅᒻᒪᑦ ᓄᓇᕗᑦ ᐃᓗᐊᓂ. ᑕᒪᓐᓇ 
ᑕᑦᑭᐅᖏᒃᑲᓗᐊᖅᑎᓪᓗᒍ ᑳᓐᓴᖃᓂᕐᒧᑦ, ᑕᒪᓐᓇ ᐊᒃᓱᐊᓗᒃ ᐃᓱᒪᒋᔭᕆᐊᖃᖅᑕᕗᑦ. ᐅᖃᖅᑎᑦᑎᔩ 
ᐊᐱᕆᔪᒪᑦᑕᕋᓗᐊᖅᐳᖓ ᐱᐊᓂᔅᓯᔪᓐᓇᕐᒪᖔᕐᒪ ᐅᖃᐅᓯᕐᓂᑦ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ ᒥᔅᑕ ᓂᓐᖓᖅ. ᑖᓐᓇ ᓂᕈᐊᖅᑕᐅᓯᒪᖃᑎᕗᑦ ᐊᐱᕆᒻᒪᑦ ᐃᓕᔅᓯᓐᓄᑦ ᐊᖏᖅᑕᐅᔪᒪᓪᓗᓂ 
ᐅᖃᐅᓯᔅᓴᒥᓂᒃ ᐱᔭᕇᕈᓐᓇᕈᒪᓪᓗᓂᒋᑦ. ᐋᒃᑳᖅᑐᖃᖅᐹ? ᐋᒃᑳᖅᑐᖃᖏᒻᒪᑦ ᐱᔭᕇᕈᓐᓇᖅᑎᑕᐅᔪᑎᑦ 
ᐅᖃᐅᓯᔅᓴᓐᓂᑦ, ᒥᔅᑕ ᓂᓐᖓᖅ. 
 
ᓂᓐᖓᖅ: ᖁᔭᓐᓇᒦᒃ ᐅᖃᖅᑎᑦᑎᔩ. ᑲᑎᒪᔨᐅᖃᑎᒃᑲ ᖁᔭᓐᓇᒦᖅᐸᔅᓯ. ᐊᐱᖅᓱᓇᖅᓯᑉᐸᑦ ᑕᐃᓐᓇ ᒥᓂᔅᑕᐅᔪᖅ 
ᐋᓐᓂᐊᖃᕐᓇᖃᑦᑐᓕᕆᓂᕐᒧᑦ, ᐃᒪᓐᓇ ᐊᐱᕆᓂᐊᖅᐸᕋ: ᖃᓄᖅ ᐅᑭᐅᖃᓕᕌᖓᒥᒃ 
ᖃᐅᔨᓴᖅᑕᐅᓂᖅᓴᖁᖃᑦᑕᓕᖃᑦᑕᖅᐸᑦ ᑳᓐᓴᖃᕐᒪᖔᑕ? 
 
ᐊᒻᒪᓗ ᖃᓄᖅ ᐊᑯᓚᐃᑎᒋᔪᒥᑦ ᖃᐅᔨᓴᖅᑕᐅᖃᑦᑕᖅᐸᑦ? ᐅᕝᕙᓗ ᓄᓇᕗᑦ ᐃᓗᐊᓂ ᑳᓐᓴᒥᒃ ᐃᕕᐊᖏᒃᑯᑦ 
ᕿᓂᕈᑎᒥᒃ ᐱᑕᖃᓕᕈᒫᖅᑐᔅᓴᐅᕚ? ᑖᓐᓇ ᐊᐱᕆᓂᐊᖅᑕᕋ ᐊᐱᖅᓱᕐᓇᖅᓯᒃᐸᑦ. ᖁᔭᓐᓇᒦᒃ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓂᓐᖓᖅ. ᒪᓕᒐᓕᐅᖅᑏᑦ ᐅᖃᓯᖏᑦ. ᐃᖃᓗᐃᑦ ᐱᖓᓐᓇᖓᓄᑦ 
ᒪᓕᒐᓕᐅᖅᑎ, ᒥᔅᑕ ᐅᑲᓕᖅ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 317 - 3(2): ᑳᓐᓱᖃᓐᓂᕐᒧᑦ ᐊᔾᔨᕈᓱᓐᓇᐅᔪᒧᑦ - ᐅᓪᓚᖃᑕᐅᔪᑦ (ᐅᑲᓕᖅ) 
 
ᐅᑲᓕᖅ: ᖁᔭᓐᓇᒦᒃ ᐅᖃᖅᑎᑦᑎᔩ ᐊᒻᒪ ᓂᕈᐊᖅᑕᐅᖃᑎᒋᓯᒪᔭᒃᑲ. ᒥᔅᑕ ᓂᓐᖓᖅ ᑐᓐᖓᓱᒋᑦ 
ᐅᑎᓐᖑᐊᑕᔅᓯᓇᕐᒥᒐᕕᑦ. 
 
ᑖᓐᓇ ᖁᔭᓐᓇᒦᖅᑐᒍ ᓯᕗᓕᖅᑎᕗ ᑖᔅᓱᒪ ᐅᖃᐅᒥᕆᖅᑲᐅᔭᖓᓂᑦ, ᑖᒃᑯᐊ ᐋᓐᓂᐊᖃᖅᑐᓄᑦ. ᑕᒪᒃᑯᐊ 
ᐅᓄᖏᑦᑑᒐᓗᐊᑦ ᑭᓯᐊᓂ ᐊᓯᖏᓐᓄᑦ ᐋᓐᓂᐊᓂᑦ ᑎᑭᑕᐅᓚᐅᖅᐸᑲᑦᑕ ᑕᒫᓂ ᓄᓇᕗᒻᒥ. ᑕᒪᓐᓇ ᐃᓱᒫᓗᓇᖅᑐᓂ 
ᑭᒃᑯᓕᒫᓄᑦ ᐊᑦᑐᖅᑕᐅᓯᒪᔪᐃᓐᓇᐅᒐᑦᑕ ᑕᒫᓂ ᓄᓇᕗᒻᒥ. ᑕᐃᒪ ᑕᒫᓂ ᑭᒡᒐᑐᖅᕕᑯᓗᓐᓂ ᑕᖅᑭᐅᔪᔪᒥ 
ᐅᓪᓚᖃᑕᐅᔪᒐᒪ ᕿᓂᕋᓱᒃᑐᓄᑦ ᐃᒫᒃ ᓄᖅᑲᐅᒪᔾᔪᑎᔅᓴᓂᒃ ᐋᓐᓂᐊᖃᑦᑕᖅᑐᓄᑦ, ᐋᓐᓂᐊᖅᑖᖃᑦᑕᖅᑐᓄᑦ. 
 
ᑖᓐᓇ ᖁᔭᓐᓇᒦᕈᒪᔭᕋ ᑲᖏᖅᖠᓂᕐᒧᑦ ᐊᒻᒪᓗ ᐃᒡᓗᓕᒑᕐᔪᓐᓄᑦ ᓂᕈᐊᖅᑕᐅᓯᒪᔪᖅ, ᑖᓐᓇ ᑮᓇᐅᔭᓕᐅᖅᑎᒋᔪᒐᒃᑯ 
- ᐃᓄᒃᑎᑐᑦ ᐃᑲᔪᖅᑎᒋᔪᒐᒃᑯ ᐅᓪᓚᖃᑕᐅᑎᓪᓗᖓ - ᑖᓐᓇ ᖁᔭᓐᓇᒦᖅᑕᕋ. ᑭᓯᐊᓂᑦᑕᐅᖅ, ᐊᕐᕌᒍᑕᒫᑦ 
ᐅᐸᒐᓱᑉᐸᑲᒃᑯ ᑕᐃᒫᒃ ᐅᓪᓚᖃᑦᑕᕐᓂᖅ ᐅᓄᓗᐊᔪᓐᖏᑦᑐᑯᓘᒻᒪᓈᓯᑦ ᐊᕐᕌᒍᒋᓚᐅᖅᑕᑎᓐᓂ. ᑕᒪᓐᓇ 

ᑕᑯᒥᓇᑦᑎᐊᓚᐅᖏᑦᑐᖅ. ᑕᑯᒃᑲᓐᓂᕈᒪᑦᑎᐊᕐᕋᓗᐊᕐᒪᑦ ᓄᓇᕗᒻᒥᐅᑕᓕᒫᓂᒃ ᐃᑲᔪᖃᑎᒌᑦᑎᐊᖅᑐᓂᒃ 
ᓄᖅᑲᐅᒪᑎᑦᑎᒐᓱᓐᓂᕐᒧᑦ ᑕᒪᒃᑯᓂᖓ ᐋᓐᓂᐊᑖᖅᐸᑦᑐᑯᓗᓐᓄᑦ. 
 
ᒪᒥᐊᕝᕕᒋᔭᒃᑲᓗ ᑕᐃᒃᑯᐊ ᑕᒫᓂ ᐊᒃᑑᕙᒥ ᐅᓪᓚᓚᐅᖅᑐᖅ ᑕᒫᓃᓚᐅᖏᓐᓇᒪ, ᐃᓚᒋᔭᐅᔪᓐᓇᓚᐅᖏᓐᓇᒪ ᒫᓐᓇ. 
ᑭᓯᐊᓂ ᐊᕐᕌᒎᓛᖅᑐᖅ ᓇᓗᓇᓐᖏᑦᑐᖅ ᐃᓚᒋᔭᐅᓇᓱᓛᕐᒥᔪᖓ, ᐃᒫᒃ ᑎᒥᒃᑯᑦ ᐊᔪᕈᑎᖃᖏᑦᑎᐊᕐᕋᒪ. 
ᑕᕝᕙᓗᐊᑐᐊᑎᐊᖅ ᐃᓇᒋᐊᒃᑲᓂᖅᑲᒃᑲ ᓄᓇᕗᒻᒥᐅᑕᐅᖃᑎᒃᑲ: ᐊᑏ, ᖃᐅᔨᓴᖅᑕᐅᒐᓱᖃᑦᑕᕆᑦᓯ ᐊᒻᒪᓗ 
ᐃᑲᔪᕋᓱᖃᑦᑕᕆᑦᓯ ᑕᒪᒃᑯᓂᖓ ᖃᐅᔨᓴᕈᒪᔪᓂᒃ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᒪᓕᒐᓕᐅᖅᑏ ᐅᖃᐅᓯᖏᑦ. ᒪᓕᒐᓕᐅᖅᑎ ᖁᑦᑎᑦᑐᒧᑦ, ᒥᔅᑕ ᐃᐊᓕᐊᑦ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 318 - 3(2): ᐃᑲᔪᖅᑐᐃᓂᖅ ᐃᓄᓕᕆᔨᓂᑦ (ᐃᐊᓕᐊᑦ) 
 
ᐃᐊᓕᐊᑦ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ ᓂᑯᕕᑉᐳᖓ ᐊᒻᒪᓗ ᐅᐱᒍᓱᒍᒪᓪᓗᖓ 
ᐱᓕᕆᐊᕐᕆᕙᑦᑕᖏᓐᓂᒃ ᑕᒪᒃᑯᐊ ᓄᓇᓕᓐᓂ ᐃᓄᓕᕆᔨᐅᔪᑦ.  
 
ᐅᖃᖅᑏ, ᐃᓄᓕᕆᔨᐅᔪᑦ ᑕᒪᒃᑯᐊ ᐱᒻᒪᕆᐅᓂᖅᐸᐅᒻᒪᑕ ᐊᑑᑎᖃᓐᓂᖅᐹᖑᓪᓗᑎᓪᓗ ᓄᓇᓕᓐᓂ 
ᐃᖅᑲᓇᐃᔭᖅᑐᓂᒃ. ᐃᑲᕐᕋᒐᓵᓗᓐᓂᒃ ᐃᖅᑲᓇᐃᔭᖅᐸᑦᑐᑦ ᐊᑯᓂᒃ ᐊᒃᓱᕈᕕᔾᔪᐊᖅᑐᑎᒃ ᐱᓕᕆᑦᑎᐊᒻᒪᕆᑦᑐᑎᓪᓗ. 
ᖁᕕᐊᓱᑉᐳᖓᓗ ᐱᓕᕆᕙᒻᒪᑕ. ᑭᓯᐊᓂ ᐸᕝᕕᒋᕈᔪᑉᐸᑦᑕᕋ ᑕᒪᒃᑯᐊ ᐊᒃᓱᕈᖅᑎᑕᐅᓗᐊᖅᐸᒻᒪᑕ. ᐃᓚᖏᓐᓂᒃ 
ᓄᓇᓕᓐᓂ ᐃᓄᓕᕆᔨᖃᖏᒻᒪᕆᒻᒪᑕ ᑎᑭᒋᐊᖃᓕᖃᑦᑕᕐᖓᑕ ᓄᓇᓖᑦ ᐊᓯᖏᓐᓂᒃ ᐱᔭᒃᓴᖏᑕ ᖄᖓᒍᒃᑲᓐᓂᖅ 
ᐱᓕᕆᐊᕐᕆᓪᓗᓂᔾᔪᒃ. ᑕᐃᒃᑯᐊ ᐃᓄᓕᕆᑐᐃᓐᓇᐸᓐᖏᑦᑐᑦ ᑭᓯᐊᓂ ᐃᖅᑲᑦᑐᒐᔅᓴᓂᒃ ᑲᒪᕙᒻᒥᔪᑦ. 
 
ᑕᒪᒃᑯᐊ ᖁᑦᑎᑦᑐᒥ ᐃᖅᑲᓇᐃᔭᖅᑎᖃᓚᐅᖅᓯᒪᖏᑦᑐᑦ ᐃᓄᓕᕆᔨᒥᒃ. ᑕᐃᒃᑯᐊ ᖁᑦᑎᑦᑐᒦᑦᑐᑦ 
ᐃᓄᓕᕆᔨᖃᓚᐅᖅᓯᒪᒍᓐᓃᖅᑐᑦ ᐊᑯᓂᐊᓗᒃ. ᒫᓐᓇᐅᔪᖅ ᐃᓄᓕᕆᔨᐅᑲᐃᓐᓇᖅᑐᑦ ᕿᓚᒥᑯᓗᒃ ᑕᑉᐹᓃᑦᑑᒐᓗᐊᖅ. 
ᒥᑦᑎᒪᑕᓕᒃᒦᑦᑐᑕ ᖃᐃᖁᔭᐅᕙᒻᒥᔪᖅ ᐃᑲᔪᖁᔭᐅᓪᓗᓂ.  
 
ᐅᖃᖅᑏ, ᑕᒪᓐᓇ ᒪᑭᒪᐃᓐᓇᕈᓐᓇᔾᔭᖏᒻᒪᑕ ᑕᒪᒃᑯᐊ ᐊᓯᐊᒍᑦ ᖄᖓᒍᒃᑲᓐᓂᖅ ᐱᔭᒃᓴᖃᑦᑎᑕᐅᕙᑦᑎᓪᓗᒋᑦ 
ᓄᓇᖁᑎᖏᓐᓂ. ᑕᒪᓐᓇ ᓱᓕᔪᓐᓇᖏᒻᒪᕆᒻᒪᑦ. ᖃᐅᔨᖃᑦᑕᖅᓯᒪᒐᑦᑕ ᐱᔭᔅᓴᖃᑦᑎᓗᐊᖅᑐᒋᑦ ᐃᓄᐃᑦ ᖃᓄᑎᒋ 
ᐱᓕᕆᑦᑎᐊᕈᓐᓇᕋᓗᐊᖅᑎᓪᓗᒋᑦ ᐊᑲᐅᖏᓕᐅᕈᑎᓂᒃ ᓴᖅᑭᕈᓐᓇᕐᖓᑦ. ᐃᒪᐃᑐᐃᓐᓇᕆᐊᓕᒃ 
ᐱᓕᕆᐊᒃᓴᕆᔭᕋᓗᐊᖏᑦ ᐱᓕᕆᐊᕐᕆᔭᐃᓐᓇᕆᖏᓪᓗᒋᑦ. ᑕᐃᒪᓕ ᑕᒪᒃᑯᐊ ᐱᔨᑦᑎᕈᑕᐅᔫᒐᓗᐊᑦ 
ᑲᒪᒋᔭᐅᒍᓐᓃᐸᑉᐳᑦ.  ᐊᒻᒪᓗ ᑕᒪᒃᑯᐊ ᐃᓚᖏᑦ ᖃᐅᔨᓴᖅᑕᐅᑲᓐᓂᕈᓇᐸᖏᑦᑐᖅ ᑎᒍᐊᓐᖑᐊᖑᔪᑦ ᐱᓯᒪᔭᐅᔪᑦ. 
ᐊᒻᒪᓗ ᑕᐃᒃᑯᐊ ᐃᖅᑲᓇᐃᔭᖅᑎᐅᔪᑦ ᐊᑦᑕᓇᖅᑐᒦᒻᒪᑕ. ᑕᐃᒪ ᓂᕆᐅᓇᓗᐊᖏᒻᒪᑕ ᐃᓄᑐᐃᓐᓇᐅᒥᒻᒪᑕ 
ᐱᔭᒃᓴᒻᒪᕆᐊᓗᖅᔪᕐᕌᓗᓐᓂᒃ ᐱᓕᕆᑎᓐᓇᓱᓪᓗᒋᑦ ᐃᒫᒃ ᐊᒃᓱᕈᖏᓐᓂᕋᓪᓗᒋᑦ. 
 
ᑕᐃᒪᓕ ᓈᒻᒪᔅᓯᒐᓗᐊᖅᐳᖅ ᒐᕙᒪᒃᑯᑦ ᐃᑉᐱᒍᓱᒋᐊᓪᓚᑲᓐᓂᕆᐊᓖᑦ ᑖᒃᓱᒥᖓ ᑕᒪᒃᑯᓂᖓ ᐱᓕᕆᐊᕐᖏᓐᓂᒃ 
ᐊᒃᓱᕈᒃᑲᓐᓂᕆᐊᖃᑦᑐᑦ ᐃᓕᓐᓂᐊᕐᑎᑦᑎᓗᑎᒃ ᓄᓇᕗᒻᒥᐅᓂᒃ ᐃᖅᑲᓇᐃᔭᖅᑎᑦᑎᓗᑎᒃ ᑕᒪᒃᑯᓄᖓ. ᑕᒪᒃᑯᐊ 
ᐊᖏᖃᑎᒌᖃᑦᑕᕈᓐᓇᕈᓐᓃᕐᓗᑎᒃ ᐊᓯᖏᓪᓄᑦ ᐃᖅᑲᑐᖅᑕᐅᒋᐊᓕᓐᓄᑦ ᑲᒪᒋᔭᐅᓗᑎᒃ ᐱᓕᕆᐊᔅᓴᖃᑉᐸᒌᖅᑎᓪᓗᒋᑦ  
ᐃᓄᓕᕆᔨᐅᔪᑦ. ᐃᑲᔪᖅᑐᕐᓗᒋᓪᓗ, ᐃᑲᔪᕐᓗᒋᓪᓗ ᐱᓕᕆᐊᕐᕆᔭᖏᓐᓂᒃ ᐱᓕᕆᐊᖃᑦᑎᐊᕐᕈᓐᓇᓂᐊᕐᖓᑕ. 
ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᑲᖏᖅᖠᓂᐅᑉ 
ᐅᐊᓐᓇᖓᓄᑦ, ᒥᔅᑕ ᑰᓕ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 319 - 3(2): ᒥᓂᔅᑕ ᑕᐹᖅᔪᒃ ᒪᓕᒐᓕᐅᕐᕕᒻᒦᓐᖏᑦᑐᖅ (ᑰᓕ) 
 



ᓇᒡᒐᔾᔭᐅ, ᐅᑐᐱᕆ 25, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᑕᒑᖅ ᑰᓕ: ᐅᑉᓗᒃᑰᖅᖢᒋᑦ ᑲᖏᖅᖠᓂᕐᒥᐅᑦ ᑐᓵᔪᓕᒫᑦ. ᒫᓐᓇ ᐅᓂᒃᑳᕋᔅᓴᖃᓗᐊᖏᑦᑐᖓ. ᒫᓐᓇ. 
ᑭᓯᐊᓂ ᐅᖃᕈᒪᑐᐃᓐᓇᖅᑐᖓ ᒫᓐᓇ ᐃᓚᑰᒐᑦᑕ ᐅᕙᓂ ᑲᑎᒪᕝᕕᒻᒥ. ᑕᐃᓐᓇ ᑲᑎᒪᔨᐅᖃᑎᕗᑦ ᐊᒥᑦᑐᕐᒥᐅᑕᖅ 
ᐅᑉᓗᒥ ᑕᕝᕙᓃᔾᔭᖏᒻᒪᑦ, ᖃᐅᔨᒪᓂᐊᖅᐳᓯ. ᖁᔭᓐᓇᒦᒃ.  
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑰᓕ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᑲᖏᖅᖠᓂᐅᑉ ᓂᒋᐊᓄᑦ 
ᑎᑭᕋᔾᔪᐊᕐᒧᓪᓗ, ᒥᔅᑕ ᑯᓱᒐᖅ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 320 - 3(2): ᓂᕈᐊᖅᑎᑦ ᑎᑭᕌᖅᔪᐊᒥ ᑲᖏᖅᖠᓂᕐᒥᓗ (ᑯᓱᒐᖅ) 
 
ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᕕᐊᓱᑉᐳᖓᓗ ᑲᑎᖅᓯᓇᓱᒃᑎᓪᓗᒍ ᒥᔅᑕ ᐅᑲᓕᖅ 
ᐃᑲᔪᕈᓐᓇᓚᐅᕐᕋᒃᑯ. ᐅᕿᓪᓚᑎᑦᑐᐊᓘᓕᕐᓂᕐᒪᑦ ᐅᕿᓚᕈᓘᔭᒻᒪᕆᑦᖢᓂ ᐅᓚᓚᐅᕐᒪᑦ ᑕᐅᑐᓚᐅᕐᕋᒃᑯ 
ᖁᕕᐊᓇᓚᐅᑉᐳᖅ. ᐊᕐᕌᒍ ᐅᓪᓚᐅᔾᔪᐊᖃᑎᒋᔪᓐᓇᖅᓯᓛᖅᑰᓕᕋᒃᑯ. 
 
ᐅᖃᖅᑎᑦᑎᔩ, ᐅᑉᓗᒥᓕ ᐅᖃᐅᓯᕆᔪᒪᔭᕋ ᐊᐅᔭᖅ ᐅᑭᐅᒃᓵᒧᑦ ᑎᑭᑦᖢᒍᐃᓛᒃ 
ᑎᑭᕋᔾᔪᐊᕐᒨᖓᐅᑲᑖᓪᓚᒍᓐᓇᓚᐅᕐᕋᒪ ᑖᒃᑯᐊ ᑕᐃᑲᓂ ᓂᕈᐊᖅᑕᐅᓯᒪᕝᕕᒋᔭᒃᑲ ᑕᑯᔭᖅᖢᖅᑐᒋᑦ ᓱᓇᓂᑦ 
ᐃᓱᒫᓘᑎᖃᖅᐸᒻᒪᖔᑕ. ᓄᓇᓕᒃ ᒥᑭᒐᓗᐊᖅᑎᓪᓗᒍ ᑕᐃᒪᓇᑦᑕᐅᖅ ᓄᓇᓕᒃ ᐊᖏᔪᑐᑦ ᐱᔪᒪᓂᖅᑕᖃᓲᖑᒻᒪᑕ, 
ᑕᒪᒃᑯᐊ ᐊᐅᓪᓛᕈᑎᔅᓴᖏᓐᓄᑦ ᐃᖏᕐᕋᑦᑎᐊᕈᓐᓇᕈᑎᔅᓴᖏᓐᓄᓪᓗ, ᑕᐃᒃᑯᐊ ᐅᖃᐅᓯᐅᖃᑦᑕᖅᑐᑦ 
ᑎᑭᕋᖅᔪᕐᒥᐅᑕᓄᑦ ᐱᓕᕆᐊᕆᑦᑎᐊᕆᒐᓱᒃᐸᒃᑭᕙᒃᑲᑦᑕᐅᖅ ᐊᒃᓱᕈᕐᓇᖅᑐᐋᓘᕙᒻᒪᑕ. ᐅᕙᓂᓕ 
ᐊᐱᖅᓱᑲᑕᒍᑎᒋᕙᓐᖏᑦᑕᕋᓗᐊᒃᑲ. ᓲᖃᐃᒻᒪᑦ ᑭᓯᐊᓂ ᑲᑎᒪᖃᑎᒋᓪᓗᒋᑦ ᑕᒪᒃᑯᐊ ᑲᑎᒪᔨᐅᖃᑎᒃᑲ 
ᐃᓱᒫᓘᑎᖏᓐᓂᑦᑕᐅᖅ ᑲᔪᖏᖃᑦᑕᕆᕗᖓ.  
 
ᖁᕕᐊᓇᓚᐅᖅᐳᖅ ᐊᐅᔭᖅ ᑕᐃᑲᓃᑎᓪᓗᖓ ᑕᐃᓐᓇ ᓕᐅᐳ ᐅᑯᐊᓛᖅ ᐅᑉᓚᕈᓐᓇᓚᐅᕋᒃᑯ ᑭᖑᓪᓕᖅᐹᒥ 
ᓴᓇᓕᖅᑎᓪᓗᒍ. ᐊᑯᓂᑲᓪᓚᖏᓛᒃ ᕼᐊᒻᒪᓚᒻᒥ ᓴᓇᓚᐅᕐᒪᑦ ᑕᐃᑲᓂ ᑎᑭᕋᖅᔪᕐᒥ. ᐃᑦᑐᒧᑦ ᓄᖅᑲᖅᓯᒪᓕᕐᒪᑦ 
ᒪᑦᓯᑕᐅᑎᖏᓪᓗ ᑐᓂᔭᐅᑉᓗᓂ. ᐅᑭᐊᔅᓵᓯᐅᑦᑎᐊᑐᒻᒪᕆᐋᓘᓕᖅᑐᖅ ᓇᓗᓇᓐᖏᑦᑐᖅ ᓴᓇᔭᖅᑐᕆᐊᔅᓴᖅ 
ᐃᓱᒫᓗᒋᐊᖃᓐᖏᑦᑐᓂᓗ. ᓄᖅᑲᖓᓂᖃᑦᑎᐊᓂᐊᖅᐳᖅᑐᖅ ᒥᔅᑕ ᐃᒃᑯᐊᓚᒃ. ᑕᐃᑲᓂ ᑎᑭᕋᖅᔪᕐᒥ 
ᐊᑯᓂᑲᓪᓚᖏᓪᓚᖏᓛᒃ ᓴᓇᓚᐅᕐᒪᑦ.  
 
ᒫᓐᓇᓕ ᑲᑎᒪᑎᓪᓗᑕ ᑕᐃᑯᖔᓪᓚᒍᓐᓇᖏᓐᓇᒥ ᑕᐃᓐᓇ ᐱᓕᕆᔨᒋᔭᕋ ᑕᐃᑲᓂ, ᑕᐃᕕᑎᑦ ᕿᑎᖅᖠᒃ, 
ᐅᖃᖃᑎᒋᔪᓐᓇᑦᓯᐊᖅᑐᖅ ᑎᑭᕋᖅᔪᕐᒥᐅᑕᓄᑦ. ᕿᓂᖅᑕᐅᓕᕌᒐᒪᓘᓐᓃᑦ ᓱᓇᒥ ᐅᖃᐅᓯᔅᓴᒥᓪᓘᓐᓃᑦ 
ᑐᓂᓯᕕᐅᔪᓐᓇᑦᓯᐊᖅᑐᖅ. ᑕᕝᕙᓂᓗ ᐃᖃᓗᓐᓂ ᑎᑎᕋᕐᕕᒻᒧᑦ ᐅᖃᓗᒍᓐᓇᖅᖢᑎᕗᖅ. ᑕᐃᒪᓐᓇᑦᓯᐊᖅᑕᐅᖅ 
ᑲᖏᖅᓯᓂᐅᑉ ᓂᒋᐅᓂᕐᒥᐅᑕᐃᑦ ᑐᓐᖓᓱᑦᑎᐊᖃᑦᑕᕐᓕᑦ. ᑕᐃᒃᑯᐊ ᐱᓕᕆᕕᓐᓄᑦ ᑕᐃᑲᓂ, ᔮᓂ ᐅᐊᓐ-ᒥᒃ 
ᐱᓕᕆᔨᖃᕋᒪ, ᑐᓐᖓᓱᓪᓗᑎᒃ ᑕᐃᑯᖓ ᐅᖃᓗᖃᑦᑕᕐᓕᑦ ᐃᓱᒫᓘᑎᖃᓕᕌᖓᑕ. ᖁᔭᓐᓇᒦᒃ, ᐅᖃᖅᑎᑦᑎᔩ. 
ᐅᑉᓗᖃᑦᓯᐊᖅᑕ.  
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᓇᑦᑎᓕᒻᒧᑦ, ᒥᔅᑕ ᐅᒡᔪᖅ.  
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 321 - 3(2): ᐅᐱᒍᓱᓐᓂᖅ ᓯᕗᓕᕆᔭᐅᔪᓂᑦ ᓇᑦᑎᓕᒻᒥ ᐊᒻᒪ ᑭᓐᖓᕐᓂ 

(ᐅᒡᔪᖅ) 
ᐅᒡᔪᖅ: ᖁᔭᓐᓇᖅᑯᑎ, ᐅᖃᖅᑎᑦᑎᔩ. ᐅᐱᒍᓱᓐᓂᐊᕋᒪ ᓯᕗᓕᑉᑎᓐᓂ. ᑖᓐᓇ ᐱᒋᐊᓵᕐᓗᖓ ᕉᑎ ᐊᓛᖅ 
ᐊᖑᑎᑦᓴᐅᔪᖅ ᐅᖅᓱᖅᑑᕐᒥᐅᑕ ᐅᐱᒋᕙᕋ. ᐅᑭᐅᑎᑦᑐᓅᓪᓗ ᐅᒥᐊᓇᓗᒻᒥ ᐊᑦᓰᒻᒪᑦ. ᖁᔭᒋᕙᕋ ᐅᐱᒋᕙᕋ.  
 
ᐅᐱᒍᓱᒍᒪᔪᖓ ᐅᑉᓗᒥ ᓯᕗᓕᑉᑎᓐᓂ. ᑖᒃᑯᐊ ᐱᒻᒪᕆᐅᒻᒪᑕ. ᐊᖏᔪᖅᑳᑉᑕ ᓂᖏᐅᖏᑕ ᐊᖏᔪᖅᑳᖏᑦ ᑕᐃᒪᓐᓇ 
ᐅᖓᓯᑦᑎᒋᔪᖅ. ᑕᓗᖅᔪᓂ ᑕᐃᑲᓂ ᒪᕐᕈᐃᓕᖓᔫᔮᖅᓯᒻᒪᑕ ᐃᓄᖁᑕᐃᑦ: ᓇᑦᓯᓕᒻᒥᐅᑕᐅᓪᓗᑎᓪᓗ 
ᑭᓐᖓᕐᒥᐅᑕᐅᓪᓗᑎᓪᓗ. 

ᑖᒃᑯᐊ ᓇᑦᓯᓕᒻᒥᐅᑦ ᑕᐅᕙᓂᒻᒥᐅᑕᒻᒪᕆᐅᓪᓗᑎᑦ; ᑭᓐᖓᕐᒥᐅᑦ ᐃᑲᓐᖓᑦ ᑭᓐᖓᐃᓃᖔᖅᖢᑎᒃ. ᐅᒥᐊᖅᔪᒃᑯᑦ 
ᑖᒃᑯᐊ ᐊᔾᔭᖅᑕᐅᔪᕕᓃᑦ 1940 ᐊᑐᖅᑎᓪᓗᒋᑦ, ᐅᒥᐊᖅᔪᒃᑯᑦ ᐊᔾᔭᐅᔪᕕᓃᑦ ᑖᑉᑯᐊ. ᐅᐱᒋᔪᒪᕙᒃᑲ ᐊᖓᔪᖅᑳᒃᑲᓐ, 
ᐊᑖᑕᒐ ᑭᓐᖓᕐᒥᐅᑕᐅᓗᓂ, ᐊᓈᓇᒐ ᓇᑦᑎᓕᒻᒥᐅᑕᓂᑦ ᓯᕗᓕᖃᖅᖢᓂ.  
 
ᑖᒻᓇ ᓄᓇᓐᖑᐊᖅ ᑕᐅᑐᑦᑐᒍ ᑭᓐᖓᐃ ᐅᖓᓯᑦᑐᑲᓪᓚ ᑖᕗᖓ ᑕᓗᖅᔪᑦ ᓄᓈᓐᓄᑦ. ᑕᐃᑯᖓᓪᓚᕆᒃ ᐃᑭᕋᔅᓴᒻᒧᑦ 
ᐅᖓᓯᑦᑐᖅ. ᑖᑉᑯᐊ ᐅᖓᓯᑦᑐᓕᐊᕈᔾᔭᐅᒐᓗᐊᕋᒥ ᐊᔪᖅᑎᑕᐅᓐᖏᑦᓯᐊᖅᑐᑦ ᑭᓐᖓᕐᒥᐅᑦ ᓇᑦᓯᓕᒻᒥᐅᓄᑦ 
ᐃᓚᓕᐅᔾᔭᐅᑦᑎᐊᕋᒥ.  
 
ᑖᓐᓇ ᐊᒪᐅᕋ, ᖃᕙᕙᐅᖅ, ᓄᓕᐊᖓᓗ ᐅᕕᓗᖅ; ᐃᓪᓗᕋᓗᐃᓗ; ᓇᔭᕋᓗᐃᓪᓗ; ᔪᐊᕕᒥᓂᒃᑯᑦ; ᐅᑦᑐᕿᑯᓘᕕᓂᖅ 
ᐅᑦᑐᕿᑯᓗᒃ; ᐸᐅᓗᓯ ᐃᑎᒐᖅᑖᑕᒃ; ᒥᓗᑦᑐᐊᕐᔪᒃ - ᑖᒃᑯᐊ ᖃᖓᕐᖑᑎᒌᖅᑰᖅᑐᑦ - ᐃᓅᓯᒃ ᓇᐸᑦᓯᑲᓪᓚᒃ, 
ᓄᓕᐊᖓᓗ, ᓲᓯ; ᓯᒥᐅᓂᕕᓂᕐᓗ; ᖁᑉᓗᕕᓂᓪᓗ - ᑖᒃᑯᐊ ᐃᓅᓯᖃᒻᒥᖅᑑᒐᓗᐃᑦ - ᓄᑕᖅᑲᒥᓐᓂᒃ ᐊᔾᔭᖅᖢᑎᒃ 
ᑕᐅᕗᓐᖓᐅᓂᕐᒪᑕ ᐅᒥᐊᖅᔪᒃᑯᑦ.  
 
ᐊᒥᓱᑦ ᑖᒃᑯᐊ ᐃᓅᓯᑦᑐᕕᓂᐅᒐᓗᐃᑦ ᑭᓯᐊᓂ ᐊᒥᓱᓂᑦ ᑭᖑᕚᖃᓕᖅᑐᑦ ᑕᐅᕙᓂ ᑕᓗᖅᔪᓂ. ᑭᓯᐊᓂ ᑕᐃᒃᑯᐊ 
ᒪᕐᕉᒃ ᓱᓕ ᐃᓅᒻᒪᑕ. 
-ᐱᔭᕇᕈᒪᓪᓗᖓ, ᐅᖃᖅᑎᑦᑎᔩ ᐊᐱᕆᕗᖓ. ᐱᔭᕇᕈᓐᓇᖁᓪᓗᖓ. ᖁᔭᓐᓇᒦᒃ.  
 
ᐅᖃᖅᑎ: ᖁᔭᓐᓇᒦᒃ ᒥᔅ ᐅᒡᔪᒃ ᐃᓕᔅᓯᓐᓄᑦ ᐊᖏᖅᑕᐅᔪᒪᒻᒪᑦ ᐱᔭᕇᕈᓐᓇᕈᒪᓪᓗᓂ ᐅᖃᐅᓯᒃᓴᒥᓂᒃ. 
ᐋᒡᒑᖅᑐᖃᖅᐹ? ᐋᒡᒑᖅᑐᖃᓐᖏᒻᒪᑦ ᐱᔭᕇᕈᓐᓇᖅᐸᑎᑦ, ᒥᔅ ᐅᒡᔪᒃ. 
 
ᒥᔅ ᐅᒡᔪᖅ: ᖁᔭᓐᓇᖅᑯᕼᐃᑦ ᐅᖃᖅᑎᑦᑎᔩ. ᑕᐃᒃᑯᐊ ᑖᕗᓐᖓᐅᔭᐅᔪᕕᓃᑦ ᐅᒥᐊᖅᔪᐊᒃᑯᒻᒪᕆᒃᖢᑎᒃ ᕼᐅᓕ 
ᒪᓕᒎᒻᒪᑕ ᑕᐃᑲᓂ ᑕᓗᖅᔪᐊᓂ ᑖᑉᑯᐊ ᐃᓄᑐᖃᐅᑉᓗᑎᒡᓗ: ᖂᔪ ᐳᓪᓚᑦ; ᐱᑎᑰᑎ ᑕᖅᑐ - ᑕᐃᒻᓇ 
ᐱᕙᓪᓕᐊᔪᓕᕆᔨᐅᖃᑦᑕᖅᑐᖅ CBC-ᑯᑦ - ᑖᒃᑯᐊ ᐊᒥᐊᒃᑯᑑᓕᒻᒪᑕ ᑭᖑᕚᖃᐅᖅᑑᒐᓗᐃᑦ ᕿᑐᕐᖓᖃᐅᖅᖢᑎᒡᓗ. 
ᑖᒃᑯᐊ ᒪᕐᕈᐃᓐᓇᓕᒻᒪᑕ ᐅᐱᒋᕙᒃᑲ ᑕᐃᑯᓐᖓ ᐃᑲᕋᕼᐊᒻᒪᑦ ᓅᑕᐅᔪᕕᓃᒃ. 
 
ᑕᐃᒻᓇ ᐊᒪᐅᕋ, ᖃᕙᕙᐅᖅ, ᐃᖅᑲᐅᒪᑦᑎᐊᓐᖏᑕᕋ ᓄᑕᕋᐅᕙᓪᓛᕋᒪ ᐃᓅᓕᖅᑎᓪᓗᒍ. ᑭᕼᐃᐊᓂ ᐅᐱᒋᔪᒪᕙᕋ 
ᑕᐃᒪᓐᓇᒃ ᐊᑉᓗᑉᒪᓐ ᑕᐃᑯᓐᖓᐅᖃᑕᐅᔪᒪᓪᓗᓂ ᐊᑉᓗᑉᒪᑦ. ᐱᕼᐆᒻᒪᓐ ᐃᑭᒻᒪᑦ ᐅᒥᐊᖅᔪᐊᕐᒧᑦ ᐅᐱᒋᔪᒪᕙᕋ. 
ᑖᕗᓐᖓᐅᖃᑕᐅᑉᓗᓂ ᐃᑭᕋᕼᐊᒻᒧᑦ ᐅᐱᒋᑦᑎᐊᖅᑕᕋ. ᐊᑖᑕᒐᓗᐊᕋ ᐃᒪᓐᓇ ᐅᖄᓪᓚᖃᑦᑕᖅᕼᐃᒪᓕᒪᑦ 
ᕼᐃᕗᓕᒃᑯᑦ ᐱᒋᐊᓚᐅᓐᖏᑉᐸᑕ ᑕᕝᕙᐅᒐᔭᓐᖏᓇᑉᑕ ᐊᒃᕼᐅᕈᓚᐅᓐᖏᑉᐸᑕ. ᑖᒃᑯᐊᑉᓗ ᐊᖓᔪᖅᑳᒃᑲ 
ᑖᒃᑯᓃᓐᖔᖅᖢᑎᒃ ᐊᑐᓂ ᐅᐱᒋᕙᕋ ᑕᐃᒻᒪ ᐊᒪᐅᕋ. 
 
ᑖᑉᑯᐊᑦᑕᐅᖅ ᓇᑦᑎᓕᖕᒥᐅᑕᐃᑦ ᖁᔭᒋᔪᒪᕙᒃᑲ ᐃᓚᓕᐅᑦᑎᐊᕐᒪᑕ ᑭᓐᖓᕐᒥᐅᑕᓂᑦ. ᑖᒻᓇ ᐊᒪᐅᕋᓗᐊᕋ, ᐅᖁᖅᑐᖅ, 
ᐊᕐᓇᖑᔭᕐᓗ: ᖁᕙᓈᖅ ᐅᓇᓕᖅᔪᐊᖅ; ᕿᒻᒥᑦᑎᐊᖅ ᐊᕐᓇᑯᖅ; ᒪ’ᓂᖅ ᓂᕕᐅᒐᒃ; ᐅᕼᐅᓪᓕᖅ ᖃᑭᑦᑖᖅ; 
ᐊᓇᐃᔾᔭᕐᓗ; ᖃᐅᓐᓈᕐᓗ ᐃᒡᓗᔾᔪᐊᖅ; ᑲᑭᐊᕐᓂᐅᑦ; ᕼᐊᑦᓚᕇᓇ ᐊᕐᓇᑦᑎᐊᖅ, ᑕᐃᓐᓇ ᓄᑕᕋ ᐅᖃᖅᑎᐅᔪᖅ 
ᑕᒫᓂ ᐃᑉᓘᑉ ᐃᓗᐊᓂ; ᐅᖁᖅᑐᓐᓄᐊᖅ ᓇᓕ’ᔪᒃ, ᑖᒻᓇ ᓇᓕ’ᔪᒃ ᐅᐃᕌᖃᕋᓗᐊᕐᒪᑦ ᐃᓄᕙᓗᓪᓗᒃ; ᑕᐃᒻᓇᓗ 
ᑲᔪᖅᑐᖅ ᐋᐱᑑᕐᓗ; ᐅᒡᔪᕐᓗ, ᑕᐱᓗ - ᓴᑭᒐᓗᐊᕐᒪᑦ ᐊᖓᔪᖅᑳᖏᑦ; ᕼᐃᕗᕋᒃ ᑲᔪᕐᓗᒃ; ᐃᕝᕋᒃ ᐊᒋᐊᖅ; 
ᐃᑎᓐᖑᐊᕐᓗ, ᐊᒡᒍᕋᕐᓗ. 
 
ᐊᒥᓱᑦ ᑕᐃᓐᖏᑕᕋᓗᐊᒃᑲ. ᑭᕼᐃᐊᓂ ᑖᑉᑯᐊ ᓇᑦᑎᓕᖕᒥᐅᑦ ᕼᐃᕗᓕᒻᒪᕇᑦ ᓂᖏᐅᕐᒪᓪᓗ ᐃᑦᑐᕐᒪᓗ 
ᐊᖏᔪᖅᑳᖏᑕ ᐊᖏᔪᖅᑳᖏᑦ ᐃᓚᖏᑦ ᑕᐃᒍᖅᑕᒃᑲ. ᑖᑉᑯᐊ ᐊᒥᕼᐅᑦ ᑕᐃᓐᖏᑕᕋᓗᐊᒃᑲ ᑭᕼᐃᐊᓂ ᐅᐱᒋᔪᒪᕙᒃᑲ 
ᐅᑉᓗᒥ ᑭᖑᕚᖃᑦᑎᐊᕐᒪᑕ ᑕᓗᖅᔪᐊᓂ. ᑐᓐᖓᕼᐅᑦᑎᑎᑦᑎᐊᕐᒪᑕᓗ ᐊᒪᐅᕐᒪ ᖃᕙᕙᐅᑉ ᐃᓚᖏᓐᓂᒃ 
ᖁᔭᒋᔪᒪᕙᑦᑎ. ᖁᔭᓐᓇᒦᒃ ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. (ᑐᓵᔨᑎᒍᑦ) ᑲᑎᒪᔾᔪᑎᒃᓴᕗᑦ 4: ᑭᐅᔾᔪᑏᑦ ᐅᖃᐅᓯᒃᑯᑦ 
ᐊᐱᖅᑯᑕᐅᓚᐅᖅᑐᓄᑦ. ᑲᑎᒪᔾᔪᑎᒃᓴᖅ 5: ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᑦ ᒪᓕᒐᓕᐅᕐᕕᒻᒧᑦ. 6: ᐅᖃᐅᓯᒃᑯᑦ 
ᐊᐱᖅᑯᑏᑦ.  

ᖁᑦᑎᑦᑐᕐᒧᑦ ᒪᓕᒐᓕᐅᖅᑎ, ᒥᔅᑕ ᐃᐊᓕᐊᑦ. 
 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 
 
ᐊᐱᖅᑯᑦ 463 - 3(2): ᐃᑲᔪᖅᑐᐃᓂᖅ ᐃᓄᓕᕆᔨᓂᑦ (ᐃᐊᓕᐊᑦ) 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐊᐱᕆᔪᒪᔪᖓ ᐋᓐᓂᐊᖃᓐᓇᓐᖏᑦᑐᓕᕆᔨᒃᑯᑦ ᒥᓂᔅᑕᖓᓐᓄᑦ. 
ᐅᓪᓗᒥᒃᑲᓐᓂᖅ ᐅᖃᐅᓯᖃᖅᑲᐅᒐᒪ ᐃᑲᔪᖅᑐᖅᑕᐅᔭᕆᐊᖃᓐᓂᖏᑦ ᐃᓄᓕᕆᔨᐅᔪᑦ ᓄᓇᑦᑎᓐᓂ, ᖁᑦᑎᑦᑐᒥ ᑖᒃᑯᐊ 
ᓄᓇᖁᑏᒃᑲ ᐃᓄᓕᕆᔨᖃᐃᓐᓇᓚᐅᖅᓯᒪᒍᓐᓃᕐᒪᑕ ᐊᑯᓂᐅᓗᒃ. 
ᒥᓂᔅᑕ ᑐᓴᖅᑎᑦᑎᒍᓐᓇᖅᑲ ᖃᓄᐃᓕᓇᓱᒻᒪᖔᑕ ᑖᓐᓇ ᐃᓄᓕᕆᔨᖃᕆᐊᖃᓐᓂᐅᔪᖅ ᑕᑉᐹᓂ ᖁᑦᑎᑦᑐᑦ 
ᓄᓇᓕᖏᓐᓂ? ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ ᒥᔅᑕ ᐃᐊᓕᐊᑦ. ᒥᓂᔅᑕ ᐃᓄᓕᕆᔨᒃᑯᓐᓄᑦ ᐋᓐᓂᐊᖃᓐᓇᖏᑦᑐᓕᕆᔨᒃᑯᓐᓄᑦ, ᒥᓂᔅᑕ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ ᐅᖃᖅᑏ. ᑖᓐᓇ ᐊᐱᖅᑯᑎᒋᖃᑦᑕᕐᒪᒍ ᖁᔭᓐᓇᒦᒃ. ᐊᒻᒪᓗ ᑕᑉᐹᓃᓚᐅᕋᒪ 
ᐅᐱᕐᖓᑦᑖᖅ ᐄᐳᕈᓐᖑᑎᓪᓗᒍ ᑕᑉᐸᐅᓐᖓᐅᒐᒪ ᖃᐃᖃᑕᐅᖁᓚᐅᖅᓯᒪᔭᕋᓗᐊᕋ ᑖᓐᓇ ᒪᓕᒐᓕᐅᖅᑎ 
ᑐᑭᓯᕚᓪᓕᑲᓐᓂᓐᓂᐊᕐᕋᒪ ᖃᓄᐃᓕᐅᖃᑦᑕᕐᒪᖔᑕ. 
 
ᖃᓄᐃᒻᒪᒃᑭᐊᖅ ᖃᐃᒍᓐᓇᓚᐅᖏᒻᒪᑦ ᐅᒡᒍᐊᕆᓚᐅᖅᑕᕋᓗᐊᕐᕋ. ᓄᓇᖁᑎᖏᑦ ᒪᕐᕉᒃ ᐳᓛᓚᐅᖅᓯᒪᒐᒃᑭᒃ 
ᐊᐅᓱᐃᑦᑐᕐᓗ, ᖃᐅᓱᐃᑦᑐᕐᓗ. ᑭᓯᐊᓂ ᑕᐃᒃᑯᐊ ᑲᑎᒪᖃᑎᒋᔭᒃᑲ ᒪᐃᔭᓗ ᑕᐃᒃᑯᐊᓗ ᐋᓐᓂᐊᖃᑦᑕᐃᓕᓂᕐᒧᑦ 
ᑲᒪᔨᐅᔪᑦ ᐅᓂᒃᑳᑦᑎᐊᖃᑦᑕᓚᐅᖅᑐᑦ ᑖᓐᓇ ᐱᑕᖃᖏᒃᑲᓗᐊᖅᑎᓪᓗᒍ ᑕᑉᐱᑲᓂ ᓄᓇᖁᑎᒋᔭᖓᓂᒃ, 
ᓂᕈᐊᖅᑕᐅᕕᒋᓯᒪᔭᖓᓂ. 
 
ᑕᐃᒃᑯᐊ ᐅᖃᐅᑕᐅᓚᐅᕐᒥᔪᑦ ᑖᒃᑯᐊ ᐱᑕᖃᕆᐊᖃᕐᓂᖏᓐᓂᒃ ᐅᐱᓐᖔᓗᒃᑖᖅ ᑖᓐᓇ ᑕᐃᒃᑯᐊ ᐃᓂᒃᓴᐃᑦ 
ᐱᓇᓱᒃᑕᕋᓗᐊᕐᕗᑦ, ᓱᓕ ᐊᒥᒐᒃᓯᒐᑦᑕ ᑖᒃᑯᐊ ᐃᓂᐅᔪᑦ 46-ᖑᓪᓗᑎᒃ ᐊᒻᒪ 25-ᖑᓪᓗᑎᒃ ᑕᐅᕗᖓᓕᒫᖑᓐᖏᑦᑐᖅ 
ᐃᖅᑲᓇᐃᔭᕐᓂᕐᒥᒃ ᑖᒃᑯᐊ ᑎᓕᔭᐅᓯᒪᔪᑦ ᐃᓂᖃᓪᓚᑦᑖᖅᑐᑦ ᐊᒻᒪ ᖁᓕᓂᒃ ᐃᖅᑲᓇᐃᔭᑲᐃᓐᓇᑐᐃᓐᓇᖅᑐᓂᒃ 
ᐃᓄᓕᕆᔨᑕᖃᑦᖢᓂ. ᖃᐅᔨᒪᔪᒎᒐᓗᐊᖅ ᐃᓄᓕᕆᔨᑦ ᑕᑉᐹᓂ ᓱᓕ ᐊᒥᒐᕐᒪᑕ. 
 
ᑭᓯᐊᓂ ᑕᐃᒪᓐᖓᓂᒃ ᐅᐱᓐᖔᓂᒃ ᐊᐅᔭᒧᑦ ᑎᑭᑦᖢᒍ ᑕᐃᒃᑯᐊ ᑐᒃᓯᕋᕋᓗᐊᖅᑐᒍᑦ ᑕᒪᐅᓇ ᑐᒃᓯᕋᕈᑎᑎᒍᑦ 
ᐱᒡᒍᓴᐅᔾᔪᐊᖅᑕᐅᖏᓐᓇᖅᖢᓂ ᐃᓄᓕᕆᔨᓂᒃ ᐱᔪᒪᒐᓗᐊᖅᑐᒍᑦ. ᑖᓐᓇ ᓱᑲᐃᒋᓗᐊᖅᑕᕘᒐᓗᐊᖅᑕᐅᖅ ᑕᐃᒃᑯᐊ 
ᑕᑕᑉᐸᓪᓕᐊᖏᓇᑦᑎᒍ ᑖᒃᑯᐊ ᐃᓛᑰᔾᔪᑕᐅᔪᑦ. ᐅᓂᒃᑳᑲᓐᓂᕈᓐᓇᓂᐊᖅᑐᖓ ᓱᓕ ᓇᓕᐊᓪᓚᑦᑖᖅ ᑕᐃᒃᑯᐊ 
ᓯᕗᓪᓕᐅᓇᔭᕐᒪᖔᑦ ᖃᓄᐃᓕᖓᒻᒪᖔᑕ ᑐᑭᓯᒋᐊᒃᑲᓐᓂᓚᐅᕐᓗᖓ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑐᓴᖅᐸᓪᓚᐃᕋᑖᖅᑕᕋᓗᐊᕐᕋ ᑖᓐᓇ 
ᖃᐅᔨᒋᐊᒃᑲᓂᕐᓂᕋᕝᕙᓗᒃᑑᔮᓐᖓᖑ; ᑕᐃᒪᐃᓕᕋᑖᖅᑐᖑᓈ? 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᑐᓴᕋᑖᖏᓐᓇᒪ ᑖᓐᓇ ᑐᑭᓯᒋᐊᒃᑲᕐᓂᕐᓂᐅᖕᒪᖔᑦ 
ᑐᑭᓯᓇᖅᓯᑎᐊᒃᑲᓐᓂᕈᓐᓇᖅᐱᐅᒃ, ᒥᓂᔅᑕ. 
 
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᒃᑯᑦ): ᐅᖃᖅᑏ, ᐄ. ᑕᐃᒫᖃᐃ ᐃᒪᐃᓕᕋᑖᖅᑐᖓᓕ ᐃᓄᒃᑎᑑᖅᑐᖓ 
ᑐᑭᓯᒋᐊᕈᑎᔅᓴᑲᓐᓂᕐᓂᒃ ᐱᑕᖃᒃᑲᓐᓂᕈᒪ ᑖᓐᓇ ᑐᓴᖅᑎᑦᑎᑲᓐᓂᕈᓐᓇᕋᔭᕐᒥᔭᕋ ᑖᒃᓱᒧᖓ. ᐊᒥᓱᑲᓪᓚᐅᒻᒪᑕ 
ᑕᐃᒃᑯᐊ ᓄᓇᓕᐅᔪᑦ. 
 



ᓇᒡᒐᔾᔭᐅ, ᐅᑐᐱᕆ 25, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓄᓇᓕᓐᓂ ᖁᑦᑎᑦᑐᒦᑦᑐᖅ ᑕᒫᓂ ᐊᕐᕌᒎᔪᒥ ᑕᑉᐸᐅᖓᕋᓗᐊᒪ ᐅᐱᓐᖓᔅᓵᖅ ᐊᑕᐅᓯᕐᒥᒃ ᐃᓄᓕᕆᔨᖃᓚᐅᖅᑐᑦ, 
ᐃᓛᒃ ᑎᑭᓯᒪᓚᐅᖅᑐᖅ ᐃᒃᐱᐊᕐᔪᒻᒥᑦ. ᖃᐅᔨᒋᐊᑦᑎᐊᑲᓐᓂᕆᐊᖃᑦᑕᕋ ᖃᓄᐃᓕᐅᓚᑦᑖᓚᐅᕐᒪᖔᑕ ᓇᓕᐊᒃ 
ᓄᓇᓕᐅᔪᑦ ᐃᓄᓕᕆᔨᑖᕈᒫᓐᓂᐊᕐᒪᖔᑕ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ ᓇᓗᓇᐃᑦᑎᐊᕐᕋᕕᐅᒃ. ᐊᒻᒪᓗ ᖁᔭᓐᓇᒦᖅᑐᒍ 
ᑕᑉᐸᐅᖓ ᑎᑭᒍᓐᓇᓚᐅᕐᖓᑦ ᖁᑦᑎᑦᑐᒧᑦ ᓂᐅᕐᕈᓪᓗᓂ. ᐱᖃᑕᐅᔪᓐᓇᓚᐅᖏᓐᓇᒪ ᑕᐃᒫᒃ 
ᖁᑦᑎᑦᑐᒨᖃᑦᑕᕐᔫᒥᑉᐸᑦ. ᑕᐃᒫᒃ ᐊᔪᓐᓇᓱᖑᒻᒪᑦ ᐊᐅᓚᖃᑦᑕᕆᐊᔅᓴᖅ ᐅᖃᐅᔾᔭᐅᓚᐅᖅᓯᒪᒐᒪ ᐅᓪᓗᑐᐃᓐᓇᒥ 
ᒥᑦᑎᒪᑕᓕᒃᒨᕈᒪᒎᖅ ᓈᑦᑎᐅᖑᔭᒥ ᐃᖏᕐᕋᖃᑎᒋᔪᓐᓇᕋᒃᑯ. ᒥᑦᑎᒪᑕᓕᒃᒨᕋᓱᒋᐊᖃᒻᒥᒐᒪ ᐱᓇᓱᐊᕈᓯᓕᒫᖃᐃ 
ᑕᑉᐹᓂ ᐃᖏᕐᕋᖃᑦᑕᓂᖅᓴᐅᒍᕕᑦ ᖃᐅᔨᒐᔭᕋᓗᐊᖅᑐᑎᑦ ᖃᓄᑎᒋ ᐱᔭᕆᐊᑐᒻᒪᖔᑦ.  
 
ᐊᐱᖅᑯᑎᒋᔭᕋ ᒥᓂᔅᑕᐅᔪᖅ ᓇᓗᓇᐃᖅᓯᒍᓐᓇᖅᑲ ᒫᓐᓇᐅᔪᖅ ᖃᓄᐃᓕᐅᕐᒪᖔᑕ ᑕᒪᒃᑯᐊ 
ᐃᓄᓕᕆᔨᖃᑦᑎᐊᐸᒃᑲᓗᐊᕐᒪᖔᑕ ᐱᖓᓲᔪᑦ ᓄᓇᓕᐅᔪᑦ ᑭᒡᒐᑐᖅᑕᓂ ᖁᑦᑎᑦᑐᒥ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ, ᖁᔭᓐᓇᒦᖅᑐᒍᓗ ᒪᓕᒐᓕᐅᖅᑎ. ᑐᓴᖅᑎᕋᑖᕐᖓᑦ, 
ᐅᑭᐅᓂᒃ 40-ᓂᒃ ᐃᖏᕐᕋᖃᑦᑕᓲᖑᒐᒪ ᖃᐅᔨᒪᓪᓗᒋᓪᓗ ᖃᓄᑎᒋ ᐱᔭᕆᐊᑐᑎᒋᒻᒪᖔᑦ. ᐱᐅᓂᖅᓴᖅᔪᖑᓕᖅᑐᕐᓕ 
ᑕᐃᒪᓐᖓᓂᒃ. ᑭᓯᐊᓂ ᐱᐅᓯᒃᑲᓐᓂᕆᐊᖃᑦᑐᖅ. ᐊᑲᕐᕆᓂᖅᓴᐅᑲᓐᓂᕆᐊᖃᑦᑐᑦ ᓇᓕᐊᓐᓄᕋᕈᓐᓇᕐᓂᐊᕐᖓᑕ 
ᓄᓇᕗᑦᒥᐅᑦ.  
 
ᐄ, ᐊᖏᖅᓯᒪᑦᑎᐊᕐᕋᓗᐊᖅᑐᒍᑦ ᑕᒪᒃᑯᐊ ᐃᖅᑲᓇᐃᔭᖅᑏᑦ ᐃᓂᖏᑦ ᐃᓐᓄᒐᓱᓪᓗᒋᑦ. ᑭᓯᐊᓂ ᐃᕐᖐᓐᓇᖅ 
ᐱᔭᔅᓴᐅᖏᒻᒪᑕ. ᓄᓇᕗᑦᒥ ᐃᖅᑲᓇᐃᔮᑦ ᐃᓐᓄᒐᓱᒃᑐᒋᑦ ᑕᒪᒃᑯᓄᖓ ᓯᓚᑦᑐᕐᓴᖅᕕᒻᒥ ᐊᔪᕈᓐᓃᕈᑎᖃᕐᓂᕐᒧᑦ, 
ᑭᓯᐊᓂ ᐊᓯᖏᓐᓂᒃ ᐃᓕᓐᓂᐊᕐᕋᔅᓴᐅᔪᓂᑦᑕᐅᖅ ᐱᑕᖃᕋᓗᐊᕐᒥᔪᒍᑦ ᐃᒫᒃ ᖁᕝᕙᐸᓪᓕᐊᔪᑎᒋᔪᓐᓇᕋᔭᖅᑕᖏᓐᓂᑦ 
ᐃᖅᑲᓇᐃᔮᖏᓐᓄᑦ. 
 
ᐃᑲᔪᖅᑕᐅᒍᑦᑕ ᓄᓇᕗᑦ ᓯᓚᑖᓂ ᐃᑲᔪᖅᑕᐅᓂᕆᕙᑦᑕᑎᓐᓂᑦ ᓴᖅᑭᔮᖅᑎᑦᑎᓇᓱᑉᐸᑦᑐᒍᑦ. ᐊᒻᒪᓗ 
ᐅᖃᖅᑲᐅᒐᒪᐃᓛᒃ ᓇᓪᓕᐊ ᐱᕙᓪᓕᐊᓂᖅᓴᐅᒻᒪᖔᑕ ᐱᕙᓪᓕᐊᓂᖏᑦ ᒪᓕᓪᓗᒋᑦ 
ᑐᓴᖅᑎᐸᓪᓕᐊᒍᓐᓇᖃᑦᑕᓂᐊᖅᑕᕋ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. ᐊᐃᑉᐸᖓᓂᑦ ᐃᓚᒋᐊᕈᑦ ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᖁᔭᓐᓇᒦᓪᓗ ᑭᐅᒻᒪᑦ. ᐊᖏᖃᑎᒋᔭᕋ ᒥᓂᔅᑕᐅᔪᖅ, ᖁᑦᑎᑦᑐᒥᑦ 
ᐅᔭᕋᓐᓂᐊᖅᑎᖃᖅᑎᓪᓗᒋᑦ ᐃᒫᒃ ᐅᑎᕆᐊᖅᓯᒪᓪᓚᕆᓕᕋᑦᑕ ᑕᐃᒃᑯᐊ ᐅᔭᕋᓐᓂᐊᕐᕖᑦ ᒪᑐᓚᐅᖅᑎᓪᓗᒋᑦ 
ᖃᖓᑕᓲᖃᖅᐸᒍᓐᓃᖅᑐᓂ ᓱᐴᔫᖑᔪᓂᑦ. ᐊᒻᒪᓗ ᐊᔪᐃᓐᓈᕆᓂᐊᕋᒃᑭᑦ ᐃᒫᒃ ᐊᐅᓚᖃᑕᑦᑎᐊᕈᓐᓇᕐᓗᓯ. 
 
ᒥᓂᔅᑕᐅᔪᖅ ᖃᐅᔨᒪᒻᒪᑦ ᐃᖅᑲᑐᖅᑕᐅᔭᕆᐊᓕᓐᓂᑦ ᑲᒪᔨᐅᔪᒥᑦ ᑯᖁᑦᑎᑦᑐᒥᑦ ᐱᑕᖃᖏᒻᒪᑦ. ᐃᓄᓕᕆᔨᐅᔪᑦ 
ᑎᑭᔭᐅᑲᐃᓐᓇᐸᑦᑑᒐᓗᐊᑦ ᓄᓇᓕᓐᓂ; ᒥᓂᔅᑕᐅᔪᖅ ᐅᖃᕈᓐᓇᖅᐸ ᖃᓄᐃᓘᖅᐸᓕᐊᒻᒪᖔᑕ ᑕᐃᒃᑯᐊ 
ᐃᖅᑲᖅᑐᐃᕕᒃᑰᕆᐊᖃᖅᑕᑐᑦ ᑲᒪᒋᔭᐅᒐᓗᐊᕐᒪᖔᑕ ᑕᒪᒃᑯᓇᓂᑦ ᓄᓇᓕᓐᓂᑦ? ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᖃᐅᔨᒪᖏᑦᑐᖓ ᑖᔅᓱᒧᖓ ᑭᐅᔪᓐᓇᕐᒪᖔᕐᒪ. 
 
ᑭᓯᐊᓂ ᑖᒃᑯᐊ ᑖᓐᓇ ᒥᓂᔅᓴᐅᖃᑎᒋᔭᕋ ᒪᓕᒐᓕᕆᔨᒃᑯᓐᓂᑦ, ᑕᒪᒃᑯᐊ ᐃᓚᖏᑦ ᐊᐅᓪᓛᖅᑕᐅᕙᓪᓕᐊᖁᓪᓗᒋᑦ 
ᑖᒃᑯᐊ. ᐱᔨᕆᖃᑦᑕᖅᓯᒪᖃᑦᑕᕋᑦᑕ ᐃᖅᑲᑐᖅᑕᐅᔭᕇᖅᑐᓂᑦ ᐱᑦᑎᐊᕆᐊᖃᕐᓂᖏᓐᓂᑦ ᖃᐅᔨᓴᖅᑎᐅᕙᑦᑐᓂᑦ. 

ᐊᒻᒪᓗ ᑮᓇᐅᔭᓂᑦ ᐊᑐᖅᑐᒻᒪᕆᐅᓪᓗᑎᑦ ᐃᓚᖏᑦ ᑭᖑᕙᕆᐊᕆᐊᖃᖃᑦᑕᖅᓯᒪᔭᕗᑦ ᓄᑦᑎᖅᑕᐅᓂᖏᑦ 
ᐃᖅᑲᓇᐃᔮᖑᔪᑦ. 
 
ᑐᓴᐅᒪᑦᑎᐊᑲᓐᓂᓕᕈᒪ ᑕᒪᒃᑯᓂᖓ ᒥᔅᓵᓄᑦ ᑐᓂᓯᒍᓐᓇᖅᑐᖓ. ᑕᐃᒪᓕ ᐃᖅᑲᖅᑐᕋᔅᓴᐅᔪᑦ 
ᐊᒥᓱᕈᖁᒥᓇᖏᒃᑲᓗᐊᖅᑯᑦ ᑕᐃᒪ. ᑕᐃᒃᑯᐊ ᐃᓄᓕᕆᔨᐅᔪᑦ ᒥᑦᑎᒪᑕᓕᒻᒥᑦ ᑕᐃᒃᑯᐊ ᐱᓗᐊᖅᑐᒥᑦ 
ᑕᑉᐸᐅᓐᖓᖃᑦᑕᖅᑐᑦ ᐃᓄᓕᕆᔨᑐᐃᓐᓇᖃᑦᑕᓂᐊᕐᖓᑕ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. ᐱᖓᔪᐊᑦ ᑭᖑᓪᓕᐹᕐᓗ ᐃᓚᒋᐊᕈᑦ. ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᑖᒃᑯᓇᓂ ᐊᐱᖅᑯᑎᒋᖅᑲᐅᔭᓐᓂᑦ ᐅᕙᓐᓄᑦ ᐅᑎᕐᑎᐊᕐᓂᕋᖅᓯᒪᒻᒪᑦ. 
ᑕᐃᒪᓕᖃᐃ ᐅᖃᐅᔾᔨᒍᓐᓇᖅᑲ ᖃᖓᑭᐊᖓᐃ ᑐᓴᖅᑎᑦᑐᓐᓇᓛᖅᐹᖓ ᑎᑎᖅᑲᑎᒍᑦ ᐅᕝᕙᓘᓐᓃᑦ ᒪᓕᒐᓕᐅᕐᕕᒻᒥ 
ᑭᐅᓗᓂ? ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᓇᓪᓕᐊᑯᑐᐃᓐᓇᑦᑎᐊᖅ ᐊᔾᔨᖓᓂᓪᓗ 
ᑐᓂᓯᒍᓐᓇᕆᓪᓗᒍ ᑖᑦᓱᒧᖓ ᑎᑎᕋᖅᑎᒧᑦ ᐅᕝᕙᓘᓐᓃᑦ ᖃᕋᓴᐅᔭᒃᑯᑦ ᑎᑎᕋᕐᕕᒋᓗᒍ. ᐊᒻᒪᓗ ᖃᕋᓴᐅᔭᒃᑯᑦ 
ᑎᑎᕋᕐᕕᐅᔪᓐᓇᕐᒪᑦ. ᑕᐃᒪᓕ, ᐊᑎᓕᐅᕈᒪᒐᔪᓐᓂᖅᓴᐅᓲᖑᒐᒪ ᑎᑎᖅᑲᑲᔪᓂᑦ ᑕᒪᒃᑯᓄᖓ ᐃᖅᑲᓇᐃᔮᓂᑦ 
ᐱᔾᔪᑎᖃᓗᐊᖅᑎᓪᓗᒋᑦ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᐊᑯᓪᓕᕐᒧᑦ ᒪᓕᒐᓕᐅᖅᑎ, ᒥᔅᑕ ᓂᓐᖓᖅ. 
 
ᐊᐱᖅᑯᑦ 464 - 3(2): ᓄᓇᓕᓐᓂ ᐋᓐᓂᐊᖅᑕᐃᓕᒪᔪᓕᕆᓂᕐᒧᑦ ᑲᑎᒪᔨᕋᓛᑦ (ᓂᓐᖓᖅ) 
 
ᓂᓐᖓᖅ: ᖁᔭᓐᓇᒦᒃ ᐅᖃᖅᑏ. ᐅᖃᓪᓚᖅᑲᐅᒐᒪ ᐅᖃᓪᓚᕝᕕᐅᑎᓪᓗᒍ ᒪᓕᒐᓕᐅᖅᑎᑐᐃᓐᓇᕐᓄᑦ ᑕᒪᑐᒧᖓ 
ᑳᓐᓴᒧᑦ ᐋᓐᓂᐊᕈᑕᐅᖃᑦᑕᖅᑐᒧᑦ, ᐊᒻᒪᓗ ᒥᓂᔅᓴ ᑲᖏᕐᖠᓂᕐᒦᖃᑕᐅᑎᓪᓗᒍ ᑭᕙᓪᓕᕐᒦᒋᐊᔅᓴᓐᓂᑦ ᐅᒦᓐᓂ 
ᐅᖃᓪᓚᓚᐅᕋᒪ, ᓄᓇᓖᑦ ᑕᒪᒃᑯᐊ  ᕼᐊᒻᓚᒃᑯᑦ ᐊᑖᓂ ᓄᓇᓕᖕᓂ ᐋᓐᓂᐊᑦᑕᐃᓕᒪᓂᓕᕆᓂᕐᒧᑦ ᑲᑎᒪᔨᕋᓛᑦ 
ᐃᒪᓐᓇ ᑕᐃᒍᖅᑕᐅᔪᑦ ᖃᓪᓗᓈᑐᑦ ᐃᑲᔪᖅᑕᐅᕚᓪᓕᖁᓪᓗᒋᑦ, ᐊᒻᒪᓗ ᓴᓐᖏᓂᑲᓂᒃᑲᓐᓂᖁᓪᓗᒋᑦ ᕼᐊᒻᓚᒃᑯᑦ 
ᐊᑖᓂ. 
 
ᒫᓐᓇ ᑐᓴᐅᒪᑎᑕᐅᒐᑦᑕ ᐃᕕᐊᖏᒃᑯᑦ ᑳᓐᓴ, ᐋᓐᓂᐊᒍᑎᖃᓕᖃᑦᑕᖅᑐᑦ ᐃᕕᐊᖏᑕ ᒥᔅᓵᓄᑦ. ᑕᒪᒃᑯᓄᖓ ᑖᒃᑯᐊ 
ᑐᓴᐅᒪᑎᑦᑎᑲᓐᓂᕋᔭᕐᒪᑕ ᓇᓗᓇᖏᑦᑐᖅ, ᐊᒻᒪᓗ ᓄᓇᓕᓐᓂ ᐃᓛᓐᓂ ᐆᒪ ᐃᓗᐊᓂ ᐅᖃᓪᓚᓐᓂᖅ 
ᐊᔪᓐᓇᕈᔪᖃᑦᑕᕐᒪᑦ ᐋᓐᓂᐊᕐᓂᐅᑉ ᒥᔅᓵᓄᑦ, ᑲᓐᖑᓇᖅᑐᖃᕐᓂᓇᓄᒡᒎᖅ ᖃᓄᐃᓐᓇ ᖃᓪᓗᓈᑐᑦ Protection of 
Privacy Act, ᑕᐃᒪᓐᓇᐃᑎᓪᓗᒍ ᓴᖅᑭᑦᑎᓂᖅ ᐊᔪᕐᓇᖃᑦᑕᕐᒪᑦ ᐆᒪ ᐃᓗᐊᓂ. 
 
ᐃᒻᒪᖃᖃ ᓄᓇᓕᓐᓂ ᐋᓐᓂᐊᑦᑕᐃᓕᒪᓂᓕᕆᓂᕐᒧᑦ ᑲᑎᒪᔨᕋᓛᒃ ᓴᓐᖏᓂᕐᓂᑦ ᑐᓂᔭᐅᓯᒪᑉᐸᑕ ᓇᐊᒻᓚᒃᑰᕐᓗᒍ 
ᐊᔅᓱ ᓄᓇᓕᓐᓂ ᑲᒪᒋᔭᐅᓂᖅᓴᐅᔪᓐᓇᕐᒪᑦ ᑕᒪᓐᓇ. ᑖᓐᓇ ᒫᓐᓇ ᓇᓪᓕᐅᑎᓯᒪᑎᓪᓗᒍ ᐃᓕᓐᓂᐊᑎᑦᑎᑎᓂᖅ 
ᑐᑭᓯᕙᓪᓕᐊᓂᖅ ᐋᓐᓂᐊᕈᑎᖃᖃᑦᑕᖅᑐᓂᑦ ᐅᖃᐅᓯᕆᔪᒪᒐᒃᑯ. ᐊᐱᕆᔪᒪᔭᕋᓕ: ᖃᓄᖅ ᐅᑭᐅᖃᓕᕌᖓᒥ ᑕᒪᒃᑯᐊ 
ᐃᕕᐊᖏᕐᒥᒍᑦ ᖃᐅᔨᓴᖅᑕᐅᔭᕆᐊᓖᑦ ᖃᐅᔨᓴᖅᑕᐅᓕᖃᑦᑕᖅᐸᑦ ᑕᒫᓂ ᑲᓇᑕᐅᑉ ᐃᓗᐊᓂ? -ᓄᓇᕗᒥᓕ 
ᑭᖑᓪᓕᐅᖏᓐᓇᕆᐊᖃᕋᑦᑕ: ᖃᓄᑭᐊᖅ ᐅᑭᐅᖃᓕᕌᖓᒥ ᖃᐅᔨᓴᖅᑕᐅᖃᑦᑕᓕᖃᑦᑕᖅᐸᑦ ᐃᕕᐊᖏᖏᑦ 
ᖃᐅᔨᓴᖅᑕᐅᔭᕆᐊᖃᕐᓂᖏᑦ? ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐃᓄᓕᕆᓂᕐᒧᓪᓗ, ᒥᔅᑕ ᑕᒑᖅ ᑰᓕ.  
 
ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐅᖃᖅᑏ. ᑖᓐᓇ ᒪᓕᒐᓕᐅᖅᑎᐅᖃᑎᒐ ᑐᑭᓯᐊᑦᑎᐊᕐᒪᑦ ᑕᒪᒃᑯᓂᖓ. 
ᑕᐃᒃᑯᐊ ᒪᕐᕉᖅᑰᕐᒪᑎᒃ ᐊᐱᖅᑯᑎᒋᔭᖏᑦ, ᒪᕐᕈᐃᓕᖓᔫᔮᕐᒪᑎᒃ. 

ᑕᐃᒃᑯᐊ ᐋᓐᓂᐊᖃᕐᑕᐃᓕᒪᓂᕐᒧᑦ ᑲᑎᒪᔨᕋᓛᖑᔪᑦ ᑕᐃᒪᓐᖓᓂᑦ 1999-ᒥᑦ ᒐᕙᒪᓐᖑᕐᒪᑦ ᑕᐃᒃᑯᐊ 
ᐊᕕᒃᑐᖅᓯᒪᔪᓂ ᐋᓐᓂᐊᑦᑕᐃᓕᒪᓂᓕᕆᓂᕐᒧᑦ ᑲᑎᒪᔩᑦ ᐲᖅᑕᐅᓚᐅᖅᑎᓪᓗᒋᑦ ᑕᐃᒃᑯᐊ 
ᓴᖅᑭᑕᕕᓂᐅᓚᐅᖅᓯᒪᒻᒪᑕ. ᑖᒃᑯᐊ ᓱᓕ ᒫᓐᓇ ᑮᓇᐅᔭᖃᖅᑎᖃᑦᑕᖅᑕᕗᑦ ᑕᐃᒃᑯᐊ ᑲᑎᒪᔨᕋᓛᖃᖅᑐᑦ 
ᐊᖏᓪᓕᒋᐊᖅᓯᒫᕐᔪᑦᑐᒐᓗᐊᑦ $10,000-ᑐᐃᓐᓇᐅᒻᒪᑦ ᐅᑭᐅᓗᑦᑖᖅ. ᑖᓐᓇ ᒥᑭᓗᐊᖅᑐᖅ ᖃᐅᔨᒪᔭᕗᑦ.  
 
ᑭᓯᐊᓂ ᐅᖃᐅᑎᔪᓐᓇᖅᑕᒋᑦ ᑕᐃᒃᑯᐊ ᐱᓕᕆᒃᑲᓐᓂᕐᓘᖅᐹᑦ ᖃᓂᒪᑦᑕᐃᓕᓂᐅᑉ ᒥᔅᓵᓄᑦ ᑐᑭᓯᐅᒪᑎᑦᑎᓂᕐᒧᑦ. 
ᑖᓐᓇ ᐱᓕᕆᐊᕇᓐᓇᖅᑕᕗᑦ. ᐱᐊᓂᓐᖏᓗᐊᕋᑦᑕ ᓱᓕ ᒫᓐᓇ. ᑕᐃᒪ ᑕᐃᒃᑯᐊ ᐅᖃᓚᐅᕋᒪ ᐅᑭᐅᖅ 
ᑲᑎᒪᔨᕋᓛᓂᓗᑭᐊᖅ ᓇᓂᑭᐊᖏᓐᓇ ᑲᑐᔾᔨᖃᑎᒌᓗᑭᐊᖅ ᐅᖃᐅᑎᓚᐅᖅᑕᒃᑲ ᑲᖏᖅᓯᓂᕐᒥ.  
 
ᐅᖃᖃᑎᒋᒃᑲᓐᓂᕈᒪᓂᐊᖅᑕᕗᑦ ᓄᓇᓕᑦ ᖃᓄᐃᓕᖓᓗᒋᑦ ᐃᓱᐊᕐᓂᖅᐹᖑᓇᔭᕐᒪᖔᖅ ᖃᓂᒪᑦᑕᐃᓕᒪᓂᕐᒧᑦ 
ᑐᑭᓯᑎᑦᑎᓇᓱᓐᓂᖅ ᑖᓐᓇ ᐊᖏᓪᓕᓗᐊᔾᔮᖏᑦᑎᐊᒻᒪᕆᒻᒪᑦ. ᐊᒻᒪᓗ ᐃᑲᔪᕐᓂᖃᕈᓐᓇᑦᑎᐊᖅᑐᓂ 
ᖃᓂᒻᒪᑦᑕᐃᓕᓂᕐᒧᑦ ᑐᑭᓯᒃᑲᓐᓂᕋᔭᖅᐸᑕ ᐃᓄᖁᑎᕗᑦ. ᑖᓐᓇ ᐱᓕᕆᐊᕆᔭᕗᑦ ᑕᐃᓐᓇ ᓴᖅᑭᓐᓇᔭᖅᐸᑦ 
ᐋᖅᑭᒋᐊᕈᑎᒋᔪᒪᔭᕗᑦ ᒥᓂᔅᑕᓄᑦ ᑲᑎᒪᔨᒃᑯᓐᓅᓚᐅᕐᒥᓗᒍ ᑭᓯᐊᓂᐅᓂᐊᕐᒪᑦ ᐸᕐᓇᒍᑎ. ᑕᐃᓐᓇ 
ᐱᓕᕆᐊᕆᐅᔭᖅᑕᕋᓗᐊᕗᑦ.  
 
ᑕᒪᒃᑯᐊᓕ ᖃᓂᒪᓂᕐᒧᑦ ᑳᓐᓴ ᒥᔅᓵᓄᑦ ᖃᑦᓯᓂᓪᓚᑦᑖᖅ ᐅᑭᐅᖃᕐᓂᕐᒨᖅᑰᖏᑦᑐᖅ. ᑭᓯᐊᓂ ᐅᖃᕈᓐᓇᖅᑐᒍᑦ 
ᐃᒪᓐᓇ: ᖃᓂᒪᓇᓱᒋᒍᑎᑦ ᑕᐃᒪᐃᑦᑐᖃᕋᓱᒋᒍᑎᑦ ᖃᐅᔨᓴᖅᑕᐅᓇᓱᓵᓕᖃᑦᑕᕆᐊᖃᖅᑐᑦ ᐃᓄᐃᑦ. ᑕᐃᑲᓂ 
ᓄᓇᒥᓐᓂᒃ ᖃᐅᔨᓴᖅᑕᐅᓂᖅ ᐊᔪᖅᑐᖅ ᖃᐅᔨᒪᔭᕋᓗᐊᕗᑦ ᕿᑭᖅᑖᓘᑉ ᐅᕙᓂ ᐃᖃᓗᓐᓂ ᐊᓯᐊᓂ. ᑭᓯᐊᓂ 
ᐊᐅᓪᓚᕐᓗᑎᓪᓘᓐᓃᖑᓇᔭᕐᒪᑕ. ᑐᑭᓯᑎᑦᑎᒋᐊᓕᓵᓕᒋᐊᖃᖅᑐᑦ ᑕᐃᑲᓂ ᓄᓇᒥᓐᓂᒃ ᐸᓴᒍᓱᒃᑯᑎᒃ 
ᑕᐃᒪᓐᓇᐃᑦᑐᖃᓕᓐᖏᒃᑲᓗᐊᖅᐳᖓᖃᐃ ᖃᓂᒪᓐᓇᒥᒃ. ᖁᔭᓐᓇᒦᒃ.  
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥ ᐃᓚᒋᐊᕈᑦ, ᒥᔅᑕ ᓂᓐᖓᖅ. ᒥᔅᑕ ᓂᓐᖓᖅ.  
 
ᓂᓐᖓᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑮᓇᐅᔭᖃᐃ ᐊᒥᒐᕐᓂᖓᓄᑦ ᐃᑭᓂ ᐊᔪᓚᕐᓚᕗᑦ. 
 
ᐅᖃᖅᑎᑦᑎᔩ, ᐃᒻᒪᖃ ᒥᓂᔅᑕᖃᐃ ᖃᐅᔨᒋᐊᕈᓐᓇᖅᐳᖅ ᐃᓱᐊᖅᓴᐃᔨᐋᓗᒻᒥᒃ - ᐃᓱᐊᖅᓴᐃᔨᐋᓗᒻᒥᒃ 
ᐃᑲᔪᖅᑎᖃᕋᑉᑕ ᓇᓗᓇᓐᖏᑦᑐᖅ ᑕᒫᓂ ᓄᓇᕗᑦ ᐃᓗᐊᓂ - ᖃᓄᖅ ᐅᑭᐅᖃᓕᕈᑎᒃ 
ᖃᐅᔨᓴᖅᑕᐅᒋᐊᖃᓪᓚᑦᑖᖅᐸᑦ? -ᖃᐅᔨᓴᖅᑕᐅᖃᑦᑕᓂᖅᓴᐅᓕᖃᑉᑕᕋᑦᑕ ᐃᓐᓇᕈᖅᐸᓪᓕᐊᓪᓗᑕ, ᑕᒪᓐᓇ 
ᒪᓕᑦᑕᐅᔪᔅᓴᐅᒥᒻᒪᑦ.  
 
ᑖᑉᓱᒥᖓᓪᓗᐊᖅ ᐊᐱᕆᑉᓗᒍ. ᐱᖃᑖᓂᖃᐃ ᐊᐱᕆᒃᑲᓐᓂᐊᕐᔪᓪᓗᒍ, ᑕᒫᓂ ᓄᓇᕗᑦ ᐃᓗᐊᓂ ᐃᕕᐊᖏᕐᓄᑦ 
ᖃᐅᔨᓴᕈᑎᖃᖅᐹ ᐅᕝᕙᓘᕝᕙ ᓇᒧᓐᖓᐅᔭᕆᐊᖃᖃᑦᑕᖅᐸᑦ? ᖁᔭᓐᓇᒦᒃ, ᐅᖃᖅᑎᑦᑎᔩ.  
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓂᓐᖓᖅ. ᒥᓂᔅᑕ ᑰᓕ.  
 
ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐅᖃᖅᑏ. ᑖᓐᓇ ᐅᕙᓂ ᑲᑎᒪᕕᐅᒃ ᐃᓗᐊᓂ ᐃᒪᓐᓇ ᐅᑭᐅᖃᓕᕈᕖᓂᖅ 
ᑖᔅᓱᒪ ᒥᔅᓵᓄᑦ ᑭᐅᔪᒪᓐᖏᑲᓚᐅᖅᖢᒍ. ᖃᖓᑐᐃᓐᓇᖅ ᑕᒪᒃᑯᐊ ᒪᒃᑯᑦᑑᒐᓗᐊᕈᕕᑦ ᐃᓐᓇᐅᓂᖅᐹᖑᒍᕕᓪᓗ 
ᑕᐃᒃᑯᐊ ᑕᐃᒪᐃᑦᑐᓂᑦ ᖃᐅᔨᓴᖅᑐᖃᖃᑦᑕᖅᑐᖅ. 
 
ᐃᓛᓐᓂᒃᑯᑦ ᖃᐅᔨᓴᕐᓂᖃᖃᑦᑕᖅᑐᑦ ᓄᓇᓕᓐᓂ ᑕᐃᒃᑯᐊ ᑕᐅᔭᐅᓪᓗᑎᒃ ᐊᕐᓇᐃᑦ ᐋᓐᓂᐊᓐᖏᑦᑐᑦ 
ᖃᐅᔨᓴᕐᓂᖃᓲᖑᒻᒥᔪᑦ. ᑎᑭᑦᑐᖃᓚᐅᐱᓪᓚᑦᑐᓂ ᐊᕐᓇᐃᒡᒎᖅ ᑕᑯᔭᐅᔪᒪᔫᖅᑐᑦ. ᖃᓄᖅ ᐃᓱᒪᒋᔭᕐᒥᓐᓂᑦ ᑕᐃᒃᑯᐊ 
ᓇᒻᒥᓂᖅ ᐅᖃᕆᐊᖃᖃᑦᑕᕐᒪᑕ ᖃᐅᔨᒪᓐᖏᑕᒥᓂᒃ ᖃᐅᔨᓴᖅᑕᐅᓯᑐᐃᓐᓈᓗᓐᓇᖏᒻᒪᑦ. ᐊᖑᑎᑎᒍᓪᓘᓐᓃᑦ 
ᑕᐃᒪᐃᒃᑲᑦᑕᑦᑕᐅᖅ.  
 
ᑕᐃᒪ ᑕᐃᒃᑯᐊ ᑕᐃᓐᓇ ᐊᑐᖅᑕᐅᑲᓐᓂᕈᓐᓇᖅᑐᖅ ᑭᓯᐊᓂᓕ ᑕᐅᕗᖓ ᐸᓴᒍᓱᒃᑯᑎᑦ ᖃᓂᒪᓐᓇᖃᕋᔭᔅᓴᖅ ᑕᐃᒪ 
ᐊᐅᓪᓚᕈᑎᓪᓘᓐᓃᑦ ᖃᐅᔨᓴᖅᑕᐅᑲᓐᓂᓪᓚᑦᑖᕆᐊᓖᑦ ᑖᒃᑯᐊ ᐃᑲᔪᖅᑎᒋᔫᓪᓗᐊᖅᑕᖏᑦ ᓄᓇᓕᓐᓂᑦ ᐱᒋᐊᕐᓗᑎᑦ. 
ᒫᓂᓕ ᑭᓯᐊᓂ ᑕᐃᒃᑯᐊ ᖃᐅᔨᓴᐅᑎᒐᓚᐃᑦ ᑕᒪᒃᑯᐊ ᑳᓐᓴ ᒥᔅᓵᓄᑦ ᐊᕐᓇᓄᑦ ᐅᕙᓂ ᐃᖃᓗᓐᓂ 



ᓇᒡᒐᔾᔭᐅ, ᐅᑐᐱᕆ 25, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖃᐅᔨᓴᖅᕕᒃᑕᓕᐅᒐᓕᐊᖅ. ᒫᓂ ᕿᑭᖅᑖᓗᒻᒥᐅᓄᓪᓕ ᑖᓐᓇ ᐃᓱᐊᖅᑐᖅ, ᐃᑲᔪᕐᓂᖃᒻᒪᕆᑦᖢᓂᓗ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂᒃ ᐃᓚᒋᐊᕈᑦ, ᒥᔅᑕ ᓂᓐᖓᖅ. 
 
ᓂᓐᖓᖅ: ᖁᔭᓐᓇᒦᒃ, ᐅᖃᖅᑏ. ᐊᐃᑉᐸᓂᒃ ᐃᓚᒋᐊᕈᑦ: ᑕᐃᒪ ᕿᑎᕐᒥᐅᓂᓘᓐᓃᑦ ᑭᕙᓪᓕᕐᒥᐅᓂᓪᓘᓐᓃᑦ, 
ᕿᑎᕐᒥᐅᓂᖃᐃ ᐅᕙᖓ ᑭᒡᒐᑐᖅᕕᒋᔭᖓᓂ ᐱᑕᖃᓕᕈᓐᓇᖅᐸᑦ ᖁᕕᐊᓇᖅᖢᓂ. 
 
ᓄᓇᕗᑦ ᐃᓗᐊᓂ, ᐅᖃᖅᑎᑦᑎᔩ, ᑐᓴᖅᑎᑕᐅᕙᒃᑲᒪ ᑭᓱᒧᐊᖏᑐᒃᓴᐅᔪᖅ: ᑕᐃᒃᑯᐊᒎᖅ ᐋᓐᓂᐊᕈᑎᖃᓕᖅᑐᕕᓃᑦ 
ᖃᐅᔨᓴᖅᑕᐅᖏᓗᐊᕐᒧᖅᑲᐃ ᑭᖑᕙᓗᐊᖅᖢᑎᒃ ᖃᐅᔨᔭᐅᓕᓲᖑᒻᒪᑕ ᑭᖑᕙᖅᓯᒪᓗᐊᕐᓕᖅᑎᓪᓗᒋᑦ. ᐊᑏᑐᖅ ᑕᐃᒪ 
ᑖᒃᑯᐊ ᐋᓐᓂᐊᖅᑕᐃᓕᓕᕆᔩᑦ ᒥᓂᔅᑑᑉ ᐊᑖᓃᑦᑐᑦ ᐃᖅᑲᓇᐃᔭᖅᑎᖏᑦ ᑎᓕᐅᖅᓯᒪᓂᐊᖅᐸᖏᑦ ᐊᔭᐅᖅᓯᒪᓗᓂᒋᑦ, 
ᐊᑏ ᑕᒪᒃᑯᐊ ᑐᑭᓯᓯᒪᑎᑕᐅᑦᓯᐊᕐᓕᑦ ᑕᒪᑐᒧᖓ ᐋᓐᓂᐊᖃᓕᕈᓐᓇᑑᔮᖅᓯᖅᑐᐃᑦ. 
 
ᑕᒪᓐᓇ - ᑖᓐᓇ ᐅᖃᐅᓯᕆᓗᒍ ᐃᕕᐊᖏᒃᑯᑦ ᑳᓐᓴᖃᕐᓂᕐᒧᑦ ᑕᖅᑭᖓ - ᑕᕝᕗᖓ ᑐᑭᖃᒻᒪᑦ ᑐᑭᓯᑎᑦᑎᓯᒪᓂᕐᒧᑦ; 
ᑕᒪᓐᓇᑐᖅ ᑕᐃᒪ ᐱᓕᕆᔨᖁᑎᖏᑦ ᐊᔭᐅᖅᓯᒪᒃᑲᓂᕐᓂᐊᖅᐸᐃᑦ ᑐᑭᓯᒪᑎᑕᐅᑦᓯᐊᕐᓚᐅᕐᓕᑦ ᓄᓇᕗᑦᒥᐅᖅ ᑕᒪᑐᒧ 
ᐋᓐᓂᐊᕐᓂᐅᑉ ᒥᒃᓵᓄᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓂᓐᖓᖅ. ᐊᐱᖅᑯᑎᑕᖃᓪᓗᐊᖏᑦᑑᒐᓗᐊᖅ ᑭᐅᔪᒪᒍᕕᑦ ᒥᓂᔅᑕ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ: ᑐᑭᓯᑦᑎᐊᖅᑕᕋ ᒪᓕᒐᓕᐅᖅᑏ. ᑕᐃᒪᐃᒃᑲᓐᓂᕋᔭᖅᐸᒋᑦ ᐃᑲᔪᕐᓂᖃᓪᓚᕆᓐᓂᐊᖅᑐᖅ. 
ᐅᕙᖓᓕ ᐅᖃᐅᑎᒋᐊᒃᑲᓂᕐᓂᐊᕐᑕᒃᑲ ᐊᕐᕌᒍᑕᒫᑦ ᑕᐃᒪᓐᓇ ᑲᒪᒋᔭᐅᑦᑎᐊᑲᓐᓂᖁᓗᒍ, ᐃᒻᒪᖃ ᓇᓪᓕᐅᑎᒑᖓᑦ 
ᑕᕝᕙᓂ ᖃᓂᒋᔮᓂ ᖃᖓᒃᑯᒃᑭᐊᖅ ᐃᓱᐊᕐᓂᖅᐹᖑᔪᒥ ᑎᑭᑦᑐᖃᓪᓗᓂᓘᓐᓃᑦ ᓄᓇᓕᓐᓄᑦ ᐳᓚᕋᓚᐅᐱᓪᓚᓪᓗᑎᒃ 
ᑕᒪᓐᓇ ᐱᒋᐊᒃᑲᓐᓂᕈᓐᓇᖅᑕᕗᑦ. 
 
ᐅᖃᐅᑎᓇᓱᓐᓂᐊᐸᒃᑲ ᑕᐃᒃᑯᐊ ᐃᖅᑲᓇᐃᔭᖅᑎᕗᑦ, ᐋᓐᓂᐊᓯᐅᖅᑎᕗᑦ ᑕᒪᑐᒪ ᒥᒃᓵᓄᑦ. ᐅᐱᒋᔭᐅᒃᑲᓐᓂᖁᓪᓗᒋᑦ 
ᖃᐅᔨᓴᕆᐊᖃᕐᓂᖅ ᑕᒪᑐᒧᖓ. ᑭᓯᐊᓂ ᑭᖑᕙᓗᐊᖅᑎᓪᓗᒋᑦ ᐊᒥᓱᑦ ᑐᓴᖃᑦᑕᓲᖑᒐᑦᑕ ᓇᒥᓕᒫᑦᑎᐊᖅ 
ᑭᖑᕙᓗᐊᖅᑎᓪᓗᒋᑦ ᑕᐃᒪᐃᑦᑐᖃᓕᕐᓂᑎᓪᓗᒋᑦ ᑕᒪᓐᓇ ᑐᖁᕐᓇᖅᑐᖅ ᐋᓐᓂᐊᓐᓇᖅ. ᑕᒪᓐᓇ 
ᐊᒥᓱᓐᖑᐸᓪᓕᐊᖁᖏᓇᑦᑎᒍ ᐆᑦᑐᕆᐊᓐᓂᐊᖅᐸᕗᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᖁᔭᓐᓇᒦᒃ, ᒥᔅᑕ ᓂᓐᖓᖅ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᐃᑦ ᐱᖓᓐᓇᖓᓄᑦ 
ᓂᕈᐊᖅᑕᐅᓯᒪᔪᖅ, ᒥᔅᑕ ᐅᑲᓕᖅ. 
 
ᐊᐱᖅᑯᑦ 465 - 3(2): ᐳᓚᕋᖅᑐᓕᕆᓂᕐᒧᑦ ᓇᓪᓕᐅᒃᑯᒫᑦ (ᐅᑲᓕᖅ) 
 
ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᓱᓕ… ᐊᑦᔨᒌᖏᑦᑐᐊᓗᓐᓂᒃ ᐊᑎᖃᑦᑎᑕᐅᓯᒪᒐᒪ, ᑖᓐᓇ ᓄᑖᖑᓕᕐᒥᔪᖅ. 
ᖁᔭᓐᓇᒦᒃ, ᐅᖃᖅᑎᑦᑎᔩ, (ᑐᓵᔨᒃᑯᖅ) ᐅᖃᖅᑏ, ᐊᐱᖅᑯᑎᒋᔭᕋ ᑖᓐᓇ ᒥᓂᔅᑕᒧᑦ ᐱᕙᓪᓕᐊᔪᓕᕆᔨᒃᑯᓐᓄᑦ 
ᐃᖏᕐᕋᔪᓕᕆᔨᒃᑯᓄᓪᓗ. ᑎᓴᕐᒥᐅᓚᐅᖅᑐᒥ ᐊᐱᕆᓚᐅᒃᑯ, ᒥᓂᔅᑕ ᐊᐱᕆᓚᐅᕐᕋᒃᑯᑦ, ᐳᓚᕋᖅᑐᑦ ᑖᒃᑯᐊ ᑮᓇᐅᔭᓂᒃ 
ᓲᕐᓗ ᐊᑭᓖᖃᑦᑕᕐᓂᖏᓐᓄᑦ ᐅᖃᐅᑎᒋᓚᐅᕐᕋᒃᑯ, ᓄᓇᕗᑦᒥ ᐳᓚᕋᖅᑐᓕᕆᔨᒃᑯᑦ ᑕᒪᑐᒥᖓ ᑐᑭᓯᒋᐊᕈᑎᔅᓴᖃᒻᒪᑦ 
ᓄᓇᕗᑦᒥ ᐳᓚᕋᖅᑐᓕᕆᔨᒃᑯᓐᓂ ᖃᕋᑕᐅᔭᒃᑯᑦ ᑎᑎᕋᖅᑕᐅᓯᒪᒻᒪᑕ ᓴᐳᔾᔭᐅᓪᓗᑎᓪᓗ ᑕᒪᑐᒪ ᒥᒃᓵᓄᑦ. ᑖᓐᓇ 
ᐅᖃᐅᓯᕆᓚᐅᖅᖢᒍ ᑐᑭᓯᒋᐊᕈᑎᔅᓴᖅ ᐱᑕᖃᕈᓐᓃᑲᐅᑎᒋᓚᐅᕐᒪᑦ. ᐊᐱᖅᑯᑎᒋᔭᕋ ᒥᓂᔅᑕᒧᑦ ᐃᒪᓐᓇᐃᑉᐳᖅ: ᑭᒃᑯᑦ 
ᑖᒃᑯᐊ ᐳᓚᕋᖅᑐᓕᕆᔨᒃᑯᑦ ᓄᓇᕗᒻᒥ ᐲᖅᓯᖁᔭᐅᓚᐅᖅᐸᑦ ᑭᓇᒧᑦ? ᐊᒻᒪᓗ ᑕᒪᒃᑯᐊ ᓲᕐᓗ ᐃᓕᔭᖏᑦ ᑮᓇᐅᔭᑦ 
ᐊᑭᓕᐅᑎᒋᔭᖏᑦ ᐱᑕᖃᑉᐹᑦ ᐅᕝᕙᓘᓐᓃᑦ ᐱᑕᖃᖏᓚᑦ?  
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᑲᑎᒪᔨ. ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ, ᒥᓂᔅᑕ  ᑕᑉᑑᓇ. 
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓴᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐄ, ᑖᓐᓇ ᐅᑦᔨᕆᔭᕋ ᐊᐱᖅᑯᑎᒋᓚᐅᖅᑕᖓ ᒥᔅᑕ 
ᐅᑲᓕᐅᑉ ᑎᓴᕐᒥᐅᓚᐅᖅᑐᒥ. ᑖᓐᓇ ᖃᕋᓴᐅᔭᒃᑯᑦ ᑖᓐᓇ ᓄᑕᐅᖏᑦᑑᓚᐅᕐᒪᑦ. ᑕᐃᒃᓱᒪᓂᓂᒃ ᓄᓇᑦᓯᐊᑉ 

ᒐᕙᒪᒃᑯᒋᑎᓪᓗᓂᒋᑦ ᐃᓕᔭᐅᓚᐅᖅᓯᒪᒻᒪᑦ. ᑕᐃᒪᐃᑦᑐᖃᖏᑦᑐᒍᑦ ᑲᑎᒪᔨᐅᑉ ᐅᖃᐅᓯᕆᔭᖓᓂᒃ. ᑖᓐᓇ 
ᓄᑕᐅᖏᑦᑐᑐᖃᐅᒻᒪᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᖅ ᐊᐱᖅᑯᑦ, ᒥᔅᑕ ᐅᑲᓕᖅ. 
 
ᐅᑲᓕᖅ (ᑐᓵᔨᒃᑯᑦ): ᐄ, ᑕᐃᒪ ᑖᓐᓇ ᓴᖅᑭᓂᐊᖅᐸᕋ. ᑖᒃᑯᐊ ᖃᓄᐃᓕᐅᓚᐅᕐᖔᑦ ᓄᓇᕘᓚᓯᒪᓚᐅᕐᒪᑦ. 
ᑕᑯᓚᐅᕋᒪᑦᑕᐅᖅ ᑖᓐᓇ ᖃᕆᓴᐅᔭᖁᑎᒃᑯᖏᓐᓂ ᒥᓂᔅᑕᐅᑉ. ᐃᒪᓐᓇᒃ ᖁᐊᖅᓵᓚᐅᕋᒪ ᓴᓇᓯᒪᒻᒪᑕ ᓄᓇᕗᒥ 
ᐳᓚᕋᖅᑐᓕᕆᔨᒃᑯᑦ ᐱᕙᓪᓕᐊᑎᑦᑎᓂᕐᒧᑦ ᐸᕐᓇᐅᑎᒋᔭᐅᔪᖅ ᑕᒪᓐᓇ ᓴᖅᑭᑎᑕᐅᓯᒪᓇᓂ ᑲᑎᒪᕕᐅᑉ ᐃᓗᐊᓂ, 
ᓯᕗᓪᓕᖅᐸᐅᑎᑦᑎᒻᒪᑕᒎᖅ ᑕᒪᒃᑯᓂᖓ ᐱᓕᕆᖃᑎᖃᕐᓗᑎᒃ ᐱᓕᕆᕝᕕᓖᑦ ᑲᑐᔾᔨᖃᑎᒌᒃᑯᖏᓐᓂ 
ᐳᓚᕋᖅᑎᑦᑎᕙᒃᑐᓂᑦ. ᑖᓐᓇᑦᑕᐅᖃᐃ ᐲᕐᓂᐊᖅᐸᖓᑦᑕᐅᖃᐃ ᖃᕆᓴᐅᔭᒃᑯᑦ? ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍ): ᖁᔭᓐᓇᒦᒃ. ᒥᓂᔅᑕ ᑕᑉᑑᓇ. 
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍ): ᖁᔭᓐᓇᒦᒃ ᐅᖃᖅᑏ. ᖁᔭᓐᓇᒦᖅᐸᕋᑦᑕᐅᖅ ᒪᓕᒐᓕᐅᖅᑎ. ᑕᒪᓐᓇ 
ᐸᕐᓇᐅᑎᒋᔭᐅᓯᒪᔪᖅ ᐳᓚᕋᖅᑐᓕᕆᓂᕐᒧᑦ ᐱᓕᕆᖃᑎᖃᕋᑦᑕ ᐊᒥᓱᓂᑦ ᑕᒪᑐᒪᐅᑉ ᒥᒃᓵᓄᑦ ᑐᑭᓯᒋᐊᕈᑎᒃᓴᑦ 
ᐱᔾᔪᑎᒋᓪᓗᒋᑦ. ᑕᐃᒪᓘᓐᓃᑦ ᓴᖅᑭᑎᑦᑎᓚᐅᖅᓯᒪᒐᑦᑕ ᑕᕝᕙᓂ ᐃᖅᑲᓇᐃᔭᕐᕕᑦᑎᓐᓂ ᐳᓚᕋᕐᓂᕐᒧᑦ 
ᐱᔾᔪᑎᖃᖅᑐᓂᑦ ᐋᖅᑭᒃᓱᐃᓂᕐᒧᓪᓗ ᖃᓄᐃᓕᖓᓂᖏᓐᓄᑦ ᐃᖅᑲᓇᐃᔭᕐᕕᒻᒪ ᐃᓗᐊᓂ 
ᑐᓐᖓᕕᖃᑦᑎᐊᕈᓐᓇᖁᓪᓗᒋᑦ. ᑕᒪᓐᓇ ᐳᓚᕋᖅᑐᓕᕆᓂᕐᒧᑦ ᐊᑐᖅᑕᐅᑦᑎᐊᕈᓐᓇᖅᖢᓂ. 
 
ᐊᐱᖅᑯᑎᒋᔭᖓ ᐱᔾᔪᑎᒋᓪᓗᒍ: ᑖᓐᓇ ᓄᑕᐅᓐᖏᑦᑐᖅ. ᖃᕆᓴᐅᔭᒃᑯᑦ ᑎᑎᕋᖅᑕᐅᓯᒪᔪᖅ ᑐᑭᓯᑎᑦᑎᒋᐊᕈᑎᒃᓴᐃᑦ 
ᐱᑕᖃᕐᒪᒡᒎᖅ ᑕᒪᒃᑯᓂᖓ ᐅᖃᐅᓯᕆᖅᑲᐅᔭᖏᓐᓂᒃ. ᑭᓯᐊᓂ ᑕᐃᔅᓱᒪᓂᑐᖃᒃ ᓄᓇᑦᑎᐊᖅ 
ᒐᕙᒪᒃᑰᓚᐅᖅᓯᒪᑎᓪᓗᒋᑦ ᑖᒃᑯᐊ ᐱᑕᖃᕐᒪᑕ ᑎᑎᕋᖅᑕᐅᓚᐅᖅᓯᒪᔪᑐᖃᐅᒻᒪᑕ. ᑕᐃᒪ ᐃᓚᖏᑦ 
ᐲᖅᑕᐅᓯᒪᓕᓚᐅᕐᒪᑕ ᖃᕆᓴᐅᔭᒦᑦᑐᑦ ᑎᑎᕋᖅᓯᒪᔪᑦ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. ᑐᓪᓕᐊᓂᒃ ᐃᓚᒋᐊᕈᑦ, ᒥᔅᑕ ᐅᑲᓕᖅ. 
 
ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᑕᐃᒪ ᑐᓐᖓᓱᒃᑎᑦᑎᒑᖓᑕ ᐳᓚᕋᖅᑐᓂᑦ ᖃᐅᔨᒪᑎᑦᑎᐊᕈᒪᔭᒃᑲ 
ᑮᓇᐅᔭᖁᑎᒋᔭᖏᑦ ᐊᑐᖅᑕᐅᑦᑎᐊᕈᓐᓇᕐᓂᐊᕐᒪᑕ ᐱᔨᑦᑎᕋᖅᑕᐅᓗᑎᒃ. ᑕᕝᕙᓂ ᐊᑭᓕᐅᑎᖃᖃᑦᑕᕐᒪᑕ 
ᓄᓇᑦᑎᓐᓂ. 
 
ᐊᒃᑑᐸ 12-ᖑᑎᓪᓗᒍ ᑐᑭᓯᒋᐊᕈᑎᒃᓴᖏᑦ ᑕᐃᒪᓐᓇᒎᖅ ᓚᐃᓴᓐᓯᒥᒃ ᐊᖅᓵᕐᕕᐅᓚᐅᕐᒪᑦ ᓄᓇᕗᒥ 
ᐳᓚᕋᖅᑎᑦᑎᔨᐅᖃᑦᑕᖅᑐᖅ. ᐃᒪᓐᓇᒃ ᑕᒪᒃᑯᐊᓗ ᐱᔨᑦᑎᕋᖅᑕᐅᒋᐊᖃᖅᑐᑦ ᑮᓇᐅᔭᒥᓂᒃ ᔭᒐᐃᓪᓗᑎᒃ. ᑖᒃᑯᐊ 
ᑮᓇᐅᔭᐃᑦ ᐅᑎᖅᑎᑕᐅᔪᒃᓴᐅᒐᔭᕐᓂᖏᑦ ᐱᔾᔪᑎᒋᓪᓗᒍ ᐳᓚᕋᖅᑐᑦ ᐊᑭᓖᕙᒌᓚᐅᖅᑐᑦ ᑮᓇᐅᔭᒥᓂᒃ ᑕᕝᕙᓂ 
ᓄᓇᕘᒥ. 
 
ᑖᓐᓇᖃᐃ ᒥᓂᔅᑕ ᐊᒻᒪᓗ ᐱᓕᕆᕕᒃ ᑕᐃᒪᓐᓇᒃ ᐊᑭᓕᐅᑎᒋᓚᐅᖅᑕᒥᓂᖏᑦ ᔭᒐᐃᓚᐅᕐᒪᑕ - ᑖᓐᓇᖃᐃ ᒥᓂᔅᑕ 
ᐊᑭᓖᒍᓐᓇᖅᐸ ᑖᒃᑯᓂᖓ ᔭᒐᑕᐅᓚᐅᖅᑐᓂᑦ ᑮᓇᐅᔭᓂᑦ ᐊᑭᓕᐅᑕᐅᕙᒌᓚᐅᖅᑐᓂᑦ ᐳᓚᕋᖅᑐᓄᑦ ᑕᐃᓐᓇ 
ᐋᖅᓵᖅᑕᐅᓚᐅᕐᓂᖓᓄᑦ ᐊᐅᓪᓛᖅᑎᑦᑎᔨ ᓚᐃᓴᓐᓯᖓ? ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐅᑲᓕᖅ. ᒥᓂᔅᑕ ᑕᑉᑑᓇ. 
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᖁᔭᓐᓇᒦᖅᐸᕋᓗ ᑖᓐᓇ ᒪᓕᒐᓕᐅᖅᑎ 
ᐊᐱᖅᑯᑎᒋᔭᖓᓄᑦ. ᑖᓐᓇ ᐳᓚᕋᖅᑐᓕᕆᓂᖅ ᓇᒻᒥᓂᖅ ᐊᑭᓖᕙᒃᑐᑦ ᓇᓪᓕᐅᒃᑯᒫᖅᑖᓲᖑᒻᒪᑕ ᓇᒻᒥᓂᖅ 
ᐊᓯᖏᓪᓗ ᖃᓄᐃᓕᑳᓪᓚᑦᑐᒥᓂᐅᑉᐸᑕ ᓇᓪᓕᐅᒃᑯᒫᖃᖃᑦᑕᖅᑐᑎᑦ. ᓲᕐᓗ ᓯᓚᖅᔪᐊᕐᒥ ᐅᕝᕙᓘᓐᓃᑦ ᑕᕝᕙᓂ. ᑕᐃᒪ 
ᖃᐅᔨᒪᓂᕋ ᒪᓕᓪᓗᒍ, ᑖᒃᑯᐊ ᓇᓪᓕᐅᒃᑯᒫᖅᑖᕈᑎᒋᔭᐅᓯᒪᔪᑦ ᓄᓇᑦᑎᐊᕐᒥ ᑕᒪᒃᑯᐊ ᖃᐅᔨᓴᕋᑦᑎᒍ 
ᑕᐃᒫᑦᑕᐃᓐᓇᖅ ᓄᓇᑦᑎᐊᒥᐅᑕᑎᑐᑦ ᐃᓕᖅᑯᓯᖃᕈᒪᓐᖏᓐᓇᑦᑕ, ᐃᒪᓐᓇᒃ ᐊᑭᓖᒐᒃᓴᖃᑐᐃᓐᓇᖃᑦᑕᓕᕐᓗᑕ 
ᐱᑐᐃᓐᓇᕆᐊᖃᕋᑦᑕ ᐊᐅᓪᓚᐅᔾᔨᒐᐃᒐᑦᑕ. 

ᑖᓐᓇ ᑐᑭᓯᐅᒪᔾᔪᑎᒃᓴᒃᑲᓐᓂᕐᓂᑦ ᐱᓇᓱᐊᕐᓂᐊᖅᐳᖓ ᖃᓄᖅ ᑕᒪᓐᓇ ᐊᐅᓚᑕᐅᓲᖑᒻᒪᖔᖅ. 
ᐱᑕᖃᓚᐅᕋᓗᐊᖅᑐᓂ ᓄᓇᑦᑎᐊᕐᒥ ᑭᓯᐊᓂ ᑕᒫᓂ ᐊᓯᔾᔨᖅᑕᐅᓯᒪᓕᕐᒪᑕ ᐳᓚᕋᖅᑐᑦ ᖃᐃᕙᒃᑐᑦ ᑕᒪᐅᓐᖓ 
ᓇᒻᒥᓂᖅ ᓇᓪᓕᐅᒃᑯᒫᖅᑖᖃᑦᑕᕐᒪᑕ ᑕᐃᒪᓐᓇᒃ ᐊᑭᓕᐅᑎᒋᓚᐅᖅᑕᒥᓂᒃ ᐅᑎᖅᑎᑦᑎᒍᓐᓇᖁᓪᓗᒋᑦ. ᖁᔭᓐᓇᒦᒃ 
ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. ᐱᖓᔪᐊᓐᓂᒃ ᐊᒻᒪ ᑭᖑᓪᓕᖅᐹᒥᓗ ᐃᓚᒋᐊᕈᑦ, ᒥᔅᑕ ᐅᑲᓕᖅ. 
 
ᐅᑲᓕᖅ: ᖁᔭᓐᓇᒦᒃ ᐅᖃᖅᑎᑦᑎᔩ. (ᑐᓵᔨᑎᒍᑦ) ᐅᓪᓗᑐᐃᓐᓇᐅᓚᐅᖅᑐᒧᑦ ᑎᑭᓪᓗᒍ ᑖᒃᑯᐊ ᐳᓚᕋᖅᑐᑦ 
ᑎᑭᑉᐸᑦᑐᑦ ᑕᒪᐅᓐᖓ ᓄᓇᕗᒧᑦ ᓇᓪᓕᐅᒃᑯᒫᖃᕋᓱᒋᖃᑦᑕᓚᐅᕐᒪᑕ ᑖᒃᑯᐊ ᑮᓇᐅᔭᖓ 
ᐊᓯᐊᑦᑕᐃᓕᒪᒍᓐᓇᕐᓂᖏᓐᓄᑦ. ᑕᐃᒪᓐᓇ ᖃᐅᔨᒪᓚᐅᖅᑰᖏᒻᒪᑕ ᐊᒥᓲᓂᖅᓴᐃᑦ ᐳᓚᕋᖅᐸᑦᑐᑦ ᑕᒪᐅᖓ. ᐃᒪᓐᓇ, 
ᓲᕐᓗ, ᑐᓴᒐᔅᓴᖅᑕᖃᓚᐅᕐᒪᑦ ᓄᓇᕗᑦᒥ ᑕᒫᓂ ᓇᓪᓕᐅᒃᑯᒫᖃᕐᓂᖏᓐᓄᑦ. ᑭᓯᐊᓂ ᑕᐃᒪ ᑕᐃᒪᓐᓇ ᑕᕝᕙ 
ᐳᓚᕋᓚᐅᖅᑐᖅ ᑕᐃᒪᓐᓇ ᑐᑭᓯᓂᕐᓗᒃᑎᑕᐅᑦᓯᐊᖅᓯᒪᕗᑦ. 
 
ᑕᐃᒪ ᒥᓂᔅᑕᖃᐃ ᐊᑭᓖᒋᐊᖃᑦᑐᔅᓴᐅᒻᒪᑦ ᑖᒃᑯᓂᖓ ᐊᑭᓕᐅᑎᖃᑉᐸᒌᓚᐅᖅᓯᒪᔪᓂᒃ ᑮᓇᐅᔭᒥᓂᒃ ᐊᓯᐊᓯᒪᔭᒥᓂᒃ 
ᐅᕙᑦᑎᓐᓄᑦ ᓄᓇᕗᒻᒧᐊᕆᐊᖅᑐᓚᐅᕐᒪᑕ ᑮᓇᐅᔭᒥᓂᒃ ᐊᑐᕆᐊᖅᑐᖅᖢᑎᒃ - ᑕᐃᒪᖃᐃ ᒥᓂᔅᑕ 
ᐅᑎᑦᑎᑦᑎᓇᓱᐊᕈᓐᓇᓂᐊᖅᐸ ᐃᖅᑲᓇᐃᔭᖅᕕᖓᓗ ᑖᒃᑯᓂᖓ ᑮᓇᐅᔭᓂᒃ ᐊᑭᓖᕙᒌᖅᓯᒪᔭᒥᓂᒃ ᑖᒃᑯᐊ 
ᐳᓚᕋᖅᑐᓕᕆᔨᒃᑯᑦ ᐃᓱᒪᓕᐅᕈᑎᒋᓯᒪᔭᖓ ᐱᔾᔪᑎᒋᓪᓗᒍ? 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᓕᖅ. ᒥᔅᑕ ᑕᑉᑑᓇ. 
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ, ᖁᔭᓐᓇᒦᖅᑐᒍᓗ ᐊᐱᕆᒻᒪᑦ ᑖᒃᓱᒥᖓ. 
ᓇᓗᓇᐃᖅᓯᕕᐅᓪᓚᕆᔅᓯᒪᖏᑦᑐᖓ ᑕᐃᒃᑯᐊ ᑮᓇᐅᔭᒥᓂᒃ ᔭᒐᐃᑐᐃᓐᓇᓚᐅᕐᒪᖔᑕ. ᑕᐃᒪ 
ᑐᓴᖅᑎᑕᐅᓯᒪᑦᑎᐊᕐᓕᕈᒪ ᖃᓄᐃᓪᓚᑦᑖᓚᐅᕐᓂᖏᓐᓂᒃ ᑕᒪᓐᓇ ᕿᒥᕐᕈᓇᒋᐊᒃᑲᓐᓂᕈᓐᓇᕋᔭᖅᑕᕋ. 
ᐃᓱᒪᒋᐊᓕᕐᓗᖓ ᑕᐃᒃᑯᐊ ᓇᓪᓕᐅᒃᑯᒫᖃᑦᑎᑦᑎᖃᑦᑕᕈᑦᑕ ᐊᑲᐅᓂᖅᓴᐅᒐᔭᕐᒪᖔᑦ ᑕᒪᐅᖓ ᓄᓇᕗᑦᒥᐅᓄᑦ. 
ᒫᓐᓇᐅᔪᖅ ᑭᓯᐊᓂ ᑕᐃᒃᑯᐊ ᑮᓇᐅᔭᒥᓂᒃ ᔭᒐᐃᑐᐃᓐᓇᓚᐅᕐᒪᖔᑕ ᖃᐅᔨᒪᓪᓚᕆᖏᓐᓇᒪ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᓇᓗᓕᒻᒧᑦ ᒪᓕᒐᓕᐅᖅᑎ, ᒥᔅᑕ ᓂᖏᐅᖓᓐ. 
 
ᐊᐱᖅᑯᑦ 466 - 3(2): ᖁᐱᖅᑯᓯᐅᕐᓂᖅ ᐊᐃᕝᕙᖅᑕᒥᓂᕐᓂᑦ ᓴᓪᓕᓂ (ᓂᖏᐅᖓᓐ) 
 
ᓂᖏᐊᖓᓐ: ᐅᖃᖅᑎᑦᑎᔩ, ᐊᐱᖅᑯᑎᖃᕈᒪᒐᒪ ᒥᓂᔅᑕᐅᔪᒧᑦ ᐋᓐᓂᐊᓇᓐᖏᑦᑐᓕᕆᓂᕐᒧᑦ ᐊᒻᒪ ᐃᓄᓕᕆᓂᕐᒧᑦ. 
ᐅᖃᖅᑎᑦᑎᔩ, ᑕᖅᑭᐅᓚᐅᖅᑐᒥ ᐱᕙᓪᓕᐊᔪᑎᒍᑦ ᑐᓴᖅᑎᑕᐅᓚᐅᖅᓯᒪᒐᑦᑕ, ᐅᖃᓕᒫᓚᐅᖅᖢᖓ ᓇᒻᒥᓂᖅ, 
ᐊᐃᕝᕙᑦᑕᐅᔪᒥᓃᑦ ᓴᓂᑭᓗᐊᕐᒥ ᖁᐱᕐᕈᖃᕐᓂᖅᖢᑎ ᐋᓐᓂᐊᓕᕈᑕᐅᖃᑦᑕᖅᑐᒥᓂᐅᓚᐅᕐᒪᑕ. ᐊᒻᒪᓗ 
ᑐᑭᓯᑎᑕᐅᓚᐅᕐᕋᒪ ᑖᓐᓇ ᒐᕙᒪᒃᑯᓐᓂᑦ ᐱᓕᕆᕝᕕᒋᔭᐅᔪᖅ ᐋᓐᓂᐊᓇᓐᖏᑦᑐᓕᕆᓂᕐᒧᑦ ᐃᓄᓕᕆᓂᕐᒧᓪᓗ 
ᑕᒪᒃᑯᐊ ᖃᐅᔨᓴᖅᑕᐅᖃᑦᑕᕐᓂᖏᑦ ᐱᔾᔪᑎᒋᓪᓗᒋᑦ ᑲᒪᔨᐅᖃᑦᑕᕐᒪᑦ.  
 
ᐅᖃᖅᑎᑦᑎᔩ, ᖃᐅᔨᒪᒻᒥᒐᒪ ᐊᐃᕕᒥᓃᑦ ᓂᕆᔭᐅᒃᑳᓘᒻᒪᑕ ᓴᓪᓕᕐᒥᐅᑕᓄᑦ. ᐊᐃᕕᖃᒃᑲᐅᓂᖓᓗ 
ᐱᔾᔪᑕᐅᓗᐊᖅᖢᓂ. ᐊᒻᒪ ᑐᑭᓯᕙᓪᓕᐊᓯᒪᒐᒪ ᒫᓐᓇᓵᖅ ᓴᓪᓕᕐᒧᑦ ᐊᕐᕌᒎᓂᐊᖅᑐᖅ ᐆᒪᔪᓕᕆᔨᐅᑉ 
ᑎᑎᕋᖅᕕᒃᓴᖓᓂᒃ ᑲᔪᓯᔪᖃᓕᒑᓕᒻᒪᑦ, ᐊᒻᒪ ᑐᑭᓯᑎᑕᐅᓚᐅᖅᖢᖓ ᓴᓪᓕᒦᑦᑐᖄᓂᒻᒪᒡᒎᖅ ᖃᐅᔨᓴᕈᑎᓂᒃ 
ᑕᐃᒪᐃᑦᑐᓄᒃ, ᐊᒻᒪ ᐃᓕᓐᓂᐊᕐᕌᓂᒃᓯᒪᔪᒥᒃ ᓴᓪᓕᕐᒥᐅᑕᕐᒥᒃ ᑕᐃᑲᓂ ᓄᓇᖃᑦᑐᖃᑦᖢᓂ ᖃᐅᔨᓴᕈᓐᓇᓂᕐᒧᑦ 
ᑕᒪᑐᒥᖓ: 
 
ᐊᐱᕆᔪᒪᔭᕋ ᒥᓂᔅᑕ ᑕᒪᓐᓇ ᐱᔾᔪᑎᒋᓪᓗᒍ, ᐃᓱᒪᔅᓴᖅᓯᐅᕈᑕᐅᒍᓐᓇᕋᔭᕐᒪᖔᑦ ᑖᓐᓇ ᖃᐅᔨᓴᖃᑦᑕᕐᓂᐅᔪᖅ 
ᑲᔪᓯᑎᑕᐅᒋᐊᕈᓐᓇᖅᓯᒐᔭᕐᒪᖔᑦ, ᑕᐃᓐᓇ ᑎᑎᕋᖅᕕᒃᓴᖅ ᐃᓂᒃᑕᐅᕌᓂᒃᓯᒪᓕᖅᐸᑦ ᓴᓐᓕᕐᒥ? ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᒥᓂᔅᑕ ᐃᓄᓕᕆᔨᒃᑯᓐᓄᑦ ᐋᓐᓂᐊᖃᓐᓇᖏᑦᑐᓕᕆᔨᒃᑯᓐᓄᑦ, ᑕᒑᖅ ᑰᓕ. 

ᐊᖓᔪᖅᑳᖅ ᑕᒑᖅ ᑰᓕ: ᐄ, ᑖᓐᓇ ᑐᑭᓯᑦᑎᐊᖅᑕᕋ. ᐊᐅᔭᕐᓗ ᓴᓂᑭᓗᐊᕐᒥ ᑕᒪᑐᒥᖓᑦᑕᐅᖅ ᑕᐃᒃᑯᐊ 
ᕿᓄᓂᖃᓚᐅᕐᕆᓪᓗᑎᒃ ᖃᐅᔨᓴᖅᑕᐅᖃᑦᑕᕆᐊᖃᑦᑐᓂᒃ. ᐊᒻᒪᓗ ᐋᓐᓂᐊᓇᖅᑐᖃᑦᑐᕕᓂᕐᓂᒃ 
ᐸᓯᓇᖅᑐᖃᖃᑦᑕᖅᑐᒥᓂᐅᕙᓪᓕᐊᑐᐃᓐᓇᖅᑐᓂᓗ ᐃᓛᓐᓂᒃᑯᑦ. 
 
ᑕᐃᓐᓇ ᐅᖃᖅᑎᐅᖃᑎᒋᔭᕗᑦ ᐅᖃᐅᑎᔪᒪᓪᓗᒍ ᑖᓐᓇ ᑲᑎᒪᔨᐅᖃᑎᒐᓗ ᒥᓂᔅᑑᖃᑎᒐ ᐅᖃᖃᑎᒌᒃᓯᒪᔪᒍᒃ 
ᖃᓄᐃᓕᖓᓗᒍᓕᑭᐊᖅ ᐋᖅᑭᑦᑎᐊᕐᕋᔭᕈᑦᑎᒍ ᐱᐅᓂᖅᐹᖑᒐᓗᐊᖅ. ᑕᐃᒃᑯᐊᓗ ᐆᒪᔪᓕᕆᔨᑎᒎᖅᖢᑎᐅᖃᑦᑕᕐᒪᑕ 
ᐊᐅᓚᖅᑎᑕᐅᒋᐊᓖᑦ. 
 
ᐆᑦᑐᕈᒪᒐᓗᐊᖅᑐᒍᑦ ᑕᒫᓂ ᓄᓇᕗᑦᒥ ᐱᑕᖃᓪᓚᑦᑖᖐᓐᓇᕐᒪᑦ. ᑲᖏᖅᖠᓂᖅ ᑕᐃᒪᓐᓇ ᐸᓯᒋᔭᐅᓚᐅᖅᑑᒐᓗᐊᖅ 
ᐊᕐᕌᓂ ᐊᐱᖅᑯᑕᐅᖃᑦᑕᑎᓪᓗᒍ ᑕᕝᕙᓂ ᓇᐅᔮᕐᒥᐅᑕᕐᒧᓪᓗ ᐊᐱᖅᓱᖅᑕᐅᓚᐅᖅᓯᒪᒋᓪᓗᖓ ᑕᐃᓐᓇ 
ᒪᓕᒐᓕᐅᖅᑎᐅᑎᓪᓗᒍ. ᑭᓯᐊᓂ ᐊᑐᐃᓐᓇᐅᖏᓗᐊᖏᓐᓇᕐᒪᑕ ᐃᓕᓴᖅᓯᒪᒐᑎᓪᓗ ᑕᐃᒃᑯᐊ ᐋᓐᓂᐊᓯᐅᖅᑎᒐᓚᐃᑦ 
ᑕᒪᑐᒪ ᒥᒃᓵᓄᑦ. ᑕᐃᓐᓇ ᖃᐅᔨᓴᕐᕕᒃ ᑕᐃᓐᓇ ᓈᒻᒪᓈᑦᑎᐊᖅᓯᒪᖐᓐᓇᕐᒪᑦ. 
 
ᑖᓐᓇ ᐱᓕᕆᖃᑎᒌᓕᐊᕐᓗᒍ ᒥᓂᔅᑕ, ᐅᖃᕈᓐᓇᖅᓯᑲᓐᓂᓛᕋᓗᐊᖅᑐᒍᑦ. ᒫᓐᓇ ᓱᓕ 
ᐊᑐᐃᓐᓇᐅᓐᖏᓗᐊᒐᓛᒃᑲᓐᓄᒃ. 
 
ᑭᓯᐊᓂ ᑐᑭᓯᐊᔪᒍᒃ ᑕᐃᒃᑯᐊ ᑕᐃᒪᓐᓇᐃᑎᒋ ᐸᓴᓇᖅᑐᑦ ᒫᓐᓇ ᑕᐅᓄᖓ ᓄᓇᕕᒧᖔᖅ ᐊᐅᓛᖅᑎᖃᑦᑕᕋᑦᑎᒍ 
ᑕᐃᑲᓂ ᑰᔾᔪᐊᕐᒥ ᑕᐃᒃᑯᐊ ᑕᐃᑲᓂ ᐋᖅᑭᐅᒪᔭᑦᑕᖃᕐᒪᑦ. ᓄᓇᕗᒻᒥ ᐱᑕᖃᕆᐊᖃᖅᑑᒐᓗᐊᖅ. ᑖᓐᓇ 
ᐋᖅᑭᐸᓪᓕᐊᓂᖓ ᒪᓕᓪᓗᒋᑦ ᖃᐅᔨᕙᓪᓕᐊᑎᑦᑎᓂᐊᕐᒥᔪᖓ. ᖁᔭᓐᓇᒦᒃ.  
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥ ᐃᓚᒋᐊᕈᑦ, ᒥᔅᑕ ᓂᖏᐅᖓᓐ.  
 
ᓂᖏᐅᖓᓐ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ ᑕᒪᓐᓇ ᑲᒪᒋᔭᐅᕙᓪᓕᐊᓚᖓᔫᔮᕐᒪᑦ. ᒫᓐᓇᓵᖑᓚᐅᖅᑐᖅ 
ᕿᑭᖅᑖᓗᒻᒨᓐᖓᐅᖃᑦᑕᖅᑐᒥ ᑎᒻᒥᓲᕐᒥ ᑎᑭᑕᖅᑕᐅᖃᑦᑕᓕᕐᒪᑦ ᓴᓪᓕᖅ. ᐊᒻᒪᓗ ᓄᓇᓐᖑᐊᖅ ᑕᑯᔭᕆᐊᕈᕕᐅᒃ 
ᓴᓪᓕᖅ ᓄᓇᕗᑦ ᐃᓗᐊᓂ ᕿᑎᐊᓃᕈᔪᑦᑎᐊᖅᑐᓂᓘᒻᒪᑦ. ᑕᒪᓐᓇ ᐃᓱᒪᒋᔭᐅᖃᑕᐅᔪᓐᓇᕋᔭᖅᐹ? ᖁᔭᓐᓇᒦᒃ, 
ᐅᖃᖅᑎᑦᑎᔩ.  
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓂᖏᐅᖓᓐ. ᒥᓂᔅᑕ ᑰᓕ.  
 
ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐅᖃᖅᑏ. ᐄᓪᓚᕆᐋᓗᒃ. ᐅᕙᒃᑯᓪᓕ ᑕᐃᒫᒃ ᐃᓱᐊᕆᑐᐃᓐᓇᕐᒥᔭᕋ ᑕᒫᓂ 
ᕿᑭᖅᑖᓗᒃ ᑖᓐᓇ ᐋᓐᓂᐊᕐᕕᓪᓗ ᐅᕙᓂ ᓱᓇᓗᑦᑖᖃᒐᓗᓕᖅᑐᓂᐅᒻᒪᑦ. ᑕᒫᓂ ᐱᑕᖃᕋᔭᖅᐸᑦ 
ᖃᓄᐃᓐᓇᔭᖅᑑᔮᕋᓂ ᐱᐊᓕᔪᓪᓚᕆᐅᓪᓗᑎᑦ ᖃᖓᑕᓲᑦ ᒫᓂ ᐃᖏᕐᕋᓂᖅᓴᐅᓕᕐᒪᑕ. ᐅᖃᖃᑎᒋᓂᐊᖅᑐᒍᑦ ᓱᓕ 
ᑖᓐᓇᓗ ᒥᓂᔅᑑᖃᑎᒐᓗ ᐃᒃᐸᔅᓵᓂᐅᓚᐅᖅᑐᖅ ᖃᐃᓚᐅᕐᒥᒻᒪᑦ ᐊᐱᖅᓱᖅᑕᐅᓐᓂᕋᒥ ᐆᒥᔪᓕᕆᔨᕋᓛᑦ ᓇᓂᑭᐊᖅ 
ᑲᑎᒪᓚᐅᖅᑎᓪᓗᒋᑦ. 
 
ᑐᓴᕋᒃᓴᖃᓕᕐᓂᐊᖅᑰᖅᑐᒍᑦ ᑕᐃᒃᑯᐊᓕ ᐱᓕᕆᕕᒐᓂ ᒫᓐᓇᓵᖑᓚᐅᖅᑐᖅ ᐅᖃᐅᑎᓚᐅᖅᑕᕋᓗᐊᒃᑲ, ᐅᓇᑐᖅ 
ᐋᖅᑭᑦᑕᐅᒋᐊᓚᐅᕐᓖᓚᓚᐅᖅᑕᕋᓗᐊᒃᑲ ᓱᓕ ᑐᓴᕐᕕᒋᓚᐅᓐᖏᓇᒃᑭᑦ. ᑭᓯᐊᓂ ᐃᒃᐱᒋᓪᓚᑦᑖᖅᑕᕗᑦ 
ᐅᓗᕆᐊᓇᓐᖏᑦᑐᒥᑦ ᑕᒪᒃᑯᐊ ᐃᓄᖁᑎᕗᑦ ᐊᐃᕝᕙᖃᑦᑕᖅᑐᑦ, ᐊᐃᕕᖅᑐᓲᖑᒻᒥᒐᒪᑦᑕᐅᖅ ᒥᑭᒐᕐᒥᓪᓗ 
ᐱᐅᔅᓴᕆᓪᓗᖓ. ᑖᓐᓇ ᐱᓪᓗᒍ ᑖᓐᓇ ᑲᒪᒋᒋᐊᓪᓚᕆᓐᓂᐊᖅᑲᕗᑦ ᑐᐊᕕᕐᓇᖅᑑᓂᖓᓗ ᖃᐅᔨᒪᓇᖅᓯᔪᖅ. 
ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᖁᔭᓐᓇᒦᒃ, ᒥᔅᑕ ᓂᖏᐅᖓᓐ.  
 
(ᑐᓵᔨᑎᒎᓕᖅᑐᖅ) ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᓇᑦᑎᓕᒻᒧᑦ, ᒥᔅ ᐅᒃᔪᖅ.  
 
ᐊᐱᖅᑯᑦ 467 - 3(2): ᑐᓴᒐᒃᓴᐃᑦ ᐊᔾᔨᒌᓐᖏᑦᑐᓂᑦ ᑳᓐᓱᑖᕆᔭᐅᕙᒃᑐᓂᑦ ᓄᓇᕘᒥ (ᐅᒡᔪᖅ) 
 



ᓇᒡᒐᔾᔭᐅ, ᐅᑐᐱᕆ 25, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   
 

 

17

ᐅᒡᔪᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᑉᓱᒪ ᐋᓐᓂᐊᕐᓂᐅᑉ ᐃᕕᐊᖏᒃᑯᑦ ᐋᓐᓂᐊᖃᕐᓂᐅᑉ ᒥᔅᓵᓄᑦ 
ᐃᓕᑕᖅᓯᓯᒪᒐᑉᑕ. ᑖᒃᑯᓄᖓᓗ ᐊᑐᖅᑐᑕ ᐋᓐᓂᐊᑖᖃᑦᑕᖅᑐᑦ ᐊᑯᓐᓇᖃᑦᑕᒪᑕ. ᐊᖅᑯᓇᕐᓂᖏᑦ ᑐᑭᓯᓪᓗᒍ 
ᐃᑲᔪᖅᑐᖃᑦᑕᕋᑉᑎᒍ.  
 
ᑖᓐᓇ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᒥᓂᔅᑕᖓ ᐊᐱᕆᔪᒪᔭᕋ, ᐃᒪᓐᓇ ᓄᓇᕗᑦ 30,000 ᐃᓚᖃᖅᑐᕆᔭᐅᓪᓗᓂ 
ᐅᕝᕙᓘᓐᓃᑦ, ᖃᓯᒻᒪᕆᐅᔭᖏᑕ ᖃᐅᔨᒪᓐᖏᑕᕋᓗᐊᒃᑲ ᐃᓄᒻᒪᕇᑦ, ᓄᓇᕗᑦ ᐃᓗᐊᓂ ᓄᓇᖃᖅᑐᑦ. ᖃᑉᓯᑦ 
ᐋᓐᓂᐊᑖᖃᑦᑕᕐᒪᖔᑕ ᖃᓄᕆᑦᑐᓪᓚᕆᓐᓂᓪᓗ ᐋᓐᓂᐊᑖᖃᑦᑕᕆᐊᖏᑕ - ᓲᕐᓗ ᐆᒃᑑᑎᒋᓗᒍ ᐳᕙᒃᑯᑦ, ᑎᖑᒃᑯᑦ, 
ᐊᐅᒃᑯᑦ - ᑕᐃᒪᓐᓇ ᑐᓴᖅᑎᑦᑎᔪᓐᓇᖅᐸ ᐅᕙᑉᑎᓐᓂ, ᑐᑭᓯᑎᑦᑎᕚᓪᓕᕈᓐᓇᖅᐸ ᐅᕙᑉᑎᓐᓂ, ᓱᓇ 
ᐳᖅᑐᓂᖅᓴᐃᑑᒻᒪᖔᑦ? ᖁᔭᓐᓇᒦᒃ, ᐅᖃᖅᑎᑦᑎᔩ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ ᐃᓄᓕᕆᔨᒃᑯᓐᓄᓪᓗ, ᑕᒑᖅ ᑰᓕ.  
 
ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒋᔭᖓ ᑐᑭᓯᑦᑎᐊᖅᑕᕋᓗᐊᕋ. ᑭᓯᐊᓂ ᑕᐃᒪᓐᓇ 
ᑐᓴᒐᒃᓴᓂᑦ ᐱᓕᕆᕕᖕᒥ ᖃᐅᔨᒋᐊᓚᐅᕐᓗᖓᐅᔭᖅᖢᓂ ᐅᓂᒃᑳᖅᑕᖃᕐᒪᖔᑦ ᓇᒻᒥᓂᖅ ᒫᓐᓇ ᖃᐅᔨᒪᓐᖏᑦᑐᖓ. 
ᑭᓯᐊᓂ ᐊᐱᕆᒋᐊᕐᓂᐊᖅᐳᖓ ᑕᒪᒃᑯᐊ ᐊᔾᔨᒌᓐᖏᑦᑐᑦ ᑳᓐᓴᖑᖃᑦᑕᖅᑐᑦ ᖃᓄᐃᑦᑑᒻᒪᖔᑕ.  
 
ᑭᓯᐊᓂᓕ ᐅᖃᕈᓐᓇᕋᓗᐊᖅᑐᖓ ᐆᒥᖓ, ᑲᓇᑕᓕᒫᒥ ᑕᒪᒃᑯᐊ ᐃᕕᐊᖏᕐᒥᒍᑦ ᑳᓐᓴᖃᖃᑦᑕᖅᑐᑦ 
ᖃᐅᔨᓴᖅᑕᐅᖃᑦᑕᓲᖑᓂᖏᑦ ᒪᓕᒃᖢᒋᑦ ᓄᓇᕗᑦ ᐊᑦᑎᓛᖑᐃᓐᓇᖅᑐᖅ. ᓲᖅ, ᐱᐅᓂᖅᐹᖑᔪᖅ ᑕᕝᕘᓇ ᑖᓐᓇ 
ᓄᓇᕗᒻᒥᐅᑦ. ᐃᒻᒪᖃ ᓂᕆᖃᑦᑕᑕᑎᓐᓄᓘᓐᓃᑦ ᓱᓇᓄᒃᑭᐊᖅ ᐱᐅᓂᖅᐹᖑᔪᖅ ᑖᓐᓇ ᐅᖃᐅᑕᐅᓯᒪᔪᖅ ᖃᐅᔨᒪᔪᒍᑦ 
ᐱᓕᕆᕕᑦᑎᓐᓂ. 
 
ᑕᐃᒃᑯᐊᓕ ᐊᐱᖅᑯᑎᒋᔭᑎᑦ ᑕᕝᕙᓂ ᒫᓐᓇ ᑕᒪᑐᒪ ᒥᔅᓵᓄᑦ ᑐᓴᒐᒃᓴᖃᓐᖏᑦᑐᖓ. ᑭᓯᐊᓂ ᑕᐃᒃᑯᐊ 
ᐃᖅᑲᓇᐃᔭᖅᑎᕗᑦ ᖃᐅᔨᓚᐅᕐᓗᒍ ᐱᑕᖃᕐᓂᖅᐸᑦ ᑐᑭᓯᒋᐊᖅᑎᑲᓐᓂᓛᖅᐸᒋᑦ. ᒫᓐᓇ ᑭᐅᓂᖅ ᑖᓐᓇ ᐃᓚᖓ 
ᐊᔪᑲᓚᐅᖅᑕᕋ. ᖁᔭᓐᓇᒦᒃ.  
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥ ᐃᓚᒋᐊᕈᑦ, ᒥᔅ ᐅᒡᔪᖅ.  
 
ᐅᒡᔪᖅ: ᐄ, ᖁᔭᓇᖅᑯᖅ ᑕᐃᒪᓐᓇ ᑐᓴᖅᑎᑕᐅᒐᑦᑕ ᓄᓇᕗᑦᒥ ᐳᒃᑭᓂᖅᕼᐊᐃᔾᔫᓪᓗᑕ ᐋᓐᓂᐊᖅᑖᖃᑦᑕᕐᓂᕋᑦᑕ 
ᑖᒃᓱᒥᖓ ᐃᓗᐊᖅᕼᐃᒐᓚᐃᒃᑐᒥᒃ. ᑭᓯᐊᓂ ᐊᐱᖅᑯᑎᒋᔭᕋ, ᐅᑭᐅᑕᒫᑦ ᓄᓇᑦᑎᓐᓂ ᐋᓐᓂᐊᖅᑖᖅᑐᖃᖃᑦᑕᓕᕐᒪᑦ 
ᐳᕙᒃᑰᑉᐸᑦ, ᐃᕕᐊᖏᒃᑰᑉᐸᑦ; ᑖᑉᓇ ᖃᐅᔨᕼᐊᕐᓂᖅ ᕼᐅᓕᑦᑎᐊᕐᕆᐊᒃᓴ ᐊᐱᖅᑯᑎᒋᕙᓪᓛᒃᑕᕋ. ᑕᐃᒃᑯᐊᓗ 
ᕼᐊᓐᓇᕕᕕᒥᓃᑦ Dew Line-ᑯᑕᐅᔪᓄᑦ ᑖᒃᑯᓂᖓ ᐆᒪᔪᓂᒃ ᐅᓗᕆᐊᓇᖅᑐᓂᒃ ᕼᐅᕆᕕᐅᒻᒪᑕ ᐃᓄᐃᑦ ᓄᓇᓖᑦ 
ᐊᒥᕼᐅᑦ, ᐅᑦᔨᕆᔭᕆᐊᖃᒻᒪᒥᒐᑦᑎᒍ ᑖᒃᑯᐊ ᕼᐊᓕᒃᑕᐅᔪᓐ, ᐱᕚᓪᓕᕈᑕᐅᖏᔾᔮᖏᑕ ᐃᕼᐅᒫᓗᒋᖃᑦᑕᕋᒃᑭᓐ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅ ᐅᒡᔪᖅ. ᒥᓂᔅᑕ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐅᖃᖅᑏ. ᐄ, ᑕᐃᒪ ᑖᓐᓇ ᐊᐱᖅᑯᑎᖓ ᑐᑭᓯᓇᖅᑐᖅ. ᐊᒻᒪ 
ᐅᖃᕈᓐᓇᖅᑐᖓᑦᑕᐅᖅ ᓇᓗᓇᓐᖏᑦᑐᖅ ᑕᐃᒃᑯᐊ ᖃᖓᓕᒫᖅ ᐱᓕᕆᐊᕐᕆᖃᑕᐅᖃᑦᑕᖅᑕᕗᑦ. ᑕᐃᒪ ᑐᓴᒐᔅᓴᓂᒃ 
ᑕᒪᒃᑯᐊᓗ ᑲᑐᔾᔨᖃᑎᒌᑦ ᓄᓇᖃᖅᑳᓂᒃᑯᑦ ᐃᑲᔪᖅᑎᒋᖃᑦᑕᓕᖅᑕᕗᑦ ᓄᓇᓕᖕᓂ ᐋᓐᓂᐊᑦᑕᐃᓕᒪᓂᐅᑉ ᒥᒃᓵᓂ 
ᑐᓴᒐᒃᓴᒥᒃ ᐱᓕᕆᑎᓪᓗᒋᑦ ᓱᐴᖅᑐᖅᑕᐃᓕᓂᒃ. ᓲᕐᓗ ᐃᑲᔪᓐᓂᖃᓪᓚᕆᑦᑐᖅᑕᐅᖅ ᑳᓐᓴᖃᖏᐹᓪᓕᕈᑕᐅᓐᓇᖅᖢᓂ. 
 
ᑕᐃᒃᑯᐊᓗ ᑕᐃᒪᓐᓇᐃᑦᑐᒥᒃ ᓂᐅᕕᖃᑦᑕᖅᑐᑦ ᐅᖃᖅᓯᒪᔪᖅᑕᖃᓲᖑᒻᒥᒻᒪᑕ ᓱᐴᖅᑐᖃᑦᑕᓗᐊᖅᑐᑦ 
ᐳᕙᓪᓗᓕᑐᐃᓐᓇᕆᐊᓖᑦ ᐃᓛᒃ ᑳᓐᓴᖃᓕᑐᐃᓐᓇᕆᐊᓖᓚᖃᑦᑕᖅᖢᑎᒃ. ᑖᓐᓇ ᐃᑲᔪᓐᓂᖃᕈᓐᓇᑎᐊᖅᑐᖅᑕᐅᖅ 
ᓄᖅᑲᐸᓪᓕᐊᓇᔭᕈᑦᑕ ᑳᓐᓴᑖᕈᒪᓇᔭᓐᖏᑯᑦᑕ ᐳᕙᑦᑎᓐᓂ ᓱᐴᖅᑐᕐᓂᖅ ᓄᖅᑲᕈᓐᓇᕆᐊᓕᐅᒐᓗᐊᖅ ᐊᔪᓐᓇᖏᑉᐸᑦ. 
ᐃᓚᖏᑦ ᐊᔪᓐᖏᖃᑦᑕᕐᒪᑕ ᖁᔭᓐᓇᒦᒃ. 
 
ᐊᒻᒪ ᑖᒃᑯᐊ ᐅᖃᐅᓯᕆᔭᑎᑦ ᑕᒪᑐᒧᖓ ᐃᖅᑲᓇᐃᔭᕐᓂᒃᑯᓪᓗ ᓇᐅᒃᑯᑐᐃᓐᓇᖅ ᐅᓗᕆᐊᓇᖅᑐᒃᑯᑦ 
ᖃᐅᔨᓇᓵᖃᑦᑕᓚᐅᕐᕋᑦᑕ ᐊᓂᖅᓵᕐᑐᕐᓂᒃᑯᑦ ᓱᓇᒥᒃ ᐱᔪᕕᓂᐅᒍᑦᑕ ᐃᖅᑲᓇᐃᔭᖅᕖᑦ ᐃᓚᖏᑦ 

ᐱᐅᔪᓲᖑᓚᐅᖏᒻᒪᑕ. ᑭᓯᐊᓂ ᒫᓐᓇᒧᑦ ᑎᑭᑦᖢᒍ ᑐᓴᕋᔅᓴᖃᕐᓂᖅᓴᐅᖃᑦᑕᓕᕋᑦᑕ ᐱᕙᓪᓕᐊᓪᓗᓂᓗ ᑕᒪᒃᑯᐊ 
ᑐᑭᓯᑎᑦᑎᕙᓪᓕᐊᔪᑦ. ᑕᒪᓐᓇ ᑲᔪᓯᓇᓱᐃᓐᓇᓂᐊᖅᑕᕗᑦ ᐊᑦᑕᓇᖅᑐᒦᖁᖏᓇᑦᑎᒍ ᐃᓄᖁᑎᕗᑦ ᓄᓇᕗᑦᒥ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂᒃ ᐃᓚᒋᐊᕈᑦ, ᒥᔅ ᐅᒡᔪᖅ. 
 
ᐅᒡᔪᖅ: ᐄ, ᖁᔭᓐᓇᖅᑯᑎᑦ ᑭᐅᑦᑎᐊᕐᕋᕕᑦ. ᑖᓐᓇᑦᑕᐅᖅ ᑐᑭᕼᐃᒍᒪᔭᕋ ᐊᒥᕼᐅᑦᑕᐅᖅ ᑖᒃᕼᐅᒥᖓ 
ᕼᐋᓚᖃᑦᑐᒋᔭᐅᖃᑦᑕᕐᒪᑕ ᖃᓄᐃᒍᓐᓃᕐᓂᕐᒥᒃ ᑕᐃᒍᖅᑕᐅᔪᒥᒃ. ᑕᐃᒃᑯᐊ ᐋᓐᓂᐊᖃᕈᓐᓃᖅᕼᐃᒪᔪᑦ 
ᐃᑲᔪᖅᑕᐅᕚᓪᓕᖃᑦᑕᖅᐹᑦ ᑕᐃᒪᓐᓇ ᐃᑲᔪᖅᑕᐅᕐᕈᑎᒥᒃ ᕼᐅᑕᖃᑉᐸᑦ ᐋᓐᓂᐊᖃᓐᓇᖏᑦᑐᓕᕆᔨᒃᑯᓐᓂᑦ? 
ᐋᓐᓂᐊᖃᑦᑐᕕᓂᐅᒍᒪ, ᑖᓐᓇ ᕼᐊᓇᐅᒐᐅᔾᔪᑎᒋᒍᒃᑯ ᑖᑉᓇ ᖄᖏᕈᒃᑯ ᐃᖢᐊᖅᕼᐃᕚᓪᓕᕈᒪ ᑖᒃᑯᐊ ᐊᑐᕐᓂᐊᕐᑕᒃᑲ 
ᕼᐅᒥᒃ ᐃᑲᔪᖅᑕᐅᒐᔭᖅᑯᖓ, ᑕᐃᒪᓐᓇ ᐊᐱᕆᕙᓪᓛᕼᐊᕼᐅᐊᖅᑐᖓ? ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅ ᐅᒡᔪᖅ. ᒥᓂᔅᑕ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐅᖃᖅᑏ. ᐃᒃᑯᐊ ᖃᓂᒪᑦᑕᐃᓕᓂᕐᒧᑦ ᑲᒪᔨᖁᑎᕗᑦ ᐃᖅᑲᓇᐃᔭᖅᑎᕗᑦ 
ᓄᓇᕗᑦᒥ ᐱᓕᕆᔪᓪᓚᕆᐅᖃᑦᑕᖅᑑᒐᓗᐊᑦ ᐊᒥᓱᓂᒃ. ᑕᒪᒃᑯᓄᖓ ᐅᖃᖃᑎᒋᖃᑦᑕᕆᐊᖃᑦᑕᕗᑦ ᐊᒻᒪ ᓄᓇᓕᖕᓂ 
ᐋᓐᓂᐊᑦᑕᐃᓕᒪᓂᖅ ᑕᐃᒃᑯᐊ ᑐᓴᒐᒃᓴᒥᒃ ᑎᑭᕝᕕᐅᖃᑦᑕᖅᑐᑦ ᑲᒪᔨᒋᔭᕗᑦ ᑕᒪᒃᑯᓄᖓ ᑐᑭᓯᒋᐊᖅᕕᒋᔫᓪᓗᐊᑕᕗᑦ. 
 
ᑭᓯᐊᓂ ᑕᒪᒃᑯᓄᖓ ᐋᓐᓂᐊᓚᐅᖅᑐᕕᓂᖅ ᐃᓚᖓᓂ ᐅᑎᖅᑐᕕᓃᓪᓘᓐᓂᑦ, ᐃᓛᒃ, ᐸᓴᒍᓱᒃᑯᕕᑦ ᐃᒪᓐᓇ 
ᐅᖃᕋᓱᒃᑐᖓ ᑕᐃᒃᑯᐊ ᓄᓇᓕᓐᓂ ᖃᓂᒪᑦᑕᐃᓕᓂᕐᒧᑦ ᑲᒪᒋᔭᕗᑦ ᐅᖃᖃᑎᒋᖃᑦᑕᕆᐊᖃᕐᓂᐊᖅᑕᕗᑦ ᐊᒻᒪ 
ᑕᐃᒃᑯᐊ ᓄᓇᓕᖕᓂ ᐋᓐᓂᐊᑦᑕᐃᓕᕆᔨᑕᖃᑉᐸᑦ ᑐᑭᓯᒋᐊᖅᕕᒋᔫᓪᓗᐊᖅᖢᑎᒋᑦ. ᑐᓴᒐᒃᓴᖅᑕᖃᐅᕈᓘᔭᖃᑦᑕᕐᒪᑕ 
ᖃᓄᐃᑦᑐᑐᐃᓐᓇᕐᓂᒃ. ᖃᓂᒪᓂᖅ ᐃᒪᓐᓇᐃᑑᑉᐸᑦ, ᑐᓴᒐᔅᓴᐃᓪᓗ ᑕᐃᑲᓂ ᑎᒍᔭᐅᔪᓐᓇᖃᑦᑕᖅᖢᑎᒃ ᖃᓂᒪᔪᓄᑦ  
ᑲᒪᕝᕕᐅᖃᑦᑕᖅᖢᓂ. ᑕᕝᕗᖓ ᑭᓯᐊᓂ ᐅᖃᕈᓐᓇᖅᖢᒍ. 
 
ᑭᓯᐊᓂᓕ ᑕᒪᒃᑯᐊ ᑲᑐᔾᔨᖃᑎᒌᒐᓚᐃᑦ ᓄᓇᖃᖅᑳᖅᓯᒪᔪᑦ ᐋᓐᓂᐊᑦᑕᐃᓕᒪᓂᖏᑕ ᒥᒃᓵᓄᑦ  
ᐱᓕᕆᖃᑦᑕᕐᒪᑕᑦᑕᐅᖅ ᑕᐃᑉᒃᑯᐊ ᑲᑎᓗᑦᑖᕐᖢᒋᑦ ᐃᑲᔫᑎᖃᖅᐹᓪᓕᓕᕋᓗᐊᖅᑐᒍᑦ. ᑭᓯᐊᓂ ᓄᓇᕗᑦ ᐃᓗᐊᓂ 
ᐱᑦᑎᕆᐊᖏᑐᓪᓚᕆᐅᒻᒪᑦ ᐊᑭᑐᔫᓪᓗᓂᓗ ᑕᐃᒃᑯᐊ ᐊᐅᓪᓚᖅᑎᑕᐅᒋᐊᖃᖅᑐᕕᓂᐅᒑᖓᑕ. 
 
ᑭᓯᐊᓂ ᐱᔨᕆᕝᕕᒋᔭᕗᑦ ᑕᒪᑐᒥᖓ ᑐᑭᓯᑎᑦᑎᕙᓪᓕᐊᓂᒃᑯᑦ ᑭᓯᐊᓂ ᐃᑲᔪᕐᓂᖅᐹᖑᒻᒪᑦ, ᓇᒧᓪᓗ 
ᐊᐃᔭᕆᐊᖃᖅᑐᕕᓂᐅᕌᖓ ᑕᐃᒃᑯᐊ ᐅᖃᓕᒫᒐᔅᓴᓗᑦᑖᑦ ᐅᖃᓕᒫᖅᑕᐅᔪᓐᓇᖃᑦᑕᕆᐊᓕᐅᒐᓗᐊᑦ. 
ᐅᖃᓕᒫᖏᑯᑦᑕᓗ ᐊᐱᖅᓱᖃᑦᑕᕐᓗᑕ ᑲᓄᖅᑭᐊᖅ ᐃᑲᔪᖅᑕᐅᑲᓐᓂᕈᓐᓇᖅᐳᖓ ᓄᓇᓕᓐᓂ, ᑕᐃᑯᖓ ᑲᒪᔨᑦᑎᓐᓄᑦ 
ᐊᐱᖅᓱᖅᑕᐃᓕᖏᑎᐊᖅᑐᖅ ᑕᒪᑐᒥᖓ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᑯᔭᓐᓇᒦᒃ ᒥᔅ ᐅᒡᔪᖅ. ᐅᖃᐅᓯᒃᑯᑦ ᐊᐱᖅᑯᑏᑦ. ᖁᑦᑎᑦᑐᒧᑦ ᒪᓕᒐᓕᐅᖅᑎ, ᒥᔅᑕ 
ᐃᐊᓕᐊᑦ. 
 
ᐊᐱᖅᑯᑦ 468 - 3(2): ᓄᓇᕗᒻᒥ ᐃᒻᒥᓃᖅᑕᐃᓕᒪᑎᑦᑎᒋᐊᕐᓂᕐᒧᑦ ᐸᕐᓇᐅᑎᒃ (ᐃᐊᓕᐊᑦ) 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐊᐱᕆᔪᒪᔪᖓ ᒥᓂᔅᑕᒧᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 
ᐃᓄᓕᕆᔨᒃᑯᓄᓪᓗ. ᐅᖃᖅᑏ, ᒥᓂᔅᑕᐅᔪᖅ ᐅᖃᕋᑖᓚᐅᖅᓯᒪᒻᒪᑦ ᕿᑭᖅᑕᓂ ᐃᓄᐃᑦ ᑲᑐᓪᓕᖃᑎᒌᖏᑦ 
ᑲᑎᒪᕕᔾᔪᐊᑎᓪᓗᒋᑦ ᐊᐱᖅᓱᖅᑕᐅᓚᐅᕐᖓᑦ ᑭᖑᕙᖅᓯᒪᓂᖏᓐᓄᑦ ᓄᓇᕗᑦ ᒐᕙᒪᒃᑯᖏᑕ 
ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ ᐅᐸᓗᖓᐅᑎᐅᔪᖅ ᐅᖃᓚᐅᖅᓯᒪᖕᒪᑦ. 
 
ᐊᓯᔾᔩᕕᒋᔪᒪᒐᒃᑭᑦ ᑖᒃᑯᐊ ᒥᓂᔅᑕᐅᔪᖅ ᓇᓗᓇᐃᖅᓯᒍᓐᓇᖅᑳ, ᑭᓱᒥᑦ ᑐᑭᖃᓚᐅᕐᒪᖔᑦ ᑕᒪᓐᓇ? ᑕᒪᓐᓇ 
ᑭᖑᕙᕆᐊᖁᕙᐅᒃᑲᒃ? ᑖᓐᓇ ᒥᓂᔅᑕᐅᔪᖅ ᓇᒻᒥᓂᖅ ᐊᓯᔾᔩᒍᒪᒻᒪᑦ ᐅᕝᕙᓘᓐᓃᑦ ᐊᓯᔾᔨᖅᑕᐅᕙᓪᓕᐊᕙ ᑕᕝᕙᓐᖓᑦ 
ᐃᓄᓕᕆᔨᒃᑯᓃᓐᖔᖅᑐᓂᑦ ᑭᒡᒍᑐᖅᑕᖏᓐᓂᑦ? ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ .ᐃᐊᓕᐊᑦ. ᒥᓂᔅᑕ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ. ᒥᓂᔅᑕ ᑕᒑᖅ ᑰᓕ. 

ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᖁᔭᓐᓇᒦᖅᑐᒍᓗ ᒪᓕᒐᓕᐅᖅᑎᑦ ᐊᐱᕆᒻᒪᑦ 
ᑖᔅᓱᒧᖓ ᐱᒻᒪᕆᐅᒻᒥᓗᓂᓗ. ᑖᓐᓇ ᑎᑎᖅᑲᐅᔪᖏᓛᖅ ᑐᓂᓚᐅᖏᓂᓐᓂᑦ ᓴᖅᑭᑦᑎᓚᐅᖏᓂᓐᓂᑦ, ᒥᓂᔅᑕᐅᔪᖅ 
ᑲᒪᒍᓐᓇᕆᐊᖃᕐᖓᑦ, ᐱᓕᕆᒃᑲᓐᓂᕆᐊᖃᕐᒪᖔᑕ . ᐊᒻᒪᓗ ᑕᐃᓐᓇᐃᓛᒃ ᐊᐅᔭ ᑕᑯᓚᐅᕋᒃᑯ, ᑕᐃᒃᑯᐊ 
ᑎᑎᕋᖅᑕᐅᓯᒪᔪᑦ ᓇᓗᓇᐃᖅᓯᒪᑦᑎᐊᑲᓐᓂᕆᐊᖃᑦᑑᑎᒋᓚᐅᕋᒃᑯ ᓄᓇᓄᒻᒥᐅᓄᑦ. 
 
ᑕᐃᒪ ᐅᐸᓗᖓᐃᔭᐅᑎᒥᑦ ᐱᖅᑲᕆᐊᖃᕋᑦᑕ, ᐃᒫᒃ ᐅᖃᖃᑎᒌᒍᑕᐅᒍᓐᓇᕐᓗᑎᑦ ᑕᖅᑲᒃᑯᓄᖓᑐᐃᓐᓇᐅᖏᑦᑐᖅ 
ᑲᒪᕙᑦᑐᓄᑦ ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ. ᑭᓯᐊᓂᓕ ᐃᑲᔪᕈᒪᓚᐅᔾᔪᑎᒋᓚᐅᕋᒪ ᑕᒪᒃᑯᐊ ᐊᖏᔪᖅᑳᕆᔭᐅᔪᑦᑕᐅᖅ 
ᐃᓚᒋᔭᐅᖃᑕᐅᔪᓐᓇᓂᐊᕐᖓᑕ ᑕᒪᔅᓱᒧᖓ. ᑖᓐᓇ ᐱᔾᔪᑎᒋᓪᓗᒍ ᑕᕝᕗᖓ ᐃᑲᔪᕈᑎᒋᔪᒪᓚᐅᖅᑕᕋ ᑕᐃᒪᓗ ᑖᓐᓇ 
ᐱᕚᓪᓕᖅᓯᒪᒻᒪᕆᓕᖅᑐᖅ ᑕᕝᕘᓇ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᓯᕗᓪᓕᖅᐹᒥᑦ ᐃᓚᒋᐊᕈᑦ. ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᑭᒡᒐᑐᖅᑎᐅᔪᑦ ᓄᓇᕗᑦ ᑐᓐᖓᕕᒃᑯᓐᓂᑦ, ᐃᓵᔅᓯᒪᒋᑦ 
ᑲᑎᒪᔨᖏᑦ, ᓄᓇᕗᑦ ᒐᕙᒪᒃᑯᖏᓐᓂᑦ ᓄᓇᓕᓐᓘᖃᑦᑕᓚᐅᕐᖓᑕ ᓄᓇᕗᒻᒥ ᑐᓴᕆᐊᕆᐊᖅᑐᖅᑐᑎᑦ 
ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ. 
 
ᓇᓗᓇᕈᓐᓃᖅᑐᓂᓗ ᑕᐃᒃᑯᐊ ᓄᓇᓕᓐᓅᖃᑦᑕᕐᓂᐅᓚᐅᖅᑐᑦ, ᓇᓗᓇᐃᖅᓯᒪᒻᒪᓂᓛᒃ, ᐃᓚᓕᐅᔾᔨᓪᓗᑎᓪᓗ ᐃᓄᐃᑦ 
ᖃᐅᔨᒪᔭᑐᖃᖏᓐᓂᑦ; ᒥᓂᔅᑕᐅᔪᖅ ᓇᓗᓇᐃᖅᓯᒍᓐᓇᖅᑲ ᓱᒻᒪᑦ ᐊᓯᔾᔨᕆᐊᖃᕐᒪᖔᑦ ᑖᔅᓱᒧᖓ 
ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ ᑕᕝᕙᓃᓕᖅᑎᓪᓗᒋᑦ? ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ .ᐃᐊᓕᐊᑦ. ᒥᓂᔅᑕ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐅᖃᕋᓱᖏᑦᑐᖓ ᑖᓐᓇ ᐃᓄᐃᑦ ᖃᐅᔨᒪᔭᑐᖃᖏᑦ. 
ᐃᒫᒃ ᑐᑭᖃᓗᐊᔾᔮᖏᒻᒪᑦ ᐃᓅᒐᒪ ᑐᑭᓯᐅᒪᑦᑎᐊᖅᑐᒍᓗ. ᖃᐅᔨᒪᓪᓚᑦᑖᕌᓗᖏᒃᑲᓗᐊᕐᒥᔪᖓ ᑖᓐᓇ ᖁᑦᑎᑦᑑᔪᖅ 
ᑐᑭᓯᓪᓚᕆᒻᒪᖔᑦ ᖃᓄᑎᒋ ᐃᓄᐃᑦ ᖃᐅᔨᒪᔭᑐᖃᖏ ᐱᔭᕆᐊᑐᑎᒋᒻᒪᖔᑦ, ᑎᑎᕋᖅ ᓇᓗᓇᐃᖅᓯᒪᔪᑦ IQ-
ᓚᑐᕿᓐᓇᑎᓪᓗᒍ ᐱᖃᓯᐅᑎᒋᐊᖃᖅᑎᓪᓗᒍ, ᑐᓴᖅᑎᑦᑎᓗᑎᑦ ᐃᓚᒌᓄᑦ. 
 
ᑕᒪᓐᓇ ᐱᒻᒪᕆᐅᒻᒪᑦ ᐃᓄᐃᑦ ᖃᐅᔨᒪᔭᑐᖃᖏᑎᒍᑦ, ᐃᒫᒃ ᔭᒐᐃᓂᐊᖏᓇᑦᑕ ᑕᒪᒃᑯᓂᖓ 
ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ. ᑕᕝᕗᖓᓗ ᐱᕚᓪᓕᐅᓯᒪᓕᖅᑐᑕ. ᐊᖏᖅᑕᐅᓯᒪᓕᖅᑐᖅ ᒥᓂᔅᑕᐅᔪᓂᑦ 
ᓴᖅᑭᑕᐅᓛᖅᑐᓂᓗ ᑕᕝᕙᓂᖃᐃ ᒪᓕᒐᓕᐅᖅᑎᑦ ᑲᑎᒪᑎᓪᓗᒋᑦ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᐊᐃᑉᐸᖓᓂ ᐃᓚᒋᐊᕈᑦ. ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᖃᓚᐅᖏᑦᑐᖓ ᖃᐅᔨᒪᓂᕋᓪᓗᖓ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ. 
ᑕᐃᒃᑯᐊ ᓄᓇᓖᑦ -ᔨᐅᓗᒫᑦ ᐅᐸᑦᑕᐅᖃᑦᑕᓚᐅᕐᖓᑕ ᖃᐅᔨᒪᒐᔭᖅᑐᔅᓴᐅᓚᐅᖅᑐᓪᓕ ᑕᒪᑦᓱᒥᖓ. 
ᖃᐅᔨᒍᒪᑐᐃᓐᓇᖅᑐᖓᓕ. 
 
ᐄ, ᑕᕝᕙᓂ ᖁᑦᑎᑦᑐᒥ ᐊᐃᕙᔾᔪᑎᒋᔪᔭᕗᑦ ᓄᓇᕗᑦ ᒐᕙᒪᒃᑯᖏᑦ. ᑳᓇᑕᒥᐅᓪᓗ ᐅᖃᖃᑎᖃᓗᐊᖅᐸᖏᒻᒪᑕ 
ᖁᑦᑎᑦᑐᒥ. ᐃᒪᐃᑦᑑᓱᒋᓚᐅᕐᕋᒃᑯᑦ, ᐱᐅᔫᓱᒋᓚᐅᕐᕋᒃᑯ ᓄᓇᓕᓐᓅᖃᑦᑕᓚᐅᕐᖓᑕ ᓄᓇᕗᑦ ᑐᓐᖓᕕᒃᑯᓐᓂᑦ ᐊᒻᒪᓗ 
ᐃᓵᔅᓯᒪᒋᑦ ᐃᓅᓯᕐᒥᒃ. 
 
ᖃᐅᔨᒍᒪᑐᐃᓐᓇᖅᑐᖓ ᓄᓇᓕᓐᓅᖃᑦᑕᓚᐅᖅᑎᓪᓗᒋᑦ ᓄᓇᓕᓐᓄᐊᖃᑦᑕᖅᑐᑎᒃ ᐅᖃᖃᑎᖃᑦᑐᑎᒃ ᑐᓴᖅᑐᑎᓪᓗ 
ᑕᐃᒃᑯᓇᓐᖓᑦ ᑎᒥᐅᔪᓂᒃ. ᓱᒻᒪᒃᑭᐊᖓᐃ ᐊᓯᔾᔨᖅᑕᐅᒋᐊᖃᓚᐅᖅᑲᑦ ᑕᐃᒃᑯᐊ ᓄᓇᓕᓐᓅᖃᑦᑕᓚᐅᖅᑎᓪᓗᒋᑦ? 
ᓱᒻᒪᑦ ᓄᓇᕗᑦ ᒐᕙᒪᒃᑯᖏᑦ ᐊᓯᔾᔩᒋᐊᖃᓚᐅᖅᑲᑦ ᓄᓇᕗᑦᒥ ᓄᓇᓕᓐᓅᖃᑦᑕᑎᓪᓗᒋᑦ ᑕᖅᑲᒃᑯᓇᓐᖓᑦ? 
 
ᐃᓅᖏᒃᑲᓗᐊᖅᑐᖓ ᑭᓯᐊᓂ ᑖᒃᑯᐊ ᐃᓅᒻᒪᑕ ᑕᐃᒃᑯᐊ ᑭᒡᒐᑐᖅᑕᒃᑲ ᖃᐅᔨᒍᒪᑐᐃᓐᓇᕋᑖᖅᑐᖓ ᓱᒻᒪᑦ 
ᓄᓇᓕᓐᓅᖃᑦᑕᕐᓂᖅ ᐊᑑᖅᖃᓗᐊᓚᐅᖏᒻᒪᑦ. ᑭᐅᕙᓪᓚᐃᕋᑖᖏᒻᒪᒍ ᒥᓂᔅᑕᐅᑉ. ᖁᔭᓐᓇᒦᒃ. 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᖁᔭᓐᓇᒦᒃ, ᐅᖃᖅᑏ. ᐃᒫᒃ ᐋᒡᒑᖏᑦᑐᒍᑦ. ᐄ, 
ᐱᑕᖃᕆᐊᖃᓪᓚᑦᑐᖅ ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ ᐅᐸᓗᖓᐃᔭᐅᑎᒋᔪᓐᓇᖅᑐᒥᒃ. ᑕᐃᒪᓕ ᐅᖃᕋᓱᑉᐸᑦ 
ᐊᖏᖃᑎᒋᖏᓐᓂᕋᓪᓗᒍ ᑕᒻᒪᓪᓚᕆᑦᑐᖅ. 
 
ᑖᓐᓇ ᑎᑎᖅᑲᐅᔪᖅ, ᐃᒫᒃ ᑎᑎᕋᕐᓂᐊᕐᓗᓂ ᒥᓂᔅᑕᔪᓄᖏᓛᒃ,  ᐃᒫᒃ ᐅᖃᖃᑎᒌᒍᑎᔅᓴᐅᔪᒥᒃ 
ᓴᖅᑮᒋᐊᖃᕐᓂᐊᕐᕋᑦᑕ ᑕᒪᒃᑯᓂᖓ ᐊᑐᐊᒐᕆᔭᖏᓐᓂᓪᓗ. ᑕᕝᕙᖓᓪᓕ ᑲᑎᒪᖃᑎᖃᓚᐅᖅᑎᓪᓗᒋᑦ ᐃᒫᒃ 
ᓇᐃᓈᖅᓯᒪᓂᖅᓴᐅᓲᖑᒻᒪᑕ ᑕᒪᒃᑯᓄᖓ ᐱᔾᔪᑎᒋᔭᖓᓄᑦ. ᐊᒻᒪᓗ ᓄᓇᓕᓐᓂ ᐊᑐᓃᕐᓗᒋᑦ 
ᐊᑐᓕᖅᑎᑕᐅᕙᓪᓕᐊᓂᖏᓐᓂᒃ. ᑕᐃᒪᐃᓕᐅᖅᓯᒪᓕᖅᑐᑦ. 
 
ᑎᒥᐊᔪᑦ ᐊᔪᓐᖏᓐᓂᖃᖏᑦᑐᑦ ᐋᖅᑭᒃᓯᓂᖃᖏᑦᑐᓪᓘᓐᓃᑦ. ᑭᖑᓪᓕᖅᐹᖑᔪᒥᒃ ᑖᒃᑯᓄᖓ ᐊᑐᓂᒃ ᐱᓕᕆᕕᐅᔪᓂ 
ᐊᑐᐊᒐᓕᕆᔨᐅᕙᑦᑐᑦ ᐊᒻᒪᓗ ᐊᓯᖏᓐᓅᑲᓐᓂᕆᓪᓗᑕ ᐊᐅᓚᑦᑎᔨᐅᔪᑦ. ᐊᒻᒪᓗ ᐃᓄᓕᕆᔨᒃᑯᓐᓄᑦ 
ᐋᓐᓂᐊᖃᓐᓇᖏᑦᑐᓕᕆᔨᒃᑯᓐᓄᑦ ᑐᓂᓕᖅᑐᑎᒍ ᒥᓂᔅᑕᐅᖃᑎᑦᑎᓐᓄᑦ. ᑖᒃᑯᐊᓗ ᒥᓂᔅᓴᑕᐅᖃᑎᒃᑲ 
ᖃᓄᐃᔅᓴᖅᓯᒪᓇᑎᒃ ᐊᑐᓕᖅᑎᑕᐅᕙᓪᓕᐊᓂᐊᖅᑐᑦ ᓴᓐᖓᑎᑦᑎᑲᓐᓂᖅᑐᖅ ᐅᖃᐅᓯᕆᔭᐅᒋᐊᖓᓚᐅᖅᓯᒪᔪᒥᒃ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᑭᖑᓪᓕᖅᐹᒥᒃ ᐃᓚᒋᐊᕈᑦ, ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ, ᖁᔭᓐᓇᒦᖅᑐᒍᓗ ᑭᐅᒻᒪᖓ. ᖃᐅᔨᒪᔪᖓ ᒥᓂᔅᑕᐅᔪᖅ ᑭᐅᕋᑖᖅᑐᖅ 
ᐊᐱᕆᓂᐊᕐᕋᑖᖅᑕᕋ ᖃᖓ ᓴᖅᑭᑕᐅᓛᕐᒪᖔᑦ. ᐄ, ᑕᕝᕙᓂᖃᐃ ᑲᑎᒪᑎᓪᓗᑕ. 
 
ᐊᒻᒪᓗ ᐅᖃᓯᖃᕋᑖᕐᒥᒻᒪᑦ ᐊᑐᓕᖅᑎᑕᐅᓂᖓᓄᑦ; ᑕᐃᒪᓕᖃᐃ ᐅᖃᕈᓐᓇᖅᑯᑦ ᖃᖓ ᐊᑐᓕᖅᑎᑕᐅᒋᐊᕋᔭᕐᒪᖔᑦ? 
ᒐᕙᒪᒃᑯᑦ ᐊᐅᓚᓂᖃᑉᐸᒻᒪᑕ ᑮᓇᐅᔭᑦ ᐊᑐᖅᑐᔅᓴᖁᑎᕗᓕᕆᑎᓪᓗᑕ. ᔮᓄᐊᕆᒥᖃᐃ ᑮᓇᐅᔭᓂᒃ 
ᐊᑐᖅᑐᔅᓴᓕᕆᓕᕈᑦᑕ ᐊᒻᒪᓗ ᐱᓕᕆᐊᒃᓴᕆᔭᖏᓐᓄᑦ ᑭᖑᕙᓐᓂᐊᖅᑯᖃᐃ ᐊᕐᕌᒍᒥᒃ ᑕᐃᓐᓇ 
ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ ᐅᐸᓗᖓᐃᖅᑕᐅᔪᖅ ᓴᖅᑭᑕᐅᓯᒪᖏᒻᒪᑦ ᓯᕗᓂᐊᒍᑦ? ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑐᑭᓯᑦᑎᐊᕐᕆᐊᓕᒃ ᒪᓕᒐᓕᐅᖅᑎᐅᔪᖅ: 
ᐅᖃᖃᑎᒌᒍᑕᐅᖏᓐᓇᖅᑐᖅ ᐱᓕᕆᐊᕐᖑᐃᓐᓇᖅᑐᓂ ᐊᑦᔨᒌᖏᑦᑐᓂᒃ ᑎᒥᐅᔪᓂᒃ ᓄᓇᕗᒻᒥ. ᑕᐃᒃᑯᐊ ᐃᓚᖏᑦ 
ᒪᒥᓴᐃᔨᐅᖃᑦᑕᖅᑐᑦ ᐊᒻᒪᓗ ᐃᓕᓴᖅᓯᕕᒃ ᑲᑐᔾᔨᖃᑎᒌᑦ ᑲᑐᔾᔨᖃᑎᒌᖏᑦ ᑕᐃᒃᑯᐊ ᑲᑎᒪᖃᑎᖃᑉᐸᑦᑐᑦ. 
 
ᐃᑲᔪᖅᑕᐅᓯᒪᔪᖅᔪᒻᒪᕆᐊᓘᔪᒍᑦ ᑕᒪᒃᑯᓇᓐᖓᑦ ᓄᓇᓕᓐᓂᒃ ᐊᒻᒪᓗ ᐱᓕᕆᕕᐅᔪᓂᒃ. ᐃᓚᖏᑦᑕᐅᖅ 
ᓴᓐᖏᓕᕇᖑᒻᒥᔪᑦ ᑕᒪᑉᓱᒧᖓ ᓄᓇᕗᑦ ᒐᕙᒪᒃᑯᖓᓂ ᐃᓚᒋᔭᐅᑐᐃᓐᓇᕐᖓᑕ ᐱᓕᕆᐊᖑᓯᒪᔪᓄᑦ. ᑕᕝᕙᓂ 
ᐊᑐᓕᖅᑎᑕᐅᑕᕗᑦ ᐊᑐᐊᒐᐅᔪᖅ. ᑮᓇᐅᔭᑦ ᐊᑐᕋᓗᐊᕐᓗᒋᑦ ᖃᓄᑎᒋᐅᒐᔭᕐᒪᖔᑦ, ᑭᓯᐊᓂᓕ ᑮᓇᐅᔭᓂᖅᑲᐃ 
ᐊᑐᓚᐅᖅᑎᓪᓗᑎᑦ ᐊᒥᓱᕈᕆᐊᕋᔭᖅᑐᑦ. ᑭᓯᐊᓂ ᑖᒃᑯᐊ ᐱᓕᕆᔨᐅᔪᓄᑦ ᒥᓂᔅᑕᐅᔪᓄᓪᓗ 
ᐊᖏᖅᑕᐅᓯᒪᓕᖅᑎᓪᓗᒋᑦ ᑲᔪᓯᑎᒋᐊᕈᓐᓇᓕᖅᑕᕗᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᕿᑭᖅᑖᓘᑉ ᓂᕆᐊᓄᑦ ᒪᓕᒐᓕᐅᖅ, ᒥᔅᑕ 
ᓯᐊᓪ. 
 
ᐊᐱᖅᑯᑦ 469 - 3(2): ᓄᓇᕗᑦ ᒐᕙᒪᒃᑯᑦ ᓄᓇᓯᐅᑎᓂᑦ ᐊᑐᐊᒐᖓᓂᒃ ᐊᑐᓕᖅᑎᑦᑎᓂᖅ (ᓯᐊᓪ) 
 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒋᔪᒪᔭᕋ ᓄᓇᓕᓐᓂ ᒐᕙᒪᒃᑯᓄᓪᓗ ᐱᔨᑦᑎᕋᖅᑎᑎᓄᑦ.  

ᑕᐃᒃᑯᐊ ᑭᒡᒐᑐᖅᑕᒃᑲ ᖃᐃᖃᑦᑕᕐᒪᑕ ᐃᓱᒫᓗᒍᑎᖃᖅᑐᑎᒃ ᓄᓇᓯᐅᑏᑦ ᒥᔅᓵᓄᑦ. ᓄᓇᕗᑦ ᒐᕙᒪᒃᑯᖏᑕ 
ᐃᖅᑲᓇᐃᔭᖅᑎᖏᓐᓄᑦ ᐊᑐᕆᐊᖃᓐᖏᒻᒪᑕ; ᐃᒻᒥᓄᑦ ᒥᓂᔅᑕᐅᔪᖅ ᓇᓗᓇᐃᖅᓯᒍᓐᓇᖅᐹ ᖃᓄᖅ ᑕᒪᓐᓇ ᑕᐃᒫᒃ 
ᒪᓕᑦᑕᐅᑦᑎᐊᖃᑦᑕᕋᓗᐊᕐᒪᖔᑦ? 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐊᓪ. ᓄᓇᓕᓐᓂ ᒐᕙᒪᒃᑯᓄ ᐱᔨᑦᑎᖅᑎ, ᒥᓂᔅᑕ ᓗᐊᓐ ᑯᓱᒐᖅ. 
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᖃᐅᔨᒋᐊᒃᑲᓐᓂᕆᐊᖃᖅᑕᕋ ᖃᓄᖅ 
ᐃᓂᖅᑎᖅᑕᐅᖃᑦᑕᕐᒪᖔᑕ. ᐊᒥᓱᐊᓘᒻᒪᑕ ᓄᓇᓯᐅᑏᑦ ᒐᕙᒪᒃᑯᑦ ᓄᓇᓯᐅᑎᖁᑎᖏᑦ ᐊᔾᔨᒌᓐᖏᑦᑐᓄᑦ. ᐃᓚᖏᑦ 
ᐃᖅᑲᓇᐃᔭᖅᑎᓄᑦ ᐃᒫᒃ ᐅᖄᓚᕕᐅᖅᓯᖅᑐᑦ ᓄᓇᓯᐅᑎᖃᖅᐸᑦᑐᑦ ᐃᓚᖏᑦ ᑐᐊᕕᕐᓇᖅᑐᓕᕆᔨᐅᔪᓪᓘᓐᓃᑦ. 
ᒪᓕᒃᑲᔭᖅᑐᖃᐃ ᖃᓄᐃᑦᑐᒥᑦ ᓄᓇᓯᐅᑎᖃᕐᒪᖔᑦ. ᑖᓐᓇ ᖃᐅᔨᒋᐊᑦᑎᐊᕈᓐᓇᕋᔭᖅᑕ. ᖁᔭᓐᓇᒦᒃ, ᐅᖃᖅᑏ. 
  
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥ ᐃᓚᒋᐊᕈᑦ. ᒥᔅᑕ ᓯᐊᓪ. 
 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕᐅᔪᖅ ᓇᓗᓇᐃᖅᓯᒍᓐᓇᖅᑲᑦ ᓄᓇᕗᑦ ᒐᕙᒪᒃᑯᖏᑦ 
ᓄᖅᑲᖅᑎᑕᐅᓯᒪᒻᒪᖔᑕ ᓯᖁᒥᑦᑎᑎᓪᓗᒋᑦ ᑕᐃᒪᐃᑦᑐᒥᑦ ᐊᑐᐊᒐᐅᔪᒥᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐊᓪ. ᒥᓂᔅᑕ ᑯᓱᒐᖅ. 
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖃᐅᔨᒪᓐᖏᑦᑐᖓ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᐊᐃᑉᐸᖓᓂ ᐃᓚᒋᐊᕈᑦ. ᒥᔅᑕ ᓯᐊᓪ. 
 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒐᕙᒪᒃᑯᓐᓂᑦ ᕿᒥᕐᕈᓚᐅᕐᒥᒐᒪ ᖃᕋᓴᐅᔭᒃᑯᑦ ᑐᑭᓯᒋᐊᕈᑎᖓᓐᓂᑦ 
ᒐᕙᒪᒃᑯᓐᓂ ᐅᓪᓛᖅ ᐊᒻᒪᓗ ᑕᑯᓪᓗᖓ ᐊᑐᐊᒐᖓᓂ. ᑭᓯᐊᓂᓕ ᑖᓐᓇ ᓄᑖᖑᓐᖏᑐᒻᒪᕆᐊᓘᒻᒥᑦ ᐅᖃᐅᓯᖃᕐᖓᑦ 
ᓴᓇᔪᓕᕆᔨᒃᑯᓐᓂᑦ. ᒥᓂᔅᑕᐅᔪᖅ ᐊᖏᕈᓐᓇᖅᐹ ᓄᑖᓐᖑᕆᐊᖅᑕᐅᓯᒪᔪᒥᑦ ᐊᑐᐊᒐᐅᔪᒥᑦ ᒪᓕᒐᓕᐅᕐᕕᒻᒥ ᐅᑭᐅᖅ 
ᑲᑎᒪᓕᕈᑦᑕ: ᐄ ᐅᕝᕙᓘᓐᓃᑦ ᐋᒡᒐ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐊᓪ. ᒥᓂᔅᑕ ᑯᓱᒐᖅ. 
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᖃᐅᔨᒋᐊᕈᓐᓇᖅᑕᕋ ᖃᓄᐃᓕᖓᓕᕐᒪᖔᑖ 
ᓈᒻᒪᓕᖅᑲᓪᓗ. ᑖᓐᓇ ᓴᖅᑮᖁᑉᐸᖓ ᓴᖅᑭᕈᓐᓇᕋᔭᖅᑕᖃ, ᐃᓛᒃ ᑕᑯᓚᐅᕐᓗᒍᓕ ᓈᒻᒪᓕᖅᑲᓪᓗ ᓴᖅᑭᕐᓗᒍ. ᑭᓯᐊᓂ 
ᓇᓗᓇᐃᖅᓯᒍᓐᓇᖏᑦᑐᖓ ᓇᓕᐊᓐᓂ ᑲᑎᒪᓂᕆᔭᑦᑎᓐᓂ ᓴᖅᑮᒐᔭᕐᒪᖔᕐᒪ; ᑭᓯᐊᓂ ᓈᒪᓕᖅᑲᑦ, ᐊᑐᐊᒐᕐᒥᑦ 
ᐋᖅᑭᔅᓯᓯᒪᔪᖃᖅᑲᑦ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᐱᖓᔪᐊᓂ ᑭᖑᓪᓕᖅᐹᒥᓗ ᐃᓚᒋᐊᕈᑦ. ᒥᔅᑕ ᓯᐊᓪ. 
 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓄᓇᓕᓐᓂ ᒐᕙᒪᓕᕆᔨᒃᑯᓪᓗ ᐱᔨᑦᓯᖅᑏᑦ ᑲᒪᒥᒻᒪᑕ ᕼᐋᒻᒪᓚᒃᑯᑦ 
ᓄᓇᓯᐅᑎᖏᓐᓄᑦ. ᑖᒃᑯᐊᑦᑕᐅᖅ ᒪᓕᓲᖑᒋᕚᑦ ᓄᓇᕗᑦ ᒐᕙᒪᒃᑯᖏᑕ ᓄᓇᓯᐅᑎᖏᓐᓄᑦ 
ᐊᑐᐊᖅᑕᐅᔭᕆᐊᖃᖅᑐᓄᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐊᓪ. ᒥᔅᑕ ᑯᓱᒐᖅ. 
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᒃᑯᐊᓕ ᓇᒻᒥᓂᖅ ᒪᓕᒐᖃᕐᖓᑕ. 
ᒪᐃᔭᐅᓚᐅᖅᓯᒪᒻᒥᔪᖅ ᑕᐃᑲᓂ ᑭᓐᖓᕐᓂ, ᑕᐃᒃᑯᐊ ᓇᒻᒥᓂᖅ ᐊᑐᐊᒐᖃᖅᑐᑦ. ᐊᑐᐊᒐᖃᖅᑐᓪᓕ ᒪᓕᒐᖃᕐᖓᑕ 
ᐃᒻᒥᒃᑯᑦ ᖃᓄᖅ ᐊᑐᖃᑦᑕᕈᒪᒻᒪᖔᑕ ᑭᓱᖁᑎᖏᑦ ᖃᓄᖅ ᐊᑐᖅᑕᐅᒋᐊᖃᕐᒪᖔ. ᑕᒪᒃᑯᓄᖓᓕ ᒪᓕᒐᖃᕇᕐᖓᑕ, 
ᐃᒻᒥᓂᓪᓕ ᒪᓕᒐᖅᑐᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᓇᓄᓕᒻᒧᑦ ᒥᔅᑕ ᓂᖏᐅᖓᓐ. 

ᐊᐱᖅᑯᑦ 470 - 3(2): ᓄᓇᕗᒻᒥ ᐃᒡᓗᓕᕆᓂᕐᒧᑦ ᐸᐸᑦᑎᔨᒃᑯᓐᓂᑦ ᕿᒥᕐᕈᓂᖅ (ᓂᖏᐅᖓᓐ) 
 
ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐊᐱᖅᑯᑎᔅᓴᖃᖅᑐᖓ ᒥᓂᔅᑕᐅᔪᒧᑦ ᐃᓪᓗᓕᕆᔨᖅᔪᒃᑯᓐᓄᑦ. ᑖᓐᓇ 
ᐱᓇᓱᐊᕈᓯᖅ ᐱᒋᐊᓕᕐᒥᑎᓪᓗᒍ ᑕᐃᒪ ᐅᔭᕋᓐᓂᑦ ᑭᕕᑦᑎᑲᓐᓂᕋᓱᓐᓂᐊᕋᒪ ᑭᐅᔭᐅᑦᑎᐊᕐᓂᖅᓴᐅᔪᒪᓪᓗᖓ, 
ᑭᐅᔭᐅᕈᓗᑐᐃᓐᓇᖏᓪᓗᖓ.  
 
ᐱᓇᓱᐊᕈᓯᐅᓚᐅᖅᑐᒥᑦ ᒥᓂᔅᑕᐅᔪᖅ ᐊᐱᕆᓚᐅᕋᒃᑯ ᓄᓇᕗᑦ ᒐᕙᒪᒃᑯᖏᑦ, ᐅᕝᕙᓘᓐᓃᑦ ᐃᓪᓗᓕᕆᔨᖅᔪᒃᑯᑦ 
ᖃᓄᑎᒋ ᐊᑭᓖᓚᐅᕐᒪᖔᑕ ᖃᐅᔨᓴᖅᑐᓄᑦ ᑎᓗᐃᑦ ᐊᓐ ᑑᔅ-ᑯᓐᓄᑦ ᐅᓂᒃᑳᓕᐊᕆᓚᐅᖅᑕᖓᓄᑦ ᓄᓇᕗᒻᒥ 
ᐃᓪᓗᓕᐅᕈᑎᔅᓴᓄᑦ. 
 
ᑕᐃᒪᓕ ᒥᓂᔅᑕᐅᔪᖅ ᐱᓇᓱᐊᕈᓯᐅᑉ ᓄᓐᖑᐊᓂ ᕿᒥᕐᕈᔪᓐᓇᖅᓯᓚᐅᕐᖓ ᐊᐱᕆᒃᑲᓐᓂᕈᒪᔭᕋ: ᒥᓂᔅᑕᐅᔪᖅ 
ᖃᓄᑎᒋ ᓄᓇᕗᑦ ᒐᕙᒪᒃᑯᖏᑦ ᐃᓪᓗᓕᕆᔨᖅᔪᒃᑯᓪᓘᓐᓃᑦ ᐊᑭᓖᓚᐅᕐᒪᖔᑕ ᑖᒃᑯᓄᖓ ᐅᓂᒃᑳᓕᐅᓚᐅᖅᑐᓄ 
ᑎᓗᐃᑦ ᐊᓐ ᑑᔅ ᐅᓂᒃᑳᓕᐊᖏᓐᓄᑦ ᑐᓂᔭᐅᓚᐅᖅᑐᑦ ᓄᓇᕗᒻᒥ ᐃᓪᓗᓕᐅᕈᑎᔅᓴᓄᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓂᖏᐅᖓᓐ. ᒥᓂᔅᑕ ᑲᒪᔪᖅ ᓄᓇᕗᒻᒥ ᐃᓪᓗᓕᕆᔨᖅᔪᐊᒃᑯᓐᓄᑦ, ᒥᓂᔅᑕ 
ᑕᒑᖅ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᐅᖃᖅᑏ, ᑭᐅᔪᒪᔭᕋ, ᒪᕐᕉᓚᐅᕐᒪᑎᒃ ᑕᐃᒃᑯᐊ ᓴᖅᑭᑕᐅᔫᒃ, 
ᓇᓗᓇᐃᖅᓯᒪᓪᓚᕆᑦᑐᓂᑦ ᐱᓯᒪᓐᖏᑕᕋᓗᐊᒃᑲ. ᑖᓐᓇ ᖃᐅᑉᐸᑦ ᓴᖅᑭᕈᓐᓇᓛᖅᑕᕋ ᐊᐱᖅᑯᑎᒋᔭᖓ ᒫᓐᓇᐅᔪᖅ. 
ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅᑕ ᓂᖏᐅᖓᓐ. 
 
ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐅᖃᓕᒫᖅᑐᒍ ᐅᓂᒃᑳᖑᔪᖅ, ᑖᒃᑯᐊ ᐅᖃᖅᓯᒪᓚᐅᖅᓯᒪᒻᒪᑕ 
ᐃᒪᐃᓕᖓᓪᓗᑎᒃ, “ᓱᓕᒃᑲᓐᓂᕆᓛᒃ ᐅᓂᒃᑳᕆᔭᕗᑦ ᐊᑐᖅᑕᐅᒍᓐᓇᖏᑦᑐᑦ ᖁᓚᓐᓇᐃᕈᑕᐅᓗᑎᒃ ᑕᒪᒃᑯᐊ 
ᑕᒻᒪᐅᓯᐅᔪᓕᒫᑦ ᑭᑭᑕᐅᔪᓕᒫᑦ ᐅᕝᕙᓘᓐᓃᑦ ᓈᒻᒪᖏᔾᔪᑕᐅᔪᑦ ᐱᓪᓗᒋᑦ.” 
 
ᐅᖃᖅᑏ, ᒐᕙᒪᒃᑯᑦ ᐅᖃᖅᐸᒻᒪᑕ ᓵᑕᔅᓴᐅᓂᖏᓐᓂᒃ. ᓄᓇᕗᒻᒥᐅᑦ ᑐᓴᐅᒪᑦᑎᐊᕆᐊᖃᕐᖓᑕ ᑖᒃᑯᐊ $60,000,000 
ᐅᖓᑖᓄᑦ ᐊᑐᓗᐊᖅᑕᒥᓂᐅᔪᓂᑦ ᓄᓇᕗᒥ ᐃᓪᓗᓕᕆᔨᖅᔪᐊᒃᑯᓐᓂ. ᒥᓂᔅᑕᐅᔪᑦ ᐊᒃᓱᕈᑦᑎᐊᖅᑑᔮᕐᖓᑦ 
ᐊᖏᖁᔨᓪᓗᓂ ᐅᓂᒃᑳᓂᑦ ᐊᐱᖅᓱᖏᓪᓗᒍ ᐳᐃᒍᕐᓗᒋᑦ ᑕᒪᒃᑯᐊ ᐃᓗᐊᓃᑦᑐᑦ. 
 
ᐃᖅᑲᐃᑎᑦᑎᔪᒪᔭᕋ ᒥᓂᔅᑕ ᓄᓇᕗᒻᒥᐅᑦ ᐊᒃᓱᕈᑦᑎᐊᕐᖓᑕ ᑖᓐᓇ ᑲᒪᒋᔭᐅᖁᓪᓗᒍ ᐃᕐᕋᕕᖏᓐᓄᑦ. ᐱᔾᔪᑎᒋᓪᓗᒍ 
ᐊᖏᔫᓂᖓᓂᒃ ᑖᒃᓱᒥᖓ ᓄᓇᕗᒥ ᐃᓪᓗᓕᕆᔨᖅᔪᐊᒃᑯᓐᓄᑦ $50,000,000-ᑲᓂᕐᓂᑦ ᐱᔭᕆᐋᖃᓕᕐᒥᒻᒪᑕ, 
ᐃᓱᒪᒋᓪᓗᒍᓗ ᒥᓂᔅᑕᐅᔪᖅ, ᐃᒫᒃ ᓈᓚᓐᓂᖃᕈᒪᔫᔮᕋᓂ ᖃᐅᔨᓇᓱᓪᓗᓂ ᐱᓂᕐᓗᒃᓯᒪᔪᖃᒻᒪᖔᖅ. 
 
ᑕᐃᒪᓕᖃᐃ ᒥᓂᔅᑕ ᐱᒋᐊᓐᖓᖅᑎᑦᑎᒍᓐᓇᖅᑯᒃ ᐱᕋᔭᒃᓯᒪᔪᖃᓐᖏᒃᑲᓗᐊᕐᒪᖔᖅ ᖃᐅᔨᓴᖅᑎᑦᑎᒋᐊᕐᓗᓂ 
ᓄᓇᕗᒥ ᐃᓪᓗᓕᐅᕐᓂᕐᒧᑦ ᑮᓇᐅᔭᓂᑦ: ᐄ ᐅᕝᕙᓗ ᐋᒡᒐ? ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓂᖏᐅᖓᓐ. ᒥᓂᔅᑕ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᑕᐃᒪ ᒐᕙᒪᒃᑰᓪᓗᑕ ᒪᑐᐃᖓᓂᖃᑦᑎᐊᖅᑐᒍᑦ 
ᑕᒪᑐᒧᖓ, ᓄᓇᕗᒧᑦ ᐃᓪᓗᓕᕆᔨᖅᔪᐊᒃᑯᓐᓄᑦ ᐱᔾᔪᑎᖃᓗᐊᖅᑐᒥᒃ. 
 
ᖃᐅᔨᓚᐅᕋᑦᑕ ᐊᑲᐅᓐᖏᓕᐅᕈᑕᐅᔪᑦ ᑮᓇᐅᔭᓂᑦ ᐊᑐᖅᑐᒃᓴᐅᔪᓂᑦ ᑖᒃᑯᐊᓗ ᐊᑐᖅᑕᒥᓂᐅᔪᑦ ᐃᓱᒪᒋᔭᒃᑯᓪᓖᓛᒃ 
ᑕᐃᒪᐃᒃᑲᔭᓐᖑᐊᓚᐅᓐᖏᑦᑑᒐᓗᐊᑦ. ᐊᑭᑦᑐᕈᑕᒻᒪᕆᐅᓚᐅᖅᑐᑎᒃ ᓇᓗᓇᐃᖅᓯᒪᓪᓚᕆᑦᑐᓂᒃ ᐱᓯᒪᓇᑎᒃ, ᐊᒻᒪᓗ 
ᑕᐃᒃᑯᐊ ᐊᑭᑦᑐᕈᑎᒻᒪᕆᐅᓚᐅᖅᑐᑦ ᐊᕐᕌᒍᓄᑦ ᐱᖓᓱᓂᑦ, ᑖᒃᑯᐊᑦᑕᐅᖅ ᓇᓗᓇᐃᖅᓯᒪᔭᐅᓚᐅᖅᓯᒪᓐᖏᑦᑐᑦ 
ᑮᓇᐅᔭᓂᑦ ᐊᑐᖅᑐᒃᓴᓂᑦ ᐊᐅᓚᑦᑎᔨᐅᔭᓚᐅᖅᑐᓄᑦ. 

ᐅᕙᒍᓪᓕ ᑖᒃᑯᓄᖓ ᐸᓯᔭᒃᓴᓪᓚᕆᐅᓐᖏᑦᑐᒍᑦ. ᐱᓚᐅᕋᑦᑎᒍᓪᓕ ᖃᐃᑕᐅᓚᐅᕐᖓᑕ ᑕᐃᒃᑯᓇᓐᖓᑦ. 
ᖃᓄᖅᑑᕋᓱᒃᑲᓗᐊᕋᑦᑕ ᖃᓄᐃᓕᓗᐊᕈᓐᓇᖏᑦᑐᒍᑦ. ᑭᓯᐊᓂ ᐃᒪᐃᓕᐅᓚᐅᖅᑐᒍᑦ ᓄᑖᖑᔪᒥᒃ ᑲᒪᔨᖃᓕᕐᖓᑦ 
ᑕᐃᒃᑯᐊ ᑮᓇᐅᔭᐃᑦ ᐊᑐᖅᑐᒃᓴᐃᑦ ᑕᒻᒪᖅᓯᒪᓚᐅᕐᒪᑕ ᑲᒪᒋᔭᐅᖃᑦᑕᖅᑐᒥᓃᑦ ᐃᑲᔪᖅᑕᐅᓪᓗᑕ ᒪᓕᒐᓕᐅᖅᑐᓂᑦ 
ᑕᖅᑲᒃᑯᓇᓐᖓᓂᓪᓗ ᖃᐅᔨᓴᖁᔨᓪᓗᑎᒃ. 
 
ᑕᐃᒪᓗ ᖃᐅᔨᓴᖅᑕᐅᓯᒪᓕᖅᑎᓪᓗᒋᑦ, ᐊᒻᒪᓗ ᑕᐅᕙᒃᑯᐊ ᐊᕙᓃᓐᓂᖅᓴᐃᑦ ᖃᐅᔨᓴᒃᑲᓐᓂᖁᔨᓪᓗᑕ, ᐃᒫᒃ 
ᐱᕋᔭᒃᓯᒪᔪᖃᓐᖏᒃᑲᓗᐊᕐᒪᖔᖅ ᖃᐅᔨᓴᖁᔨᓪᓗᑎᒃ. ᖃᐅᔨᓴᖁᔨᑐᐃᓐᓇᕈᓐᓇᖏᒻᒥᔪᒍᑦ ᐱᓂᕐᓗᓯᒪᔪᖃᒻᒪᖔᖅ 
ᐃᒫᒃ ᓇᓗᓇᐃᖅᓯᒪᔾᔪᑎᖃᓪᓚᕆᓐᖏᑎᓪᓗᒍ. ᐊᑭᑦᑐᐸᓪᓕᐊᑕᑐᐃᓐᓇᓂᐊᕐᒥᔭᕗᑦ. ᑕᐃᒪ ᓇᓗᓇᐃᖅᓯᒪᓪᓚᕆᑦᑐᒥᒃ 
ᐃᒫᒃ ᖃᐅᔨᒪᔾᔪᑎᒃᓴᕆᒻᒥᒃ ᐱᓂᕐᓗᓯᒪᔪᖃᒻᒪᖔᖅ ᑖᓐᓇ ᐅᖃᕈᓐᓇᖅᑲᑦ ᓇᓗᓇᐃᓯᒍᓐᓇᖅᑲᑦ ᑭᒃᑯᑦ 
ᑭᒃᑯᓐᓂᓘᓐᓃᑦ ᐱᓂᕐᓗᒃᓯᒪᔪᖃᒻᒪᖔᖅ? ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. ᐊᐃᑉᐸᖓᓂᒃ ᐃᓚᒋᐊᕈᑦ, ᒥᔅᑕ ᓂᖏᐅᖓᓐ. 
 
ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᑐᑭᓯᐅᒪᖅᑰᔨᒐᒪ ᓈᓚᒃᑐᓕᒫᑦᑎᐊᓂᒃ. ᐊᐱᖅᓱᖏᓐᓇᒪ ᐅᕙᖓ 
ᐊᔾᔨᓕᐅᖅᑕᐅᑐᐃᓐᓇᕈᒪᓗᖓ ᐊᔾᔨᓕᐅᖅᑕᐅᒍᒪᒍᓐᓇᖏᑦᑐᖓᓘᓐᓃᑦ ᐅᕝᕙᓘᓐᓃᑦ ᐱᒃᑲᐅᓵᕈᑎᒋᓇᓱᓐᖏᑕᕋ. 
ᑭᓯᐊᓂᓕ ᐅᖃᑐᐃᓐᓇᖅᑐᖓ ᑕᖅᑲᒃᑯᓇᓐᖓᑦ ᐊᒥᓱᐊᓗᓐᓂᒃ ᓄᓇᕗᒻᒥᐅᓂᒃ ᐅᖃᐅᔾᔭᐅᓂᕆᕙᒃᑕᕋ. ᐅᑉᐱᕈᓱᒃᑲᒪ 
ᑐᓴᖅᐸᒃᑕᑦᑕ ᐊᓯᐊᓂᒃ ᐱᔪᖃᖅᐸᓪᓚᐃᒪᑦ. ᒥᓂᔅᑕᐅᔪᑦ ᐳᐃᒍᕈᒪᔫᔮᕐᖓᑦ ᐳᐃᒍᖁᔨᒻᒪᑦ ᐅᕙᑦᑎᓐᓂ ᑖᔅᓱᒥᖓ. 
ᑭᓯᐊᓂ ᐳᐃᒍᔾᔮᓐᖏᑕᕗᑦ. ᑕᐃᒪᓕ ᒥᓂᔅᑕᐅᔪᖅ ᖃᓄᐃᓕᐅᖅᐸᓪᓕᐊᒍᒪᕙ ᑕᒪᓐᓇ ᖃᐅᔨᔭᐅᑦᑎᐊᓂᐊᕐᖓᑦ 
ᐊᒻᒪᓗ ᐅᒃᐱᕆᔭᐅᓕᒃᑲᓐᓂᕈᓐᓇᓂᐊᕐᖓᑕ ᑖᒃᑯᐊ ᐃᓪᓗᓕᕆᔨᖅᔪᒃᑯᑦ? ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓂᖏᐅᖓᓐ. ᒥᓂᔅᑕ ᑰᓕ.  
 
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᐅᖃᖅᑏ, ᑕᐃᒪ ᒪᓕᒐᓕᐅᖅᑎᐅᔪᖅ ᓇᓗᓇᐃᖅᓯᒪᓪᓚᕆᑦᑐᒥᑦ 
ᐳᐃᒍᖁᔨᓐᓂᕈᒪ ᓇᓗᓇᐃᖅᓯᖁᔭᕋ: ᑭᓱᓪᓚᑖᒥᑦ ᑲᖐᓱᒍᑎᖃᕐᒪᖔᖅ, ᐃᒫᒃ ᐃᔨᖅᓯᓯᒪᒐᓱᓐᓂᐊᖏᓐᓇᑦᑕ. 
ᖃᐅᔨᓴᖅᑐᖃᕆᐊᖃᕐᓂᐊᖅᑲᑦ ᐃᖅᑲᖅᑐᐃᔨᖃᓈᕐᓗᒍᓘᓐᓃᑦ. ᐃᑲᔪᖅᑕᐅᒍᒪᑦᑎᐊᖅᑐᒋᑦ ᒪᓕᒐᓕᐅᖅᑎᓂᑦ. 
ᒐᕙᒪᒃᑯᑏᓐᓇᐅᖏᑦᑐᖅ ᐅᕝᕙᓘᓐᓃᑦ ᐊᓯᖏᓐᓂ ᑎᒥᐅᔪᓂᑦ ᑲᖏᖅᓴᕈᑎᐅᓯᒪᔪᓂᑦ ᐊᐅᓚᑦᑎᔨᐅᓚᐅᖅᓯᒪᔪᓂᑦ 
ᓄᓇᕗᒻᒥ ᐃᓪᓗᓕᕆᔨᖅᔪᑯᓐᓂ. ᑕᒪᔅᓱᒧᖓ ᕿᐱᓗᔾᔮᖏᑦᑎᐊᖅᑐᒋᑦ ᖃᐅᔨᒪᔮᕈᔪᑉᐸᑕ ᑭᓱᓂᑦ ᐸᓯᔾᔨᔾᔪᑎᔅᓴᓂᑦ. 
ᑭᓯᐊᓂ ᑕᑯᓯᒪᓐᖏᓇᑦᑕ.   
 
ᑲᔪᑎᑎᒐᓱᒍᒪᓐᖏᓇᑦᑎᒍ ᑕᑯᓯᒪᓐᖏᓪᓗᑕ. ᑭᓯᐊᓂ ᖃᐅᔨᒪᒍᑦᑕ ᖃᐅᔨᓴᕆᐊᓪᓚᑲᓐᓂᕆᐊᖃᕐᓂᐊᕈᑦᑕ ᐅᓪᓗᒥᒧᑦ 
ᒥᓂᔅᑕᐅᔪᕐᓘᓐᓃᑦ ᐅᖃᖅᓯᒪᔪᖅ ᓯᕗᓕᖅᑎᕗᓪᓗ, ᐄ, ᑕᐅᕗᖓᕆᐊᖃᕐᓂᕈᑦᑕ ᑕᕝᕗᓐᖓᕈᓐᓇᖅᑐᒍᑦ. 
ᐃᔨᖅᓯᓯᒪᓇᓱᓐᖏᑎᐊᖅᑐᒍᑦ. ᐃᓪᓗᖃᕆᐊᖃᖅᑐᒍᑦ ᓄᓇᕗᒻᒥ, ᐊᖏᕐᕋᖃᕆᐊᓖᑦ ᓄᓇᕗᒻᒥ ᐊᒻᒪᓗ ᑖᒃᑯᐊ ᑕᐃᒫᒃ 
ᑭᓯᐊᓂ ᐱᔭᕇᕋᓱᓐᓂᐊᖅᑕᕗᑦ ᓄᓇᕗᒻᒥᐅᑦ. ᐅᕝᕙᓘᓐᓃᑦ ᑖᒃᑯᐊ ᑭᒡᒐᑐᖅᑕᑎᓐᓂ ᑕᐃᒃᑯᐊ 
ᐱᑕᖃᕆᐊᖃᓪᓚᕆᒻᒪᑕ. ᐄ, ᑕᑯᓯᒪᒐᓗᐊᖅᑎᓪᓗᑕ ᐊᑲᐅᓐᖏᓕᐅᕈᑕᐅᔪᓂᑦ ᑕᐃᒃᑯᓇᓐᖓᑦ 
ᒪᓕᒐᓕᐅᖅᑎᐅᖃᑦᑕᓚᐅᖅᑐᓄᑦ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᐱᖓᔪᐊᓐᓂ ᐃᓚᒋᐊᕈᑦ, ᒥᔅᑕ ᓂᖏᐅᖓᓐ.  
 
ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑲᑎᒪᔨᖏᑦ ᒪᓕᒐᓕᐅᖅᑎᒃᑯᑦ ᐅᖃᐃᓐᓇᖃᑦᑕᓚᐅᕐᒪᑕ 
ᑖᓐᓇ ᐊᖏᔪᖅᑳᕆᔭᐅᓚᐅᖅᓯᒪᔪᖅ ᓄᓇᕗᑦ ᐃᓪᓗᓕᕆᔨᒃᑯᖏᓐᓂ ᐊᐱᖅᓱᖅᑕᐅᔪᓐᓇᖁᓪᓗᒍ, ᑲᒪᔨᐅᓚᐅᖅᓯᒪᒻᒪᑦ 
ᐃᓱᒪᓕᐅᕈᑎᖃᖅᑎᓪᓗᒋᑦ ᑕᐃᔅᓱᒪᓂ. ᓱᒻᒪᒃᑭᐊᖅ ᒥᓂᔅᑕ ᑖᒃᑯᓂᖓ ᑮᓇᐅᔭᓂᑦ ᖃᐅᔨᓴᖅᑎᓂᑦ ᑕᐃᒪᓐᓇᖃᐃ 
ᓱᒻᒪᑦ ᐊᐱᖅᓱᓚᐅᓐᖏᓚᖅ? 
 
ᑐᓴᖅᑎᑕᐅᓚᐅᕋᑦᑕ ᑖᒃᑯᐊ ᑐᑭᓯᒋᐊᕈᑏᑦ ᒪᓕᑦᑐᒋᑦ, ᑖᒃᑯᐊ ᐅᖃᐅᓯᕆᖅᑲᐅᔭᒃᑲ, ᐃᓚᐃᓐᓇᖏᓐᓂ 
ᐱᓕᕆᐊᖃᖅᓯᒪᒐᑦᑕ. ᐃᒪᓐᓇ ᐅᖃᕋᓱᐊᖅᑐᖓ, ᑕᒪᓐᓇ ᑕᒪᕐᒥᓗᑦᑖᑦᑎᐊᖅ ᐱᓕᕆᐊᕆᒋᐊᖃᕋᑦᑎᒍ. ᐊᑎᖏᑦ 
ᐅᖃᓐᖏᒃᑲᓗᐊᕐᓗᖓ - ᐅᖃᖅᑕᐃᓕᒪᒐᓱᑦᑐᖓ ᐊᑎᖏᓐᓂ - ᑭᓯᐊᓂ ᐊᐱᕆᒃᑲᓐᓂᕈᒪᔭᕋ ᒥᓂᔅᑕ: ᓱᒻᒪᑦ ᑖᒃᑯᐊ 

ᑐᓴᖅᑎᑦᑎᑕᐃᓕᒪᕕᓯ; ᓱᒻᒪᓪᓗ ᐅᑎᖅᑎᑕᐅᑦᑕᐃᓕᕙᑦ ᑮᓇᐅᔭᓂᑦ ᖃᐅᔨᓴᖅᑎᐅᓚᐅᖅᑐᑦ? ᑕᐃᒪᓐᓇ ᐱᐅᔫᑎᓂᑦ 
ᑕᑯᓂᐊᕐᒪᖔᑕᓘᓐᓃᑦ ᖃᓄᕐᓗ ᐃᓕᖅᑯᓯᖃᓚᐅᕐᒪᖔᑕ. 
 
ᐅᖃᖅᑏ, ᑐᑭᓯᓐᖏᓐᓇᒪ ᓱᒻᒪᑦ ᑕᒪᓐᓇ ᐱᓕᕆᐊᕆᔭᐅᒃᑲᓐᓂᕈᓐᓇᖏᒻᒪᖔᑦ. ᐊᑭᑐᓂᐊᕐᓂᕋᖅᑕᐅᓪᓗᓂ 
ᐅᑎᕈᓐᓇᖏᓐᓇᑦᑖᓚᐅᖅᑑᔮᕐᒪᑦ. ᐃᒪᓐᓇ ᖃᐅᔨᒍᒪᑦᓯᐊᕋᑦᑕ ᖃᐅᔨᓐᖏᓂᓗᑦᑖᑎᓐᓃ ᐱᓕᕆᐊᕆᔭᐅᖏᓐᓇᓂᐊᕐᒪᑦ.  
ᓱᒻᒪᑦ ᑕᒪᓐᓇ ᑲᔪᓯᑎᑕᐅᔪᒪᓐᖏᓚᖅ? ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓂᖏᐅᖓᓐ. ᒥᓂᔅᑕ ᑰᓕ.  
 
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖃᓄᓪᓚᑦᑖᖅ ᑭᐅᓂᐊᕐᒪᖔᒃᑯ ᖃᐅᔨᒪᓐᖏᓇᒃᑯ. 
ᐃᒪᓐᓇ ᑐᑭᓯᓇᑦᓯᐊᖅᑲᐅᓐᖏᒻᒪᑦ. 
 
ᑖᒃᑯᐊ ᒪᓕᒐᓕᐅᖅᑎᒃᑯᑦ ᐱᔪᓐᓇᕐᓂᖃᓚᐅᕐᒪᑕ ᖃᐃᖅᑯᔨᓂᕐᒧᑦ ᑭᒃᑯᑐᐃᓐᓇᕐᓂᒃ. ᖃᐃᖅᑯᓗᒋᓪᓗ ᐃᒪᓐᓇ 
ᐊᐱᖅᓱᖅᑕᐅᓂᐊᖅᑎᓪᓗᒋᑦ ᑖᒃᑯᐊ ᒥᓂᔅᑕᐃᑦ, ᐅᕙᖓᓗ ᒥᓂᔅᑕᐅᓪᓗᖓ ᐃᓪᓗᓕᕆᔨᒃᑯᓐᓂ, ᓇᓂᓯᑐᐊᕐᕈᑦᑕ 
ᑭᓱᑐᐃᓐᓇᕐᓂᒃ ᑖᒃᑯᐊ ᐱᐊᓂᒃᑕᐅᓯᒪᖏᓐᓂᖏᓐᓄᑦ ᑖᒃᑯᓄᖓ ᑕᒻᒪᖅᓯᒪᔪᖅᓯᐅᓚᐅᖅᑐᓄᑦ ᐃᒪᓐᓇ 
ᓱᓇᐅᖏᑦᑐᒧᑦ ᕿᓂᕐᓂᐊᕐᕋᑦᑕ. ᓱᓇᐅᖏᑦᑐᒥᒃ, ᓱᓇᖃᖏᑦᑐᒥᒃ. 
 
ᑕᐃᒪ ᐊᐱᖅᓱᖃᑦᑕᓚᐅᕐᒪᑕ ᒫᓐᓇᐅᔪᖅ ᒐᕙᒪᒋᔭᐅᔪᓂᒃ, ᐊᐱᖅᓱᑦᑎᐊᖃᑦᑕᓚᐅᖅᖢᑎᓪᓗ ᐱᐊᓂᓚᐅᖅᑐᑎᓪᓗ 
ᐱᐊᓂᒐᓱᑦᓯᐊᕋᓱᐊᖅᖢᑎᒃ. ᑮᓇᐅᔭᓄᑦ ᐊᑲᐅᖏᓕᐅᕈᑎᖃᑉᐸᑕ, ᓲᕐᓗ ᑕᐃᒪᓐᓇ ᐱᔮᖅᑯᑕᐅᓪᓗᑎᒃ 
ᐊᑐᕐᓂᓗᒃᑕᐅᓚᐅᕐᒪᖔᑕᓘᓐᓃᑦ ᑕᐃᒪ ᑲᑎᒪᔨᐅᔪᖅ ᑕᐃᒪ ᐃᓕᒪᓱᒃᑯᓂ ᑭᓇᑐᐃᓐᓇᕐᒥᒃ ᑐᓴᕈᒪᒐᓗᐊᖅᑐᒍᑦ 
ᑭᓇᑐᐃᓐᓇᕐᒥᒃ ᑕᒪᒃᑯᓂᖓ. 
 
ᐅᑉᐱᕈᓱᒃᑲᑦᑕ ᑕᒪᓐᓇ ᐱᐊᓂᓐᖏᓐᓇᑦᑐᒍ ᓱᓕ, ᐱᖓᓱᓂᓪᓗ ᓴᖅᑭᑎᑦᓯᔪᖃᖅᓯᒪᓪᓗᓂᓗ ᑎᑎᖅᑲᓂᒃ ᒪᕐᕉᓂᓪᓗ 
ᑎᑎᕋᖅᓯᒪᔪᓂᒃ ᐊᓯᖏᓐᓂᓪᓗ ᑕᕝᕙᓂ ᑲᑎᒪᕕᐅᑉ ᐃᓗᐊᓂ. ᑕᐃᒪ ᑖᓐᓇ ᑲᑎᒪᔨᐅᔪᖅ ᐊᐱᖅᑯᑎᖃᕈᓂ ᑕᐃᒪᓐᓇ 
ᑐᓂᐅᖅᑲᐃᒍᓐᓇᕋᓗᐊᕐᒪᑕ. ᑕᒪᓐᓇ ᑭᐅᒃᑲᓐᓂᖃᑦᑕᕈᓐᓇᕋᔭᕋᑦᑎᒍ ᐃᒪᓐᓇᐃᑦᑐᖃᕐᓂᕋᖅᑕᐅᔪᖃᕈᑎᖃᑦᑎᓪᓗᒍ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᑲᑎᒪᔾᔪᒃᓴᖅ 7: ᑎᑎᕋᖅᓯᒪᔪᒃᑯᑦ ᐊᐱᖅᑯᑎᑦ. 8. ᑭᐅᔾᔪᑏᑦ 
ᑎᑎᕋᖅᓯᒪᔪᒃᑯᑦ ᐊᐱᖅᑯᑕᐅᓚᐅᖅᑐᓄᑦ. 9. ᑭᐅᔾᔪᑏᑦ ᑲᒥᓴᓇᐅᑉ ᐅᖃᐅᓯᓐᖓᐅᑎᖏᓐᓄᑦ. 10. ᑐᒃᓯᕋᐅᑎᑦ 
ᐊᑎᓕᐅᖅᓯᒪᔪᑦ. 11. ᐅᓂᒃᑳᖏᑦ ᑲᑎᒪᔨᕋᓛᖑᑲᐃᓐᓇᖅᑐᑦ ᑲᑎᒪᔨᕋᓛᓪᓗ. 12. ᐅᓂᒃᑳᖏᑦ ᑲᑎᒪᔨᕋᓛᑦ 
ᕿᒥᕐᕈᓂᖏᓐᓄᑦ ᒪᓕᒐᒃᓴᓂᒃ. 13. ᓴᖅᑭᑕᐅᓂᖏᑦ ᑎᑎᖅᑲᐃᑦ.  
 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 
 
ᓴᖅᑭᑕᐅᔪᖅ ᑎᑎᖅᑲᒃ 219 - 3(2): ᐃᓄᑐᖃᒃᓯᐅᑎᒃᓴᒧᑦ ᐅᓂᒃᑳᖅ - ᓄᖅᑲᐅᓯᔾᔪᑎᓄᑦᑦ ᒪᓕᒐᖅ ᐊᒻᒪᓗ 

ᐃᓚᒋᐊᕈᑎᑦ ᓄᖅᑲᐅᓯᔾᔪᑎᓄᑦ, ᓄᓇᕗᑦ ᒪᓕᒐᓕᐅᕐᕕᒃ (ᐅᖃᖅᑎ) 
 
ᓴᖅᑭᑕᐅᔪᖅ ᑎᑎᖅᑲᒃ 220 - 3(2): ᐅᓂᒃᑳᖅ ᑲᑎᒪᔾᔪᓯᐊᓂᑦ, ᐊᑭᓕᐅᑕᐅᔪᓂᑦ, ᐃᑲᔫᑕᐅᔪᓂᑦ ᐊᒻᒪᓗ 

ᐊᑭᓕᐅᑕᐅᔪᓂᑦ ᒪᓕᒐᓕᐅᖅᑎᓄᑦ ᓄᓇᕗᑦ ᒪᓕᒐᓕᐅᕐᕕᖓᓂ (ᐅᖃᖅᑎ) 
 
ᓴᖅᑭᑕᐅᔪᖅ ᑎᑎᖅᑲᒃ 221 - 3(2): ᒪᓕᒐᓕᐅᖅᑏᑦ ᐅᐸᒃᓯᒪᖃᑦᑕᓐᖏᓐᓂᖏᑦ ᒪᓕᒐᓕᐅᕐᕕᒻᒧᑦ ᐊᒻᒪᓗ 

ᑲᑎᒪᔨᕋᓛᑦ ᐊᒻᒪ ᑲᑎᒪᔩᑦ ᑲᑎᒪᓂᖏᓐᓄᑦ ᒪᓕᒐᓕᐅᕐᕕᒻᒧᑦ ᓄᓇᕘᒥ (ᐅᖃᖅᑎ) 
 
ᓴᖅᑭᑕᐅᔪᖅ ᑎᑎᖅᑲᒃ 222 - 3(2): ᒪᓕᒐᓕᐅᕐᕕᒃᑯᑦ ᓄᓇᕗᒥ ᓄᖅᑲᐅᓯᔾᔪᑎᓄᑦ ᑮᓇᐅᔭᖃᕐᕕᒃ 

ᐃᖃᓗᓐᓂ ᓄᓇᕘᒥ ᓇᓕᖅᑲᖏᑦ ᑮᓇᐅᔭᐃᑦ, ᒫᔾᔨ 31-ᖑᑎᓪᓗᒍ, 2010 (ᐅᖃᖅᑎ) 
 
ᓴᖅᑭᑕᐅᔪᖅ ᑎᑎᖅᑲᒃ 223 - 3(2): ᒪᓕᒐᓕᐅᕐᕕᒃᑯᑦ ᓄᓇᕗᒥ ᐃᓚᒋᐊᕈᑎᑦ ᓄᖅᑲᐅᓯᔾᔪᑎᓄᑦ 

ᑮᓇᐅᔭᖃᕐᕕᒃ ᐃᖃᓗᓐᓂ ᓄᓇᕘᒥ ᓇᓕᖅᑲᖏᑦ ᑮᓇᐅᔭᐃᑦ, ᒫᔾᔨ 31-ᖑᑎᓪᓗᒍ, 2010 (ᐅᖃᖅᑎ) 



ᓇᒡᒐᔾᔭᐅ, ᐅᑐᐱᕆ 25, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   
 

 

25

 
ᖁᔭᓐᓇᒦᒃ, ᑲᑎᒪᔩᑦ. ᑕᕝᕙ ᓴᖅᑭᑎᑦᑎᓂᐊᕐᕋᒪ ᐸᐃᑉᐹᓂᒃ. ᓯᕗᓪᓕᖅᐹᖅ, ᑖᓐᓇ ᑖᒃᑯᐊ ᒪᓕᒐᓕᐅᖅᑎᒃᑯᑦ 
ᓄᖅᑲᑐᖅᓯᐅᑎᖏᑕ ᐱᖁᔭᖅᔪᖓ ᒪᓕᓪᓗᒍ ᑮᓇᐅᔭᓄᑦ ᐃᓚᒋᐊᕈᑎᔅᓴᐃᑦ ᓄᖅᑲᑐᖅᓯᐅᑎᐅᒐᔭᖅᑐᓄᑦ ᐱᖁᔭᖅ 
2009-2010: ᐊᕐᕌᒍᑕᒫᖅᓯᐅᑦ ᑎᑎᖅᑲᐃᑦ ᐅᓂᒃᑳᖅᑕᐅᓯᒪᔪᑦ ᑖᒃᑯᓄᖓ ᓄᖅᑲᑐᖅᓯᐅᑎᑖᖅᕕᒋᖃᑦᑕᑕᑦᑕ 
ᐊᒻᒪᓗᒃᑕᐅᖅ ᐃᓚᒋᐊᕈᑎᔅᓴᐃᑦ ᓄᖅᑲᑐᖅᓯᐅᑎᓄᑦ. 
 
ᑖᓐᓇ ᑐᖏᓕᖓ 2009-2010 ᐊᕐᕌᒍᑕᒫᖅᓯᐅᑦ ᐅᓂᒃᑳᑦ ᒪᓕᒐᓕᐅᖅᑎᑦ ᑮᓇᐅᔭᖅᑖᕆᖃᑦᑕᖅᓯᒪᔭᖏᑦ 
ᐃᑲᔪᖅᑕᐅᒍᑎᒋᓯᒪᔭᖏᓪᓗ ᐊᑐᖃᑦᑕᖅᑕᖏᓪᓗ. ᐊᒻᒪᓗᒃᑕᐅᖅ, ᐱᖓᔪᖓᓐᓂ 2010 ᑎᑎᕋᖅᓯᒪᔪᑦ ᑲᑎᒪᔨᑦ 
ᑲᑎᒪᔭᖅᑐᖃᑦᑕᖏᓚᐅᖅᑐᑦ ᑲᑎᒪᕕᐅᑉ ᐃᓗᐊᓂ ᐊᒻᒪᓗ ᑲᑎᒪᖃᑦᑕᕐᓂᖏᑦ ᐊᒻᒪᓗ ᑲᑎᒪᔨᕋᓛᑦ. 
 
ᑖᓐᓇ ᑎᓴᒪᖓᓐᓂ ᒪᓕᒐᓕᐅᖅᑎᑦ ᓄᖅᑲᑐᖅᓯᐅᑎᖏᑦᑕ ᐱᖁᔭᖓᑕ ᐱᒋᐊᖃᕐᓂᖓᓄᑦ ᒪᓕᒃᖢᒍ, 
ᑕᒻᒪᖅᓯᒪᔪᖅᓯᐅᖅᑕᐅᓯᒪᔪᑦ ᑎᑎᕋᖅᓯᒪᔪᑦ ᓄᖅᑲᑐᖅᓯᐅᑎᔅᓴᐃᑦ ᐊᕐᕌᒍ ᓄᓐᖑᐊᓄᑦ ᒫᔾᔨ 31, 2010-ᒧᑦ. ᑖᓐᓇ 
ᑕᓪᓕᒪᖓᓂ ᒪᓕᒐᓕᐅᖅᑎᑯᓐᓄᑦ ᐃᓚᒋᐊᕈᑎᔅᓴᓄᑦ ᓄᖅᑲᑐᖅᓯᐅᑎᓄᑦ ᐱᖁᔭᖅ ᒪᓕᒃᖢᒍ, ᑖᒃᑯᐊ 
ᑕᒻᒪᖅᓯᒪᔪᖅᓯᐅᖅᑕᐅᓯᒪᔪᑦ ᐃᓚᒋᐊᕈᑎᔅᓴᐃᑦ ᑮᓇᐅᔭᖁᑎᒋᔭᐅᔪᑦ ᐊᕐᕌᒎᑉ ᓄᓐᖑᐊᓄᑦ ᑎᑭᓪᓗᒍ, ᒫᔾᔨ 31, 
2010. ᖁᔭᓐᓇᒦᒃ. 
 
ᓴᖅᑭᑎᑕᐅᓂᖏᑦ ᑎᑎᖅᑲᐃᑦ. 14. ᖃᐅᔨᒃᑲᐃᓂᖅ ᐱᖁᔨᕗᖔᕈᑎᔅᓴᓂᒃ. ᒥᔅᑕ ᐃᐊᓕᐊᑦ. 
 

ᑲᑎᒪᔾᔪᑎᒃᓴᖅ 14: ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᑦ 
 
ᐱᒋᐊᖅᑎᑕᖅ 027 - 3(2): ᓴᖅᑭᑕᐅᔪᖅ ᑎᑎᖅᑲᒃ 207 - 2(3), 209 - 2(3), 210 - 2(3) ᐊᒻᒪᓗ 

212 - 2(3) ᑐᓐᓂᕆᔭᐅᔪᐃᑦ ᑲᑎᒪᑐᐃᓐᓇᓂᐊᖅᑎᓪᓗᒋᑦ - ᖃᐅᔨᒃᑲᐃᒍᑦ (ᐃᐊᓕᐊᑦ) 
 
ᐃᐊᓕᐊᑦ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᒥᔅᑕ ᑰᓕ ᐅᖃᐅᓯᕆᖅᑲᐅᔭᖓ ᐱᔾᔪᑎᒋᓪᓗᒋᑦ, 
ᐃᓪᓗᓕᕆᓂᕐᒧᑦ ᑖᒃᑯᐊ ᐱᔾᔪᑎᒋᓪᓗᒋᑦ, ᑮᓇᐅᔭᑦ ᑕᐃᒪ ᐊᐱᖅᓱᖃᑦᑕᓂᐊᖅᐳᒍᑦ. 
 
ᑕᐃᒪ ᖃᐅᔨᒃᑲᐃᕗᖓ ᐱᖓᔪᐊᓐᓂ ᐊᒃᑑᕙ 27, 2010, ᐱᖁᔨᕗᖔᓕᐅᕐᓂᐊᕐᕋᒪ: 
 
ᐱᖁᔨᕗᖔᓕᐅᖅᐳᖓ, ᑐᒡᓕᖅᑕᐅᓪᓗᖓ ᓇᓄᓕᒻᒧᑦ ᑐᒡᓕᖅᑕᐅᓪᓗᖓ, ᑖᓐᓇ ᓴᖅᑭᑎᑕᐅᔪᖅ ᑎᑎᖅᑲᖅ 207-
3(2): ᓄᓇᕗᑦᒥ ᐃᓪᓗᓕᕆᔨᒃᑯᑦ ᑳᑦᑐᓛᒃᓯᑎᑦᑎᓂᖓ ᐊᕐᕌᒍ ᓄᓐᖑᐊᓄᑦ ᒫᔾᔨ 31, 2009; ᐊᒻᒪᓗᒃᑕᐅᖅ 209-
3(2): ᑎᑎᕋᖅᑕᐅᓯᒪᔪᖅ ᑮᓇᐅᔭᑦ ᐊᑐᖅᑕᐅᓯᒪᓂᖏᑦ ᐃᐳᕈ 1, 2006-ᖑᑎᓪᓗᒍ, ᕖᕗᐊᓕ 28, 2010; 
ᐊᒻᒪᓗᒃᑕᐅᖅ 2010-3(2): ᕿᒥᕐᕈᔭᐅᓂᖏᑦ ᓄᓇᕗᑦᒥ ᑮᓇᐅᔭᖁᑎᒋᔭᐅᔪᑦ ᐃᓪᓗᓕᐅᕐᓂᕐᒧᑦ, ᑎᑎᖅᑲᖅ 
ᓴᖅᑭᑕᐅᓯᒪᔪᖅ 212 - 3(2) ᓄᓇᕗᒻᒥ ᐱᕙᓪᓕᐊᓂᖓᓄᑦ ᐅᓂᒃᑳᑦ. ᑖᒃᑯᐊ ᑲᑎᒪᑐᐃᓐᓇᕈᑕᐅᔪᓐᓇᖁᓪᓗᒋᑦ 
ᑲᑎᒪᓕᖅᑎᓪᓗᑕ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᖃᐅᔨᒃᑲᐃᓂᖅ ᐱᖁᔨᕗᖔᕈᑕᐅᔪᓂᒃ. ᒥᔅᑕ ᐃᐊᓕᐊᑦ. 
 
ᐱᒋᐊᖅᑎᑕᖅ 028 - 3(2): ᓂᕈᐊᖅᑎᑦᑎᓂᕐᒧᑦ ᑭᓪᓕᒃᓴᓕᐅᖅᑎᑦ ᑲᒥᓇᓴᒃᑯᓐᓂᑦ ᐋᖅᑮᓂᖅ - 

ᖃᐅᔨᒃᑲᐃᒍᑦ (ᐃᐊᓕᐊᑦ) 
 
ᐃᐊᓕᐊᑦ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪ ᐱᖁᔨᕗᖔᕈᑎᖃᑉᐳᖓ ᐊᒃᑑᕙ 27-ᐸᖑᓂᐊᓕᖅᑎᓪᓗᒍ, 
ᐱᖁᔨᕗᖔᓕᐅᕐᓂᐊᕐᕋᒪ, ᑐᒡᓕᖅᑕᐅᓗᖓ ᑲᑎᒪᔨᐅᔪᒥᒃ ᐃᖃᓗᐃᑦ ᕿᑎᐊᓂᑦ. ᑖᓐᓇ, ᐊᖏᖅᑕᐅᔪᒪᓂᐊᖅᐳᖓ 
ᐅᓪᓗᒥ ᑕᒪᓐᓇ ᑲᒪᒋᔭᐅᔪᓐᓇᖁᓪᓗᒍ ᐱᖁᔨᕗᖔᕈᑎ.  
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᑲᑎᒪᔨ. ᖃᐃᔨᒃᑲᐃᓂᖅ ᐱᖁᔨᕗᖔᕈᑕᐅᓂᐊᖅᑐᓂᒃ. 15. ᖃᐅᔨᒃᑲᐃᓂᖅ 
ᐱᖁᔨᕗᖔᕈᑕᐅᓂᐊᖅᑐᓂᒃ ᓯᕗᓪᓕᖅᐹᒥ ᐱᖁᔭᔅᓴᐃᑦ ᐅᖃᓕᒫᖅᑕᐅᖁᓪᓗᒋᑦ. 16. ᐱᖁᔨᕗᖔᑦ. ᒥᔅᑕ ᐃᐊᓕᐊᑦ. 
 

ᑲᑎᒪᔾᔪᑎᒃᓴᖅ 16: ᐱᒋᐊᖅᑎᑕᐃᑦ 

ᐃᐊᓕᐊᑦ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪ ᐊᖏᖅᑕᐅᒍᒪᒐᓗᐊᖅᐳᖓ ᑖᒃᓱᒥᖓ ᐱᖁᔨᕗᖔᕋᓂᒃ 
ᑲᒪᒋᔭᖃᕈᒪᓪᓗᖓ ᐅᓪᓗᒥ.  
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᑖᓐᓇ ᐊᖏᖅᑕᐅᔪᒪᒻᒪᑦ ᐱᖁᔨᕗᖔᓕᐅᕈᑎᒋᔭᒥᓂᒃ, ᑖᒃᑯᐊ ᓂᕈᐊᕐᓂᕐᒧᑦ 
ᑭᓪᓕᒃᓴᓕᐅᖅᑏᑦ ᑲᑎᒪᔨᒃᓴᖏᑦ ᐱᔾᔪᑎᒋᓪᓗᒋᑦ. ᐋᒡᒑᖅᑕᐅᕚ? ᐋᒡᒑᖅᑕᐅᖏᓐᓇᕕᑦ. ᐊᑏ, ᒥᔅᑕ ᐃᐊᓕᐊᑦ, 
ᐱᒋᐊᕐᕆᑦ. 
 
ᐱᒋᐊᖅᑎᑕᖅ 028 - 3(2): ᓂᕈᐊᖅᑎᑦᑎᓂᕐᒧᑦ ᑭᓪᓕᒃᓴᓕᐅᖅᑎᑦ ᑲᒥᓇᓴᒃᑯᓐᓂᑦ ᐋᖅᑮᓂᖅ (ᐃᐊᓕᐊᑦ) 
 
ᐃᐊᓕᐊᑦ (ᑐᓵᒃᔨᑯᑦ): ᖁᔭᓐᓇᒦᒃ, ᑲᑎᒪᔨᐅᖃᑎᒃᑲ. ᑖᓐᓇ ᐃᓚᖓᓃᑦᑐᖅ 15.3 ᓄᓇᕗᑦᒥ ᓂᕈᐊᕐᓂᕐᒧᑦ 
ᐱᖁᔭᖅᔪᖅ ᐱᔾᔪᑎᒋᓪᓗᒍ ᓂᕈᐊᖅᑐᓕᕆᔨᖅᔪᒃᑯᑦ ᐅᓪᓗᑦ 90 ᐊᓂᒍᓚᐅᖅᑎᓪᓗᒋᑦ ᓂᕈᐊᓐᓇᐅᓚᐅᖅᑎᓪᓗᒍ 
ᐅᓂᒃᑳᓕᐅᕆᐊᖃᒻᒪᑦ ᑕᒪᒃᑯᐊ ᓂᕈᐊᖅᑕᐅᕖᑦ ᐋᖅᑭᒃᑕᐅᒋᐊᖃᒻᒪᖔᑕ ᑐᓴᖅᑎᑦᑎᓗᓂᓗ ᐅᖃᖅᑎᒧᑦ ᑕᒪᓐᓇ 
ᓂᕈᐊᖅᑐᓕᕆᓂᕐᒧᑦ ᑭᓪᓕᒃᓴᐃᑦ ᐋᖅᑭᒋᐊᖅᑕᐅᖁᓪᓗᒋᑦ. 
 
ᑖᓐᓇ ᐅᓂᒃᑳᖏᑦ ᓂᕈᐊᖅᑐᓕᕆᔨ ᐊᖓᔪᖅᑳᖓᑕ ᓴᖅᑭᑕᐅᓗᑎᒃ ᒪᓕᒐᓕᐅᖅᑎᑯᓐᓄᑦ ᓴᖅᑭᑎᑕᐅᓚᐅᖅᓯᒪᒻᒪᑕ 
ᒫᔾᔨ 17, 2009-ᒥ; ᐊᒻᒪᓗ ᐋᖅᑭᒃᓯᒍᒪᑉᐸᑕ ᑭᓪᓕᓕᐅᓂᕐᒧᑦ ᑲᑎᒪᔨᒃᓴᐅᓂᐊᖅᑐᒥᒃ ᑕᒪᒃᑯᐊ ᓂᕈᐊᖅᕕᐅᔪᓗᒃᑖᑦ 
ᓄᓇᕗᑦᒥ ᕿᒥᕐᕈᔭᐅᒋᐊᖃᒻᒪᑕ; ᐊᒻᒪᓗ ᒪᓕᒐᓕᐅᖅᑎᑦ ᐅᖃᕆᐊᖃᑦᑐᑎᒃ ᑕᒪᒃᑯᐊ ᑭᓐᓕᖏᓐᓂᒃ ᓂᕈᐊᖅᑕᐅᕖᑦ 
ᓄᓇᕗᑦᒥ; ᐊᒻᒪᓗᒃᑕᐅᖅ ᑖᒃᑯᐊ ᑲᑎᒪᔨᒋᔭᐅᓂᐊᖅᑐᑦ ᑭᒃᑯᑐᐃᓐᓇᕐᓂᒃ ᑲᑎᒪᑎᑦᑎᖃᑦᑕᓂᐊᕐᒪᑕ ᑭᒃᑯᑐᐃᓐᓇᕐᓂᒃ 
ᐅᓂᒃᑳᓕᐅᕈᑕᐅᓚᐅᖏᓐᓂᖓᓐᓂ; ᐊᒻᒪᓗ ᒪᓕᒐᓕᐅᖅᑎᒃᑯᑦ ᐸᕐᓇᒃᓯᒪᒋᐊᖃᒻᒪᑕ ᑎᒃᑯᐊᖅᓯᓂᕐᒧᑦ ᑖᒃᑯᓂᖓ 
ᑭᓪᓕᒃᓴᓕᐅᕐᓂᕐᒧᑦ ᑲᑎᒪᔨᒃᓴᐅᒐᔭᖅᑐᒥᒃ.  
 
ᐱᖁᔨᕗᖔᖅᐳᖓ, ᐃᖃᓗᐃᑦ ᕿᑎᐊᓂ ᑐᒡᓕᖅᑕᐅᓪᓗᖓ, ᑕᐃᒪᓐᓇ ᐊᒃᑑᕙ 25, 2010-ᖑᓕᖅᐸᑦ ᑖᒃᑯᐊ 
ᐊᖅᑭᒃᑕᐅᖁᓪᓗᒋᑦ; ᐊᒻᒪᓗᒃᑕᐅᖅ, ᒪᓕᒐᓕᐅᖅᑎᒃᑯᑦ ᑎᒃᑯᐊᖅᓯᒋᐊᖃᑉᐳᑦ ᐅᑯᓂᖓ: ᔭᐃ ᐃᐊᑦᕗᑦ ᕆᑦᓱᑦ; ᒥᔅᑕ 
ᑯᐊᑦ ᐃᔨᓯᐊᖅ; ᐊᒻᒪᓗ, ᒥᔅᑕ ᒍᐊᑕᓐ ᒪᐃᓐ. ᑖᒃᑯᐊ ᑲᑎᒪᔨᒃᓴᐅᓂᐊᕐᓗᑎᒃ; ᐊᒻᒪᓗᒃᑕᐅᖅ, ᐱᖁᔨᕗᖔᕈᑎᖃᑉᐳᖓ 
ᒪᓕᒐᓕᐅᖅᑎᒃᑯᑦ ᑎᒃᑯᐊᖅᓯᒋᐊᖃᓪᓗᑎᒃ ᐃᖅᑲᑦᑐᐃᔨᒥᒃ ᔭᐃ ᐃᐊᑦᕗᑦ ᕆᓵᑦ, ᐊᒻᒪᓗ ᒪᓕᒐᓕᐅᖅᑎᒃᑯᑦ 
ᕿᒥᕐᕈᒋᐊᑎᑦᓯᒋᐊᖃᑉᐳᑦ ᑖᒃᑯᓂᖓ ᓂᕈᐊᕐᓂᕐᒧᑦ ᑭᓪᓕᒃᓴᓕᐅᖅᑎᐅᓇᔭᖅᑐᓂᒃ ᓄᓇᕗᒻᒥ. 
 
ᐅᖃᖅᑎ (ᑐᓵᔨᒃᑯᑦ): ᑖᓐᓇ ᓈᒻᒪᑉᐳᖅ ᐱᒋᐊᖅᑎᑕᖓ ᐱᖁᔨᕗᖔᖓ. ᓂᕈᐊᕈᒪᓕᕐᒪᑕ, ᓈᒻᒪᔅᓴᖅᑐᓗᒃᑖᑦ? 
ᓈᒻᒪᓴᓐᖏᑦᑐᑦ? ᐱᖁᔨᕗᖔᖅ ᑖᓐᓇ ᑲᔪᓯᕗᖅ. 
 
ᐅᐱᒋᒍᒪᔭᕋ ᒥᔅᑕ ᑰᑦ ᐃᔨᑦᑎᐊᖅ, ᑖᓐᓇ ᐃᒃᓯᕚᖅᑐᖅ ᐃᓚᐅᑎᑕᐅᓂᐊᕐᒪᑦ ᑭᓪᓕᒃᓴᓕᐅᖅᑎᓄᑦ ᓂᕈᐊᕐᓂᕐᒧᑦ 
ᕿᒥᕐᕈᔨᐅᓂᐊᖅᑐᓄᑦ. ᐅᐱᒋᕙᒋᑦ. 
 
ᐱᖁᔨᕗᖔᑦ. 17. ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᑦ ᐱᖁᔭᔅᓴᐃᑦ. ᒥᓂᔅᑕ ᑮᑦ ᐲᑕᓴᓐ. 
 

ᑲᑎᒪᔾᔪᑎᒃᓴᖅ 17: ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 
 
ᒪᓕᒐᒃᓴᖅ 44 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ ᐃᓐᑲᒻᑖᒃᓯᓕᕆᓂᕐᒧᑦ ᒪᓕᒐᖅ - ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓂᖓ 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᒃᑯᑦ): ᐅᖃᖅᑏ, ᐱᖁᔨᕗᖔᖅᐳᖓ, ᑖᓐᓇ ᑲᖏᖅᖠᓂᖅ ᓂᒋᐊᓂ ᑎᑭᕋᔾᔪᐊᕐᒥᓗ 
ᐊᐃᑉᐱᖅᑎᒋᓪᓗᒍ, ᐱᖁᔭᔅᓴᖅ 44 ᓯᕗᓪᓕᖅᐹᒥᒃ ᐅᖃᓕᒫᖅᑕᐅᔪᓐᓇᖁᓪᓗᒍ ᐃᓐᑲᒻᑖᒃᔅᓕᒋᒍᑎ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. ᐱᖁᔨᕗᖔᖅᑐᖃᕐᒪᑦ. ᓈᒻᒪᒃᓴᖅᑐᓕᒫᑦ ᐃᓵᓪᓕᑦ. 
ᓈᒻᒪᓴᓐᖏᑦᑐᓪᓕᑭᐊᖅ. ᐱᖁᔨᕗᖔᕈᑦ ᑲᔪᓯᕗᖅ. 
 



ᓇᒡᒐᔾᔭᐅ, ᐅᑐᐱᕆ 25, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. ᒥᓂᔅᑕ ᐲᑕᓴᓐ. 
 

ᒪᓕᒐᒃᓴᖅ 45 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ ᐃᖅᑲᓇᐃᔭᖅᑎᑦᑎᓂᕐᒧᑦ ᐋᖅᑭᐅᒪᔪᓂᑦ ᒪᓕᒐᖅ 
ᐊᑭᑭᓛᖑᔭᕆᐊᖃᖅᑐᒥᒃ ᐃᑲᕐᕋᖅᓯᐅᒻᒧᑦ - ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖓ 

 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐱᒋᐊᖅᑎᑦᑎᕗᖓ, ᐊᐃᑉᐱᖅᑕᐅᓪᓗᖓ 
ᒪᓕᒐᓕᐅᖅᑎᒧᑦ ᖃᖏᖅᖠᓂᐅᑉ ᓂᒋᐊᓄᑦ-ᑎᑭᕌᖅᔪᐊᕐᒧᓪᓗ, ᒪᓕᒐᒃᓴᖅ 45, ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 
ᐃᖅᑲᓇᐃᔭᖅᑎᑦᑎᓂᕐᒧᑦ ᐋᖅᑭᐅᒪᔪᓂᑦ ᒪᓕᒐᖅ ᐊᑭᑭᓛᖑᔭᕆᐊᖃᖅᑐᒥᒃ ᐃᑲᕐᕋᖅᓯᐅᒻᒧᑦ ᐅᖃᓕᒫᖅᑕᐅᖁᓪᓗᒍ 
ᓯᕗᓪᓕᖅᐹᖓᓐᓂᒃ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. ᐱᖁᔨᕗᖔᕈᑦ ᓈᒻᒪᒻᒪᑦ. ᓈᒻᒪᒃᓴᖅᑐᓕᒫᑦ ᐃᓵᓪᓕᑦ. 
ᓈᒻᒪᓴᓐᖏᑦᑐᓪᓕᑭᐊᖅ. ᐱᖁᔨᕗᖔᕈᑦ ᑲᔪᓯᕗᖅ. 
 
ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. ᒥᓂᔅᑕ ᐲᑕᓴᓐ. 
 

ᒪᓕᒐᒃᓴᖅ 46 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ ᐃᓐᓇᑐᖃᐃᑦ ᐊᒻᒪᓗ ᐊᔪᕈᑎᖃᖅᑐᑦ ᑎᒥᒥᒍᑦ 
ᐱᖁᑎᒥᓐᓄᑦ ᑖᒃᓰᔭᐃᔭᖅᑕᐃᓕᒪᑎᑕᐅᔪᓐᓇᕐᓂᖏᓐᓄᑦ ᒪᓕᒐᖅ - ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖓ 

 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᐱᒋᐊᖅᑎᑦᑎᕗᖓ, ᐊᐃᑉᐱᖅᑕᐅᓪᓗᖓ ᒪᓕᒐᓕᐅᖅᑎᒧᑦ ᖃᖏᖅᖠᓂᐅᑉ 
ᓂᒋᐊᓄᑦ-ᑎᑭᕌᖅᔪᐊᕐᒧᓪᓗ, ᒪᓕᒐᒃᓴᖅ 46, ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ ᐃᓐᓇᑐᖃᐃᑦ ᐊᒻᒪᓗ ᐊᔪᕈᑎᖃᖅᑐᑦ 
ᑎᒥᒥᒍᑦ ᐱᖁᑎᒥᓐᓄᑦ ᑖᒃᓰᔭᐃᔭᖅᑕᐃᓕᒪᑎᑕᐅᔪᓐᓇᕐᓂᖏᓐᓄᑦ ᒪᓕᒐᖅ ᐅᖃᓕᒫᖅᑕᐅᖁᓪᓗᒍ 
ᓯᕗᓪᓕᖅᐹᖓᓐᓂᒃ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. ᐱᖁᔨᕗᖔᕈᑦ ᓈᒻᒪᒻᒪᑦ. ᓈᒻᒪᒃᓴᖅᑐᓕᒫᑦ ᐃᓵᓪᓕᑦ. 
ᓈᒻᒪᓴᓐᖏᑦᑐᓪᓕᑭᐊᖅ. ᐱᖁᔨᕗᖔᕈᑦ ᑲᔪᓯᕗᖅ. 
 
ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. ᒥᓂᔅᑕ ᐲᑕᓴᓐ. 
 

ᒪᓕᒐᒃᓴᖅ 47 - ᒪᓕᒐᖅ ᓯᓚᖅᔪᐊᕐᒥ ᖃᖓᑕᓱᓕᕆᓂᕐᒧᑦ ᐱᖁᔭᖓᓐᓄᑦ ᒪᓕᒐᖅ - ᓯᕗᓪᓕᖅᐹᒥᒃ 
ᐅᖃᓕᒫᖅᑕᐅᓂᖓ 

 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᐱᒋᐊᖅᑎᑦᑎᕗᖓ, ᐊᐃᑉᐱᖅᑕᐅᓪᓗᖓ ᒪᓕᒐᓕᐅᖅᑎᒧᑦ ᖃᖏᖅᖠᓂᐅᑉ 
ᓂᒋᐊᓄᑦ-ᑎᑭᕌᖅᔪᐊᕐᒧᓪᓗ, ᒪᓕᒐᒃᓴᖅ 47, ᒪᓕᒐᖅ ᓯᓚᖅᔪᐊᕐᒥ ᖃᖓᑕᓱᓕᕆᓂᕐᒧᑦ ᐱᖁᔭᖓᓐᓄᑦ ᒪᓕᒐᖅ 
ᐅᖃᓕᒫᖅᑕᐅᖁᓪᓗᒍ ᓯᕗᓪᓕᖅᐹᖓᓐᓂᒃ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. ᐱᖁᔨᕗᖔᕈᑦ ᓈᒻᒪᒻᒪᑦ. ᓈᒻᒪᒃᓴᖅᑐᓕᒫᑦ ᐃᓵᓪᓕᑦ. 
ᓈᒻᒪᓴᓐᖏᑦᑐᓪᓕᑭᐊᖅ. ᐱᖁᔨᕗᖔᕈᑦ ᑲᔪᓯᕗᖅ. 
 
ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. ᒥᓂᔅᑕ ᐲᑕᓴᓐ. 
 

ᒪᓕᒐᒃᓴᖅ 48 - ᐊᔾᔨᒌᓐᖏᑦᑐᓂᑦ ᒪᓕᒐᕐᓂᑦ ᐋᖅᑭᒋᐊᕆᓂᕐᒧᑦ ᒪᓕᒐᖅ, ᓈᓴᑎᖓ 3, 2010 - 
ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖓ 

 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᐱᒋᐊᖅᑎᑦᑎᕗᖓ, ᐊᐃᑉᐱᖅᑕᐅᓪᓗᖓ ᒪᓕᒐᓕᐅᖅᑎᒧᑦ ᖃᖏᖅᖠᓂᐅᑉ 
ᓂᒋᐊᓄᑦ-ᑎᑭᕌᖅᔪᐊᕐᒧᓪᓗ, ᒪᓕᒐᒃᓴᖅ 48, ᐊᔾᔨᒌᓐᖏᑦᑐᓂᑦ ᒪᓕᒐᕐᓂᑦ ᐋᖅᑭᒋᐊᕆᓂᕐᒧᑦ ᒪᓕᒐᖅ, ᓈᓴᑎᖓ 3, 
2010 ᐅᖃᓕᒫᖅᑕᐅᖁᓪᓗᒍ ᓯᕗᓪᓕᖅᐹᖓᓐᓂᒃ. ᖁᔭᓐᓇᒦᒃ ᐅᖃᖅᑏ. 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. ᐱᖁᔨᕗᖔᕈᑦ ᓈᒻᒪᒻᒪᑦ. ᓈᒻᒪᒃᓴᖅᑐᓕᒫᑦ ᐃᓵᓪᓕᑦ. 
ᓈᒻᒪᓴᓐᖏᑦᑐᓪᓕᑭᐊᖅ. ᐱᖁᔨᕗᖔᕈᑦ ᑲᔪᓯᕗᖅ. 
 
ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. ᒥᓂᔅᑕ ᑕᑉᑑᓇ. 
 

ᒪᓕᒐᒃᓴᖅ 49 - ᐱᕈᖅᓯᐊᒥᓂᕐᓂᑦ ᓂᐅᕐᕈᑎᖃᓐᓂᕐᒧᑦ ᒪᓕᒐᖅ ᐲᖅᑕᐅᓂᖓ - ᓯᕗᓪᓕᖅᐹᒥᒃ 
ᐅᖃᓕᒫᖅᑕᐅᓂᖓ 

 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᐱᒋᐊᖅᑎᑦᑎᕗᖓ, ᐊᐃᑉᐱᖅᑕᐅᓪᓗᖓ ᒪᓕᒐᓕᐅᖅᑎᒧᑦ ᐊᕐᕕᐊᓄᑦ, 
ᒪᓕᒐᒃᓴᖅ 49, ᐱᕈᖅᓯᐊᒥᓂᕐᓂᑦ ᓂᐅᕐᕈᑎᖃᓐᓂᕐᒧᑦ ᒪᓕᒐᖅ ᐲᖅᑕᐅᓂᖓ ᐅᖃᓕᒫᖅᑕᐅᖁᓪᓗᒍ 
ᓯᕗᓪᓕᖅᐹᖓᓐᓂᒃ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. ᐱᖁᔨᕗᖔᕈᑦ ᓈᒻᒪᒻᒪᑦ. ᓈᒻᒪᒃᓴᖅᑐᓕᒫᑦ ᐃᓵᓪᓕᑦ. 
ᓈᒻᒪᓴᓐᖏᑦᑐᓪᓕᑭᐊᖅ. ᐱᖁᔨᕗᖔᕈᑦ ᑲᔪᓯᕗᖅ. 
 
ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. ᒥᓂᔅᑕ ᐲᑕᓴᓐ. 
 

ᒪᓕᒐᒃᓴᖅ 50 - ᓄᓇᕗᒻᒥ ᐊᐅᓪᓚᐅᔾᔨᔨᓂᑦ ᐸᓯᔭᒃᓴᐅᓂᕐᒧᑦ ᓴᐳᒻᒥᔭᐅᖁᓪᓗᒋᑦ ᑮᓇᐅᖃᕐᕕᒃ ᒪᓕᒐᖅ, 
ᐲᖅᑕᐅᓂᖓ - ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖓ 

 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᐱᒋᐊᖅᑎᑦᑎᕗᖓ, ᐊᐃᑉᐱᖅᑕᐅᓪᓗᖓ ᒪᓕᒐᓕᐅᖅᑎᒧᑦ ᖃᖏᖅᖠᓂᐅᑉ 
ᓂᒋᐊᓄᑦ-ᑎᑭᕌᖅᔪᐊᕐᒧᓪᓗ, ᒪᓕᒐᒃᓴᖅ 50, ᓄᓇᕗᒻᒥ ᐊᐅᓪᓚᐅᔾᔨᔨᓂᑦ ᐸᓯᔭᒃᓴᐅᓂᕐᒧᑦ ᓴᐳᒻᒥᔭᐅᖁᓪᓗᒋᑦ 
ᑮᓇᐅᖃᕐᕕᒃ ᒪᓕᒐᖅ, ᐲᖅᑕᐅᓂᖓ ᐅᖃᓕᒫᖅᑕᐅᖁᓪᓗᒍ ᓯᕗᓪᓕᖅᐹᖓᓐᓂᒃ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. ᐱᖁᔨᕗᖔᕈᑦ ᓈᒻᒪᒻᒪᑦ. ᓈᒻᒪᒃᓴᖅᑐᓕᒫᑦ ᐃᓵᓪᓕᑦ. 
ᓈᒻᒪᓴᓐᖏᑦᑐᓪᓕᑭᐊᖅ. ᐱᖁᔨᕗᖔᕈᑦ ᑲᔪᓯᕗᖅ. 
 
ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 18: ᐊᐃᑉᐹᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 19. 
ᑲᑎᒪᑐᐃᓐᓇᕆᐊᓕᕐᓂᖅ ᐃᓱᒪᒃᓴᖅᓯᐅᕈᑎᑖᕐᓂᐊᕐᓗᓂ ᐱᖁᔭᒃᓴᓂᑦ ᐊᓯᖏᓐᓂᓪᓗ. ᒪᓕᒐᒃᓴᖅ 38, 39, 40 
ᐊᒻᒪᓗ 41 ᒥᔅᑕ ᓂᖏᐅᖓᓐ ᐃᒃᓯᕙᐅᑕᕆᔭᐅᓗᓂ. ᑲᔪᓯᒋᐊᓚᐅᓐᖏᓂᑦᑎᓐᓂ ᑲᑎᒪᑐᐃᓐᓇᓂᕐᒧᑦ 
ᓄᖅᑲᖓᑲᐃᓐᓇᓂᐊᖅᑐᒍᑦ 20 ᒥᓇᑦᑎᓂᑦ. 
 
ᐃᖅᓱᖅᑎ. 
 
>>ᓄᖅᑲᖓᑲᐃᓐᓇᖅᑐᑦ 15:24ᒥ ᑲᔪᓯᒃᑲᓂᖅᑐᑎᓪᓗ 15:54ᒥ 
 
ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ ᒪᓕᒐᒃᓴᐃᑦ ᐊᓯᖏᓪᓗ 

 
ᐃᒃᓯᕙᐅᑕ (ᔮᓂ ᓂᖏᐅᖓᓐ) (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᑐᐃᓐᓇᕆᐊᓕᖅᐳᒍᑦ. ᑲᑎᒪᑐᐃᓐᓇᑎᓪᓗᑕ ᐅᑯᓂᖓ 
ᐱᓕᕆᐊᔅᓴᖃᖅᐳᒍᑦ. ᐱᖁᔭᒃᓴᖅ 38, 39, 40 ᐊᒻᒪᓗ 41. ᖃᓄᐃᓕᐅᕈᒪᓕᖅᐸᑦ ᑲᑎᖅᒪᔩᑦ? ᒥᔅᑕ ᕋᒻᐴᑦ. 
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᑲᔪᓯᔪᒪᔪᒍᑦ ᐱᖁᔭᒃᓴᖅ 38 ᐊᒻᒪᓗ ᐊᕙᑎᒥᐅᑕᓕᕆᔨᒃᑯᑦ 
ᐊᒻᒪᓗ ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ ᐱᔪᓐᓇᖅᓯᒍᑦᑕᓗ ᕿᒥᕐᕈᒍᒪᔪᒍᑦ ᒪᓕᒐᓕᕆᔨᒃᑯᓐᓂᑦ ᐊᒻᒪᓗ 
ᓄᓇᕗᒻᒥ ᓯᓚᑦᑐᔅᓴᕐᕕᓕᕆᔨᒃᑯᑦ ᐊᒻᒪᓗ ᒪᓕᒐᓕᐅᖅᑎᒃᑯᑦ ᑮᓇᐅᔭᖅᑐᕈᑎᒃᓴᖏᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. ᓇᓪᓕᐅᓂᖅᓯᐅᑦᑎᐊᕆᑦ. ᑕᐃᒪ ᐊᖏᖅᐱᑖ ᐱᒋᐊᕐᓂᐊᕐᓗᑕ 
ᐊᑭᑐᔪ ᐊᑭᑐᔫᑎᔅᓴᖁᑎᖏᓐᓂᑦ ᐊᕙᑎᒥᐅᑕᓕᕆᔨᒃᑯᑦ?  

ᐃᓚᖏᑦ ᑲᑎᒪᔩᑦ: ᐊᖏᐳᒍᑦ 
 
ᒪᓕᒐᒃᓴᖅ 38 - ᑮᓇᐅᔭᓂᑦ ᐃᓚᒋᐊᕈᑦ (ᐊᑭᑐᔪᖅᑐᕈᑎᓄᑦ) ᒪᓕᒐᖅ, 2011-2012 - ᐊᕙᑎᓕᕆᔨᒃᑯᑦ - 

ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑕᐃᒪ ᐊᐱᕆᒍᒪᔭᕋ ᒥᓂᔅᑕ ᓯᐅᑦᓴᒃ, ᐊᕙᑎᒥᐅᑕᓕᕆᔨᒃᑯᓐᓂ ᒪᑐᐃᖅᓯᒍᑎᒥᓂᒃ 
ᐅᖃᐅᓯᖃᖁᓪᓗᒍ. ᒥᓂᔅᑕ ᓯᐅᑦᓴᒃ. 
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): ᒪᑦᓇ, ᐃᒃᓯᕙᐅᑖᖅ ᐊᒻᒪᓗ ᑲᑎᒪᔩᑦ. ᖁᕕᐊᓱᑉᐳᖓ ᑕᕝᕙᓃᒍᓐᓇᕋᒪ 
ᑲᑎᒪᑐᐃᓐᓇᕐᓂᐊᖅᑎᓪᓗᑕ ᐃᖅᑲᓇᐃᔭᖅᑎᒐ ᐊᑭᑐᔫᑏᑦ ᐸᕐᓇᒃᓯᒪᔭᖏᑦ 2011-12 ᐱᔾᔪᑎᒋᓂᐊᕐᓗᒋᑦ. 
 
ᐃᒃᓯᕙᐅᑖᖅ, ᐊᕙᑎᒥᐅᑕᓕᕆᔨᒃᑯᑦ ᐊᑭᑐᔫᑎᒃᑯᖏᑦ 2011-12-ᒥ $4,020,000, ᐊᑭᑐᔫᑏᑦ ᐊᑐᖅᑐᒃᓴᐃᑦ 2011-
12 ᓯᑕᒪᓂᑦ ᐱᔾᔪᑎᖃᓗᐊᕐᒪᑕ: ᐆᒪᔪᓕᕆᓂᕐᒧᑦ; ᐊᕙᑎᒥᐅᑕᓂᒃ ᓴᐳᔾᔨᓂᖅ; ᒥᕐᖑᐃᖅᓯᕐᕖᑦ; ᐊᒻᒪᓗ 
ᐊᔾᔨᐅᓐᖏᑦᑐᑦ ᐊᒻᒪᓗ ᐃᖃᓗᓕᕆᓂᖅ; ᓇᑦᑎᓕᕆᓂᕐᓗ. ᑕᒪᒃᑯᐊ 2011-12-ᒥ ᑖᒃᑯᐊ ᐊᑭᑐᔫᑎᓄᑦ ᐊᑐᖅᑐᒃᓴ 
$2,785,000 ᐊᑐᖅᑕᐅᓂᐊᖅᐳᑦ ᐆᒪᔪᓂᒃ ᐊᐅᓚᑦᑎᕕᑦᑎᓐᓂᑦ. 
 
ᑖᒃᑯᐊ ᐃᓚᖏᑦ ᐆᒪᔪᓕᕆᕝᕖᑦ ᓄᓇᓕᓐᓂ ᓄᑖᓐᖑᖅᑎᑕᐅᒋᐊᖃᕐᒪᑕ. ᓴᓇᓂᐊᖅᐳᒍᑦ ᓄᑖᓂᒃ ᓴᓪᓕᕐᒥ, 
ᐸᕐᓇᑉᐸᓪᓕᐊᓗᑕᓗ ᐆᒪᔪᓕᕆᕝᕕᔅᓴᐅᒐᔭᖅᑐᒥᓂᑦ ᐸᓐᓂᖅᑑᒥ ᐊᒻᒪᓗ ᓄᑖᓐᖑᖅᑎᑦᑎᓗᑕ ᑕᒪᒃᑯᓂᖓ 
ᐃᓚᖏᓐᓂᑦ ᓄᓇᓕᓐᓂ. ᐃᓇᖏᖅᑕᐅᓗᑎᓪᓗ ᑕᒪᒃᑯᐊ ᓄᑕᐅᓐᖏᑦᑐᑐᖃᐅᓕᖅᑐᑦ ᓄᓇᒃᑰᕈᑎᖏᑦ. 
 
ᐃᒃᓯᕙᐅᑖᖅ, 2011-12 ᐊᕐᕌᒍᒥ ᐃᖅᑲᓇᐃᔭᕐᕕᒐ ᐸᕐᓇᔅᓯᒪᕗᖅ ᐊᑐᕐᓂᐊᖅᑐᑕ $70,000-ᓂᒃ ᑖᒃᑯᓄᖓ 
ᐊᑭᑐᔫᑎᓄᑦ ᐃᖃᓗᓕᕆᓂᕐᒧᑦ ᓇᑦᑎᓕᕆᓂᕐᒧᓪᓗ ᐊᒻᒪᓗ ᐊᕙᑎᒥᐅᑕᑦ ᓴᐳᑎᑕᐅᔪᓐᓇᖁᓪᓗᒍ. ᑕᐃᒪᓐᓇ 
ᓄᓇᒃᑰᕈᑎᑖᕆᐊᖃᕋᑦᑕ, ᓲᕐᓗ ᓯᑭᑑᓂᒃ ᐊᒻᒪᓗ ᕼᐋᓐᑕᓂᒃ ᑖᒃᑯᓇᓂ. ᓂᐅᕕᕐᓂᖅ ᑕᒪᒃᑯᓂᖓ ᑕᐃᒪᓐᓇ 
ᐱᒋᐊᖃᕋᑦᑕ ᒪᓕᒐᖅᑎᒍᑦ ᑕᒪᒃᑯᐊ ᒪᓕᑦᑕᐅᔪᓐᓇᖁᓪᓗᒋᑦ ᒪᓕᑦᑕᐅᒋᐊᖃᖅᑐᑦ ᑕᒪᒃᑯᐊ 
ᐱᓕᕆᐊᕆᔭᐅᒋᐊᖃᕐᓂᖏᑦ ᐃᖃᓗᓕᕆᓂᖅ, ᓇᑦᑎᓕᕆᓂᕐᓗ ᐊᕙᑎᒥᐅᑕᓂᓪᓗ ᓴᐳᔾᔨᓂᖅ.  
 
ᐃᒃᓯᕙᐅᑖᖅ, 2011-12-ᒥ ᐊᑭᑐᔫᑎᓄᑦ ᐊᑐᖅᑐᒃᓴᐃᑦ ᑖᒃᑯᐊ ᒥᕐᖑᐃᖅᓯᕐᕕᒻᒥ ᐱᓕᕆᐊᕆᒋᐊᖃᖅᑕᓯᓐᓂᑦ. 
ᑕᒪᒃᑯᐊ ᒥᕐᖑᐃᖅᓯᕐᕖᑦ ᐱᓕᕆᐊᖃᓪᓚᕆᒋᐊᖃᕋᑦᑐᒍ ᓴᐳᔾᔨᓗᒋᑦ ᓴᖅᑭᔮᖅᑎᓪᓗᒋᓪᓗ ᓄᓇᐃᑦ 
ᐃᓕᖅᑯᓯᖃᕐᕕᖏᓪᓗ. ᒥᕐᖑᐃᖅᓯᕐᕖᑦ ᐃᒪᓐᓇ ᐊᑐᖃᑦᑕᕋᑦᑎᒍ ᖁᕕᐊᓱᒍᑕᐅᖃᑦᑕᕐᒪᑕ ᑲᔾᔮᕈᑕᐅᖃᑦᑕᕐᒪᑕ 
ᓄᓇᓕᓐᓂ. ᑕᒪᓐᓇ ᐱᔾᔪᑎᒋᓪᓗᒍ ᑕᐃᒪᓐ ᒥᕐᖑᐃᖅᓯᕐᕖᑦ ᑕᐃᒪᓐᓇ ᓄᓇᕗᒻᒥᐅᓄᑦ ᐳᓚᕋᖅᑎᓄᓪᓗ 
ᐊᑐᖅᑕᐅᔪᓐᓇᑦᑎᐊᕆᐊᖃᕐᒪᑕ.  
 
2011-12-ᒥ ᐊᕐᕌᒍᒥ ᐊᑐᕐᓂᐊᖅᐳᒍᑦ $1,165,000 ᑖᒃᑯᓇᓂ ᒥᕐᖑᐃᖅᓯᕐᕕᒻᒥ ᐱᓕᕆᐊᕆᓗᒋᑦ. ᐊᒻᒪᓗᑦᑕᐅᖅ 
ᑲᔪᓯᓂᐊᖅᑐᑕ ᑕᐃᑲᓂ ᕚᓐᑰᕙᒥ, ᑕᐃᒪᓐᓇ ᑲᓇᑕᒥ ᐃᓕᑕᕆᔭᐅᔪᓐᓇᖁᓪᓗᒍ ᒥᕐᖑᐃᖅᓯᕐᕕᒃ. ᐊᒻᒪᓗᑦᑕᐅᖅ 
ᓄᑖᖅ ᐋᒃᓱ ᕼᐊᐃᕗ ᖁᑦᑎᑦᑐᒥ, ᐊᒻᒪᓗ ᐊᕐᕕᐊᑦ ᓴᓂᐊᓂ, ᐊᒻᒪᓗ ᓴᓂᑭᓗᐊᑉ ᓴᓂᐊᓂ. 
 
ᑕᒪᒃᑯᐊ ᐃᖃᓗᓐᓂ ᑰᖓᓄᑦ ᐃᑳᕈᑦ ᐱᔾᔪᑎᒋᓪᓗᒍ ᑕᕝᕙᓂ ᐃᖃᓗᓐᓂ ᑕᒪᓐᓇ ᓄᓇᕗᑦ ᒐᕙᒪᒃᑯᑦ 
ᐃᓱᒪᓕᐅᕈᑎᖃᖅᓯᒪᔪᖅ ᑕᒪᓐᓇ ᓄᖅᑲᖅᑎᑕᓚᐅᐱᓪᓚᓐᓂᐊᖅᑎᓪᓗᒍ. ᑕᐃᒪᓐᓇ ᒪᑐᐃᓐᖔᖏᓐᓇᕐᓂᐊᖅᑐᑦ 
ᕿᒥᕐᕈᔭᐅᓂᐊᖅᑐᓂᓗ ᓯᕗᓂᒃᓴᐅᓂᐊᖅᑐᒥᑦ ᐊᓯᖏᓐᓂᑦ ᐱᔪᓐᓇᖅᓯᒍᑦᑕ ᐱᓕᕆᖃᑎᖃᕈᓐᓇᖅᓯᒍᑦᑕᓗ. 
 
ᑕᐃᒪ ᐊᐅᓚᑦᑏᓐᓇᕐᓂᐊᖅᐳᒍᑦ ᑕᒪᒃᑯᓂᖓ ᓄᓇᓕᓐᓂ ᐅᑯᐊ ᐃᓚᒋᔭᐅᓗᑎᒃ: ᓴᓇᔭᐅᓂᖓ ᑖᓐᓇ 
ᐊᖅᑯᑎᒃᓴᐅᓂᐊᖅᑐᖅ ᐃᓕᐅᖅᑲᐃᓂᖅ ᐅᓗᕆᐊᓇᖅᑕᐃᓕᒪᒍᑎᒃᓴᓂᒃ ᓇᓗᓇᐃᒃᑯᑕᕐᓂᓪᓗ ᑕᕝᕙᓂ ᖁᕐᓗᖅᑑᕐᒥ. 
ᑖᒃᑯᐊ ᐋᖅᑭᓱᖅᑕᐅᓂᖏᑦ ᐱᔾᔪᑎᒃᓴᐃ ᒪᓕᔾᔪᐊᖅ ᒥᕐᖑᐃᖅᓯᕐᕕᖓᓂ ᑭᓐᖓᕐᓂ, ᐊᒻᒪᓗᑦᑕᐅᖅ ᐃᑎᔾᔭᕆᐊᖅ 
ᑭᒻᒥᕆᐊᕐᒥ. ᐊᒻᒪᓗ ᓴᓇᓂᖅ ᐃᓕᐅᖅᑲᐃᓂᕐᓗ ᓇᓗᓇᐃᒃᑯᑕᓂᑦ ᐊᓯᖏᓐᓂᓪᓗ ᓇᓂᑐᐃᓐᓇᖅ ᓄᓇᕗᒻᒥ 
ᓄᓇᓕᓐᓂ. 

ᐃᒃᓯᕙᐅᑖᖅ, ᐊᕙᑎᒥᐅᑕᓕᕆᔨᒃᑯᑦ ᐸᕐᓇᒃᓯᒪᒍᑎᒋᔭᖏᑦ ᐊᑭᑐᔫᑎᓄᑦ ᐊᑐᖅᑕᐅᓂᐊᖅᑐᓄᑦ ᓄᓇᕗᒻᒥᐅᓄᑦ 
ᐊᑐᖅᑕᐅᖃᑦᑕᕐᓂᐊᕐᒪᑕ ᓄᓇᓕᓐᓂᓗ ᓄᓇᕗᒻᒥ ᓯᕗᓪᓕᖅᐸᐅᑎᑕᐅᒐᖃᕐᓂᐊᖅᑐᑎᑦ ᑖᒃᑯᐊ ᒪᓕᓪᓗᒋᑦ 
ᑕᒪᑉᑕᓚᓯᒪᔪᒥ. ᒪ’ᓇ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᓯᐅᑦᓴᒃ. ᐱᓕᕆᔨᔅᓴᕐᓃᑦ ᑕᐅᓄᓐᖓᐅᖃᑎᖃᕈᒪᕖᑦ?  
 
ᐊᖓᔪᖅᑳᖅ ᑕᓂᐅᓪ ᓯᐅᑦᓴᒃ (ᑐᓵᔨᑎᒍᑦ): ᐄ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. ᑖᒃᑯᐊ ᑲᑎᒪᔩᑦ ᐊᖏᖅᐹᑦ ᑖᒃᑯᐊ ᐱᓕᕆᔨᖏᑦ 
ᑕᐅᓄᓐᖓᖃᑕᐅᔪᓐᓇᖁᓪᓗᒋᑦ? 
 
ᐃᓚᖏᑦ ᑲᑎᒪᔩᑦ: ᐊᖏᐳᒍᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᖅᓱᒃᑏ, ᑕᐃᒃᑯᐊ ᐃᑲᔪᑲᐃᓐᓇᓚᐅᕐᒥᒃᑭ ᐃᒃᓯᕙᐅᑕᕆᓂᐊᖅᑕᖏᓐᓄᑦ. 
(ᑐᓵᔨᑎᒎᓕᖅᑐᖅ) ᖁᔭᓐᓇᒦᒃ. ᒥᓂᔅᑕ ᓯᐅᑦᓴᒃ ᑭᒃᑰᒻᒪᖔᑎᒃ ᑕᕝᕙᓃᖃᑏᒃᑭ ᐅᖃᐅᓯᕆᓐᖑᐊᑕᖅᓯᓐᓇᓚᐅᕐᒥᒃᑭᒃ.  
 
ᐊᖓᔪᖅᑳᖅ ᑕᓂᐅᓪ ᓯᐅᑦᓴᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᕙᓃᖃᑎᒋᔭᕋ ᑖᓐᓇ ᓴᐅᒥᓐᓃᑦᑐᖅ, 
ᑕᐃᕕᑦ ᐊᕿᐊᕈᖅ, ᑕᐃᑦᑎᐊᕈᓐᓇᓯᔭᔅᓴᕆᕙᕋ, ᐊᕙᑎᓕᕆᔨᒃᑯᓐᓄᑦ ᑐᖏᓕᕋ; ᑕᐃᕕᑦ ᒫᓐᑏᑦ, 
ᒥᕐᖑᐃᓯᕐᕕᓕᕆᔨᒃᑯᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. ᑐᓐᖓᓱᒋᔅᓯ. ᑖᓐᓇ ᑲᑎᒪᔨᕋᓛᓄᑦ ᐃᒃᓯᕙᐅᑕᐅᔪᖅ 
ᓄᓇᓕᓐᓂ ᐱᕙᓪᓕᐊᔪᓕᕆᔨᒃᑯᓄᓪᓗ ᐅᖃᐅᓯᔅᓴᖃᖅᐸ ᒪᑐᐃᖅᓯᔾᔪᑎᖏᓐᓂ? ᑲᔪᓯᓚᐅᕆᑦ, ᒥᔅᑕ ᕋᒻᐴᑦ.  
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᕕᐊᓱᒃᐳᖓ ᒪᑐᐃᖅᓯᔾᔪᑎᓐᓂᒃ ᐅᖃᐅᓯᖃᕈᓐᓇᕋᒪ ᑭᒡᒐᖅᑐᕐᓗᒋᑦ 
ᑲᑎᒪᔨᕋᓛᑦ ᓄᓇᓕᓕᕆᓂᕐᒧᑦ ᐱᕙᓪᓕᐊᔪᓕᕆᓂᕐᒧᓪᓗ ᑲᑎᒪᑐᐃᓐᓇᕐᓂᖅ ᐱᒋᐊᓕᖅᑎᓪᓗᒍ 
ᐃᓱᒪᒃᓴᖅᓯᐅᕈᑎᒋᓗᒋᑦ ᐱᓕᕆᕝᕕᖓᑦᑕ ᐊᕙᑎᓕᕆᔨᒃᑯᑦ ᐊᑐᕈᒫᖅᑕᖏᓐᓂᒃ ᐊᕐᕌᒍᐊᓄᑦ 2011-2012 
ᐊᑭᑐᔪᖅᑐᕈᑎᒃᓴᓄᑦ.  ᑲᑎᒪᔨᐅᖃᑕᐅᔪᑦ ᐅᔾᔨᕈᓱᒃᐳᑦ ᐱᓕᕆᕝᕕᐅᑉ ᐊᑭᑐᔪᖅᑐᕈᑎᒃᓴᖏᑦ ᐊᕐᕌᒍᒧᑦ 2011-2012  
$4.020 ᒥᓕᐊᓐᖑᖕᒪᑕ.  ᐱᓕᕆᕝᕕᐅᑉ ᐊᑭᑐᔪᓄᑦ ᐊᑐᕈᒫᖅᑕᖏᑦ ᐊᕐᕌᒍᒧᑦ 2010-2011 $2.160 
ᒥᓕᐊᓐᖑᓚᐅᖅᓯᒪᔪᑦ ᐊᒻᒪ ᐊᑭᑐᔪᖅᑐᕈᑎᒃᓴᖃᓚᐅᖅᑐᑦ $1.685 ᒥᓕᐊᓐᓂᒃ 2009-2010 ᐊᕐᕌᒍᐊᓂ. 
 
ᐃᒃᓯᕙᐅᑖᖅ, ᐱᓕᕆᕝᕕᐅᑉ 2008-2009-ᒥ ᐊᑭᑐᔪᖅᑐᕈᑎᒃᓴᖏᑦ ᐱᖃᓯᐅᔾᔨᓯᒪᕗᑦ $600,000-ᓂᒃ  
ᑮᓇᐅᔭᖃᖅᑎᑕᐅᓂᖓᓄᑦ ᑯᕌᕐᕈᖕᒥ ᒥᓐᖑᐃᖅᓯᕐᕕᐅᑉ ᓴᓇᔭᐅᓂᒃᓴᖓᓗᑦ.  ᐊᒻᒪᓗ $100,000 ᑐᓂᔭᐅᓚᐅᖅᑐᖅ 
ᑖᒃᑯᓄᖓ ᐱᓕᕆᐊᒃᓴᓄᑦ ᐊᕐᕌᒍᐊᓂ 2009-2010.  ᑮᓇᐅᔭᓂᒃ ᑐᓂᔭᒃᓴᖅᑕᖃᖏᑦᑐᖅ ᑕᕝᕗᖓ ᐱᓕᕆᐊᒃᓴᒧᑦ 
ᐊᕐᕌᒍᐊᓂ 2011-2012 ᐊᑭᑐᔪᖅᑐᕈᑎᒃᓴᓄᑦ ᒥᒃᓴᐅᓴᒃᑕᐅᓯᒪᔪᓂ.  
 
ᒥᓂᔅᑕ ᑲᑎᒪᔨᕋᓛᑦ ᓵᖓᓃᑦᑎᓪᓗᒍ, ᑲᑎᒪᔨᐅᖃᑕᐅᔪᑦ ᐅᖃᐅᔾᔭᐅᓚᐅᖅᑐᑦ $100,000 ᐊᑐᕈᒫᖅᑕᒃᓴᐅᓚᐅᕐᒪᑦ 
2009-2010 ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓂ ᐊᒻᒪ ᐊᑭᓕᐅᑕᐅᓚᐅᖅᑐᖅ ᒪᕐᕉᖕᓄᑦ ᖃᐅᔨᓴᖅᑕᐅᔪᖕᓄᑦ ᑯᕌᕐᕈᖕᒥ 
ᒥᓐᖑᐃᖅᓯᕐᕕᒃ ᐱᕙᓪᓕᐊᑎᑕᐅᓂᖓᓄᑦ ᐱᓕᕆᐊᖃᖅᑎᓪᓗᒋᑦ.  ᑲᑎᒪᔨᐅᖃᑕᐅᔪᑦ ᐃᑲᔪᖅᑐᐃᑦᓯᐊᖅᑐᑦ 
ᑕᒪᑐᒧᖓ ᐱᓕᕆᐊᒧᑦ, ᐃᓕᓴᖅᓯᔪᓪᓗ ᐅᓄᖅᑐᓂᒃ ᐱᔾᔪᑎᐅᔪᓂᒃ ᐋᖅᑭᒡᓯᔭᕆᐊᖃᕐᓂᐊᕐᒪᑕ ᒥᓐᖑᐃᖅᓯᕐᕕᒃ 
ᓯᕗᒧᐊᒃᑎᑕᐅᒃᑲᓐᓂᓚᐅᖏᓐᓂᖓᓂ.  ᑲᑎᒪᔨᐅᖃᑕᐅᔪᑦ ᐅᖃᐅᔾᔭᐅᓯᒪᓕᖅᑐᑦ ᒥᓂᔅᑕᒧᑦ 
ᑐᓴᕋᓱᐊᒃᑲᓐᓂᕐᓂᐊᕐᓂᖏᓐᓄᒃ ᐊᒻᒪ ᐃᖅᑲᓇᐃᔭᖅᑕᐅᒃᑲᓐᓂᕐᓂᐊᕐᓂᖓᓂ ᑕᒪᓐᓇ ᐱᓪᓗᒍ ᐱᔾᔪᑎᐅᔪᖅ ᐊᒻᒪ 
ᓄᓇᒧᑦ ᐊᒻᒪ ᐅᔭᕋᒃᓴᒧᑦ ᓴᐳᒻᒥᒃᓯᔾᔪᑎᖃᕐᓗᑎᒃ ᑕᐅᕙᓂ.  ᑲᑎᒪᔨᐅᖃᑕᐅᔪᑦ ᕿᓚᓈᖅᑐᑦ 
ᑐᓴᖅᑎᑕᐅᖃᑦᑕᕐᓂᐊᕐᓂᖏᓐᓂᒃ ᐊᑯᓚᐃᑦᑐᒃᑯᑦ ᑕᒪᑐᒧᖓ ᐱᓕᕆᐊᖃᖅᑎᓪᓗᒋᑦ. 
 
ᐃᒃᓯᕙᐅᑖᖅ, ᐱᓕᕆᕝᕕᐅᑉ ᑐᒃᓯᕋᐅᑎᖏᑦ 2011-2012 ᐊᑭᑐᔪᖅᑐᕈᑎᒃᓴᓄᑦ ᒥᒃᓴᐅᓴᒃᓯᒪᔪᑦ ᐱᖃᓯᐅᔾᔨᓯᒪᕗᑦ 
$1.865 ᒥᓕᐊᓐᓂᒃ ᑮᓇᐅᔭᖃᖅᑎᑦᑎᔾᔪᑕᐅᓂᐊᖅᑐᒥᒃ ᑭᖑᕝᕕᖅᓯᔾᔪᑕᐅᓗᓂ ᒐᕙᒪᒃᑯᑦ ᐆᒪᔪᕐᓂᐊᖅᑎᒃᑯᖏᑕ 
ᑎᑎᕋᕐᕕᒃᓴᖓᓐᓂᒃ ᓴᓪᓕᕐᓂ.  ᐱᓕᕆᕝᕕᐅᑉ ᐊᕐᕌᒍᓄᑦ ᑕᓪᓕᒪᓄᑦ ᐊᑭᑐᔪᖅᑐᕈᑎᒃᓴᓄᑦ ᐸᕐᓇᐅᑎᖏᑦ 

ᐅᖃᖅᓯᒪᔪᑦ ᐆᒪᔪᕐᓂᐊᖅᑎᒃᑯᑦ ᑎᑎᕋᕐᕕᖏᑦ ᐸᖕᓂᖅᑑᕐᒥ, ᓇᐅᔮᓂ ᐊᒻᒪ ᖃᐅᓱᐃᑦᑐᕐᒥ 
ᐊᓯᔾᔨᖅᑕᐅᓛᓕᕐᓂᖏᓐᓂᒃ ᐊᕐᕌᒍᓂ ᐊᒡᒋᖅᑐᓂ. 
 
ᐱᓕᕆᕝᕕᐅᑉ 2011-2012  ᐊᑭᑐᔪᖅᑐᕈᑎᒃᓴᓄᑦ ᒥᒃᓴᐅᓴᒃᓯᒪᔭᖏᑦ ᐸᕐᓇᒃᓯᒪᕗᑦ $500,000  
ᑮᓇᐅᔭᖅᑐᕈᑎᒃᓴᓂᒃ ᓄᑖᕈᕆᐊᖅᑎᑦᓯᔾᔪᑕᐅᓂᐊᖅᑐᑦ ᓱᕋᒃᓯᒪᔪᖁᑎᖏᓐᓄᑦ ᐆᒪᔪᕐᓂᐊᖅᑎᒃᑯᑦ ᑎᑎᕋᕐᕕᖏᓐᓂ 
ᐊᒻᒪ ᖃᐅᔨᓴᐃᕕᖕᓂ ᓄᓇᕗᑦ ᐃᓗᐊᓂ. 
 
ᐱᓕᕆᕝᕕᐅᑉ ᑐᒃᓯᕋᖅᑕᖓᑦ ᐊᕐᕌᒍᐊᓄᑦ 2011-2012 ᐊᑭᑐᔪᖅᑐᕈᑎᒃᓴᓄᑦ ᒥᒃᓴᐅᓴᒃᓯᒪᔭᖏᑦ ᐱᖃᓯᐅᔾᔨᓯᒪᕗᑦ 
$1.2 ᒥᓕᐊᓐᓂᒃ ᒥᑭᑦᑑᑎᓄᑦ ᐊᑭᑐᔪᖅᑐᖅᑐᓄᑦ ᐱᓕᕆᔾᔪᑕᐅᓂᐊᖅᑎᓪᓗᒋᑦ.  ᑖᒃᑯᐊ ᐱᓕᕆᐊᖑᔪᑦ 
ᐃᔨᒋᓂᖅᓴᐅᕗᑦ ᑭᖑᕝᕕᖅᑕᐅᔾᔪᑎᒃᓴᖏᓐᓄᑦ ᓄᓇᓯᐅᑎᑦ ᐊᒻᒪ ᓴᓇᓗᑎᒃ ᐱᖁᑎᖅᔪᖑᓂᐊᖅᑐᓂᒃ 
ᒥᓐᖑᐃᖅᓯᕐᕕᖕᓂ.  ᑲᑎᒪᔨᐅᖃᑕᐅᔪᑦ ᐃᑲᔪᖅᑐᐃᖃᑦᑕᖅᑐᑦ ᐱᐅᓯᒋᐊᖅᑕᐅᔾᔪᑎᒃᓴᖏᓐᓂᒃ ᓄᓇᕗᒥ 
ᒥᓐᖑᐃᖅᓯᕐᕕᖏᓐᓄᑦ ᐊᒻᒪᓗ ᓂᕆᐅᒃᑐᑦ ᐱᕙᓪᓕᐊᓂᖏᓐᓄᑦ ᑐᓴᐅᒪᑎᑕᐅᓂᐊᕐᓂᖏᓐᓄᑦ ᐊᒻᒪ 
ᐊᑐᓕᖅᑎᑕᐅᕙᓪᓕᐊᓂᖏᓐᓄᑦ ᒥᐊᓂᖅᓯᔾᔪᑎᒃᓴᑦ ᐸᕐᓇᐅᑎᖏᓐᓄᑦ ᐊᑐᖅᑕᐅᕙᒃᑐᑐᖃᑦ ᑰᑦ ᐱᓪᓗᒋᑦ, ᓲᕐᓗ 
ᐱᑕᖅᑕᐃᓕᕕᖕᒥ ᓴᒡᕙᖅᑑᕐᒥᓗ.  ᑲᑎᒪᔨᐅᖃᑕᐅᔪᑦ ᐃᑲᔪᖅᑐᐃᔪᑦ ᐃᖅᑲᓇᐃᔭᖅᑕᐅᕙᓪᓕᐊᔪᓂᒃ ᑕᐅᕙᓂ Axel 
Heiberg-ᒥ (ᐅᒥᖕᒫᑦ ᓄᓈᑦ) ᐆᒪᔪᕕᓂᑦ ᐅᔭᕋᓐᖑᕐᓂᑯᑦ ᒥᓐᖑᐃᖅᓯᕐᕕᖓᓐᓂ, ᐊᒻᒪ ᓂᕆᐅᑦᑎᐊᖅᑐᑦ 
ᐱᕙᓪᓕᐊᓂᖓᓄᑦ ᐱᓕᕆᐊᖅ ᑐᓴᐅᒪᑎᑕᐅᖃᑦᑕᕐᓂᐊᕐᓂᖏᓐᓄᑦ. 
 
ᕖᕝᕗᐊᕆ 8, 2008-ᖑᑎᓪᓗᒍ, ᑲᓇᑕᐅᑉ ᒐᕙᒪᒃᑯᖏᓐᓂ - ᓄᓇᕗᓪᓗ ᒐᕙᒪᒃᑯᖏᓐᓂ ᐱᕙᓪᓕᐊᔪᑦ ᑐᓴᒐᒃᓴᑦ 
ᓴᖅᑭᑕᐅᓚᐅᖅᑐᑦ ᑲᓇᑕᐅᑉ ᒐᕙᒪᒃᑯᖏᓐᓂᑦ ᑮᓇᐅᔭᖃᖅᑎᑦᓯᒐᔭᕐᓂᖏᓐᓂᒃ ᖃᓂᒋᔭᖏᓐᓃᑦᑐᓂᒃ $1.6 
ᒥᓕᐊᓐᓂᒃ ᐃᖃᓗᐃᑦ ᑰᖓᓂ ᐃᑳᕈᑎᓕᐅᕈᑕᐅᓂᐊᕐᓗᓂ.  ᑐᓴᖅᑎᑦᑎᓚᐅᕐᒥᔪᑦ “ᐃᓄᓕᕆᔨᑐᖃᒃᑯᑦ ᑲᓇᑕᒥ 
ᐃᑲᔪᖅᑐᐃᔾᔪᑎᖃᕐᓂᐊᕐᓂᖏᓐᓂᒃ $838,669-ᓂᒃ ᐃᓚᒋᓪᓗᓂᐅᒃ ᐅᐸᓗᖓᐃᔭᐅᑎᓄᑦ ᑮᓇᐅᔭᖃᖅᑎᑦᑎᓂᕐᒧᑦ 
ᐅᑭᐅᖅᑕᖅᑐᕐᒥ ᑮᓇᐅᔭᓕᐅᕈᑎᖃᕋᓱᐊᕐᓂᕐᒧᑦ ᐱᕙᓪᓕᐊᔾᔪᑕᐅᓂᐊᕐᓗᑎᒃ, ᐊᒻᒪ ᐱᓕᕆᕝᕕᖓᑦ ᑲᓇᑕᒥ 
ᐅᓇᑕᖅᑐᒃᓴᓕᕆᔨᒃᑯᑦ ᐃᑲᔪᖅᓯᔾᔪᑎᖃᕐᓂᐊᕐᓗᑎᒃ $800,000 ᓴᓇᒪᓂᖓᓄᑦ ᑎᑎᕋᐅᔭᕈᑕᐅᓂᐊᕐᓗᓂ ᐊᒻᒪ 
ᐃᑳᕈᑎᓕᐅᕈᑕᐅᓂᐊᕐᓗᓂ ᐊᒻᒪ ᒥᐊᓂᖅᓯᔾᔪᑕᐅᓂᐊᕐᓗᓂ ᐱᓕᕆᐊᒧᑦ ᐊᖅᑯᑎᖃᕐᓗᑎᒃ ᑲᓇᑕᒥ 
ᐃᑳᕈᑎᓕᐅᕈᑎᓄᑦ ᐱᓕᕆᔾᔪᑎᓂᒃ.”  
 
ᒥᓂᔅᑕ ᓵᖓᓄᐊᖅᓯᒪᑎᓪᓗᒍ ᑲᑎᒪᔨᕋᓛᑦ, ᑲᑎᒪᔨᐅᖃᑕᐅᔪᑦ ᑐᓴᖅᑎᑕᐅᓚᐅᖅᑐᑦ ᐱᓕᕆᕝᕕᖓᑦ 
ᐅᓇᑕᖅᑐᒃᓴᓕᕆᔨᒃᑯᑦ ᑮᓇᐅᔭᖃᖅᑎᑦᓯᓂᐊᕈᓐᓃᕐᒪᑕ ᑕᒪᑐᒧᖓ ᐱᓕᕆᐊᒧᑦ ᑭᓯᐊᓕ ᐃᓄᓕᕆᔨᑐᖃᒃᑯᑦ ᓱᓕ 
ᑐᓂᓯᓂᐊᖅᑐᑦ $800,000-ᓂᒃ  ᑮᓇᐅᔭᖅᑐᕈᑎᒋᓂᐊᖅᑕᖓ ᑕᒪᑐᒧᖓ ᐱᓕᕆᐊᒧᑦ.  ᑲᑎᒪᔨᐅᖃᑕᐅᔪᑦ 
ᐅᖃᐅᑎᔭᐅᓚᐅᕐᒥᔪᑦ ᐱᓕᕆᕝᕕᐅᔪᖅ ᖃᐅᔨᒋᐊᒃᑲᓐᓂᕐᓂᐊᖅᑐᖅ ᐱᓕᕆᐊᒃᓴᒧᑦ ᑕᒪᑐᒧᖓ ᐊᒻᒪ ᒥᒃᓴᐅᓴᒃᓯᓯᒪᔪᑦ 
ᐊᑭᒋᓂᐊᖅᑕᖓᓂᒃ ᑕᒪᑐᒧᖓ ᐱᓕᕆᐊᒧᑦ $4.1 ᒥᓕᐊᓐᓂᒃ.  ᑲᑎᒪᔨᕋᓛᑦ ᐊᔭᐅᖅᑐᐃᕗᑦ ᒥᓂᔅᑕᒥᒃ 
ᐊᑯᓚᐃᑦᑐᒃᑯ ᑐᓴᖅᑎᑦᑎᖃᑦᑕᖁᓪᓗᒍ ᒪᓕᒐᓕᐅᖅᑎᑦ ᑲᑎᒪᔨᖏᓐᓄᑦ ᖃᓄᐃᓕᖓᓕᕐᒪᖔᑦ ᑕᒪᑐᒧᖓ 
ᐱᓕᕆᐊᖑᔪᖅ, ᐱᖃᓯᐅᑎᓪᓗᒍ ᐱᓕᕆᕝᕕᐅᑉ ᐱᓕᕆᓇᓱᐊᖅᑕᖏᑦ ᑮᓇᐅᔭᓂᒃ ᒐᕙᒪᒃᑯᑦ ᓯᓚᑖᓐᓂᒃ 
ᐱᓇᓱᒃᑎᓪᓗᒋᑦ. 
 
ᐃᒃᓯᕙᐅᑖᖅ, ᒫᔾᔨ 6, 2008-ᖑᑎᓪᓗᒍ, ᒥᓂᔅᑕᖓᑦ ᐊᕙᑎᓕᕆᔨᒃᑯᑦ ᐅᖃᓪᓚᓚᐅᕐᒪᑦ ᒪᓕᒐᓕᐅᕐᕕᖕᒥ ᐱᓪᓗᒍ 
ᓄᓇᕗᑦ ᒐᕙᒪᒃᑯᖏᑕ ᐸᕐᓇᐅᑎᒋᓯᒪᔭᖏᑦ ᓴᖅᑭᑦᑎᒃᑲᓐᓂᕈᒪᓪᓗᑎᒃ ᐃᒋᑕᐅᕙᒃᑐᓂᒃ ᐊᑐᒃᑲᓐᓂᕈᓐᓇᖅᑐᓂᒃ 
ᐱᓕᕆᐊᖃᕐᓂᕐᒥᒃ.  ᐱᓕᕆᕝᕕᐅᑉ ᐊᕐᕌᒍᓄᑦ ᑕᓪᓕᒪᓄᑦ ᐊᑭᑐᔪᓄᑦ ᐸᕐᓇᐅᑎᖏᑦ ᐱᖃᓯᐅᔾᔨᓯᒪᕗᑦ ᓂᐅᕕᕐᓂᕐᒥᒃ 
ᐊᑐᒃᑲᓐᓂᕈᓐᓇᖅᑐᓄᑦ ᓴᓇᕐᕈᑎᒥᒃ ᐊᒻᒪ ᓴᓇᔪᒪᓪᓗᑎᒃ ᐊᑐᒃᑲᓐᓂᕈᓐᓇᖅᑐᓄᑦ ᐃᒋᑦᑎᕕᒃᓴᒥᒃ.  ᑲᑎᓪᓗᒋᑦ 
$900,000–ᖑᔪᑦ ᒥᒃᓴᐅᓴᒃᑕᐅᓚᐅᖅᑐᑦ ᐊᑭᓕᐅᑕᐅᓂᐊᖅᑐᒋᔭᐅᓪᓗᑎᒃ ᐊᕐᕌᒍᖏᓐᓂ 2010-2011 ᐊᒻᒪ 2011-
2012.  ᒥᓂᔅᑕᐅᑉ ᐅᖃᐅᓯᕆᓚᐅᖅᑕᖓ ᒫᔾᔨ 6, 2008, ᐅᖃᓚᐅᕐᒥᔪᖅ ᒐᕙᒪᒃᑯᑦ 
ᐃᖅᑲᓇᐃᔭᖅᐸᓪᓕᐊᓂᖃᕐᓂᕋᓕᖅᖢᓂᒋᑦ ᓴᖅᑭᑦᑎᓂᒃᓴᒥᒃ “ᓄᑖᒥᒃ ᐱᖁᔭᕐᒥᒃ ᑐᓂᓯᔾᔪᑕᐅᓂᐊᖅᑐᒥᒃ ᓄᓇᕗᑦ 
ᒐᕙᒪᒃᑯᖏᑕ ᐊᖓᔪᖅᑲᐅᑎᖏᓐᓄᑦ ᐊᑐᖏᓐᓂᖅᓴᐅᖁᓪᓗᒋᑦ, ᐊᑐᒃᑲᓐᓂᖃᑦᑕᖁᓪᓗᒋᑦ, 
ᐅᑎᕐᔫᒥᑎᑦᑎᖃᑦᑕᖁᓪᓗᒋᑦ, ᐊᒻᒪ ᐊᑐᒃᑲᓐᓂᕈᓐᓇᖅᑐᓪᓗ ᑕᖏᖃᖅᑐᑦ ᐊᒃᓯᕕᖃᓕᕐᓗᑎᒃ.” 
 
ᓯᑎᐱᕆ 23-ᖑᑎᓪᓗᒍ ᐊᕐᕌᒍᒋᔭᑦᑎᓐᓂ, ᓄᓇᕗᑦ ᒐᕙᒪᒃᑯᖏᑦ ᓴᖅᑭᑦᑎᓚᐅᖅᑐᑦ ᐱᕙᓪᓕᐊᔪᓂᒃ ᑐᓴᒐᒃᓴᓂᒃ 
ᐅᖃᖅᓯᒪᓪᓗᑎᒃ “ᓄᓇᕗᑦ ᒐᕙᒪᒃᑯᖏᑦ ᐱᔭᕇᖅᓯᕗᑦ ᖃᐅᔨᓴᖅᑕᐅᓪᓗᑎᒃ ᐱᓕᕆᐊᖃᕐᓂᕐᒥᒃ ᐃᒥᒐᖃᐅᑎᑦ 
ᐴᖅᑲᕐᕕᖃᖁᓪᓗᒋᑦ ᐃᖃᓗᖕᓂ, ᑲᖏᕐᖠᓂᕐᒥ ᐊᒻᒪᓗ ᖁᕐᓗᖅᑐᕐᒥ.  ᐃᒻᒥᒃᑰᖅᑐᒧᑦ ᕿᒥᕐᕈᓇᒃᑕᐅᓪᓗᑎᒃ 

ᐱᓕᕆᐊᒃᓴᑦ ᓇᓗᓇᐃᖅᓯᓚᐅᖅᑐᑦ ᐊᑐᒃᑲᓐᓂᕈᓐᓇᖅᑐᓂᒃ ᐃᒋᑦᑎᖃᑦᑕᖏᒃᑲᓗᐊᖅᐸᑕ ᐊᑭᑦᑐᕈᑕᐅᓂᐊᖏᑦᑐᖅ 
ᐊᒃᓯᕕᖕᓄᑦ ᒥᐊᓂᖅᓯᓂᕐᒧᑦ ᐃᓱᒫᓗᒍᑎᐅᔪᓄᑦ.” 
 
ᑲᑎᒪᔨᐅᖃᑕᐅᔪᑦ ᑲᖔᓚᐅᕋᓗᐊᖅᑎᓪᓗᒋᑦ ᑕᐃᒪᓐᓇ ᑐᓴᕋᒥᒃ, ᑲᑎᒪᔨᐅᖃᑕᐅᔪᑦ ᐅᔾᔨᕈᓱᓚᐅᖅᑐᑦ ᐱᕙᓪᓕᐊᔪᑦ 
ᑐᓴᒐᒃᓴᑦ ᓴᖅᑭᑕᐅᑎᓪᓗᒋᑦ ᐅᖃᖅᓯᒪᓚᐅᕐᒥᖕᒪᑕ “ᐱᓕᕆᕝᕕᖓᑦ ᐊᕙᑎᓕᕆᔨᒃᑯᑦ ᐊᒻᒪᓗ ᐱᓕᕆᕝᕕᖓᑦ 
ᓄᓇᓕᖕᓄᑦ ᒐᕙᒪᒃᑯᓐᓄᓪᓗ ᐱᔨᑦᓯᖅᑎᒃᑯᑦ ᐃᖅᑲᓇᐃᔭᖃᑎᒌᓕᖅᑐᑦ ᖃᐅᔨᓴᐃᓪᓗᑎᒃ ᓄᓇᕗᒥ ᑕᖏᓕᖕᓄᑦ 
ᐊᒃᓯᕕᖕᓄᑦ ᒥᐊᓂᖅᓯᔾᔪᑎᒃᓴᓂᒃ ᐱᐅᓯᕆᔭᐅᓂᐊᖅᑐᓂᒃ.  ᓄᓇᓕᖕᓄᑦ ᒐᕙᒪᒃᑯᓐᓄᓪᓗ ᐱᔨᑦᓯᖅᑎᒃᑯᑦ 
ᓯᕗᒃᑲᖅᑕᖅᑎᐅᓂᐊᖅᑐᑦ ᓴᓇᓕᖅᑎᓪᓗᒋᑦ ᓄᓇᕗᓕᒫᒧᑦ ᐊᑐᖅᑕᐅᓂᐊᖅᑐᓂᒃ ᑕᖏᓕᖕᓄᑦ ᐊᒃᓯᕕᖕᓄᑦ 
ᐅᐸᓗᖓᐃᔭᐅᑎᓂᒃ ᐱᐅᓯᒋᐊᖅᑎᑦᓯᓂᐊᖅᑐᖅ ᐃᓗᐃᑦᑑᓇᖅᑐᒃᑯᑦ ᕿᒥᕐᕈᓇᖕᓂᕐᒥᒃ ᒫᓐᓇ ᑕᖏᓕᖕᓄᑦ ᐊᒃᓯᕕᑦ 
ᒥᐊᓂᕆᔭᐅᓂᖏᓐᓄᑦ ᓄᓇᕗᒥ.  ᐅᐸᓗᖓᐃᔭᐅᑎᐅᔪᖅ ᖃᐅᔨᓴᐃᓂᐊᖅᑐᖅ ᐅᓄᑲᓪᓚᒃᑐᓂᒃ 
ᐊᑐᖅᑕᐅᔪᓐᓇᖅᑐᓄᑦ ᓇᓕᕌᕈᑎᒃᓴᖏᓐᓂᒃ ᑕᖏᖃᖅᑐᑦ ᐊᒃᑕᑯᐃᑦ ᒥᐊᓂᕆᔭᐅᓂᖏᓐᓄᑦ ᓄᓇᕗᒥ, 
ᐱᖃᓯᐅᑎᓪᓗᒋᑦ ᐊᑐᒃᑲᓐᓂᕈᓐᓇᖅᑐᑦ, ᐃᑯᐊᓪᓚᒃᑎᑕᐅᖃᑦᑕᖅᑐᑦ ᐊᒻᒪ ᐳᓪᓚᐃᔭᖅᑕᐅᖃᑦᑕᖅᑐᑦ.” 
 
ᑲᑎᒪᔨᕋᓛᑦ ᖁᕕᐊᓱᒃᑐᑦ ᐅᔾᔨᕈᓱᒋᐊᒃᓴᖅ ᑕᒪᒃᑮᒃ ᐱᓕᕆᕝᕕᐅᔫᒃ ᐃᖅᑲᓇᐃᔭᖃᑎᒌᖕᒪᑎᒃ ᑕᖏᓕᖕᓄᑦ ᐊᒃᑕᑯᑦ 
ᒥᐊᓂᕆᔭᐅᔾᔪᑎᒃᓴᖏᓐᓄᑦ ᐊᒻᒪ ᕿᓚᓈᖅᑐᑦ ᑐᓴᖅᑎᑕᐅᖃᑦᑕᕐᓂᐊᕐᓂᖏᓐᓂᒃ ᑕᒪᑐᒧᖓ ᐱᒻᒪᕆᐅᔪᒧᑦ ᐱᔾᔪᒻᒧᑦ  
2011-2012 ᐊᑭᑐᔪᓄᑦ ᐊᑐᕈᒫᖅᑕᖏᑦ ᐱᓕᕆᕝᕕᖓᑦᑕ ᓄᓇᓕᖕᓄᑦ ᒐᕙᒪᒃᑯᓐᓄᓪᓗ ᐱᔨᑦᓯᖅᑎᒃᑯᑦ.  ᑲᑎᒪᔨᕋᑦ 
ᖁᕕᐊᓱᓚᐅᖅᑐᑦ ᐅᔾᔨᕈᓱᒃᑲᒥᒃ ᑕᒪᑮᒃ ᐱᓕᕆᕝᕕᐅᔫᒃ ᐃᖅᑲᓇᐃᔭᖃᑎᒌᓕᕐᒪᑎᒃ ᐱᓕᕆᐊᖃᕐᖢᑎᒃ ᑕᖏᖃᖅᑐᑦ 
ᐊᒃᑕᑯᐃᑦ ᒥᐊᓂᕆᔭᐅᔾᔪᑎᒃᓴᖏᓐᓂᒃ ᐊᒻᒪ ᓂᕆᐅᑦᑎᐊᖅᑐᑦ ᑲᔪᓯᔪᒃᑯᑦ ᑐᓴᖅᑭᑕᐅᖃᑦᑕᕐᓂᐊᕐᓂᖏᓐᓂᒃ 
ᑕᒪᑐᒧᖓ ᐱᒻᒪᕆᐅᔪᒧᑦ ᐱᔾᔪᒻᒧᑦ.  ᑕᒪᓐᓇ ᐅᖃᐅᓯᕆᓚᐅᖅᓯᒪᖕᒥᔭᕋ ᒪᑐᐃᖅᓯᒋᐊᕈᑎᒪ ᐃᓗᐊᓂ 2011-2012-
ᒧᑦ ᐊᑭᑐᔪᖅᑐᕈᑎᒃᓴᓄᑦ ᒥᒃᓴᐅᓴᒃᓯᒪᔭᖏᑦ ᐱᓕᕆᕝᕕᖓᑦᑕ ᓄᓇᓕᖕᓄᑦ ᐊᒻᒪ ᒐᕙᒪᒃᑯᓐᓄᑦ ᐱᔨᑦᓯᖅᑎᒃᑯᑦ. 
 
ᐃᒃᓯᕙᐅᑖᖅ, ᐱᓕᕆᕝᕕᐅᑉ 2009-2010 ᐱᓕᕆᐊᒃᓴᖏᓐᓄᑦ ᐸᕐᓇᐅᑎᖏᑦ ᐅᖃᖅᓯᒪᓚᐅᕐᒪᑕ ᐃᒪᓐᓇ 
“ᐅᓪᓗᒥᓯᐅᑎᓂᒃ ᓄᓇᓕᖕᓂ ᐊᒃᓯᕕᖕᓂ ᒥᐊᓂᖅᓯᔾᔪᑎᖃᖏᒻᒪᑕ ᐱᖁᑎᖅᔪᓂᒃ ᒪᓕᒃᓯᒪᔪᓂᒃ ᐊᕙᑎᐅᑉ 
ᓴᐳᒻᒥᔭᐅᓂᖓᑕ ᐱᖁᔭᖅᔪᖓᓐᓂᒃ.”   ᑲᑎᒪᔨᐅᖃᑕᐅᔪᑦ ᐅᔾᔨᕈᓱᒃᐳᑦ ᐱᓕᕆᕝᕕᐅᑉ 2010-2013 
ᐱᓕᕆᐊᒃᓴᖏᓐᓄᑦ ᐸᕐᓇᐅᑎᖏᑦ ᐱᖃᓯᐅᔾᔨᓯᒪᓚᐅᖏᒻᒪᑕ ᑐᓴᒐᒃᓴᓂᒃ ᓯᕗᒧᐊᒃᑎᑦᑎᔭᕆᐊᖃᖅᑐᓂᒃ 
ᓄᓇᓕᑦᑎᓐᓂ ᐊᒃᑕᑯᐃᑦ ᒥᐊᓂᕆᔭᐅᓂᖏᓐᓄᑦ ᐱᖁᑎᖅᔪᒃᓴᓂᒃ ᒪᓕᒃᓯᒪᓕᖁᓪᓗᒋᑦ ᐊᕙᑎᐅᑉ ᓴᐳᒻᒥᔭᐅᓂᖓᓄᑦ 
ᐱᖁᔭᖅᔪᓂᒃ.   ᓇᓗᓇᖏᑦᑐᖅ ᑲᑎᒪᔨᕋᓛᓄᑦ ᐱᔾᔪᑎᐅᔪᑦ ᐊᒃᑐᐊᓂᖃᖅᑐᑦ ᒪᓕᑦᑎᐊᕐᓂᕐᒃᒥ ᐊᕙᑎᐅᑉ 
ᓴᐳᒻᒥᔭᐅᓂᖓᑕ ᐱᖁᔭᖅᔪᖓᓂᒃ ᕿᒥᕐᕈᓇᒃᑕᐅᒃᑲᓐᓂᕆᐊᖃᕐᒪᑦ.  ᑲᑎᒪᔨᕋᓛᑦ ᓂᕆᐅᑦᑎᐊᖅᑐᑦ ᑕᑯᔭᕆᐊᒃᓴᖅ 
ᕿᒥᕐᕈᓇᒡᓗᑎᒃ  ᐱᓕᕆᕝᕕᐅᑉ ᐊᕐᕌᒍᐊᓄᑦ 2011-2012 ᐊᐅᓚᔾᔪᑎᒃᓴᓄᑦ ᐊᑐᕈᒫᖅᑕᖏᑦ ᐊᒻᒪᓗ 
ᐱᓕᕆᐊᒃᓴᖏᓐᓄᑦ ᐸᕐᓇᐅᑎᖏᑦ ᐊᒡᒋᖅᑐᒥ ᐅᑭᐅᒃᑯᑦ ᑲᑎᒪᖅᔪᓕᖅᐸᑕ ᒪᓕᒐᓕᐅᖅᑎᑦ ᑲᑎᒪᔨᖏᑦ. 
 
ᐃᒃᓯᕙᐅᑖᖅ, ᑕᕝᕙ ᐃᓱᓕᑉᐳᑦ ᒪᑐᐃᖅᓯᒋᐊᕈᑎᒃᓴᒃᑲ  2011-2012-ᒧᑦ ᐊᑭᑐᔪᓄᑦ ᐊᑐᕈᒫᖅᑕᖏᑦ 
ᐱᓕᕆᕝᕕᖓᑦᑕ ᐊᕙᑎᓕᕆᔨᒃᑯᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. ᑲᔪᓯᓚᐅᖏᓂᑦᑎᓐᓂ ᐃᖅᑲᐃᑎᒍᒪᔭᒃᑲ ᒪᓕᒐᓕᐅᖅᑏᑦ 
ᒪᓕᒃᑐᒍ ᒪᓕᒐᕗᑦ 77(1) 10-ᒥᓂᔅᒥᒃ ᓂᓪᓕᐊᔪᓐᓇᖅᑐᓯ. ᒪᓕᒃᑐᒍ 77(2), ᑖᓐᓇ ᐅᖃᐅᓯᕆᔭᐅᔪᖅ ᐃᓱᒪᔅᓲᑎᖓ 
ᐃᒃᓯᕙᐅᑖᒃ, ᑭᓇᑐᐃᓐᓇᖅ ᐅᖃᐅᓯᖃᕈᓐᓇᓂᐊᖅᑐᖅ ᑕᕝᕗᖓ. 
 
ᑭᓯᐊᓂ ᑕᐃᒃᑯᐊ ᑕᕝᕗᖓ ᐅᖃᐅᓯᕆᔭᐅᔪᒧᑦ ᐅᖃᕈᒪᔪᓕᒫᑦ ᐅᖃᖅᓯᒪᓕᖅᑎᓪᓗᒋᑦ. ᐊᒻᒪᓗ ᐊᔪᕐᓇᖏᑦᑕᕋᐃᑉᐸᑦ 
ᐊᐱᖅᓱᖃᑦᑕᓂᐊᖅᑯᓯ ᒪᒃᐱᖅᑐᒐᖏᑦ ᐅᖃᐅᓯᕆᔭᐅᔪᑦ ᒪᓕᓪᓗᒋᑦ ᑲᒪᒋᓕᕈᑦᑎᒍ. ᐅᖃᐅᓯᔅᓴᑐᐃᓐᓇᓕᑦᑕᖃᖅᑳ? 
ᒥᔅᑕ ᐅᑲᓕᖅ.  
 
ᐅᑲᓕᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ ᑖᓐᓇ ᒥᓂᔅᑕ ᐊᒻᒪᓗ ᑖᒃᑯᐊ ᑕᒫᓃᖃᑎᖏᒃ. ᑐᓐᖓᓱᒋᔅᓯ. ᑖᓐᓇ 
ᒥᓂᔅᑕ ᐅᓂᒃᑳᓕᕐᖓᑦ ᑖᔅᓱᒪ ᐃᑳᕐᕕᐅᑉ ᒥᔅᓵᓄᑦ ᑕᒫᓂ ᐃᖃᓗᓐᓂ ᖁᖓᒋᐊᖃᖅᑑᔮᓕᖅᑲᐅᒐᒪ ᖁᔭᓐᓇᒦᖅᑐᒍ 
ᐃᓱᒫᓘᒋᔭᐅᓯᒪᔪᖅ ᑕᐃᒫᒃ ᓄᖅᑲᖓᑲᐃᓐᓇᓂᐊᕐᖓᑦ. ᖁᔭᓐᓇᒦᖅᑲᕋ ᒥᓂᔅᑕᐅᔪᖅ. ᐃᓱᒫᓘᑕᐅᖃᑦᑕᖅᓯᒪᒻᒪᑦ 
ᐃᓄᓐᓄᑦ ᑕᒫᓂ ᓄᓇᖅᑲᑎᑯᓗᓐᓄᑦ.  
 



ᓇᒡᒐᔾᔭᐅ, ᐅᑐᐱᕆ 25, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᓐᓇ ᒥᓂᔅᑕ ᐅᖃᖅᑲᐅᒻᒪᑦ ᓄᖅᑲᖓᑲᐃᓐᓇᓂᐊᖅᑐᕉᖅ ᑕᒪᓐᓇ ᑖᔅᓱᒪ ᐃᑳᕈᑎᔅᓴᒥᑦ ᐋᖅᑭᓱᐃᒐᓱᓐᓂᖅ. 
ᑭᓯᐊᓂᖑᖅ ᑖᓐᓇ ᓯᕗᓂᑦᑎᓐᓂ ᐃᒫᒃ ᓇᓂᓯᒃᑲᓐᓂᕈᓐᓇᖅᑲᑦ ᐃᑲᔪᖅᑎᔅᓴᓂᑦ ᑖᓐᓇ ᑲᔪᓯᒃᑲᓂᕐᓂᐊᖅᑐᓂ.  
 
ᑕᐃᒪᐃᑎᓪᓗᒍ ᑖᓐᓇᖃᐃ ᒥᓂᔅᑕ ᐅᖃᕈᓐᓇᖅᑲ, ᓇᓗᓇᐃᖅᓯᑦᑎᐊᕈᓐᓇᖅᑲᑦ, ᐃᓄᓐᓂᑦ ᐊᖏᖅᑕᐅᖁᑦᑎᐊᕋᒃᑯ 
ᐃᓄᓕᒫᓄᑦ ᑭᒃᑯᓕᒫᓄᑦ ᐊᑐᖅᑕᐅᒍᓐᓇᖁᓪᓗᒍ - ᑖᓐᓇ ᕿᒥᕐᕈᑦᑎᐊᖁᓪᓗᒍ ᓯᕗᓂᑦᑎᓐᓂ ᓄᓇᓕᑐᖃᐃ, 
ᐃᓐᓇᐃᑦ ᐊᖏᑦᑎᐊᕋᓗᐊᕐᒪᖔᑕ ᓯᕗᓂᑦᑎᓐᓂ ᑖᓐᓇ ᐸᕐᓇᑕᐅᒃᑲᓂᕐᓂᐊᖅᑲᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐅᑲᓕᖅ. ᒥᓂᔅᑕ ᓯᐅᑦᓴᒃ.  
 
ᐊᖓᔪᖅᑳᖅ ᑕᓂᐅᓪ ᓯᐅᑦᓴᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᐅᖃᕋᑖᕐᒪᑦ ᒪᓕᒐᓕᐅᖅᑎ 
ᑖᓐᓇ ᐃᑳᕈᑎᓕᕆᓂᐅᔪᖅ ᓄᖅᑲᖓᑎᑕᐅᑲᓐᓇᓂᐊᕐᖓᑦ ᑮᓇᐅᔭᐃᑦ ᐱᔾᔪᑎᒋᓪᓗᒋᑦ. ᕿᒥᕐᕈᓇᖅᑕᐅᓚᐅᖅᑎᓪᓗᒍ 
ᐅᖃᕈᓐᓇᖅᑐᖓ ᕿᒥᕐᕈᔭᐅᑲᓐᓂᓛᕐᒥᔪᖅ ᐊᒻᒪᓗ ᑲᑎᒪᖃᖃᑎᖃᖃᑦᑕᕐᓗᑎᑦ ᐃᓄᓐᓂᑦ. ᐊᒻᒪᓗ ᓯᑎᒃᑯᓐᓂ, 
ᑕᐃᒃᑯᐊᓗ ᐃᓚᐅᖃᑕᐅᔪᓕᒫᑦ. ᐱᒋᐊᖅᑕᐅᑲᓐᓂᕈᒫᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐅᑦᓴᒃ. ᒥᔅᑕ ᐅᑲᓕᖅ.  
 
ᐅᑲᓕᖅ: ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ ᖁᔭᓐᓇᒦᒃ ᒥᓂᔅᑕ. ᑖᒃᑯᐊ ᑐᓴᕐᓇᓲᖑᒻᒪᑕᓕ ᐅᕙᓐᓄᑦ 
ᖃᓄᐃᒋᒍᓐᓃᕐᔫᒥᔭᕋ. ᑕᐃᒪᐃᓛᒃ ᑕᒫᓂ ᐃᖃᓗᓐᓂ ᑖᒃᑯᐊ ᐊᕙᑎᓕᕆᔨᒃᑯᑦ ᒥᕐᖑᐃᓯᕐᕕᖃᒃᑲᓂᕐᒥᒻᒪᑕ ᑕᐅᕙᓂ 
ᖃᓄᓪᓚᕆᑭᐊᑭᓐᓇ ᖃᒻᒪᑯᓗᓕᒃ ᑕᐃᔭᐅᔪᖅ. ᑖᓐᓇ ᑐᓴᕐᓇᖅᓯᒪᒻᒪᑦ ᑖᒃᑯᐊᒎᖅ ᓇᓗᓇᐃᒃᑯᑕᖏᑦ ᐅᓂᒃᑳᖏᑦ 
ᐃᓄᓐᓄᑦ ᐃᓕᖅᑯᓯᕆᕙᓚᐅᖅᑕᖏᓐᓄᑦ ᑐᕌᖓᓗᐊᖅᑑᔮᓐᖏᒻᒪᑕ ᐋᖅᑭᒋᐊᕆᐊᖃᖅᑑᔮᕐᓗᑎᑦ. ᑖᓐᓇ 
ᐊᐱᖅᑯᑎᒋᑲᐃᓐᓇᕈᒪᔭᕋ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐅᑲᓕᖅ. ᒥᔅᑕ ᓯᐅᑦᓴᒃ.  
 
ᐊᖓᔪᖅᑳᖅ ᑕᓂᐅᓪ ᓯᐅᑦᓴᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᓴᖅᑕᐃᓐᓇᕆᓐᖏᓇᒃᑯ 
ᐊᐱᖅᑯᑎᒋᕋᑖᖅᑕᖓ. ᑖᓐᓇ ᐊᐱᖅᑯᑎᓂ ᐊᐱᖅᑯᑎᒋᒃᑲᓐᓂᑲᐃᓐᓇᕐᓕᐅᒃ? ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐅᑦᓴᒃ. ᒥᔅᑕ ᐅᑲᓕᖅ.  
 
ᐅᑲᓕᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᒥᕐᖑᐃᓯᕐᕕᒃ, ᐅᓂᒃᑳᕐᕕᐅᓚᐅᕋᒪ ᐅᕙᖓ ᑭᒡᒐᑐᖅᑕᑯᓗᐊᓄᑦ, 
ᑖᒃᑯᐊᒎᖅ ᐅᓂᒃᑳᒐᐃᑦ ᑎᑎᕋᖅᓯᒪᔪᑦ ᐃᒫᒃ ᐋᖅᑭᒋᐊᕆᐊᖃᖅᑑᔮᕐᖓᑕ. ᑖᒃᑯᐊ ᖃᒻᒪᒥᓃᑦ 
ᖁᓪᓕᖃᖅᑎᑕᐅᓐᖑᐊᖅᑐᑎᑦ ᑕᕝᕙᓂ ᖃᒻᒪᐅᑉ ᕿᑎᑯᓗᐊᓂ ᐊᓪᓚᑎᑐᑦ. ᑕᒪᒃᑯᐊ ᐋᖅᑭᒋᐊᕆᐊᖃᕐᓂᖏᑦ 
ᑕᑯᔭᐅᓐᓂᓚᐅᕐᖓᑕ. 
 
ᑖᒃᑯᐊ ᕿᒥᕈᔭᐅᑦᑎᐊᕈᓐᓇᕐᓂᐊᕋᓗᐊᕐᒪᖔᑕ ᐃᓄᐃᑦ ᐃᓕᖅᑯᓯᑐᖃᕆᕙᓚᐅᖅᑕᖏᑦ ᐅᓂᒃᑳᑕᐅᑦᑎᐊᖁᒐᑦᑎᒍ 
ᑖᒃᑯᐊ ᒪᒃᑯᑦᑐᓄᑦ ᑕᑯᔭᐅᕙᒻᒪᑕ ᐃᓄᓐᓄᑦᑕᐅᖅ. ᑕᐃᒫᒃ ᓱᓕᔫᒥᔪᓂᑦ ᑕᑯᔅᓴᐅᑎᒋᐊᖃᕋᓗᐊᕋᑦᑎᒍ 
ᐃᓕᖅᑯᓯᕆᕙᓚᐅᖅᑕᕗᑦ. ᑖᓐᓇ ᑕᕝᕙ ᐃᖅᑯᓪᓕᐅᑕᐅᓚᐅᕐᖓᑦ ᐅᕙᓐᓄᑦ ᑖᓐᓇ ᒥᓂᔅᑕᒧᑦ 
ᐃᓇᑦᑎᒋᐊᕈᑎᒋᒃᑲᓐᓂᕋᓱᑉᐸᕋ ᕿᒥᕐᕈᔭᐅᑦᑎᐊᕈᓐᓇᕐᓂᐊᕋᓗᐊᕐᒪᖔᖅ ᓯᕗᓂᑦᑎᓐᓂ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐅᑲᓕᖅ. ᒥᓂᔅᑕ ᓯᐅᑦᓴᒃ.  
 
ᐊᖓᔪᖅᑳᖅ ᑕᓂᐅᓪ ᓯᐅᑦᓴᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᒃᑯᐊ ᑎᑎᕋᖅᓯᒪᔪᑦ ᑎᑎᕋᖅᓯᒪᓂᖏᑦ 
ᑕᒪᔅᓱᒧᖓ ᐃᓐᓇᕆᔭᐅᔪᓪᓘᓐᓃᑦ ᐊᐱᖅᓱᖅᑕᐅᖄᓚᐅᖅᓯᒪᒻᒪᑕ ᓯᑎᒃᑯᓪᓗ. ᑭᓯᐊᓂ ᐃᓱᒫᓘᒍᑎᖃᓪᓚᕆᒃᑯᕕᑦ 
ᑎᑎᕋᖁᑦᑎᐊᖅᑕᕋ ᐅᕙᑦᑎᓄᑦ ᑕᒪᓐᓇ ᖃᐅᔨᒋᐊᒃᑲᓐᓂᓛᕋᑦᑎᒍ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. ᐊᐱᖅᑯᑎᔅᓴᑲᓐᓃᑦ? ᒥᔅᑕ ᐊᐅᐸᓗᒃᑐᖅ.  

ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖄᕐᔪᑐᐃᓐᓇᕐᓗᖓ, ᑐᓐᖓᓱᑦᑎᒍᒪᔭᕋ ᒥᓂᔅᑕᐅᔪᖅ 
ᐅᖃᐅᓯᕐᖓᐅᑎᖏᓐᓂᑦ ᑕᒪᒃᑯᓄᖓ ᒥᕐᖑᐃᖅᓯᕐᕕᓐᓅᖓᔪᓂᒃ ᑕᐃᒃᑯᐊ ᓈᓚᑦᑐᑦ ᐅᕙᓃᑦᑐᓪᓗ ᑐᓴᐅᒪᖁᓪᓗᒋᑦ. 
 
ᖃᐅᔨᒪᒐᑦᑕ ᖃᒪᓂᑦᑐᐊᒥ ᐊᔾᔨᖑᓐᖏᓐᓇᑦᑕ ᑕᐅᕙᒃᑯᐊᓗ ᐃᓕᖅᑯᓯᕆᔭᕗᑦ ᑕᐅᕙᓂ ᐅᒃᑯᓯᔅᓴᓕᒻᒥ ᑖᓐᓇ 
ᐃᓱᒪᒋᔭᐅᓯᒪᒻᒪᑦ ᑕᐅᕙᓂ ᓄᓇᕗᒻᒧᓕᒫᖅ ᑕᐅᕗᓐᓇ ᐊᔾᔨᐅᓐᖏᓐᓂᖓᓄᑦ ᑖᓐᓇ ᕚᓐ ᕆᕗᖑᓂᕋᖅᑕᐅᔪᖅ. 
ᐆᑦᑑᑎᒋᓗᒍ, ᑕᐃᒃᑯᐊ ᐃᓄᒋᔭᖏᑦ ᐃᓕᖅᑯᓯᖃᐅᕐᖓᑕᑦᑕᐅᖅ ᐃᒻᒥᒃᑯᑦ, ᐊᒻᒪᓗ ᐃᓕᖅᑯᓯᖏᑦ 
ᐊᔾᔨᐅᓐᖏᓐᓂᕆᔭᖏᓐᓂᑦ. 
 
ᑕᒪᒃᑯᐊ ᐊᒻᒪᓗ ᑎᑎᕋᐅᔭᖅᑕᐅᕙᑦᑐᑦ ᓴᓇᓐᖑᐊᖅᑕᐅᕙᑦᑐᑦ ᓄᓇᕗᒻᒥ ᐃᓕᖅᑯᓯᕆᔭᖏᓐᓄᑦ ᑕᐃᒃᑯᐊ 
ᐃᓕᓴᕆᔭᐅᓯᒪᔪᑦ ᓴᓇᔨᐅᖃᑦᑕᖅᑐᑦ, ᐆᑦᑑᑎᒋᓗᒍ ᑕᐅᕙᓐᖔᖅᓯᒪᔪᑦ, ᕚᓐ ᕆᕗᒥᑦ ᐊᓪᓛᑦ ᑯᐃᓐ ᐃᓪᓗᖁᑎᖓᓂ 
ᐊᒻᒪᓗ ᐃᔅᓯᕋᖅᔪᕌᐱᐅᑉ ᐃᓂᒋᔭᖓᓂ, ᐊᒻᒪᓗ ᕿᓚᓈᕐᒥᒐᒪ ᐱᖃᓯᐅᔾᔭᐅᖁᓪᓗᒋᑦ ᐋᒃᓱᓪ ᕼᐊᐃᕘᒡ, ᐊᕐᕕᐊᓂ, 
ᓴᓂᑭᓗᐊᕐᒥᓗ ᐃᓱᒪᒋᔭᕆᐊᖃᕐᒥᔭᕗᖅᑲᐃ. 
 
ᐅᐱᒋᔪᒪᑐᐃᓐᓇᖅᑕᒃᑲ ᑖᒃᑯᐊ ᐊᕙᑎᓕᕆᔨᒃᑯᑦ ᐃᓕᓴᖅᓯᓂᖓᓂ ᖃᓄᑎᒋ ᐱᒻᒪᕆᐅᓂᖏᓐᓂᑦ ᑕᒪᒃᑯᐊᖑᔪᑦ. 
ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐊᐅᐸᓗᑦᑐᖅ. ᐅᖃᐅᓯᔅᓴᑐᐃᓐᓇᐃᑦ. ᒥᓂᔅᑕᐅᔪᖅ ᓂᓪᓕᕈᒪᕚ 
ᑖᔅᓱᒧᖓ? ᒥᓂᔅᑕ ᓯᐅᑦᓴᒃ. 
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᔾᔪᑎᖃᖅᑐᖅ ᐅᖃᕈᒪᑐᐃᓐᓇᖅᑐᖓ 
ᑕᐃᒪᐃᖁᔭᐅᓯᒪᔪᖅ ᖃᒪᓂᑦᑐᐊᒥ ᐱᒋᐊᓚᐅᖅᓯᒪᒻᒪᑦ, ᐅᐱᒍᓱᑦᑎᐊᖅᑐᑕᓗᑦ ᐃᓚᒋᔭᐅᓂᑦᑎᓐᓂᑦ. ᑕᐃᒃᑯᐊ 
ᐅᖅᓱᖅᑑᖅ ᐊᒻᒪᓗ ᖃᒪᓂᑦᑐᐊᕐᒥ ᑕᒪᓐᓇ ᐊᑯᓂᐊᓘᕈᓐᓇᕐᖓᑦ, ᕿᓚᓈᖅᐳᒍᓪᓗ ᑕᒪᒃᑯᓂᖓ 
ᐱᔭᕇᖅᓯᑲᓐᓂᕈᓐᓇᓛᕐᓂᑎᓐᓂᑦ ᑕᐃᒪᐃᑦᑐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐅᑦᓴᒃ. ᒥᔅᑕ ᓂᓐᖓᖅ. ᐅᖃᐅᓯᑐᐃᓐᓇᕐᓄᑦ. 
 
ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ ᑖᒃᑯᓄᖓ ᐅᖃᐅᓯᕆᔭᖏᓐᓄᑦ ᒥᓂᔅᑕᐅᑉ. 
ᐅᖃᐅᓯᖃᕋᑦᑕ $70,000-ᓂᒃ ᓂᐅᕕᕈᑕᐅᔭᖅᑐᓄᑦ ᑎᓴᒪᓕᐅᔪᓂᑦ ᖃᒧᑕᐅᔭᐅᔪᓂᑦ ᐅᕝᕙᓘᓐᓃᑦ ᐊᐅᓚᐅᑎᓂᑦ 
ᐅᒥᐊᓂᓪᓘᓐᓃᑦ. ᑕᐃᒪᓕ ᖃᐅᔨᒍᒪᔪᖓ ᐊᑐᐊᒐᖃᕐᒪᖔᔅᓯ ᓂᐅᕕᕈᒪᓐᓂᕈᔅᓯᐅᒃ ᓴᓇᔭᐅᓯᒪᔭᕆᐊᖃᖅᑳᑦ ᑲᓇᑕᒥ 
ᖃᒧᑕᐅᔭᐃᑦ, ᐅᒥᐊᑦ, ᐊᐅᓚᑕᐅᑏᑦ ᑕᒪᓐᓇ ᓴᓐᖓᑎᑦᑎᑲᓐᓂᖁᓪᓗᒍ ᑮᓇᐅᔭᓕᐅᕋᓱᐊᕐᓂᐅᖃᑦᑕᖅᑐᖅ ᑕᒫᓂ 
ᑲᓇᑕᒥ? ᑭᒃᑯᑭᐊᖅ ᓂᐅᕕᖅᐸᑦᑑᒐᓗᐊᑦ ᑕᒪᒃᑯᓂᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓂᓐᖓᖅ. ᒥᓂᔅᑕ ᓯᐅᑦᓴᒃ. 
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᑐᐊᒐᕆᔭᕗᑦ ᓂᐅᕕᖃᑦᑕᕐᓂᕐᒧᑦ, 
ᑲᒪᕙᑦᑑᒐᓗᐊᑦ ᓄᓇᓕᓐᓂ ᒐᕙᒪᒃᑯᓄᓪᓗ ᐱᔨᑦᓯᖅᑏᑦ. ᑭᓯᐊᓂ ᖃᐅᔨᒪᔪᖓ ᓂᐅᕕᕋᐃᒐᑦᑕ ᑕᕝᕙᓂ 
ᐊᕙᑎᓕᕆᔨᒃᑯᓐᓂᑦ ᑳᓐᑐᕌᖁᔨᓂᑰᕙᒻᒪᑕ. ᑕᐃᒫᒃ ᒪᓕᖃᑦᑕᖅᑐᐃᑦ, ᑖᒃᑯᐊ ᒪᓕᓕᖃᑦᑕᖅᑐᑦ ᓄᓇᓕᓐᓂ 
ᒐᕙᒪᒃᑯᓂᓪᓗ ᐱᔨᑦᑎᖅᑏᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐅᑦᓴᒃ. ᒥᔅᑕ ᓂᓐᖓᖅ. 
 
ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᒃᑯᓇᓂᓕ ᒥᕐᖑᐃᖅᓯᕐᕕᐅᔪᓂ ᑰᒑᕐᔪᒻᒥ 
ᒥᕐᖑᐃᖅᓯᕐᕕᑦᑖᕈᒫᕐᓂᐊᕐᖓᑕ. ᑭᓯᐊᓂ ᑐᑭᓯᐅᒪᔭᒃᑯᓪᓕ ᒫᓐᓇᐅᔪᖅ ᐅᔭᕋᓐᓂᐊᖅᑎᒃᑯᓐᓂᑦ ᕿᓂᕐᕕᐅᒻᒪᑦ. 
ᖃᐅᔨᒪᕈᔪᑉᐱᓰ ᖃᖓᐸᓗᒃ ᑕᐃᒃᑯᐊ ᐅᔭᕋᓐᓂᐊᖅᑏᑦ ᓚᐃᓴᒋᔭᖓᑦ ᐃᓱᓕᓛᕐᒪᖔᖅ ᓄᖅᑲᕐᓗᑎᒃ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓂᓐᖓᖅ. ᒥᔅᑕ ᓯᐅᑦᓴᒃ. 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎᑦᑎᐊᕙᓘ. ᑰᒑᕐᔪᒻᒥᓂᓛᒃ 
ᒥᕐᖑᐃᖅᓯᕐᕕᒃ ᐊᑯᓂᕈᓗᒃ ᐅᖃᐅᓯᕆᓯᒪᓕᕋᑦᑎᒍ. ᒫᓐᓇ ᓯᕗᒧᐊᑦᑎᐊᐸᓪᓕᐊᔪᑦ ᐊᒻᒪᓗ ᖁᕕᐊᑦᑐᖓ ᑕᐃᒫᒃ 
ᐅᖃᕈᓐᓇᕆᐊᔅᓴᖅ. ᐊᒻᒪᓗ ᒥᔅᑕ ᒫᓐᑏᑦ ᖃᐅᔨᒪᑦᑎᐊᕐᖓᒋᑦ ᑕᒪᒃᑯᐊ ᒥᕐᖑᐃᓯᖅᕕᐅᔪᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. ᒥᔅᑕ ᒫᓐᑏᑦ 
 
ᒫᓐᑏᑦ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ, ᐃᓛᒃ, ᐊᑐᖅᑐᐊᖅᑕᐅᓚᐅᖅᑐᑦ ᑕᐃᒃᑯᐊᓗ ᐱᔪᓐᓇᐅᑎᐅᔪᑦ 
ᐃᓄᓕᕆᔨᑐᖃᒃᑯᓐᓂ ᑐᓂᐅᖅᑲᑦᑕᒥᓂᐅᔪᑦ. ᑭᓯᐊᓂ ᐊᕐᕌᒎᔪᒥ ᑕᐃᒃᑯᐊ ᓄᓇᓕᐅᔪᑦ ᑕᐃᒃᑯᓂᖓ 
ᐃᓚᐅᖁᔨᓚᐅᕐᖓᑕ ᒥᕐᖑᐃᓯᖅᕕᒻᒥᒃ. ᑖᓐᓇ ᒥᑭᑦᑐᑯᓘᒐᓗᐊᖅ ᑕᕝᕙᓂ ᐃᓚᐅᖁᔭᐅᔪᖅ. ᐃᓚᖓ 
ᐊᑐᖅᑐᐊᖅᑕᐅᔪᖅ ᐅᔭᕋᓐᓂᐊᖅᑎᐅᔪᑦ. 
 
ᑕᐃᒪᓕ ᖁᓚᓐᖏᑦᑎᐊᓕᖅᑐᒍᑦ ᑲᔪᑦᑎᑎᖃᕈᓐᓇᓛᓕᕋᑦᑕ ᑭᖑᓪᓕᕐᒥ ᐱᓕᕆᖃᑎᒋᓗᒋᑦ ᕿᑎᕐᒥᐅᑦ ᐃᓄᐃᑦ 
ᑲᑐᔾᔨᖃᑎᒌᖏᑦ ᐊᖏᖅᑕᐅᒍᓐᓇᕋᔭᕐᒪᖔᑕ ᐃᓄᐃᑦ ᓄᓇᖁᑎᖏᓐᓄᑦ. ᑕᐃᒃᓱᒪᓂᐅᓕᖅᑲᓪᓗ ᑕᐃᓐᓇ ᒥᑭᔪᑯᓗᒃ 
ᕿᓂᖅᕕᐅᔫᒐᓗᐊᖅ ᐋᖅᑭᒃᑕᐅᒌᕈᓐᓇᕋᔭᖅᐸᓚᐃᒻᒪᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᒫᓐᑏᑦ. ᒥᓂᔅᑕ ᓯᐅᒃᓴᒃ, ᐃᓚᒋᐊᖅᓯᒍᒪᕖᑦ? 
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᒃᑯᑦ): ᐄ, ᐅᖃᐅᑎᓗᒋᑦ ᒪᓕᒐᓕᐅᖅᑎᐅᔪᑦ ᑕᐃᒃᑯᐊ ᑰᒑᕐᔪᒻᒥ 
ᒥᕐᖑᐃᓯᖅᕕᓕᕆᓂᕐᒧᑦ ᐃᐳᕈ 21-ᖑᑎᓪᓗᒍ 2010 ᑐᓂᓯᔭᐅᓚᐅᖅᓯᒪᒻᒪᑕ ᐃᓱᒪᒋᔭᐅᒍᓐᓇᖅᑐᖅ 
ᐊᖏᖅᑕᐅᓚᐅᖅᓯᒪᔪᖅ ᐊᐃᑉᐸᖓ ᐱᔾᔪᑎᒋᓪᓗᒋᑦ ᐃᓄᓐᓂᒃ ᓄᓇᖁᑎᒋᔭᐅᔪᑦ. ᑕᐃᒪᓕ ᕼᐋᒻᓚᒃᑯᓐᓂᑦ 
ᐊᖏᑕᐅᓚᐅᖅᓯᒪᔪᖅ ᑰᒑᕐᔪᑯᓐᓂᑦ ᔪᓚᐃ 19, 2010-ᖑᑎᓪᓗᒍ. ᐄ, ᑖᓐᓇ ᐱᔭᕇᖅᐸᓪᓕᐊᔪᖅ, 
ᖁᓚᓐᓇᕈᓐᓃᐸᓪᓕᐊᔪᖅ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. ᒥᔅᑕ ᓂᓐᖓᖅ. 
 
ᓂᓐᖓᖅ (ᑐᓵᔨᒃᑯᑦ): ᖁᔭᓐᓇᒦᒃ. ᖁᔭᓐᓇᒦᒃ. ᐄ, ᑖᒃᓱᒧᖓ ᑭᐅᔭᐅᒍᓐᓇᖑᐊᖅᑕᓯᓐᓇᕋᒪ ᑖᒃᓱᒧᖓ. ᑭᓯᐊᓂᓕ 
ᑕᐃᒃᑯᓄᖓ ᑲᓇᑕᒥ ᓴᓇᐅᒐᐅᔪᓄᑦ, ᑖᓐᓇᓕᖃᐃ ᒥᓂᔅᑕᐅᔪᖅ ᐊᒻᒪᓗ ᐊᓯᖏᑦ ᒥᓂᔅᑕᐅᔪᑦ ᓂᐅᕕᕈᓐᓇᖃᑦᑕᖅᑐᑦ 
ᐃᓱᒪᒋᐊᕈᓐᓇᕐᒪᖔᑕ ᑲᓇᑕᒥ ᓴᓇᔭᐅᓯᒪᔪᓂᒃ ᑎᓴᒪᓕᐅᔪᓂᒃ, ᖃᒧᑕᐅᔭᕐᓂᒃ, ᐊᐅᓚᐅᑎᓂᒃ, ᐅᒥᐊᓂᒃ; 
ᒥᓂᔅᑕᐅᔪᖅ ᑖᒃᑯᐊᓗ ᒥᓂᔅᑕᐅᖃᑎᒋᔭᖏᑦ, ᓇᓗᓇᐃᖅᓯᒍᓐᓇᖁᖅᑲᐃ ᐅᖃᕈᓐᓇᖅᑯᑦ ᓂᐅᕕᕈᓐᓇᖃᑦᑕᓂᐊᕐᖓᑕ 
ᑲᓇᑕᒥ ᓴᓇᔭᐅᓯᒪᔪᓂᒃ ᓂᐅᕕᕆᐊᖃᑦᑎᓪᓗᒋᑦ ᑲᓇᑕᒥᐅᑕᐅᔪᓂᒃ ᓂᐅᕕᕐᓗᑎᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᓂᓐᖓᖅ. ᒥᓂᔅᑕ ᓯᐅᑦᓴᒃ. 
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᒃᑯᑦ): ᖁᔭᓐᓇᒦᒃ. ᐄ, ᑖᓐᓇ ᒥᓂᔅᑕᐅᔪᖅ ᓄᓇᓕᓐᓂ ᒐᕙᒪᒃᑯᓐᓄᑦ 
ᐱᔨᑦᑎᖅᑎᐅᔪᖅ ᓈᓚᒻᒪᑦ. ᐄ, ᐅᖃᐅᓯᕆᒃᑲᓐᓂᕈᓐᓇᕋᔭᕐᒥᔪᖃᐃ ᐅᐊᑦᑎᐊᕈᑦ. ᑭᓯᐊᓂ ᐄ, ᑕᒪᓐᓇ ᐱᐅᔪᒻᒪᕆᐅᔪᖅ 
- ᐃᓛᓐᓂᒃᑯᑦ ᐊᔪᓐᓇᕈᔪᓲᖑᒻᒪᑦ. ᓂᐅᕕᕆᐊᖃᑉᐸᑲᑦᑕ ᓄᓇᕗᑦᒥᐅᑕᐅᔪᓂᒃ ᐃᒫᒃ ᑳᑦᑐᓛᒃᑕᐅᔪᒃᓴᒃᑰᕋᐃᒻᒪᑦ 
ᑕᐃᒪᐃᒍᓐᓇᕆᐊᖃᕐᖓᑦ. ᐃᓚᒋᔭᐅᔭᕆᐊᖃᕋᔭᕐᒥᒻᒪᑕ ᑲᒪᖃᑕᐅᓗᑎᒃ ᑕᒪᒃᑯᓄᖓ ᑲᓇᑕᒥ ᓴᓇᓯᒪᔪᓂᒃ. ᑭᓯᐊᓂ 
ᑕᒪᓐᓇ ᐃᓱᒪᔅᓴᖅᓯᐅᕈᑎᒋᔪᓐᓇᖅᑕᕗᑦ ᕿᒥᕐᕈᓇᒃᑲᓐᓂᓛᕐᓗᒍᓗ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. ᐊᑎᓕᐅᖅᓯᒪᔪᖁᑎᖃᕈᓐᓃᕋᒪ ᐅᖃᐅᓯᒃᓴᑐᐃᓐᓇᕐᓂ, 
ᐅᖃᐅᓯᕆᖅᑲᐅᔭᖏᓐᓂ ᒥᓂᔅᑕᐅᔫᑉ. ᑕᐃᒪ ᑕᕝᕗᖓ ᒪᑉᐱᒐᖏᑎᒎᓕᕐᓗᒋᑦ G3-ᒥ, ᐊᕙᑎᓕᕆᔨᒃᑯᑦ: 
ᐊᕙᑎᓕᕆᔨᒃᑯᑦ ᓇᐃᓈᖅᓯᒪᔪᑦ ᐱᓕᕆᐊᕐᒧᑦ ᑲᒪᒋᔭᐅᓂᖓᓄᑦ ᐊᑭᑐᔪᖅᑐᕈᑏᑦ ᑲᑎᑦᑐᒋᑦ $4,020,000. ᒥᔅᑕ 
ᓯᐊᓪ, ᐊᐱᖅᑯᑎᒃᓴᖃᖅᑮᑦ? 
 
ᓯᐊᓪ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓐᖏᖁᒐᔭᖅᑲᐅᒐᓗᐊᕐᕆᒃᑭᓐ ᓂᐱᑦᑎᐊᕆᑦᑑᑎᐊᓗᒋᒐᒃᑭᓐ 
ᓇᓪᓕᐅᑎᔪᖅᓯᐅᑎ. ᐃᓛᒃ 2011-2012 ᐱᖃᓯᐅᔾᔨᓯᒪᒻᒪᑕ $500,000-ᓂᒃ ᑖᒃᑯᓄᖓ ᐊᓪᓚᒡᕕᐅᔪᓄᑦ. ᑭᓯᐊᓂ 
ᓇᓗᓇᐃᖅᓯᓯᒪᖏᒻᒪᑕ ᓇᓕᐊᖑᔪᑦ ᓴᓇᔭᐅᒋᐊᕋᔭᕐᒪᖔᑕ: ᑕᐃᒪᓕ ᓇᓕᐊᒃ ᐆᒪᔪᓐᓂᐊᑎᒃᑯᑦ ᐊᓪᓚᒡᕕᖏᑦ 
ᓴᓇᒋᐊᖅᑕᐅᔭᕆᐊᖃᕋᔭᖅᑲᑦ?  



ᓇᒡᒐᔾᔭᐅ, ᐅᑐᐱᕆ 25, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᓯᐊᓪ. ᒥᓂᔅᑕ ᓯᐅᑦᓴᒃ. 
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᒃᑯᓇᓐᖓᑦ ᑐᓴᕋᐃᒐᑦᑕ 
ᐆᒪᔪᕐᓂᐊᖅᑎᐅᔪᑦ ᐊᓪᓚᕝᕕᖏᓐᓂᑦ ᐅᖃᔾᔭᐅᓂᕆᔭᕗᑦ ᒪᓕᑦᑐᒋᑦ, ᑕᐃᒪᓗ ᐊᕕᑦᑐᖅᓯᒪᔪᓂᑦ ᐊᓪᓚᕝᕕᐅᔪᑦ 
ᓯᕗᓪᓕᐅᔾᔭᐅᖁᔭᖏᓐᓂᑦ ᐋᖅᑭᔅᓱᐃᓕᖃᑦᑕᖅᑐᑦ ᓇᓕᐊ ᓴᓇᔭᐅᒋᐊᖃᕐᓂᐊᕐᒪᖔᑕ. ᐊᖏᔪᖅᑲᒡᒍᑕᐅᔪᓪᓗ 
ᑲᑎᓐᖓᓕᕋᐃᒻᒪᑕ ᐃᓱᒪᓕᐅᓚᕿᓕᖅᐸᑦᑐᑦ ᓇᓕᐊ ᓴᓇᔭᐅᒋᐊᕐᓂᐊᕐᒪᖔᑕ ᐊᓪᓚᕝᕕᐅᔪᑦ ᓯᕗᓪᓕᐅᔾᔭᐅᓗᑎᒃ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. ᒥᔅᑕ ᓯᐊᓪ. 
 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᕝᕙᓂ ᐊᕐᕌᒍᓂᑦ ᑕᓪᓕᒪᓂᑦ ᐸᕐᓇᓯᒪᔪᓂᑦ ᓴᓪᓕᕐᒥ, ᐸᓐᓂᖅᑑᒥ 
ᐊᒻᒪᓗ ᓇᐅᔮᓂᓗ ᐊᒻᒪᓗ ᖃᐅᓱᐃᑦᑑᒥ 2011-12-ᒥ ᓴᓂᕐᕙᐃᓯᒪᔪᑦ $1,715,000 ᓴᓪᓕᕐᒧᑦ ᐊᓪᓚᕝᕕᐅᔪᒥᑦ. 
ᑭᓯᐊᓂ ᓇᓗᓇᐃᖅᓯᓯᒪᓐᖏᑦᑐᑦ ᐊᓯᖏᓐᓂᑦ ᐸᓐᓂᖅᑦᑑᒧᑦ, ᓇᐅᔮᓄᑦ ᐊᒻᒪᓗ ᖃᐅᓱᐃᑦᑐᒧᑦ: ᑖᒃᑯᐊᖃᐃ ᐊᑐᓂ 
$2,000,000-ᕌᖅᑐᒡᒍᑕᐅᒐᔭᕆᕙᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐊᓪ. ᒥᓂᔅᑕ ᓯᐅᑦᓴᒃ. 
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑖᓐᓇ ᓱᓕᔪᖅ $1,700,000-ᖑᒐᔭᖅᑐᑦ 
ᓴᓪᓕᕐᓂᑦ. ᑲᖐᓱᑦᑐᓪᓗ ᑖᒃᑯᓇᓐᖓᑦ ᓄᓇᓕᓐᓂ ᒐᕙᒪᒃᑯᓄᓪᓗ ᐱᔨᑦᓯᖅᑎᓂᑦ ᖃᐅᔨᒪᓂᖅᓴᐅᒐᔭᖅᑐᑦ. ᑖᒃᑯᐊ, 
ᐄ, ᑕᒫᓂ $2,000,000-ᕌᕋᔭᖅᑐᖅᑲᐃ ᐊᓪᓚᕝᕕᒃ ᐊᑕᐅᓯᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. ᒥᔅᑕ ᓯᐊᓪ. 
 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᑕᐃᒫᒃᑲᓐᓂᖅ ᐱᒋᐊᕈᒫᕐᓂᐊᕋᔭᕆᕙᑦ; ᓇᓕᐊᓐᓂᑭᐊᖃᖏ 
ᓄᓇᓕᒻᒥ ᑕᐃᒪᐃᒍᒫᓛᖅᑲ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐊᓪ. ᒥᓂᔅᑕ ᓯᐅᑦᓴᒃ. 
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓴᓪᓖᑦ, ᐸᓐᓂᖅᑑᖅ, ᓇᐅᔮᑦ 
ᑎᑎᕋᖅᓯᒪᔪᖁᑎᖃᖅᑐᒍᑦ. ᐱᓯᒪᓐᖏᑕᕋᓗᐊᒃᑲ ᒫᓐᓇᐅᔪᖅ. ᑭᓯᐊᓂ ᐱᖃᓕᕈᒪ ᐃᓕᓐᓄᖁᑦ 
ᖃᐅᔨᒃᑲᐅᑎᒍᓐᓇᕐᒥᔭᒃᑲ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ.  
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᓂᒐᒃᑭᑦ ᐅᖃᓕᒫᕈᓐᓇᖅᑕᒃᑲ. 
ᓴᓪᓕᐅᓚᐅᖅᑎᓪᓗᒍ, ᐸᓐᓂᖅᑑᖅ ᓇᐅᔮᑦ, ᖃᐅᓱᐃᑦᑐᖅ, ᐃᑉᐱᐊᕐᔪᒃ, ᐅᖅᓱᖅᑑᖅ, ᑭᓐᖓᐃᑦ, ᖁᕐᓗᖅᑐᖅ, ᑭᒻᒥᕈᑦ, 
ᕿᑭᖅᑕᖅᔪᖅ, ᐃᓪᓗᓕᒃ, ᑲᖏᖅᑐᒑᐱᒃ, ᑕᓗᖅᔪᖅ, ᐃᖃᓗᐃᑦ, ᐊᕐᕕᐊᑦ, ᑲᖏᖅᖠᓂᖅ, ᒥᑦᑎᒪᑕᓕᒃ, ᖃᒪᓂᑦᑐᐊᖅ, 
ᑰᒑᕐᔪᒃ. 2010-ᒧᑦ ᑎᑭᑦᑐᑦ ᑖᒃᑯᐊ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. ᒥᔅᑕ ᕋᒻᐴᑦ. 
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᓴᓂᑭᓗᐊᕐᒥ ᒥᕐᖑᐃᖅᓯᕐᕕᔅᓴᐅᔪᙵᑦ ᑕᐃᒃᑯᓄᖓ 
ᓈᓚᑦᑐᓄᑦ: ᓇᓗᓇᐃᖅᓯᒍᓐᓇᖅᑭᓰ ᑖᒃᑯᐊ $100,000 ᑭᓱᒧᑦ ᐊᑐᖅᑕᐅᓚᐅᕐᒪᖔᑕ ᒥᕐᖑᐃᖅᓯᕐᕕᒻᒧᑦ 
ᐱᕙᓪᓕᐊᓅᓚᓯᒪᔪᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. ᒥᓂᔅᑕ ᓯᐅᑦᓴᒃ. 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ $100,000 ᐊᑐᖅᑕᐅᓛᖅᑐᑦ 
ᓄᓇᓕᓐᓂ ᑲᑎᒪᖃᑎᖃᑦᑕᑎᓪᓗᒋᑦ ᕼᐋᒪᓚᒃᑯᓂᓪᓗ ᐊᒻᒪᓗ ᓴᖅᑮᓇᓱᐊᕐᓂᕐᒧᑦ. ᑖᒃᑯᐊ ᒪᓕᑦᑕᐅᔭᕆᐊᖃᖅᑐᐃᑦ 
ᓯᕗᓪᓕᖅᐹᖏᓐᓂᑦ ᒥᕐᖑᐃᖅᓯᕐᕕᑦᑖᕐᓂᐊᖅᑎᓪᓗᒋᑦ ᓇᓕᐊᓐᓂᑦ ᓄᓇᒥᑦ ᕿᓂᕐᒪᖔᑕ, ᖃᓄᐃᑦᑐᓂᓪᓗ 
ᒥᕐᖑᐃᖅᓯᕐᒃᕕᖃᕈᒫᕐᓂᐊᕋᔭᕐᒪᖔᑕ ᑕᕝᕙᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. ᒥᔅᑕ ᕋᒻᐴᑦ. 
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 2011-12-ᒥᑦ ᑮᓇᐅᔭᓂᒃ ᐊᑐᖅᑐᔅᓴᓂᑦ $100,000-ᑲᓐᓂᐅᒻᒪᑕ; 
ᓇᓗᓇᐃᖅᓯᒍᓐᓇᖅᑮ ᑖᒃᑯᐊ ᑭᓱᒧᑦ ᐊᑐᓛᕐᒪᖔᑕ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. ᒥᓂᔅᑕ ᓯᐅᑦᓴᒃ. 
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. $100,000-ᖑᔪᑦ ᓇᓗᓇᐃᖅᑕᐅᓯᒪᔪᑦ 
ᐅᕙᓂ ᐱᕙᓪᓕᐊᔭᐅᓂᖓᓄᑦ ᒥᕐᖑᐃᖅᓯᕐᕕᔅᓴᐅᒐᔭᖅᑐᑦ. ᑕᐃᒃᑯᐊᓗ ᐊᕿᐊᕈᒻᒥᕆᓪᓚᕆᒋᒐᔭᖅᑕᖏᑦ 
ᐃᓕᔭᐅᓂᖏᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. ᑕᐃᒪ ᒥᔅᑕ ᓂᓐᖓᖅ. 
 
ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐱᔾᔪᑎᖃᖅᑐᖅ ᐊᐱᖅᑯᓯᕆᕆᐊᓐᖓᖅᑲᐅᔭᓐᓂ ᑰᒑᕐᔫᑉ 
ᒥᔅᓵᓄᑦ ᒥᕐᖑᐃᓯᕐᕕᒻᒧᑦ ᖃᓄᕐᓗ ᑮᓇᐅᔭᓂᑦ ᐊᑐᕐᓂᖏᓐᓄᑦ $600,000-ᖑᓚᐅᖅᓯᒪᔪᑦ ᓴᓂᕐᕙᖅᑕᐅᓯᒪᔪᑦ 
ᑕᕝᕗᖓ ᐊᒻᒪᓗ $100,000-ᑲᓐᓂᐅᓚᐅᖅᑐᑦ 2008-2009. ᑕᐃᒪᓕ ᒫᓐᓇᐅᔪᖅ ᖃᓄᐃᓕᖓᓕᖅᑲ ᑖᓐᓇ ᐊᒻᒪᓗ 
$100,000-ᖑᔪᑦ ᐊᖏᖅᑕᐅᓚᐅᖅᓯᒪᔪᑦ 2009/2010 ᐊᑐᖅᑕᐅᓚᐅᖅᐸᑦ ᑭᓱᒧᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓂᓐᖓᖅ. ᒥᓂᔅᑕ ᓯᐅᑦᓴᒃ.  
 
ᐊᖓᔪᖅᑳᖅ ᑕᓂᐅᓪ ᓯᐅᑦᓴᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐊᐅᓚᑦᑎᔨᒋᔭᕗᑦ 
ᒥᕐᖑᐃᓯᕐᕕᓕᕆᔨᒃᑯᓐᓄᑦ ᑭᐅᑎᓐᓂᐊᕋᒃᑯ ᓇᓗᓇᐃᖅᓯᑎᐊᕐᓂᐊᕐᖓᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. ᒥᔅᑕ ᒫᓐᑏᑦ. 
 
ᒫᓐᑏᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᖃᐅᔨᓴᖃᑦᑕᖅᓯᒪᒐᑦᑕ ᑰᒑᕐᔪᒻᒥ ᑕᐅᕙᓃᑦᑐᒥ 
ᕿᒥᕐᕈᑐᐃᓐᓇᓚᐅᖅᑐᑕ ᐱᓕᕆᖃᑎᒋᓪᓗᒋᑦ ᓄᓇᓕᐅᔪᑦ ᑭᓯᐊᓂ ᑕᐃᒃᑯᐊ ᕿᒥᕐᕈᒋᐊᓐᖓᓚᐅᖅᑕᕋᓗᐊᕗᑦ 
ᐱᔪᓐᓇᐅᑎᖃᕐᕕᒐᓛᓘᓚᐅᕐᖓᑕ ᐃᓄᓕᕆᔨᑐᖃᒃᑯᓐᓂ ᑐᓂᐅᖅᑲᖅᑕᒥᓂᐅᔪᓂᑦ ᕿᓂᖅᑕᐅᓪᓗᑎᑦ 
ᐅᔭᕋᓐᓂᐊᖅᑎᐅᔪᓂᑦ.  
 
ᑕᐃᒪᓕ ᑭᖑᓂᐊᒍᑦ ᖃᐅᔨᓴᓕᓚᐅᕐᒥᒐᑦᑕ ᕿᒥᕐᕈᑲᓐᓂᕈᒪᓪᓗᑕ ᐊᓯᖏᓐᓂ ᒥᕐᖑᐃᓯᕐᕕᔅᓴᐅᒍᓐᓇᑐᐃᓐᓇᕋᔭᖅᑐᒥ 
ᑖᒃᑯᓄᖓ ᐅᖓᑕᐅᓕᖃᓯᐅᑎᓯᒪᓐᖏᑦᑐᓂᑦ ᐊᒻᒪᑦᑕᐅᖅ ᐃᓕᖅᑯᓯᖏᑎᒍᑦ ᑖᒃᑯᐊ ᕿᒥᕐᕈᓚᐅᕐᒥᒐᒃᑯ ᑕᐃᒃᑯᐊ 
ᐊᑎᑐᑕᖏᓪᓗ, ᖃᓄᕐᓗ ᑭᒃᑯᓐᓂᑦ ᓇᔪᖅᑕᐅᕙᓐᓂᕐᒪᖔᑕ.  
 
ᑖᓐᓇ ᑭᖑᓪᓕᖅᐹᒥ ᖃᐅᔨᓴᖅᑕᐅᔪᖅ ᐱᓚᐅᕋᑦᑎᒍ. ᑕᐃᒪ ᒪᕐᕉᓐᓂᒃ ᓴᖅᑭᓕᓚᐅᖅᑐ ᑕᖅᑭᐅᕋᑖᓚᐅᖅᑐᒥᓗ 
ᐃᑲᔪᖅᑐᐃᔾᔪᑎᓂᑦ ᐱᓚᐅᕐᒥᔪᒍᑦ ᖃᐅᔨᒪᔨᒋᔭᐅᓂᐊᖅᑐᓂᑦ ᑲᑎᒪᔨᕋᓛᓂᑦ ᕼᐊᒻᒪᓚᒃᑯᓂᓪᓗ.  
 
ᑕᐃᒃᑯᐊ ᐃᓱᒪᒋᔭᐅᔪᑦ ᐊᐃᑉᐸᖓ ᑕᐃᒪ ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᓐᓂ ᐱᓕᕆᖃᑎᖃᓕᕐᒥᔪᒍᑦ ᖃᓄᖅ 
ᑕᒪᓐᓇ ᐃᓄᓐᓄᑦ ᓄᓇᖁᑎᒋᔭᐅᔪᖅ ᑲᒪᒋᔭᐅᓂᐊᕐᒪᖔᖅ. ᑮᓇᐅᔭᓄᑦ ᐊᖏᖅᑕᐅᔪᖃᓚᐅᖅᓯᒪᒻᒪᑦ ᐊᕐᕌᒍ 
ᐱᖓᓱᓂ ᓯᕗᓕᖅᑎᐅᓚᐅᖅᓯᒪᔪᒥᒃ ᑰᒑᕐᔪᒻᒥ ᑲᑎᒪᖃᑎᖃᖅᑐᓂ ᐊᒻᒪᓗ $600,000 ᓴᓂᕐᕙᖅᑕᐅᓚᐅᖅᓯᒪᒻᒪᑕ 
ᑰᒑᕐᔪᒻᒥ ᒥᕐᖑᐃᓯᕐᕕᒻᒧᑦ ᑕᕝᕙᖓᓪᓗ ᑮᓇᐅᔭᓂᑦ ᑮᓇᐅᔭᖃᖅᑎᐸᑦᑕᕗᑦ ᑕᐃᒃᑯᐊ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒫᓐᑏᑦ. ᒥᔅᑕ ᐊᐅᐸᓗᒃᑐᖅ.  

ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐊᐱᖅᑯᑎᖃᕐᓂᐊᒥᒻᒪᑦᑕᐅᖅ ᒥᔅᑕ ᕋᒻᐴᑦ 
ᐊᐱᖅᑯᑎᒋᖅᑲᐅᔭᖓ ᐊᔾᔨᐸᓗᖓᓂ. ᖃᒪᓂᑦᑐᐊᕐᒥᐅᒃ ᐃᑲᔪᕈᒪᓪᓗᒋᑦ 2011/2012 ᐊᑭᑐᔫᑎᓄᑦ ᐊᑐᖅᑐᔅᓴᐃᑦ 
ᑏᓛᓐ ᑲᓵᓐ-ᒥᓗ ᑰᖏᓐᓄᑦ. ᖃᓄᑎᒋ ᐊᑐᕐᓂᐊᖅᑭᓯ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐊᐅᐸᓗᒃᑐᖅ. ᒥᓂᔅᑕ ᓯᐅᑦᓴᒃ.  
 
ᐊᖓᔪᖅᑳᖅ ᑕᓂᐅᓪ ᓯᐅᑦᓴᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑕᐃᒃᑯᐊ ᑏᓛᓐ-ᑲᓵᓐᒥᓗ ᑰ 
ᑖᒃᑯᐊ ᐱᔾᔪᑎᒋᓪᓗᒋᑦ ᑖᒃᑯᐊ ᓄᖅᑲᖅᑎᑕᐅᓯᒪᔪᑦ ᒫᓐᓇᐅᔪᖅ ᐊᐅᓚᑕᐅᒐᔭᕐᓂᖏᓐᓄᑦ ᖃᓄᖅ ᐅᑕᖅᑭᔭᐅᓪᓗᑎᒃ 
ᑖᒃᑯᓄᖓ ᐃᓄᓐᓄᑦ ᐊᑐᖅᑕᐅᔪᓐᓇᕋᔭᕐᓂᖏᑦ ᐱᔾᔪᑎᒋᓪᓗᒋᑦ, ᑕᐃᒪᓐᓇᐃᑉᐳᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. ᒥᔅᑕ ᖁᒻᒧᐊᑦᑐᖅ.  
 
ᖁᒻᒧᐊᑦᑐᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓇᓕ ᐊᐱᖅᑯᑎᒋᒍᒪᔭᕋ ᑖᔅᓱᒪ ᒥᓂᔅᑕᒧᑦ. ᑖᓐᓇ ᐸᓐᓂᖅᑑᖅ 
ᐊᕙᑎᓕᕆᔨᒃᑯᑦ ᐊᓪᓚᕝᕕᖓ ᐊᓯᔾᔨᖅᑕᐅᕙᓪᓕᐊᓂᖓ ᐸᕐᓇᑕᐅᕙᓪᓕᐊᓂᖓ $115,000. ᑕᐃᒪᐃᓛᒃ ᑕᒫᓂ 
ᐊᕐᕌᒎᓂᐊᖅᑐᒥ 2011-2012, ᑖᓐᓇ ᐊᑐᖅᑕᐅᓂᐊᕐᓂᕋᖅᑕᐅᓪᓗᓂ ᑭᓯᐊᓂ ᑭᓱᑕᖃᓐᖏᑎᐊᕐᖓᑦ 2012-2016 
ᑕᕝᕗᖓ ᑎᑭᑦᑐᒍ. ᓯᕗᕙᖅᓯᒪᔮᓗᐊᓐᖏᒃᑲᓗᐊᖅᑭᑕᖃᐃ ᐸᕐᓇᐸᓪᓕᐊᓂᕐᒧᑦ ᐅᕝᕙᓘᓐᓃᑦ ᐊᓯᐊᓂᑦ 
ᐸᕐᓇᐸᓪᓕᐊᔪᒥᑦ ᓴᖅᑭᖅᑐᖃᒃᑲᓐᓂᕆᐊᖃᓕᓛᕆᕙ?  
 
ᐅᕝᕙᓗᑭᐊᖅ ᑕᒪᓐᓇ ᑕᐃᒫᒃ ᐃᓕᖅᑯᓯᐅᕙ ᓯᕗᓂᑐᖄᓗᐊᒍᑦ ᐸᕐᓇᐸᓪᓕᐊᓂᖅ? ᑕᐅᕙᓂ 2017 
ᓴᖅᑭᖅᑐᖃᕆᐊᑲᐃᓐᓇᑕᓕᖅᑲ ᐅᕝᕙᓘᓐᓃᑦ Engineer & Design ᐱᔭᐅᓛᑕᐃᓐᓇᖅᑯᑦ ᐊᕐᕌᒍᒃᑲᓂᕐᓂᑦ 
ᓂᐅᕕᐊᖑᑦᑕᓕᕐᒥᓗᓂᓗ ᐊᕙᓂᒃᑲᓐᓂᖅ. ᑖᓐᓇ ᖃᓄᐃᓕᖓᒻᒪᖔᕐᓕ ᑐᑭᓯᒃᑲᓐᓂᕈᒪᔭᕋᓗᐊᕐᕋ. ᑭᓯᐊᓂ 
ᐸᕐᓇᑕᐅᕙᓪᓕᐊᓂᖓᓄᑦ ᓴᓇᔭᐅᓂᖓᓄᑦ ᐊᕗᖓᓕᒫᕈᓐᓇᖅᑑᔮᕐᖓᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᖁᒻᒧᐊᑦᑐᖅ. ᒥᓂᔅᑕ ᓯᐅᑦᓴᒃ. 
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᑦᓯᐊᕋᓱᒃᑲᓗᐊᖅᑐᒍᑦ 
ᐃᖅᑲᓇᐃᔭᖅᕕᐅᓪᓗᑕ ᑕᒪᓐᓇ ᑲᔪᓯᑎᑕᐅᔪᓐᓇᖁᓪᓗᒍ. $150,000 ᑖᒃᑯᐊ ᐸᕐᓇᒍᑎᔅᓴᑐᐃᓐᓇᐃᑦ 
ᑎᑎᕋᐅᔭᕈᑎᔅᓴᑐᐃᓐᓇᐃᓪᓗ. ᑖᒃᑯᐊ ᐸᕐᓇᒃᑕᐅᓕᖅᐸᑕ ᑎᑎᕋᐅᔭᖅᑕᐅᓕᖅᐸᑕᓗ ᑐᑭᓯᕚᓪᓕᓂᖅᓴᐅᓂᐊᕐᕋᑦᑎᒍ 
ᖃᑦᓯᕌᕋᔭᕐᒪᖔᑕ, ᑖᒃᑯᐊ. ᐊᒻᒪᓗ ᑲᔪᓯᒋᐊᒃᑲᓐᓂᕋᔭᖅᐳᒍᑦ ᓴᓇᔭᐅᓂᖏᓐᓄᑦ. ᑕᐃᒪᓐᓇᐃᓕᐅᕐᓂᐊᕐᕋᑦᑕ. 
ᐊᒻᒪᓗᒃᑕᐅᖅ ᓴᓇᔭᐅᓗᑎᒃ ᑕᐃᒃᓱᒪᓂ ᖃᑦᓯᕌᓐᓂᐊᕐᓂᖏᓐᓄᑦ ᓇᓗᓇᐃᔭᐃᓛᖅᐳᒍᑦ. ᑕᒪᓐᓇ ᑲᔪᓯᒍᒫᖅᐸᕗᑦ. 
ᓇᑯᒻᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. ᒥᔅᑕ ᖁᒻᒧᐊᑦᑐᖅ. 
 
ᖁᒻᒧᐊᑦᑐᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑐᑭᓯᒃᑲᓐᓂᕈᒪᓪᓗᒍ, ᐱᕕᒃᓴᖓ ᖃᓂᒌᖏᓗᐊᑲᓪᓚᑦᑐᖏᓛᖅ 
ᑐᑭᓯᓇᖅᑑᒐᓗᐊᖅ ᐸᕐᓇᓯᒪᑦᑎᐊᕐᕆᐊᖃᕐᖓᑦ. ᑕᒪᒃᑯᐊᓗ ᐃᓗᓕᖏᑦ ᐱᔭᐅᑦᑎᐊᕐᕆᐊᖃᑦᑐᑎᒃ. ᑭᓯᐊᓂ ᑕᕝᕙ 
ᑕᒫᓂ ᐸᕐᓇᑕᐅᕙᓪᓕᐊᓂᖅ ᓴᓇᔭᐅᓯᒪᓂᖓᓗ ᐱᔭᐅᓂᖅᑲᑦ ᐊᕐᕌᒍᑦᑎᓐᓂ. ᖃᖓᐸᓗᑭᐊᖓᐃᑦ 
ᓂᕈᐅᖅᕕᖃᕈᓐᓇᖅᑭᑕ ᑖᓐᓇ ᓴᖅᑭᕋᔭᕐᓂᐊᕐᕆᐊᖓ? ᓄᓇᑦᑎᓂᑦᑕᐅᖅ ᖃᐅᔨᒪᔪᖓ, ᓇᐅᔮᑦ ᐊᒻᒪᓗ 
ᐊᓯᐊᓂᑦᑕᐅᖅ ᐱᔪᖃᑦᑎᐊᕐᓂᐊᕐᕋᑖᕐᒥᔪᖅ ᓴᓪᓖᑦ. ᐄ, ᑕᒪᒃᑯᐊ ᐱᔭᕆᐊᖃᓪᓚᑦᑖᓕᕐᖓᑕ, ᐅᕙᒍᓪᓕᑭᐊᖓᐃ 
ᖃᖓᐸᓗᒃ ᓂᕆᐅᒍᓐᓇᖅᑭᑕ ᑖᓐᓇ ᐊᓯᔾᔨᖅᑕᐅᓪᓚᕆᒃᑲᔭᓐᖑᐊᕐᒪᖔᑦ ᐊᕐᕌᒍ ᑭᓲᓕᖅᑲᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᖁᒻᒧᐊᑦᑐᖅ. ᒥᓂᔅᑕ ᓯᐅᑦᓴᒃ. 
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᐃᒪᓐᓇᐃᓕᖓᔪᒍᑦ ᓴᓇᔭᐅᓂᐊᖅᑐᖅ 
ᐸᖕᓂᖅᑑᒥ 2013-14. ᑕᐃᒪᓐᓇᐃᓕᐅᖅᓯᒪᕗᒍᑦ. ᑕᐃᒪᓐᓇ ᓴᓇᒋᐊᕐᓂᐊᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. ᒥᔅᑕ ᐃᐊᓕᐊᑦ. 

ᐃᐊᓕᐊᑦ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐱᔾᔪᑎᒋᓪᓗᒍ ᓇᐹᖅᑐᓕᒃ, ᑖᓐᓇ ᐋᒃᓱ ᕼᐃᐳᑦ, ᑕᐃᑲᓂ. 
ᑖᓐᓇ ᑎᑎᕋᐅᓯᕆᓯᒪᒐᒃᑯ ᒥᓂᔅᑕᒧᑦ, ᐅᖃᐅᑎᒍᓐᓇᖅᐹᖓᖃᐃ ᖃᓄᐃᓕᐅᖅᐸᓪᓕᐊᓂᐊᕐᒪᖔᑕ, $150,000-ᓂᒃ 
ᐊᑐᒃᑲᓂᕐᓂᐊᕐᕋᑦᑕ, ᖃᓄᐃᓕᐅᖅᐸᓪᓕᐊᓂᐊᖅᐸᑦ ᑖᒃᓱᒧᖓ ᓇᐹᖅᑐᓕᒻᒧᑦ? 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ ᓯᐅᑦᓴᒃ. 
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᑖᓐᓇ ᒥᔅᑕ ᒫᓐᑏᑦ, 
ᒥᕐᖑᐃᓯᖅᕕᓕᕆᔨ ᑖᒃᓱᒥᖓ ᐅᓂᒃᑳᑎᓐᓂᐊᖅᐸᕋ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. ᒥᔅᑕ ᒫᓐᑏᑦ. 
 
ᒫᓐᑏᑦ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᑯᓂᑲᓪᓚᒃ ᖁᓕᓄᑦ ᓲᕐᓗ ᐃᓱᒪᒋᔭᐅᓚᐅᕐᓗᑎᒃ 
ᖃᓄᐃᓕᐅᖅᑕᐅᓂᖏᑦ ᐊᒻᒪᓗ ᓴᓇᔭᐅᓂᐊᕐᓂᖏᓐᓄᑦ ᐃᓚᖏᑦ ᐊᕐᕌᒍᓄᑦ ᖁᓕᓄᑦ ᐱᓕᕆᐊᕐᕆᔭᐅᖃᑦᑕᕐᒪᑕ. 
ᑖᓐᓇ ᓇᐹᖅᑐᓕᒃ ᐱᔾᔪᑎᒋᓪᓗᒍ ᖃᖓᓪᓚᑦᑖᖅ ᒥᕐᖑᐃᓯᖅᕕᖑᓐᓂᐊᕐᒪᖔᑦ, ᓯᕗᓪᓕᖅᐹᒥ 
ᖃᐅᔨᓴᕆᐊᖃᓲᖑᒐᑦᑎᒍ ᒥᕐᖑᐃᓯᖅᕕᓐᖑᕈᓐᓇᕋᔭᕐᒪᖔᑦ, ᐃᑲᔪᖅᑐᖅᑕᐅᒻᒪᖔᓪᓗ ᓄᓇᓕᓐᓂᒥᐅᑕᐅᔪᓄᑦ 
ᓴᐳᔾᔭᐅᖁᓪᓗᒍ ᐅᕝᕙᓘᓐᓂᑦ ᒥᕐᖑᐃᓯᖅᕕᐅᓂᐊᖅᐸ, ᐊᒃᑐᖅᑕᐅᑦᑕᐃᓕᕕᐅᓂᐊᖅᐸ, ᑭᒃᑯᓪᓗ ᑖᒃᑯᓇᓐᖓᑦ 
ᑲᒪᒋᔭᖃᑉᐸᑦ. ᑕᐃᒪᓐᓇ ᖃᐅᔨᓴᖅᑳᕆᐊᖃᖃᑦᑕᓲᖑᒐᑦᑕ. 
 
ᑕᐃᒪ ᑳᑦᑐᓛᒍᑎᑖᖅᑎᑦᑎᓚᐅᕐᕋᑦᑕ ᑕᖅᑭᐅᓚᐅᖅᑐᒥ. ᑖᒃᑯᐊ ᒪᐃᔭᒋᔭᐅᔪᑦ ᐅᖃᓪᓚᒡᕕᒋᓪᓗᒋᑦ ᑎᑎᕋᖅᑎᖏᓪᓗ, 
ᖃᐅᔨᒪᑎᑦᓯᐊᕈᓐᓇᖁᓪᓗᒋᑦ. ᓘᑎ ᐸᓪᓗᖅ ᑖᓐᓇ ᖃᐅᔨᒪᔭᐅᒻᒪᑦ 2000-ᖑᓚᐅᖅᑐᒥᒃ 
ᑕᑉᐸᐅᖓᐅᖃᑎᒋᓚᐅᖅᓯᒪᒐᑦᑎᒍ ᕿᒥᕐᕈᓪᓗᑕᓗ ᑕᐃᑲᓂ. ᑭᓯᐊᓂ ᐱᒋᐊᖅᑎᑦᓯᒍᓐᓇᓚᐅᖏᓇᑦᑕ 
ᐊᔩᖃᑎᒌᒍᑎᖃᓚᐅᕐᓂᑎᓐᓄᑦ ᐃᓄᐃᑦ ᐊᒃᑐᖅᑕᐅᒍᑎᔅᓴᖏᑦᑕ ᒥᒃᓵᓄᑦ ᐱᔾᔪᑎᖃᖅᑐᓂᑦ. 
 
ᐋᔩᖃᑎᒌᓚᐅᖅᑐᑕ ᑕᒪᓐᓇ ᖃᐅᔨᒋᐊᕈᒪᓚᐅᕋᑦᑎᒍ, ᑕᐃᒪ ᓯᕗᓂᒃᓴᖃᑦᑎᐊᕈᒪᕗᒍᑦ ᑕᐃᒪᓐᓇᒃ 
ᑲᔪᓯᑎᑕᐅᔪᓐᓇᖁᓪᓗᒍ ᖃᓄᐃᓕᐅᖅᑕᐅᓂᐊᕐᒪᖔᖅ ᓇᐹᖅᑐᓕᒻᒥ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᒫᓐᑏᑦ. ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐅᕙᓃᓐᖏᑦᑑᒐᓗᐊᖅ ᐊᕐᕌᒍᑦᑕ ᑮᓇᐅᔭᖅᑐᕈᑎᒃᓴᖏᓐᓂ ᑭᓯᐊᓂ 
ᖃᐅᓱᐃᑦᑐᖅ ᐆᒪᔪᓕᕆᔨᒃᑯᑦ ᑎᑎᕋᕐᕕᖓᓄᑦ ᐃᓇᖏᖅᑕᐅᔪᒃᓴᐅᑕᐃᓂᖓ ᐋᖅᑭᒃᑕᐅᓯᒪᒻᒪᑦ 2013-2014-ᒥ 
ᐱᒋᐊᖅᑕᐅᔪᒃᓴᐅᑕᐅᓪᓗᓂ ᑮᓇᐅᔭᖃᖅᑎᑕᐅᓂᖓ ᐸᕐᓇᑕᐅᕙᓪᓕᐊᓂᖓᓄᑦ ᐆᒪᔪᓕᕆᕝᕕᒃᓴᐅᑉ. 
 
ᑖᓐᓇ ᒥᓂᔅᑕ ᖃᐅᓱᐃᑦᑐᓕᐊᖅᓯᒪᑎᓪᓗᒍ ᐅᖃᐅᓯᐅᓚᐅᕐᒪᑦ ᐆᒪᔪᕐᓂᐊᖅᑎᒃᑯᑦ ᑕᐃᒃᑯᐊ ᑎᒍᒥᐊᓕᕈᓐᓇᖁᓪᓗᒋᑦ 
ᓄᑕᐅᓐᖏᑦᑐᒥᒃ ᐃᒡᓗᖅᔪᕐᒥᒃ. ᓄᑖᒥᒃ ᐃᒡᓗᖅᔪᖅᑖᖅᐸᑕ ᖃᐅᔨᒪᒋᐊᖃᕋᒪ ᖃᓄᖅ ᕼᐋᒻᒪᓚᒃᑯᑦ 
ᐅᖃᑎᔭᐅᒍᓐᓇᕋᔭᕐᒪᖔᑕ ᑕᐃᒪᓐᓇ ᑐᓐᓂᐅᑕᐅᓂᐊᕐᒪᑦ ᑖᓐᓇ ᓄᑕᐅᓐᖏᓐᓂᖅᓴᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ. ᒥᓂᔅᑕ ᓯᐅᑦᓴᒃ. 
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᒪᓕᒐᓕᐅᖅᑎ ᖃᐅᔨᒪᖁᓪᓗᒍ 
ᐸᕐᓇᐅᑎᒃᓴᖓ ᑎᑎᖅᑐᒐᖅᑕᐅᓂᖓᓗ ᑕᒪᑐᒧᓐᖓ ᐸᕐᓇᑕᐅᓯᒪᓕᕐᒪᑦ 2013-2014-ᒧᑦ. ᑕᐃᒪ 
ᐸᕐᓇᐅᑎᖃᓕᕌᖓᑦᑕ ᓴᓇᔭᐅᑲᐅᑎᒋᒐᓱᖃᑦᑕᖅᑕᕋᓗᐊᕗᑦ ᖃᑦᓯᕌᕐᓂᐊᕐᓂᖏᑦ ᒪᓕᒡᓗᒋᑦ. 
ᐅᖃᓪᓚᕆᒍᓐᓇᓐᖏᑦᑐᖓ ᖃᖓ ᓴᓇᔭᐅᒋᐊᕐᓂᐊᓕᕐᒪᖔᑦ. ᑭᓯᐊᓂ ᓴᓇᔭᐅᔭᕇᖅᓯᒪᓕᕈᓂ ᑕᐃᓐᓇ ᑎᑎᕋᕐᕕᑐᖃᒃ 
ᐊᑐᖅᑕᐅᔪᓐᓇᖅᓯᔪᓐᓇᕋᔭᖅᑐᖅ ᐆᒪᔪᕐᓂᐊᖅᑎᒃᑯᓐᓄᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᓯᐅᑦᓴᒃ. ᒥᔅᑕ ᐃᐊᓕᐊᑦ. 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᖃᓄᐃᓕᖓᔪᖃᖅᐹ ᑕᒪᓐᓇ ᒐᕙᒪᒃᑯᓐᓄᑦ ᐱᖁᑎᒋᔭᐅᓕᕋᔭᕐᒪᑦ, 
ᑐᓂᔭᐅᓕᕋᔭᖅᐹ ᓄᓇᓕᓐᓂ ᒐᕙᒪᓂᑦ ᐱᔨᑦᑎᕋᖅᑎᒃᑯᓐᓄᑦ ᑕᐃᒃᑯᐊᓗ ᐅᕙᒍᑦ ᖃᐅᔨᒃᑲᕆᐊᖃᕋᔭᖅᑐᑎᒍ 
ᐅᕝᕙᓘᓐᓃᑦ ᐆᒪᔪᕐᓂᐊᖅᑎᒃᑯᑦ ᖃᐅᔨᒋᐊᕆᐊᖃᖔᕋᔭᖅᐹᑦ ᐅᕝᕙᓘᓐᓃᑦ ᐱᓕᕆᕕᑦᑎᒎᒋᐊᖃᕋᔭᖅᐱᑖ? 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ. ᒥᓂᔅᑕ ᓯᐅᑦᓴᒃ. 
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐄ, ᑕᐃᒪᐃᓕᖓᒐᔭᖅᑐᖅ ᑎᑎᕋᕐᕕᑐᖃᕐᒥᒃ 
ᓄᑦᑎᖅᓯᒪᓕᕈᑦᑕ ᓄᓇᓕᓐᓂ ᒐᕙᒪᓂᑦ ᐱᔨᑦᑎᕋᖅᑎᒃᑯᓐᓄᑦ. ᐅᑎᖅᑎᑕᐅᓕᕋᔭᖅᑐᑦ. ᑕᐃᒃᑯᐊᓗ 
ᐅᖃᖃᑎᒋᔭᐅᔭᕆᐊᖃᓕᕋᔭᖅᑐᑎᑦ ᖃᐅᔨᒃᑲᖅᑎᓪᓗᒋᓪᓗ ᐱᔪᒪᓂᑦᑎᓐᓂᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᓯᐅᑦᓴᒃ. ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑕᐃᒪᓕ ᐊᐱᖅᑯᑎᒋᔭᐅᓯᒪᔪᖅ ᒥᔅᑕ ᐅᑲᓕᕐᒧᑦ, ᑕᐃᓐᓇ 
ᐃᑳᕐᕕᒃᓴᖅ ᑖᕙᓂ ᐱᔾᔪᑎᒋᓪᓗᒍ $800,000-ᓂᐊᕐᒪᒡᒎᖅ ᐃᓄᓕᕆᔨᑐᖃᒃᑯᓐᓂᒃ ᓴᓇᓂᐊᕐᓗᑎᒃ ᑕᐃᑲᓂ 
ᐃᑳᕈᑎᒃᓴᐅᒐᔭᖅᑐᒥ. ᑕᐃᒪ ᐃᓄᓕᕆᔨᑐᖃᒃᑯᓐᓄᑦ ᑐᓐᓂᐅᑕᐅᓂᐊᖅᐸ ᐅᕝᕙᓘᓐᓃᑦ ᐊᓯᖏᓐᓄᑦ 
ᐊᑐᖅᑕᐅᓂᐊᖅᐸ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ. ᒥᓂᔅᑕ ᓯᐅᑦᓴᒃ. 
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐋᒡᒐ. ᑖᒃᑯᐊ ᑮᓇᐅᔭᑦ 
ᐃᓄᓕᕆᔨᑐᖃᒃᑯᓐᓄᑦ ᐅᑎᖅᑎᑕᐅᓚᖓᔪᖅ. ᑕᕝᕗᖓ ᐊᑐᖅᑐᒃᓴᐅᒐᔭᓂᐊᓚᐅᕐᒪᑦ ᑕᐃᒃᑯᓄᖓ 
ᐅᑎᖅᑎᑕᐅᖔᕐᓂᐊᖅᑐᖅ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᓯᐅᑦᓴᒃ. ᐊᑎᖃᕈᓐᓃᕋᒪ. ᐅᑎᓚᕆᐊᓕᖅᑕ ᒪᑉᐱᒐᖅ G-3-ᒧᑦ. 
ᐊᕙᑎᓕᕆᔨᒃᑯᑦ ᑖᒃᑯᐊ ᐊᑭᑐᔫᑎᓄᑦ ᐊᑐᖅᑐᒃᓴᐃᑦ. ᑲᑎᓪᓗᒋᑦ $4,020,000. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᑉᐱᒐᕐᒧᑦ G-2 ᐅᑎᕆᐊᕐᒥᓗᑕ: ᐃᖅᑲᓇᐃᔭᕐᕕᐅᑉ ᓇᐃᓪᓕᒋᐊᖅᓯᒪᔪᑦ 
ᐊᕙᑎᓕᕆᔨᒃᑯᑦ. ᓇᓗᓇᐃᔭᖅᓯᒪᓂᖏᑦ ᐊᑭᑐᔫᑎᓄᑦ ᐊᑐᖅᑐᒃᓴᐃᑦ ᑲᑎᒪᓪᓗᒋᑦ $4,020,000. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔩᑦ ᐊᕙᑎᓕᕆᒃᑯᑦ ᐱᐊᓂᒃᑎᓪᓗᒋᑦ ᐊᖏᖅᐹᑦ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑕᐃᒪ ᐊᐱᕆᒍᒪᔭᕋ ᒥᓂᔅᑕ ᓯᐅᑦᓴᒃ ᐅᖃᐅᓯᒃᓴᖃᕐᒪᖔᖅ ᒪᑐᒍᑎᒃᓴᒥᓂᒃ. 
ᒥᓂᔅᑕ ᓯᐅᑦᓴᒃ. 
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᖁᔭᓐᓇᒦᕈᒪᔭᒃᑲᑦᑕᐅᖅ ᑖᒃᑯᐊ ᑕᐃᕕᑦ ᐊᒻᒪ 
ᑕᐃᕕᑦ ᐱᓕᕆᖃᑎᒃᑲ ᑐᑭᓯᒋᐊᕈᑎᒃᓴᑦᑎᓐᓂᒃ ᑲᑎᖅᓱᐃᓚᐅᕐᒪᑕ. 
 
ᖁᔭᓐᓇᒦᕈᒪᓪᓗᒋᓪᓗ ᑲᑎᒪᔨᓕᒫᑦ ᐊᐱᖅᓱᖃᑦᑕᖅᑲᐅᔪᑦ ᐱᒻᒪᕆᐅᔪᓂᑦ. ᐃᑲᔪᖅᑐᐃᓂᖏᓐᓂᓪᓗ ᐊᕙᑎᓕᕆᔨᒃᑯᑦ 
ᑮᓇᐅᔭᖅᑐᕈᑎᒃᓴᕆᓂᐊᖅᑕᖏᓐᓂᑦ ᓄᓇᕗᒥᐅᓄᑦ ᐊᑐᖅᑕᐅᓂᐊᕐᒪᑕ. ᐄ, ᐊᒃᓱᕉᑎᖃᓐᓂᐊᕋᓗᐊᖅᑐᒍᑦ ᑭᓯᐊᓂ 
ᐊᓂᒍᕐᓂᐊᕐᒥᔪᖅ. ᖁᔭᓐᓇᒦᒃ ᐃᒃᓯᕙᐅᑖᖅ. 
 



ᓇᒡᒐᔾᔭᐅ, ᐅᑐᐱᕆ 25, 2010 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   
 

 

41

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. ᐃᖅᑲᓇᐃᔭᖅᑏᓪᓗ. ᖁᔭᓐᓇᒦᒃ. ᑕᐃᒪ ᐊᐱᕆᒍᒪᔭᕋ 
ᒥᓂᔅᑕ ᑕᑉᑑᓇ, ᑖᓐᓇ ᐱᕙᓪᓕᐊᔪᓕᕆᔨᒃᑯᓐᓂᑦ ᐃᖏᕐᕋᔪᓕᕆᔨᒃᑯᓂᓪᓗ ᒪᑐᐃᖅᓯᖁᓪᓗᒍ. 
 
ᒪᓕᒐᒃᓴᖅ 38 - ᑮᓇᐅᔭᓂᑦ ᐃᓚᒋᐊᕈᑦ (ᐊᑭᑐᔪᖅᑐᕈᑎᓄᑦ) ᒪᓕᒐᖅ, 2011-2012 - ᐱᕙᓪᓕᐊᔪᓕᕆᔨᒃᑯᑦ 

- ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ 
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓐᓄᓴᒃᑯᓪᓗ ᑲᑎᒫᔨᑦ. ᖁᕕᐊᓱᑉᐳᖓ 
ᑕᕝᕙᓃᒍᓐᓇᕋᒪ ᐅᖃᐅᓯᖃᓐᓂᐊᖅᑎᓪᓗᑕ 2011-12 ᐊᑭᑐᔫᑎᔅᓴᓄᑦ ᐊᑐᖅᑕᐅᓂᐊᖅᑐᓂᒃ ᑲᑎᒪᑐᐃᓐᓇᖅᑎᓪᓗᑕ.  
 
ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ $3,920,000-ᓂᒃ ᐊᑭᑐᔫᑎᓂᒃ ᐊᑐᕐᓂᐊᕐᒪᑕ ᐊᕐᕌᒍᓂᑦ 2011-12. 
ᑕᒪᓐᓇ ᐱᒻᒪᕆᐅᓪᓗᓂ ᐊᖏᓗᐊᓐᖏᑦᑐᖅ ᐅᕙᑦᑎᓐᓄᑦ ᐊᑦᑐᖅᑕᐅᓂᐊᖅᑐᖅ ᐱᓗᐊᖅᑐᒥᑦ ᑎᑎᕋᐅᔭᕈᑎᔅᓴᓄᑦ 
ᐸᕐᓇᒍᑎᔅᓴᓄᓪᓗ ᐊᑐᖅᑕᐅᓂᐊᖅᑐᓂ ᓴᓇᒋᐊᓚᐅᓐᖏᓂᑦᑎᓐᓂ ᐊᖏᓂᖅᓴᓂᒃ ᐱᖁᑎᖅᔪᕆᔭᐅᓂᐊᖅᑐᓂᒃ. 
 
ᑕᒪᓐᓇ ᐱᔾᔪᑎᒋᓪᓗᒍ ᐅᕙᒍᑦ ᐃᖅᑲᓇᐃᔭᕐᕕᕗᑦ ᐱᖓᓱᓂᑦ ᐋᖅᑭᔅᓱᐃᓂᐊᖅᐳᒍᑦ, ᐸᕐᓇᐅᑎᖃᕐᓂᐊᖅᐳᒍᑦ. 
ᓯᕗᓪᓕᖅᐹᖅ ᑖᓐᓇ. ᑕᐃᑲᓂ ᒥᑦᑕᕐᕕᒻᒥ ᓲᕐᓗ ᐃᑭᑦᑕᖅᑐᕈᓯᔅᓴᖏᑦ ᑲᖏᖅᑐᒑᐱᒻᒥ ᒥᑦᑕᕐᕕᒻᒥ ᐊᖅᑯᑎᖓᓂᓗ. 
ᐊᒻᒪᓗᑦᑕᐅᖅ ᑖᓐᓇ ᐱᐊᓂᓐᓂᐊᖅᑐᓂ ᐊᕐᕕᐊᓂ ᐊᒻᒪᓗ ᑕᓗᖅᔪᓂ. ᐄ, ᑖᒃᑯᐊ ᐊᑯᓂᐅᑎᒋᔪᖅ 
ᐋᖅᑭᓱᖅᑕᐅᒋᐊᖃᔾᔮᖏᑦᑐᑎᑦ ᐊᕐᕌᒍᓄᑦ 15-ᓄᑦ. 
 
ᐃᒃᓯᕙᐅᑖᖅ, ᑖᒃᑯᐊ ᐱᕙᓪᓕᐊᑎᑦᑎᓂᐊᖅᑐᑕ ᐸᕐᓇᐅᑎᖃᕐᓂᐊᖅᑐᑕᓗ ᐊᒻᒪᓗ ᑎᑎᕋᐅᔭᖅᑕᐅᓂᐊᖅᑐᓂ 
ᓄᑦᑎᖅᑕᐅᒋᐊᖃᕐᓂᖓ ᒥᑦᑕᕐᕕᒃ ᐸᓐᓂᖅᑑᒥ. ᑲᑎᒪᔨᕋᓛᑦ ᖃᐅᔨᒪᒻᒪᑕ ᑖᒃᑯᐊ ᐸᓐᓂᖅᑑᒥ ᑖᓐᓇ ᒥᑦᑕᕐᕕᒃ 
ᐊᒃᓱᕉᑕᐅᖃᑦᑕᕐᒪᑕ ᐊᑯᓂᐅᓕᖅᑐᒥᑦ. ᑕᐃᒪ ᑕᒪᓐᓇ ᐊᕐᕌᒎᓂᐊᖅᑐᒥᑦ ᐋᖅᑭᔅᓱᕈᒪᒐᑦᑎᒍ.  
 
ᐃᖅᑲᓇᐃᔭᕐᕕᒐ ᑲᑎᖅᓱᖅᓯᒪᒻᒪᑕ ᓯᓚᓕᕆᒍᑎᒋᔭᐅᔪᓂᑦ ᐊᑯᓂ ᐊᕐᕌᒍᓂᑦ ᖃᐅᔨᓴᕐᓂᐊᕋᑦᑎᒍ ᑖᒃᑯᐊ 
ᑎᑎᕋᖅᑕᐅᓯᒪᔪᑦ ᑕᐃᒪᓐᓇ ᐊᖏᔪᒥᑦ ᓴᓇᓂᐊᖅᑎᓪᓗᑕ. ᐊᖏᔪᒻᒪᕆᐅᓂᐊᕐᒪᑦ ᐊᒻᒪᓗ 
ᑮᓇᐅᔭᖅᑐᕈᑎᖃᕐᓂᐊᖅᑐᖅ $40,000,000-ᓂᒃ. ᐊᒻᒪᓗᑦᑕᐅᖅ ᐱᓕᕆᒋᖅᑳᕐᓗᑎᒃ ᐱᒋᐊᖃᕐᓂᐊᖅᑯᒍᑦ 
ᒐᕙᒪᑐᖃᒃᑯᓐᓄᑦ ᐃᓱᒪᔅᓴᖅᓯᐅᕈᑕᐅᓂᐊᓐᖏᓐᓂᐊᓂ.  
 
ᐊᒻᒪᓗᑦᑕᐅᖅ $100,000-ᓂᒃ ᐊᑐᕈᒪᔪᒍᑦ ᑕᐃᒪᓐᓇ ᓄᓇᖓᓂ ᖃᐅᔨᓴᕐᓗᑕ ᑕᓗᖅᔪᒥ. ᑕᒪᓐᓇ 
ᐱᓕᕆᐊᕆᒋᐊᖅᓯᒪᓕᖅᑕᕘᒐᓗᐊᖅ ᒥᑦᑕᕐᕕᒻᒥ ᐊᒻᒪᓗ ᑖᓐᓇ ᓯᕗᓪᓕᖅᐹᖅ ᑎᑭᕋᖅᔪᕐᒥ ᐱᓕᕆᐊᕆᔭᐅᓂᐊᕐᒪᑦ 
ᐊᓯᖏᓪᓗ ᑕᐃᒪᓐᓇ ᑎᑎᕋᐅᔭᐅᕐᓂᖅ ᐊᒻᒪᓗ ᑳᓐᑐᕌᑦᑕᐅᔪᔅᓴᖏᑦ ᐱᓕᕆᐊᕆᓯᒪᓕᖅᑐᑎᒍ.   
 
ᐃᒃᓯᕙᐅᑖᖅ, ᑕᒪᒃᑯᐊ ᐱᒻᒪᕆᐅᔪᑦ ᐃᖏᕐᕋᔪᓕᕆᓂᕐᒧᑦ ᐊᑐᖅᑕᐅᓂᐊᖅᑐᑦ 2011-12-ᒧᓪᓗ. ᐊᒻᒪᓗᑦᑕᐅᖅ ᑖᒃᑯᐊ 
ᓴᓇᔭᐅᓂᐊᖅᑐᑦ $250,000-ᕌᕐᓂᐊᖅᑐᑦ ᑲᑎᑕᐅᓯᒪᓪᓗᑎᒃ ᑕᕝᕙᓂ ᐊᒃᑐᔫᑎᑦ ᒥᑭᔫᑎᓄᑦ ᓴᓇᔭᐅᔪᒃᓴᐃᑦ. 
ᑮᓇᐅᔭᓂᒃ $800,000-ᓂᒃ ᑖᒃᑯᐊ ᐱᐊᓂᒍᑎᖃᕐᓂᐊᕋᑦᑕ. ᑖᒃᑯᐊ ᒥᕝᕕᐅᖃᑦᑕᖅᑐᒧᑦ ᑖᒃᑯᐊ ᓄᓇᓯᐅᑏᑦ 
ᐱᖓᓱᓂᑦ ᓄᓇᓕᓐᓂᑦ ᐋᖅᑭᓱᖅᑕᐅᒍᑏᑦ 6-ᖑᓪᓗᑎᒃ ᐊᒻᒪᓗ ᒪᕐᕉᒃ ᓴᓕᒎᑏᒃ.  
 
ᑖᒃᑯᐊᑦᑕᐅᖅ ᐱᖁᑎᑖᕆᓂᐊᕐᒥᔭᖅᐳᑦᑕᐅᖅ ᑖᒃᑯᐊ ᐊᑭᑐᔫᑏᑦ $1,700,000-ᓂᒃ ᐊᑐᕐᓂᐊᖅᑐᒍᑦ ᑖᒃᑯᓄᖓ 
ᐅᓯᒍᑎᔅᓴᓂᒃ ᐃᖃᓗᓐᓂᑦ, ᑭᒻᒥᕈᕐᒥ, ᓴᓕᒎᑎᖃᐅᑎᔅᓴᒥᑦ ᐃᖃᓗᓐᓂᓗ ᐊᒻᒪᓗᑦᑕᐅᖅ ᐊᐳᑏᔭᐃᔭᕈᑏᑦ 
ᕿᑭᖅᑕᖅᔪᕐᒧᑦ. 
 
ᐃᒃᓯᕙᐅᑖᖅ, ᑖᒃᑯᐊ ᐃᑦᑐᐊᕐᕖᑦ ᐱᒻᒪᕆᐅᒻᒪᑕ ᓄᓇᓕᓐᓂ ᐅᖃᐅᑎᔭᐅᖃᑦᑕᖅᓯᒪᒐᑦᑕ ᒐᕙᒪᑐᖃᒃᑯᑦ 
ᐃᖃᓗᓕᕆᔨᒃᑯᑦ ᑕᕆᐅᕐᒥᐅᑕᓕᕆᔨᒃᑯᖏᓪᓗ ᑕᐃᒪᓐᓇ ᓄᓇᕗᒻᒥ ᐃᑦᑕᕐᕕᔅᓴᓂᑦ ᐅᖃᐅᓯᖃᓚᐅᖅᓯᒪᒻᒪᑦ 2006-ᒥ. 
ᑖᒃᑯᐊ ᐅᓂᒃᑳᕆᔭᐅᔪᑦ ᐅᓗᕆᐊᓇᖅᑐᒦᑦᑕᐃᓕᔾᔪᑕᐅᖃᑦᑕᕐᓂᐊᕐᒪᑕ. ᐃᒃᓯᕙᐅᑖᖅ, ᑖᒃᑯᐊ ᐃᑦᑕᕐᕖᑦ ᓲᕐᓗ 
ᐱᔾᔪᑎᒋᓪᓗᒋᑦ ᑲᑎᒪᔨᕋᓛᖅᑖᓵᓚᐅᕐᒪᑕ ᐊᕙᑎᒥᐅᑕᓕᕆᔨᒃᑯᓪᓗ ᐊᓯᖏᓪᓗ ᐊᒻᒪᓗ ᓄᓇᓕᓐᓂ ᒐᕙᒪᓕᕆᔨᒃᑯᑦ 
ᐱᔨᑦᑎᕋᖅᑎᒃᑯᓪᓗ ᐊᒻᒪᓗ ᒐᕙᒪᑐᖃᒃᑯᑦ ᐃᖃᓗᓕᕆᔨᒃᑯᖏᑦ ᑕᕆᐅᕐᒥᐅᑕᓕᕆᔨᒃᑯᖏᓪᓗ. ᑕᐃᒪ $500,000-ᓂᒃ 
ᑕᕝᕙᓂ ᐊᑭᑐᔫᑎᓄᑦ ᐸᕐᓇᐅᑎᒋᔭᑦᑎᓐᓂ ᐱᑕᖃᕐᓂᐊᖅᐳᖅ ᑖᒃᑯᓄᖓ ᐊᑐᖅᑕᐅᔪᔅᓴᐅᓂᐊᖅᑐᓂᒃ 
ᐋᖅᑭᓱᖅᑕᐅᒋᐊᖃᕐᓂᕐᒧᑦ ᐅᒥᐊᓕᕆᓂᕐᒧᑦ. 

ᐅᑉᐱᕈᓱᒃᑲᑦᑕ ᑖᒃᑯᐊ ᑲᔪᓯᒍᑎᒋᓯᒪᒐᑦᑎᒍ ᐃᒃᐱᐊᕐᔪᒻᒥ, ᑲᖏᑦᑐᒑᐱᒻᒥ ᐊᒻᒪᓗ ᐊᓯᖏᓐᓂ ᓄᓇᓕᓂ ᐊᕐᕌᒍᒻᒥ. 
ᐊᒻᒪᓗ ᑮᓇᐅᔭᖅᑕᖃᑦᑎᓯᓂᐊᖅᐳᒍᑦ ᑕᒪᒃᑯᐊ ᓴᓇᔭᐅᔪᓐᓇᖁᓪᓗᒋᑦ ᓄᓇᓕᓐᓂ. ᐊᖏᖃᑎᒌᒍᑎᖃᖅᓯᒪᓪᓗᑕ 
ᐃᑲᔪᖅᑎᒌᓂᐊᕐᓂᕐᒧᑦ ᑮᓇᐅᔭᑎᒍᑦ.  
 
ᐃᒃᓯᕙᐅᑖᖅ, ᑕᐃᒪ ᐅᖃᖅᑲᐅᒐᓚ ᑕᒪᓐᓇ ᐸᕐᓇᒃᑕᐅᓯᒪᔪᖅ ᐱᔾᔪᑎᒋᓪᓗᒍ ᑮᓇᐅᔭᖅᑐᕈᑎᖃᓗᐊᔾᔮᖏᒻᒪᑦ. ᐊᒻᒪᓗ 
ᐊᓯᖏᓐᓂᒃ ᐱᓕᕆᐊᖃᕐᓂᐊᕐᒥᒐᑦᑕ ᐊᕐᕌᒎᓚᐅᖅᑐᒥᒃ ᓴᓇᒃᑲᓂᕐᓗᑕ ᑲᓇᑕᒥ ᓴᓇᔭᓪᓕᐊᓂᖅ ᐱᔾᔪᑎᒋᓪᓗᒍ 
ᑮᓇᐅᔭᓂᒃ ᐊᑐᕐᓗᑕ. 
 
ᑕᐃᒪ ᒪᑐᒍᑎᖃᕐᓂᐊᕐᓗᖓ ᑖᒃᑯᐊ ᑮᓇᐅᔭᑦ ᐊᑐᖅᓯᐊᕐᓂᐊᕐᒪᑕ ᐱᓕᕆᐊᕐᕆᓂᐊᖅᑕᕗᑦ ᖃᐅᔨᒪᓪᓗᑕ 
ᐱᒃᑲᓐᓂᕆᐊᖃᕋᓗᐊᖅᑐᒍᑦ ᐊᒃᓱᕈᓐᓂᐊᖅᐳᒍᑦ ᐃᖅᑲᓇᐃᔭᖅᕕᕗᑦ ᒐᕙᒪᑐᖃᒃᑯᓐᓂᑦ ᐃᓚᖃᓪᓗᑎᒃ 
ᐱᓕᕆᕝᕕᖏᓪᓗ ᓄᓇᓕᓐᓂᓪᓗ. ᑕᒪᒃᑯᐊ ᒐᕙᒪᒃᑯᑦ ᑮᓇᐅᔭᖅᑐᕈᑎᒋᓂᐊᖅᑕᖏᑦ ᓄᓇᕗᒻᒥ ᑕᒪᒃᑯᐊ 
ᐊᑐᓐᓂᖃᑦᓯᐊᕈᓐᓇᖁᓪᓗᒋᑦ ᑮᓇᐅᔭᓕᐅᕐᓂᕐᒧᑦ ᐃᓅᓯᑦᓯᐊᖃᕐᓂᒧᓪᓗ ᓄᓇᕗᒻᒥ. ᖁᕕᐊᓱᓐᓂᐊᖅᐳᖓ 
ᐊᐱᖅᑯᑎᓂᒃ ᑭᐅᖃᑦᑕᓂᕐᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅ ᒥᓂᔅᑕ ᑕᑉᑑᓇ. ᐃᖅᑲᓇᐃᔭᖅᑎᖃᑉᐲᑦ ᐅᓄᓐᖓᐅᖃᑎᒋᔪᒪᔭᓐᓂᒃ? 
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᒃᑯᑦ): ᐄ. ᐃᒃᓯᕙᐅᑖᖅ, ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. ᑲᑎᒪᔩᑦ ᑖᒃᑯᐊ ᖃᐃᖅᑯᔨᖃᑕᐅᕚᑦ ᑖᒃᑯᓂᖓ 
ᐱᓕᕆᔨᖏᓐᓂᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᐃᖅᓱᖅᑏ, ᑖᒃᑯᐊ ᐃᑲᔪᓚᐅᕐᒥᒃᑭᑦ ᐃᒃᓯᕚᖅᕕᒋᓂᐊᖅᑕᖏᓐᓄᑦ. ᐃᖅᓱᖅᑎ. ᖁᔭᓐᓇᒦᒃ. (ᑐᓵᔨᒃᑯᑦ) 
ᐊᐱᕆᒍᒪᔭᕋ ᒥᓂᔅᑕ ᑕᑉᑑᓇ ᐅᑯᐊ ᐱᓕᕆᔨᖏᑦ ᑭᒃᑰᒻᒪᖔᑕ ᐅᖃᖁᓪᓗᒍ. 
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᓴᐅᒥᓐᓂ, ᔮᓐ ᕼᐊᑭᓐᔅ, ᑐᑭᒧᐊᑦᑎᑦᓯᔨ 
ᐊᑐᐊᒐᓕᕆᓂᕐᒧᑦ. ᑖᓐᓇ ᑕᓕᖅᐱᓐᓃᑦᑐᖅ, ᒥᓂᔅᑕᐅᑉ ᑐᒡᓕᐊ, ᐹᑉ ᓛ `ᖕ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. ᐃᒃᓯᕙᐅᑕᕆᔭᐅᔪᖅ ᓄᓇᓕᓐᓂ ᒐᕙᒪᓕᕆᓂᕐᒧᑦ 
ᐱᔨᑦᓯᕋᑦᑎᓄᓪᓗ, ᒥᔅᑕ ᕋᒻᐴᑦ ᐅᖃᐅᓯᒃᓴᖃᑉᐹ? 
 
ᕋᒻᐴᑦ (ᑐᓴᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᕕᐊᓱᑉᐳᖓ ᑖᒃᑯᓂᖓ ᒪᑐᐃᕈᑎᖃᕐᓂᐊᕐᕋᒪ ᑖᒃᑯᓂᖓ 
ᑲᑎᒪᔨᕋᓛᑦ ᑖᒃᑯᐊ ᓄᓇᓕᓐᓂ ᐱᕙᓪᓕᐊᔪᓕᕆᓂᕐᒧᑦ ᑲᑎᒪᔨᐅᔪᓂᒃ ᐱᓕᕆᐊᖃᕐᓂᐊᕐᑎᓪᓗᑕ 
ᐱᕙᓪᓕᐊᔪᓕᕆᔨᒃᑯᓐᓂᑦ ᐃᖏᕐᕋᔪᓕᕆᔨᒃᑯᓂᓪᓗ.  
 
2011-2012 ᐊᑭᑐᔪᖅᑐᕈᑎᒋᓂᐊᖅᑕᖏᓐᓂᒃ, ᑲᑎᒪᔩᑦ ᖃᐅᔨᒪᕗᑦ ᑖᓐᓇ ᐊᑭᑐᔫᑎᑦ 2011-2012-ᖑᓂᐊᖅᑐᒥᒃ, 
$3,925,000-ᖑᒻᒪᑕ. ᑖᒃᑯᐊ ᑮᓇᐅᔭᖁᑎᖏᑦ $5,500,000-ᖑᓚᐅᖅᓱᑎᒃ 2010-2011-ᒥᓗ ᐊᑭᑐᔫᑎᖏᑦ 
$5,833,000-ᖑᓚᐅᖅᖢᑎᒃ 2009-2010. 2011 ᐊᒻᒪᓗ 2012 ᐊᑭᑐᔫᑎᓄᑦ ᐊᑐᖅᑕᐅᓂᐊᖅᑐᑦ ᐱᔾᔪᑎᖃᒻᒪᑕ 
ᐃᖏᕐᕋᔪᓕᕆᓂᕐᒧᑦ ᓴᓇᓂᐊᕐᓂᖏᓐᓄᑦ ᒥᑦᑕᖅᕕᒻᒥ ᐋᖅᑭᒃᓱᐃᓂᖅ ᐊᒻᒪᓗᒃᑕᐅᖅ ᒥᕕᐅᖃᑦᑕᖅᑐᒥ. 
 
ᐃᒃᓯᕙᐅᑖᖅ, ᔮᓐᓄᐊᕆ 2009-ᒥ ᒐᕙᒪᑐᖃᒃᑯᑦ ᑮᓇᐅᔭᖃᑦᑎᑦᓯᓚᐅᕐᒪᑕ ᓴᓇᒋᐊᖃᓐᓂᖏᓐᓄᑦ ᐸᖕᓂᖅᑑᒥ 
ᐃᒃᓴᕕᒃᓴᒥᒃ. ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒡᑯᓪᓗ 2011-2012 ᐊᑭᑐᔪᑎᖁᑎᖏᑦ $500,000-ᖑᓚᐅᕐᒪᑕ. 
ᑖᒃᑯᐊ ᓄᓇᕗᑦ ᒐᕙᒪᒃᑯᖏ ᐃᑲᔪᕈᑎᖃᓚᐅᖅᖢᑎᒃ ᑕᐃᑲᓂ ᐃᔅᓴᕕᒃᓴᓂ ᓄᓇᕗᑦ ᓄᓇᓕᖏᓐᓂ.  
 
ᔪᓐ 2010-ᖑᓕᖅᑎᓪᓗᒍ ᒪᓕᒐᓕᐅᖅᑎᒃᑯᑦ ᑲᑎᒪᑎᓪᓗᒋᑦ ᓄᓇᕗᑦ ᒐᕙᒪᒃᑯᖏᑦ ᐊᖏᕈᑎᖃᓚᐅᕐᒪᑕ 
$800,000-ᓂᒃ ᓄᑦᑎᕆᓂᐊᖅᑐᑎᒃ ᐃᔅᓴᕕᓐᓄᑦ ᐊᑐᖅᑕᐅᒐᔭᖅᑐᓂᒃ ᓄᓇᕗᑦ ᐃᓪᓗᓕᕆᔨᒃᑯᖏᓐᓄᑦ. 2010-
2011-ᒥᓗ ᐊᑭᑐᔫᑎᓄᑦ ᐊᑐᖅᑐᔅᓴᐃᑦ $500,000-ᖑᓚᐅᕐᒪᑕ ᑖᒃᓱᒧᖓ. 

ᑲᑎᒪᔨᐅᔪᑦ ᖃᐅᔨᒪᕗᑦ $1,120,000 ᑖᒃᑯᐊ ᑕᕝᕙᓃᓚᐅᕐᒪᑕ ᐊᕐᕌᓂᐅᓚᐅᖅᑐᒥᒃ ᐊᑐᖅᑐᕕᓃᑦ 2010-2011-ᒥ 
ᐃᓚᒋᐊᕈᑎᒃᓴᐃᑦ ᐊᑭᑐᔫᑎᓄᑦ ᓈᓴᐅᑖ 2. ᑲᑎᒪᔨᕋᓛᑦ ᑎᓕᓯᓚᐅᖅᐳᑦ ᒥᓂᔅᑕᒥᒃ ᑕᒪᒃᑯᐊ ᐊᕐᕌᒍᑕᒫᖅᓯᐅᑎᑦ 
ᐅᓂᒃᑳᖅᑕᐅᔪᑦ ᒪᓕᒐᓕᐅᖅᑎᒃᑯᓐᓅᖃᑦᑕᖁᓪᓗᒋᑦ ᐊᑐᖅᑕᐅᓪᓚᕆᑦᑐᑦ. ᑖᒃᑯᐊ ᓇᓗᓇᐃᔭᑦᑎᐊᖅᓯᒪᓪᓗᑎᓪᓗ 
ᓄᓇᓖᑦ ᑮᓇᐅᔭᖅᑖᖅᑎᑕᐅᓯᒪᔪᑦ. 
 
ᔫᓂ 2009-ᖑᑎᓪᓗᒍ, ᐃᑦᑐᐃᑦ ᑲᑎᒪᔨᕋᓛᖏᑦ ᐃᒪᕐᒥᐅᑕᓕᕆᓂᕐᒧᑦ ᓴᖅᑮᓚᐅᖅᑐᑦ ᐅᓂᒃᑳᖓᓐᓂ ᑕᐃᔭᐅᔪᒥᒃ, 
ᓄᓇᕗᒻᒥ ᐃᒫᕕᒻᒥ ᐃᖃᓗᒐᓱᓐᓂᖅ: ᑰᑕᖏᑦ ᐊᒻᒪ ᐅᒥᐊᒃᑯᕖᑦ. ᑎᑎᕋᖅᓯᒪᓚᐅᖅᑐᑦ 8-ᖑᔪᓂᒃ ᐊᑐᓕᖁᔭᐅᔪᓂᒃ, 
ᓯᕗᓪᓕᖅᐸᐅᔪᖅ ᐃᒪᐃᑦᑑᓪᓗᓂ: 
 
“ᑲᑎᒪᔨᕋᓛᑦ ᐊᑐᓕᖁᔨᓚᐅᖅᑐᑦ ᑲᓇᑕᐅᑉ ᒐᕙᒪᒃᑯᖏᓐᓂᑦ ᓯᕗᒧᐊᖁᔨᓪᓗᑎᒃ ᐱᕙᓪᓕᐊᑎᑦᑎᓂᕐᒧᑦ ᐊᒻᒪ 
ᐊᑐᓕᖅᑎᑦᑎᕙᓪᓕᐊᓂᕐᒧᑦ, ᐱᓕᕆᖃᑎᖃᕐᓗᑎᒃ ᓄᓇᕗᑦ ᒐᕙᒪᒃᑯᖏᓐᓂᑦ, ᐅᒥᐊᒃᑯᕕᓐᓄᑦ ᐱᕙᓪᓕᐊᓂᖏᓐᓄᑦ 
ᐸᕐᓇᒍᑕᐅᔪᑦ ᐊᑐᓕᖁᔨᔪᖅ ᑕᕝᕙᓐᖓᑦ ᐃᒪᕐᒥᐅᑕᓕᕆᔨᒃᑯᓐᓂᑦ-ᓄᓇᕗᒻᒥ ᐅᒥᐊᒃᑯᐳᔪᓂᒃ ᐱᓕᕆᐊᖃᖅᑐᓂ 
ᑲᑎᒪᔨᕋᓛᖑᔪᓂᒃ ᑕᕝᕙᓂ 2005-ᒥ ᓄᓇᕗᒻᒥ ᐅᒥᐊᒃᑯᕕᓕᕆᓂᕐᒥᒃ ᐅᓂᑳᑯᒥ.”  
 
ᑲᑎᒪᔨᕋᓛᖑᔪᑦ ᖃᐅᔨᓚᐅᖅᑐᑦ ᑲᓇᑕᐅᑉ ᒐᕙᒪᒃᑯᖏᑕ ᑭᒡᒍᑎᖓᓂᒃ ᐃᑦᑐᐃᑦ ᑲᑎᒪᔨᕋᓛᖏᑕ ᐅᓂᒃᑳᖓᑦ 
ᑐᓂᔭᐅᓚᐅᕐᒪᑦ ᓅᕕᒻᐱᕆ 18, 2009. ᑲᑎᒪᔨᕋᓛᑦ ᖃᐅᔨᒪᕗᑦ ᑕᐃᓐᓇ ᑭᒡᒍᑎᐅᔪᖅ ᐃᒪᐃᓕᓚᐅᕐᒪᑦ: 
 
“ᒫᓐᓇᐅᔪᖅ ᐸᕐᓇᒍᑎᓂᒃ ᐱᑕᖃᓐᖏᑦᑐᖅ ᓴᓇᒃᑲᓐᓂᕈᑎᒃᓴᐅᔪᓂᒃ ᐅᒥᐊᒃᑯᕕᐅᔪᓂᒃ ᓄᓇᕗᒻᒥ ᒫᓐᓇᐅᔪᖅ. 
ᑭᓯᐊᓂᓕ, ᐅᖃᖃᑎᒌᒃᐸᓪᓕᐊᖏᓐᓇᖅᑐᑦ ᓄᓇᕗᑦ ᒐᒪᒃᑯᖏᓐᓂᑦ ᐱᔾᔪᑎᖃᖅᑐᑎᒃ ᐱᖁᑎᖅᔪᖑᔪᓂᒃ 
ᐃᑲᔪᖅᑐᐃᔾᔪᑕᐅᔪᓐᓇᓂᐊᖅᑐᓂᒃ ᐃᖃᓗᒐᓱᓐᓂᕐᒥᒃ.” 
 
ᒪᓕᒐᓕᐅᖅᑏᑦ ᖁᕕᐊᓱᒃᐳᑦ ᒥᓂᔅᑕᐅᔪᖅ ᓴᖅᑮᓚᐅᕐᒪᑦ ᓄᓇᕗᑦ ᒐᕙᒪᒃᑯᖏᑕ ᐅᓪᓗᒥᒧᑦ ᑎᒥᐅᒪᔪᓂᒃ 
ᑐᓴᖅᑎᑎᔾᔪᑎᖏᓐᓂᒃ ᓄᓇᕗᒻᒥ ᐃᖏᕐᕋᖃᑦᑕᖅᑐᓕᕆᓂᕐᒧᑦ ᖃᓄᖅᑑᕈᑕᐅᔪᓂᒃ ᑕᕝᕙᓂ ᒪᓕᒐᓕᐅᕐᕕᒻᒧᑦ ᔫᓂ 9, 
2009. ᐃᓚᖏᑦ ᑐᕌᖅᑕᐅᓇᓱᐊᖅᑐᓄᑦ ᑕᕝᕙᓂ ᖃᓄᖅᑑᕈᑎᒃᓴᐅᔪᓂᒃ ᐃᒪᐃᓐᓂᐊᖅᑐᑦ “ᐊᑐᓕᖅᑎᑦᑎᓗᑎᒃ 
ᑲᓇᑕᒥ ᐅᒥᐊᒃᑯᕕᐅᔪᓂᒃ ᐱᓕᕆᐊᖑᔪᓂᒃ ᓄᓇᕗᒻᒥ”; “ᖃᓄᐃᓕᐅᖅᐸᓪᓕᐊᓗᑎᒃ ᐃᓗᐊᓃᑦᑐᓂ ᓄᓇᕗᒻᒥ 
ᐅᒥᐊᒃᑯᕕᓐᓄᑦ ᐅᓂᒃᑳᒥ” ᐊᒻᒪ “ᐊᒥᓱᕈᕆᐊᕐᓗᑎᒃ ᐅᒥᐊᒃᑯᕕᓕᕆᓂᐅᔪᖅ ᐊᓯᖏᓐᓄᑦ ᓄᓇᓕᐅᔪᓂᒃ.” 
 
ᒥᓂᔅᑕᐅᔪᖅ 2009-ᒥ ᑲᑎᒪᔨᕋᓛᑦ ᓵᖓᓐᓃᑎᓪᓗᒍ, ᒪᓕᒐᓕᐅᖅᑎᐅᔪᑦ ᐅᖃᐅᔾᔭᐅᓚᐅᖅᑐᑦ 
ᐃᖏᕐᕋᔪᓕᕆᔨᒃᑯᓐᓂᑦ ᑲᓇᑕᒥ ᐊᒻᒪ ᐱᕙᓪᓕᐊᔪᓕᕆᔨᒃᑯᓐᓂᑦ ᐃᖏᕐᕋᖃᑦᑕᖅᑐᓕᕆᔨᒃᑯᓪᓗ ᐊᖏᖅᓯᒪᒻᒪᑕ 
ᑲᑐᔾᔨᓗᑎᒃ ᖃᐅᔨᓴᕐᓂᐊᕐᒪᑕ ᐃᒪᕐᒥᐅᑕᓕᕆᓂᕐᒧᑦ ᓄᓇᕗᒻᒥ. ᒪᓕᒐᓕᐅᖅᑎᑦ ᕿᓚᓈᑦᑎᐊᖅᐳᑦ ᐊᔾᔨᖓᓂ 
ᐱᓂᐊᕆᐊᒃᓴᖅ ᑕᒃᓱᒪ ᖃᐅᔨᓴᕐᓂᐅᔪᑉ ᐱᔭᕇᖅᑕᐅᓯᒪᓕᖅᐸᑦ ᐊᒻᒪ ᑎᓕᐅᕆᓪᓗᑎᒃ ᒥᓂᔅᑕᐅᔪᒥᒃ ᓴᖅᑭᑕᐅᖁᓪᓗᒍ 
ᒪᓕᒐᓕᐅᕐᕕᒻᒥ. 
 
ᐃᓱᒪᒋᓪᓗᒍ ᑕᒪᒃᑯᐊ ᐅᒥᐊᒃᑯᕕᖃᕐᓂᐅᔪᑦ  ᑮᓇᐅᔭᓕᐅᕈᑕᐅᒃᑲᓐᓂᕈᓐᓇᕐᓂᖏᓐᓂᒃ ᐊᒻᒪ ᐃᒻᒥᓂᒃ 
ᒪᑭᒪᑦᑎᐊᕈᓐᓇᕐᓂᕐᒧᑦ, ᒪᓕᒐᓕᐅᖅᑎᐅᔪᑦ ᐃᑲᔪᖅᑐᐃᑎᐊᖅᑐᑦ ᑲᓇᑕᐅᑉ ᒐᕙᒪᒃᑯᖏᓐᓂᑦ ᑮᓇᐅᔭᓂ 
ᐊᑐᖁᔨᓪᓗᑎᒃ ᑕᒪᒃᓱᒪᓂ. 
 
ᐃᒃᓯᕙᐅᑖᖅ, ᐅᑭᐊᒃᓵᖓᓂ 2006, ᒪᓕᒐᓕᐅᖅᑎᒃᑯᑦ ᐱᖁᔨᕗᖔᕈᑕᐅᔪᒥᒃ ᖄᖏᖅᑎᑦᑎᓚᐅᖅᑐᑦ ᑎᓕᓯᓪᓗᑎᒃ 
ᒐᕙᒪᒃᑯᖏᓐᓂᑦ ᐱᓕᕆᖃᑎᖃᖁᔭᐅᓪᓗᑎᒃ ᐅᑭᐅᖅᑕᖅᑐᒥ ᖃᖓᑕᓲᒃᑯᑦ ᐃᖏᕐᕋᕙᒃᑐᓄᑦ ᑲᑐᔾᔨᖃᑎᒌᖏᓐᓄᑦ 
ᓴᖅᑮᖁᓪᓗᒋᑦ ᖃᓄᖅᑑᕈᑕᐅᓂᐊᖅᑐᒥ ᐸᕐᓇᒍᑕᐅᔪᒥᒃ ᐱᐅᓯᒋᐊᖅᑕᐅᖁᓪᓗᒍ ᐊᑭᑐᓗᐊᓐᖏᓪᓗᓂ, 
ᑐᕚᒃᓴᐅᑎᐊᖅᑐᒥᒃ ᖃᖓᑕᖃᑦᑕᕐᓂᐅᔪᒥᒃ ᓄᓇᕗᒻᒥ ᒥᑭᓐᓂᖅᓴᐅᔪᓄᑦ, ᖃᖓᑕᕕᐅᓗᐊᖅᐸᖏᑦᑐᓄᑦ 
ᓄᓇᓂᓕᐅᔪᓄᑦ. ᑕᒪᓐᓇ ᐃᓱᒫᓗᒍᑕᐅᔪᒻᒪᕆᐅᒻᒪᑦ ᒪᓕᒐᓕᐅᖅᑎᐅᔪᓄᑦ ᑭᒡᒐᖅᑐᐃᔪᓄᑦ ᐅᖓᓯᓐᓂᖅᐸᐅᔪᓄᑦ 
ᓄᓇᓕᐅᔪᓄᑦ. 
 
ᒪᓕᒐᓕᐅᖅᑏᑦ ᐃᑲᔪᖅᑐᐃᔪᑦ ᑕᒪᒃᓱᒥᖓ ᐱᓂᐊᖅᑐᓂᒃ ᖃᖓᑕᓲᒃᑯᕕᓐᓂ ᐱᐅᓯᑎᑦᑎᒋᐊᕐᓂᕐᒧᑦ ᑕᒫᓂ 
ᓄᓇᕗᓕᒫᒥ. ᒪᓕᒐᓕᐅᖅᑎᐅᔪᑦ ᓱᖅᑯᐃᓱᑦᑐᑦ ᒐᕙᒪᒃᑯᑦ 2003-ᒥ ᓄᓇᕗᒻᒥ ᖃᖓᑕᓲᒃᑯᑦ ᐱᔨᑦᑎᖅᑕᐅᕙᑦᑐᑦ 
ᖃᐅᔨᓴᕐᓂᖓᓂᒃ ᓇᓗᓇᐃᖅᓯᓚᐅᖅᑐᑦ ᐊᒥᓱᑲᓪᓚᐅᔪᓂᒃ ᐱᖁᑎᖅᔪᖑᔪᓂᒃ ᓯᕗᓪᓕᐅᔾᔭᐅᖁᔭᐅᔪᓂᒃ 

ᐱᑕᖃᕆᐊᖃᖅᑐᓂᒃ ᐱᐅᓯᒋᐊᖅᑎᑦᑎᓂᕐᒧᑦ ᐱᔨᑦᑎᖅᑕᐅᖃᑦᑕᕐᓂᖏᓐᓄᑦ ᖃᖓᑕᓲᓄᑦ. ᒫᓐᓇᐅᔪᖅ ᑕᑭᓂᖏᑦ 
ᒥᑦᑕᕐᕕᐅᔪᑦ ᐊᒻᒪ ᐋᖅᑭᒃᓯᒪᓂᖏᑦ ᖃᖓᑕᓲᖃᐃᓐᓇᕈᑕᐅᖃᑦᑕᖏᒻᒪᑕ ᐊᒻᒪ ᐊᑭᑦᑐᑲᓐᓂᕈᑕᐅᔪᓐᓇᖅᑐᑎᒃ. 
 
ᒪᓕᒐᓕᐅᖅᑏᑦ ᐅᖃᓚᐅᕐᒥᔪᑦ ᑕᐃᓐᓇ ᐱᓕᕆᐊᖑᔪᖅ ᓄᒃᑎᑕᐅᓂᖓᓄᑦ ᐸᓐᓂᖅᑑᑉ ᒥᕝᕕᖓ ᐱᖃᓯᐅᔾᔭᐅᓯᒪᒻᒪᑦ 
ᐱᓕᕆᕕᐅᔪᑦ ᐊᕐᕌᒍᓄᑦ ᑕᓪᓕᒪᒧᑦ ᐊᑭᑐᔫᑎᓄᑦ ᐸᕐᓇᒍᑎᖏᓐᓄᑦ ᐊᒻᒪ $500,000 ᑮᓇᐅᔭᑦ ᓴᓂᕐᕙᖅᑕᐅᓯᒪᒧᑦ 
ᑕᕝᕙᓂ 2011-2012 ᐊᑭᑐᔫᑎᓄᑦ ᐊᑐᖅᑐᒃᓴᓂ. ᒪᓕᒐᓕᐅᖅᑎᐅᔪᑦ ᕿᓚᓈᖅᐳᑦ ᑕᒪᒃᓱᒧᖓ 
ᑐᓴᖅᑎᑕᐅᓂᐊᕆᐊᒃᓴᖅ ᐱᕙᓪᓕᐊᓂᖓᓄᑦ. 
 
ᐃᓚᖏᑦ ᑐᕌᖅᑕᐅᓇᓱᐊᖅᑐᑦ ᑕᕝᕙᓂ ᓄᑖᓐᖑᖅᑎᑕᐅᒋᐊᖅᓯᒪᔪᓂᒃ ᓄᓇᕗᒻᒥ ᐃᖏᕐᕋᔪᓕᕆᓂᕐᒧᑦ 
ᖃᓄᖅᑑᕈᑕᐅᔪᓂᒃ ᐃᒪᐃᑦᑐᑦ “ᓱᓕᑎᑦᑎᐊᕐᓗᒍ ᑐᕚᒃᓴᐅᑎᐊᕐᓂᕆᔭᖓ ᓄᓇᕗᒻᒥ ᐃᖏᕐᕋᖃᑦᑕᖅᑐᓕᕆᓂᖅ 
ᖃᐅᔨᒪᑦᑎᐊᕋᓱᐊᕐᓗᒋᑦ ᑕᒪᕐᒥ ᓄᓇᓕᐅᔪᑦ ᐱᖁᑎᖅᔪᖁᑎᖏᑦ ᓈᒻᒪᒃᑲᓗᐊᕐᒪᖔᑕ ᑭᓐᖑᒪᔭᖏᓐᓄᑦ ᑕᒫᓂ 
ᐊᑐᖅᐸᑦᑕᖏᓐᓂ” ᐊᒻᒪ “ᐱᐅᓯᒋᐊᕐᓗᒋᑦ ᒫᓐᓇᐅᔪᖅ ᖃᖓᑕᓲᒃᑯᕕᓐᓄᑦ ᐊᑐᖅᐸᑦᑕᖏᑦ.” ᐊᓯᖏᑦ 
ᑐᕌᖅᑕᐅᓇᓱᐊᖅᑐᑦ ᐃᒪᐃᑦᑐᑦ “ᓇᓗᓇᐃᖅᓯᓗᑎᒃ ᒐᕙᒪᒃᑯᑦ ᐊᑐᖃᑦᑕᕐᓂᖏᑦ ᐃᖏᕐᕋᔪᓕᕆᔾᔪᑎᖏᓐᓂᒃ” ᐊᒻᒪ 
“ᖃᐅᔨᒋᐊᒃᑲᓂᕐᓗᒍ ᒐᕙᒪᒃᑯᑦ ᖃᖓᑕᓲᓕᕆᓂᕐᒧᑦ ᖃᐅᔨᓴᕐᓂᖓ.” 
 
ᒪᓕᒐᓕᐅᖅᑎᐅᔪᑦ ᑎᓕᐅᕆᒃᑲᓐᓂᓚᐅᖅᑐᑦ ᒥᓂᔅᑕᐅᔪᒥᒃ ᐊᑐᓕᖅᑎᑦᑎᕙᓪᓕᐊᖁᓪᓗᒍ ᖃᖓᑕᓲᒃᑯᕕᐅᔪᑦ 
ᐱᐅᓯᒋᐊᖅᑕᐅᓂᖏᓐᓄᑦ ᐱᐅᓯᒋᐊᕈᑕᐅᓂᐊᖅᑐᓂᒃ ᐱᔨᑦᑎᓂᕐᒧᑦ ᐱᕕᐅᔪᓐᓇᕐᓂᐊᖅᑐᑦ ᓄᓇᕗᒻᒥ 
ᖃᖓᑕᓲᖑᔪᓄᑦ. 
 
ᒪᓕᒐᓕᐅᖅᑎᒃᑯᑦ ᐊᖏᓚᐅᖅᑐᑦ $2,750,000-ᓂᒃ ᑮᓇᐅᔭᓂᒃ 2009-2010 ᐃᓚᒋᐊᕈᑕᐅᔪᓂ 
ᓴᓂᕐᕙᖅᑕᐅᓯᒪᔪᓂ (ᐊᑭᑐᔫᑎᓄᑦ) ᐱᖁᔭᖅ. ᓈᓴᐅᑎᓕᒃ 1 ᐸᕐᓇᓂᕐᒧᑦ ᐊᒻᒪ ᑎᑎᕋᐅᔭᕐᓂᕐᒧᑦ ᓄᑖᒧᑦ ᐃᖃᓗᓐᓂ 
ᖃᖓᑕᓲᒃᑯᕕᒃᓴᐅᔪᒧᑦ, ᐊᒻᒪ $295,000 ᑮᓇᐅᔭᑦ ᐸᕐᓇᓂᕐᒧᑦ ᐊᒻᒪ ᑎᑎᕋᐅᔭᖅᑕᐅᓂᖓᓄᑦ ᐃᖃᓗᓐᓂ 
ᐅᒥᐊᒃᑯᕕᐅᒐᔭᖅᑐᒧᑦ. ᒪᓕᒐᓕᐅᖅᑎᐅᔪᑦ ᑎᓕᐅᕆᒋᐊᒃᑲᓐᓂᓚᐅᖅᑐᑦ ᒥᓂᔅᑕᐅᔪᓂᒃ ᑐᓴᖅᑎᑦᑎᖃᑦᑕᖁᔭᐅᓪᓗᓂ 
ᐱᕙᓪᓕᐊᓂᖏᓐᓂᒃ ᑕᒪᒃᑯᐊ ᐱᓕᕆᐊᖑᔪᑦ ᒪᓕᒐᓕᐅᕐᕕᒻᒧᑦ. 
 
ᐃᒃᓯᕙᐅᑖᖅ, ᑖᒃᑯᐊ ᒪᕐᕉᒃ ᑖᒃᑯᐊ ᐱᓕᕆᐊᕆᔭᐅᓂᐊᖅᑑᒃ ᓄᓇᕗᑦ ᒐᕙᒪᒃᑯᖏᓐᓄᑦ. ᑖᒃᑯᐊ ᕿᖑᐅᒻᒥᑦ ᑖᓐᓇ 
ᑐᓚᑦᑕᕐᕕᒃ ᐊᒻᒪᓗ ᒫᓂᑑᕙ ᓄᓇᕗᒻᒧᓪᓗ ᐊᖅᑯᑎᔅᓴᐅᒐᔭᖅᑐᖅ. ᑖᒃᑯᐊ ᐃᖅᑲᓇᐃᔭᖅᑏᑦ ᑮᓇᐅᔭᖁᑎᒋᔭᖏᑦ 
ᐃᑲᔪᖅᑕᐃᑦᑎᐊᖅᓯᒪᔪᑦ ᑕᒪᒃᑯᓂᖓ. ᑮᓇᐅᔭᖅᑕᖃᖅᓯᒪᓐᖏᑦᑐᓂᓗ ᑖᒃᑯᓄᖓ ᒪᕐᕉᓐᓄᒃ 2011-12-ᒥᑦ 
ᐊᑭᑐᔫᑎᔅᓴᖁᑎᖏᓐᓂᑦ.  
 
ᒥᓂᔅᑕ ᖃᐃᓯᒪᓚᐅᖅᑎᓪᓗᒍ ᑲᑎᒪᔩᑦ ᐅᖃᐅᑎᔭᐅᓚᐅᖅᐳᑦ ᓄᓇᕗᑦ ᒐᕙᒪᒃᑯᖏᑦ ᐃᑲᔪᕆᐊᖃᕐᓂᖏᓐᓄᑦ 
$360,000-ᓂᒃ ᖃᐅᔨᓴᕈᑎᒃᓴᐅᓂᐊᖅᑐᓂᒃ ᕿᖓᐅᒻᒥ ᒥᑦᑕᕐᕕᔅᓴᒥᑦ ᐊᖅᑯᑎᔅᓴᐅᒐᔭᖅᑐᒧᓪᓗ. ᑲᑎᒪᔨᐅᔪᑦ 
ᑎᓕᐅᓚᐅᖅᐳᑦ ᒥᓂᔅᑕᒥᑦ ᑕᒪᒃᑯᐊ ᓴᖅᑭᑎᑕᐅᔪᓐᓇᖁᓪᓗᒋᑦ ᒪᓕᒐᓕᐅᕐᕕᐅᑉ ᐃᓗᐊᓂ. ᐊᒻᒪᓗ ᑎᓕᐅᖅᑕᐅᓪᓗᓂ 
ᑕᐃᒪᓐᓇ ᐅᓂᒃᑳᕐᔫᒥᖃᑦᑕᖁᓪᓗᒍ ᓄᓇᕗᑦ ᒐᕙᒪᒃᑯᖏᑦ ᑕᒪᒃᑯᐊ ᐃᓚᐅᓂᖏᓐᓄᑦ ᐱᖁᑎᖅᔪᓂᑦ ᓴᓇᔭᐅᔪᓄᑦ 
ᕿᑎᕐᒥᐅᓂᑦ. 
 
ᑲᑎᒪᔩᑦ ᖃᐅᔨᓚᐅᖅᐳᑦ ᒫᓐᓇᓵᖑᓚᐅᖅᑐᖅ ᑐᓴᒐᒃᓴᖁᑎᖏᑦ ᒐᕙᒪᒃᑯᖏᑦ ᒫᓂᑑᕙᐅᑉ 
ᐅᖃᓪᓚᖃᑎᖃᕆᐊᖃᕐᓂᖏᓐᓄᑦ ᖃᓄᑎᒋ ᐊᑭᑐᔫᓂᐊᕐᓂᖏᓐᓂᑦ ᒫᓂᑑᕙᒥ ᓄᓇᕗᒻᒧᑦ ᑖᒃᑯᐊ ᐊᖅᑯᑎᐅᒐᔭᖅᑐᑦ 
ᐅᑭᐅᒃᑯᑦ, ᐊᐅᔭᒃᑯᓪᓗ. ᑐᓴᖅᑎᑕᐅᒍᒪᖃᑦᑕᖅᑐᑕᓗ ᑕᒪᔅᓱᒪ ᒥᒃᓵᓄᑦ. 
 
ᐃᒃᓯᕙᐅᑖᖅ, ᐃᖅᑲᓇᐃᔭᕐᕖᑦ ᑖᒃᑯᐊ $700,000-ᓂᑦ ᓄᑖᓂᒃ ᑭᕙᓪᓕᕐᒥ ᐳᓚᕋᕐᕕᔅᓴᒥᑦ ᓴᓇᓂᐊᕐᓂᕋᖅᐳᑦ 
2010-11-ᒥᓗ ᐊᑭᑐᔫᑎᓄᑦ ᐊᑐᖅᑐᔅᓴᖏᓐᓂᑦ. 2011-12 ᑕᕝᕙᓂ ᑮᓇᐅᔭᖅᑕᖃᓐᖏᒻᒪᑦ ᑕᒪᑐᒧᖓ 
ᐊᑐᖅᑕᐅᒐᔭᖅᑐᓂᒃ ᐊᕐᕌᒍᓂᑦ ᑕᓪᓕᒪᐅᓂᐊᖅᑐᓂᒃ ᐸᕐᓇᑕᐅᓯᒪᔪᓂᒃ. ᑲᑎᒪᔨᐅᔪᑦ ᑕᐃᒪ ᓂᕆᐅᑉᐳᑦ ᒥᓂᔅᑕ 
ᐃᒪᓐᓇ ᑐᓴᖅᑎᑦᑎᒍᓐᓇᖁᓪᓗᒍ ᑕᒪᓐᓇ ᖃᓄᐃᓕᐅᖅᐸᓪᓕᐊᓕᕐᒪᖔᖅ ᒪᓕᒐᓕᐅᖅᑎᓄᑦ. 
 
ᑎᓯᐱᕆ 15 ᐊᕐᕌᒍᒥᑦ ᐊᑐᖅᑐᒥᑦ ᓄᓇᕗᑦ ᒐᕙᒪᒃᑯᖏᑦ ᑐᓴᖅᑎᑦᑎᓚᐅᕆᕗᑦ ᐅᖃᖅᑐᑎᒃ ᒥᓂᔅᑕᐃᑦ 
ᐱᓕᕆᖃᑎᒌᓐᓂᐊᕐᒪᑕ ᓄᓇᓕᓐᓂ ᖁᐊᖅᓰᕕᑦᑖᕈᓐᓇᖁᓪᓗᒋᑦ 25-ᓂᑦ ᓄᓇᓕᓐᓂ. ᑕᒪᓐᓇ 

ᐅᖃᐅᓯᕆᔭᐅᖃᑦᑕᖅᓯᒪᓪᓗᓂ ᑲᑎᒪᔨᐅᔪᓄᑦ ᖁᕕᐊᓱᑦᑐᑎᓪᓗ ᓄᓇᕗᑦ ᒐᕙᒪᒃᑯᖏᑦ ᑕᐃᒪᓐᓇ 
ᐱᓕᕆᐊᖃᕐᓂᐊᕐᒪᑕ.  
 
ᑲᑎᒪᔨᕋᓛᑦ ᐅᖃᓚᐅᖅᑐᓪᓗ ᑖᒃᑯᐊ ᑐᓴᒐᒃᓴᐃᑦ ᐅᖃᖅᓯᒪᓚᐅᓐᖏᒻᒪᑕ ᓇᓪᓕᐊᖏᑦ ᑖᒃᑯᐊ ᐱᓕᕆᕝᕕᒋᔭᐅᔪᑦ 
ᑮᓇᐅᔭᖃᖅᑎᑦᑎᓂᐊᕐᒪᖔᑕ ᐊᒻᒪᓗ ᖃᑦᑎᕌᕐᓂᐊᕐᒪᖔᑕ. ᓂᕆᐅᑉᐳᒍᓪᓗ ᑕᒪᓐᓇ ᐅᖃᐅᓯᕆᔭᐅᔪᓐᓇᖁᓪᓗᒍ. 
2011-12 ᐊᑭᑐᔫᑎᓄᑦ ᐊᑐᖅᑐᔅᓴᐃᑦ ᑮᓇᐅᔭᖅᑕᖃᓐᖏᒻᒪᑕ ᑕᒪᒃᑯᓄᖓ ᓂᕿᓕᕆᕕᒃᓴᓄᑦ 
ᐃᖃᓗᓕᕆᕕᒃᓴᓄᓪᓗ. ᑖᒃᑯᐊ ᒐᕙᒪᑐᖃᒃᑯᓐᓂᑦ ᑮᓇᐅᔭᖅᑖᖃᑦᑕᕆᐊᖃᖅᐳᒍᑦ ᑕᒪᑐᒪ ᒥᒃᓵᓄᑦ ᐊᑭᑐᔫᑎᓄᑦ 
ᐊᑐᖅᑐᒃᓴᓂᒃ, ᑎᓕᐅᖅᐸᕗᓪᓗ ᑖᒃᑯᐊ ᐱᓕᕆᕝᕕᒋᔭᐅᔪᑦ ᑕᒪᓐᓇ ᐱᕙᓪᓕᐊᔪᓕᕆᓂᕐᒧᑦ 
ᐱᓕᕆᐊᕆᔭᐅᒋᐊᖃᕐᓂᖓᓄᑦ. 
 
ᐃᒃᓯᕙᐅᑖᖅ, ᑕᕝᕙ ᐃᓱᓕᑉᐳᑦ ᐅᖃᐅᓯᒃᓴᒃᑲ 2011-12 ᐊᑭᑐᔫᑎᔅᓴᓄᑦ ᐱᕙᓪᓕᐊᔪᓕᕆᔨᒃᑯᓐᓄ 
ᐃᖏᕐᕋᔪᓕᕆᔨᒃᑯᓄᓪᓗ. ᖁᔭᓐᓇᒦᒃ, ᐃᒃᓯᕙᐅᑖᖅ. 
  
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. ᑲᑎᒪᔩᑦ ᐊᐱᖅᑯᑎᒃᓴᖃᖅᐹᑦ? ᒥᔅᑕ ᓯᐊᓪ. 
 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑕᕆᔭᐅᒐᕕᑦ ᐊᐱᖅᓱᕐᓂᐊᕋᒪ. ᑕᐃᒃᑯᓄᖓ ᐃᓪᓗᓕᒑᕐᔪᒻᒧᑦ 
ᐃᓪᓘᔪᑦ, ᖃᖓᑕᓲᒃᑯᕕᐅᔪᖅ ᐃᓛᒃ ᓴᓇᔭᐅᒋᐊᖃᒻᒪᕆᓕᕐᖓᑦ. ᑕᐃᓐᓇ ᓴᓇᔭᐅᒋᐊᓛᖅᑳ ᖃᖓᑕᓲᒃᑯᕕᐅᔪᖅ 
ᐅᕝᕙᓘᓐᓃᑦ ᑭᖑᕝᕕᖅᑕᐅᑦᑎᐊᒻᒪᕆᓪᓗᓂ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐊᓪ. ᒥᓂᔅᑕ ᑕᑉᑑᓇ. 
 
ᐊᖓᔪᖅᑲᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᒥᐊᓇᖅ. ᐃᒡᓗᓕᒑᕐᔪᒻᒧᑦ, ᖃᖓᑕᓲᒃᑯᕕᖓᓄᑦ 
ᓴᓇᒋᐊᖅᑕᐅᔪᒫᕐᓂᐊᖅᑐᑦ. ᑭᓯᐊᓂ ᒫᓐᓇᐅᓐᖏᑦᑐᖅ ᑭᖑᕝᕕᖅᑕᐅᔪᒫᕐᓂᐊᖅᑑᒐᓗᐊᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
  
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. ᒥᔅᑕ ᓯᐊᓪ. 
 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᐅᓯᖃᖅᑲᐅᒻᒥᒐᕕᑦ ᒥᑭᑦᑑᑕᐅᔪᓂᑦ ᐅᒥᐊᒃᑯᕕᐅᔪᓂᑦ ᑕᒫᓂ 
ᑐᓚᑦᑕᕐᕕᐅᔪᓂᓪᓗ ᓄᓇᓕᓐᓂ. ᑕᕝᕙᓂ ᑭᓐᖓᕐᓂᒎᖅ ᐊᕝᕙᖏᑦ ᐊᓯᖏᓐᓂᑦ ᑮᓇᐅᔭᑦ ᐱᔭᐅᓂᐊᕐᒪᑕ. ᑕᐃᒪ 
ᖃᐅᔨᒍᒪᑦᑕᖅᑯᖓ ᑕᐃᓐᓇ ᖃᖓ ᓂᕆᐅᒋᔭᐅᒐᔭᓐᖑᐊᕐᒪᖔᖅ ᑭᓐᖓᕐᓂ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐊᓪ. ᒥᓂᔅᑕ ᑕᑉᑑᓇ. 
 
ᐊᖓᔪᖅᑲᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐊᐅᓚᑦᑎᔨᒋᔭᕋ ᑭᐅᑎᓐᓂᐊᖅᑲᕋ 
ᑖᔅᓱᒧᖓ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. ᒥᔅᑕ ᕼᐋᑭᓐᔅ. 
 
Hᐊᑭᓐᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑲᒪᒋᓪᓗᐊᑕᖅᑕᖓ ᐃᒪᕐᒥᐅᑕᓕᕆᔨᒃᑯᑦ. ᓯᕗᓐᖓᒍᓪᓗ 
ᑎᑎᕋᐅᔭᖅᓯᒪᔪᓂᒃ ᐱᖃᑦᑐᑎᒃ. ᑖᓐᓇᓗ ᐊᑭᑐᔪᖅᑐᕈᑎᓄᑦ ᓱᑲᓗᐊᖏᒻᒪᑦ. ᖃᐅᔨᒪᖏᒃᑲᓗᐊᖅᑐᖓ ᖃᓄᑎᒋ 
ᓱᑲᑦᑎᒋᓛᕐᒪᖔᑦ ᑕᕝᕙᓂ ᒥᑭᑦᑑᑕᐅᖏᑦᑐᓄᑦ. ᑭᓯᐊᓂ ᐅᓯᓕᖅᓰᕕᐅᒐᔭᓐᖑᐊᖅᑐᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᕼᐋᑭᓐᔅ. ᐊᑎᓕᐅᖅᓯᒪᔪᖁᑎᖃᕈᓐᓃᕋᒪ. ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎᒋᔪᒪᖅᑲᐅᔭᕋ ᐃᒃᐱᐊᕐᔪᒃ ᐅᖃᐅᓯᕆᖅᑲᐅᒐᕕᐅᒃ 
ᑲᔪᓯᑦᑎᐊᖅᓯᒪᓂᖓᓄᑦ: ᑐᓴᖅᑎᑦᑎᒍᓐᓇᖅᑮᑦ ᖃᖓ ᐃᒃᐱᐊᕐᔪᒻᒥ ᖃᖓᑕᓲᒃᑯᕕᒃ ᒪᑐᐃᖅᑕᐅᓛᕐᒪᖔᑦ? 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ ᑕᑉᑑᓇ. 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐋᖅᑭᒃᑕᐅᓯᒪᔪᖅ ᒪᑐᐃᖅᑕᐅᓂᔅᓴᕆᔭᖓ 
ᐃᒃᐱᐊᕐᔪᒻᒥ ᔮᓄᐊᓕ 2011. ᐊᒻᒪᓗ ᑖᓐᓇ ᐊᐅᓚᑦᑎᔨᒋᔭᕋ ᓇᓗᓇᐃᖅᓯᒋᐊᓪᓚᖁᕙᕋ. ᒫᓐᓇᐅᔪᖅ 
ᐱᓕᕆᐊᕐᖑᔪᒻᒪᕆᐊᓘᒪᑦ ᓱᓕ ᓇᓗᓇᐃᖅᓯᑎᒋᐊᑦᑎᐊᕐᓂᐊᖅᑲᕋ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. ᒥᔅᑕ ᕼᐊᑭᓐᔅ. 
 
Hᐊᑭᓐᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᒥᓂᔅᑕ ᓱᓕᔪᖅ. ᑕᐃᓐᓇ ᒪᑐᐃᖅᑕᐅᕕᒃᓴᕆᔭᖓ ᔮᓄᐊᕆᒥ 
ᐊᒻᒪᓗ ᓇᓗᓇᐃᒃᑯᑎᖅᑕᐅᒋᐊᖃᒻᒥᒻᒪᑦ ᖃᐅᔨᓴᖅᑕᐅᓂᖓ ᒪᓕᒃᑎᐊᕐᕋᓗᐊᕐᒪᖔᑦ. ᑕᐃᒃᑯᐊᓗ 
ᐃᓱᓕᒃᑕᕕᒃᓴᖃᑦᑐᑎᒃ ᐅᓪᓗᓂᖃᐃ 52-ᓂᒃ ᓴᓇᓚᐅᖏᓐᓂᖏᓐᓂ. ᑕᐃᒃᑯᐊ ᑎᑎᖅᑲᐅᔪᑦ ᐃᖏᕐᕋᔪᓕᕆᔨᒃᑯᓐᓄᑦ 
ᑲᓇᑕᒥ ᑐᓂᔭᐅᓯᒪᓕᖅᑐᑦ. 
 
ᐊᒻᒪᓗ ᑐᓂᔭᐅᓯᒪᓪᓗᑎᒃ ᖃᖓᑕᓲᓕᕆᔨᒃᑯᓐᓂᑦ. ᑭᓯᐊᓂ ᐃᓚᖏᑦᑕᐅᖅ ᖃᐅᔨᒪᓇᑦᑐᐃᓐᓇᐅᖏᑦᑑᒐᓗᐊᑦ 
ᑭᓯᐊᓂᓕ ᓂᕆᐅᑦᑐᒍ ᑕᐃᒃᓱᒪᓂᐅᓕᖅᑲᑦ ᐊᑲᐅᖏᓕᐅᕈᑎᖃᕐᓂᖃᓪᓘᓐᓂᑦ ᖃᐅᔨᒃᑲᑦᑕᐅᑎᒋᒐᔭᖅᑕᕗᑦ ᑖᓐᓇ 
ᒪᓕᒐᓕᐅᖅᑎᐅᔪᖅ. ᒪᑐᐃᖅᑕᐅᓂᖓ ᑭᖑᕙᕆᐊᖅᑕᐅᒐᔭᖅᑐᖅ ᐊᒻᒪᓗ ᑭᖑᕙᕋᔭᖅᑐᓂ 
ᑎᑎᕋᖅᑕᐅᓯᒪᔭᕆᐊᖃᓐᓂᕆᕙᑦᑕᖏᓐᓂᒃ ᐅᓪᓗᓂᖅᑲᐃ 52-ᓂᒃ. ᖁᔭᓪᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᕼᐊᑭᓐᔅ. ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓴᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᓱᒧᖓᓕᑭᐊᖅ ᖃᖓᑕᓲᒃᑯᕖᑦ ᑕᒪᒃᑯᐊ ᓄᓇᓕᐅᔪᑦ 
ᐅᖃᑦᑐᖃᓚᐅᕐᒥᒻᒪᑦ $600,000, $200.000-ᓗ ᒐᕙᒪᑐᖃᒃᑯᑦ ᐊᒻᒪ $200,000 ᓄᓇᕗᑦ ᒐᕙᒪᒃᑯᖏᓐᓂᒃ; ᑖᒃᑯᐊ 
ᐊᑐᖅᑕᐅᒐᔭᖅᑳᑦ ᑕᒫᓂ ᐊᕐᕌᒍᒥ? ᓴᓇᒋᐊᕐᓗᑎᒃ ᐊᕐᕌᒍ? ᑕᑯᖏᓐᓇᒪ ᓴᓇᒋᐊᕈᑎᔅᓴᐅᒐᔭᖅᑐᓂᒃ ᑕᕝᕙᓂ 
ᑎᑎᖅᑲᐅᔪᒥ ᐊᕐᕌᒎᓛᖅᑐᒥ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ ᑕᑉᑑᓇ. 
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑖᓐᓇ ᓴᖅᑭᑕᐅᒐᔭᖅᑐᖅ 
ᑳᑦᑐᓛᒃᑖᕋᓱᐊᕐᕈᑎᖓ 2010-2011 ᐱᒋᐊᖅᑕᐅᓗᓂ ᐊᕐᕌᒎᓛᖅᑐᒥ. ᑕᐃᓐᓇ ᐃᒡᓘᔪᖅ ᐃᒃᐱᐊᕐᔪᒻᒥ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒫᒃ ᓇᓗᓖᓐᓇᓱᖑᒐᒪ ᐊᕐᕌᒍᓂ ᑕᐃᓐᓇ ᑳᑦᑐᓛᒃᓴᐅᒐᔭᖅᑐᖅ 
$800,000-ᓄᑦ ᓴᖅᑭᕋᔭᖅᑐᖅ ᐃᒃᐱᐊᕐᔪᒻᒥ ᓱᓇᒃᑯᑖᖏᓐᓄᑦ ᐃᓪᓘᒐᔭᖅᑐᖅ ᒫᔾᔨ 31, 2010 
ᐱᔭᕇᖅᓯᒪᔭᕆᐊᖃᔪᒻᒪᑦ. ᑕᐃᒪᓖ ᒪᕐᕉᒐᔭᖅᐹ ᓴᓇᔭᐅᓂᖓ, ᓴᓇᔭᐅᓂᖓᓄᑦ ᐊᕐᕌᒍᒥ ᑮᓇᐅᔭᑦ? 
ᐃᓱᒪᒋᔭᒃᑯᓪᓖᓛᒃ ᑕᒪᓐᓇ ᓇᓗᒋᕈᔪᑲᒃᑯ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ ᑕᑉᑑᓇ.  
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᓱᓕᔪᖅ ᒪᓕᒐᓕᐅᖅᑎ. ᑖᓐᓇ 
ᐱᒋᐊᖅᑕᐅᑐᐊᖅᐸᑦ ᐊᕐᕌᒎᓛᖅᑐᒧᑦ ᐊᑭᑐᔪᖅᑐᕈᑎᓄᑦ ᑲᔪᓯᔾᔪᑕᐅᒐᔭᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᑉᑑᓇ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᐊᐅᓱᐃᑦᑐᒦᓪᓗᖓᐃᓛᖅ ᐊᐅᔭᐅᓚᐅᖅᑐᖅ 
ᐅᖃᖃᑎᒋᕙᑦᑐᒋᓪᓗ ᐃᖅᑲᓇᐃᔭᖅᑎᖏᑦ ᐊᒻᒪᓗ ᑲᑎᒪᔭᖅᑐᖃᑕᐅᖃᑦᑕᓚᐅᕋᒪ, ᐅᖃᐅᓯᕆᔭᐅᒐᔪᓚᐅᕐᒥᒻᒪᑦ 
ᐅᖃᖃᑎᖃᖃᑦᑕᖅᓯᒪᓪᓗᑎᓪᓗ ᑕᐃᓐᓇ ᐊᐅᓱᐃᑦᑐᒥ ᐱᐅᓯᒋᐊᖅᑕᐅᓂᖓᓄᑦ. ᑭᓯᐊᓂ ᑕᕝᕙᓂ ᑕᑯᓐᖏᒻᒥᒐᒪ. 
ᑖᓐᓇ ᐊᑖᓃᒃᑲᔭᖅᑳ ᒥᑭᑦᑑᑕᐅᓂᖅᓴᐃᑦ ᐊᑭᑐᔫᑎᓄᑦ? ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ ᑕᑉᑑᓇ.  

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑖᓐᓇ ᑲᔪᓰᓐᓇᖅᑐᖅ ᐊᑭᑐᔫᑎᓄᑦ ᐊᕐᕌᒍᒧᑦ 
ᓅᑕᐅᕙᑦᑐᑎᑦ ᑲᒪᒋᔭᐅᕙᑦᑐᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. ᒥᔅᑕ ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᖁᔭᓐᓇᒦᓪᓗ ᑭᐅᒐᕕᑦ. ᑖᒃᑯᐊ ᑕᐃᒪᓕ ᖃᑦᑎᐅᔪᑦ ᐱᓕᕆᐊᖑᔪᑦ 
ᑕᕝᕙᓂ ᐱᓕᕆᕕᒋᔭᔅᓯᓐᓂ ᑲᔪᑦᑎᑎᑕᐅᒐᔭᖅᑲᑦ ᐊᕐᕌᒎᔪᓂᑦ? ᑕᐃᒪᐃᑦᑐᕈᔪᓐᓂᑦ ᐅᑕᕐᕆᔪᒡᒍᑕᐅᕚ 
ᖃᖓᑕᓲᒃᑯᕕᐅᒐᔭᖅᑐᑦ?  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ ᑕᑉᑑᓇ.  
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᐃᒪᐃᒋᐊᖃᓲᖑᒻᒪᑕ ᒥᑭᔫᔪᓂᑦ 
ᐱᓕᕆᕕᐅᔪᓂᑦ. ᑖᓐᓇ ᐊᐅᓚᑦᑎᔨᐅᔪᖅ ᐊᑐᐊᒐᐅᔪᓄᖏᓛᖅ ᐅᖃᕆᐊᖅᑎᑲᓐᓂᕐᓂᐊᕋᒃᑯ ᑖᔅᓱᒧᖓ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. ᒥᔅᑕ ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᕋᑖᖅᑐᕐᖑᓇ ᑕᕝᕙᓐᖓᑦ ᐃᑲᔪᖅᑎᒥᓂᒃ 
ᐃᓚᓯᒋᐊᕐᓂᐊᕐᓂᕋᐃᕋᑖᖅᑑᒐᓗᐊᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᑕᒻᒪᕋᒪ. ᒥᔅᑕ ᕼᐊᑭᓐᔅ.  
 
Hᐊᑭᓐᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᐃᒪ ᐱᓕᕆᐊᖑᔪᓂᓛᒃ ᑲᓇᑕᒥ ᑕᐃᒃᑯᐊ 
ᑮᓇᐅᔭᖃᖅᑎᑕᐅᕙᑦᑐᑎᑦ, ᐊᕐᕌᒎᒐᔭᖅᑐᒨᖅᑕᐅᓗᑎᑦ ᓲᕐᓗ ᐊᐅᓱᐃᑦᑐᖅ ᑕᐃᒪᐃᓕᐅᖅᑕᐅᖃᑦᑕᖅᓯᒪᒻᒪᑕ 
ᐊᕐᕌᒍᓂᑦ ᐊᒥᓱᑲᓪᓚᐅᔪᓂᑦ ᐱᒋᐊᖅᑕᐅᒋᐊᖃᕋᓗᐊᖅᑐᑎ.  
 
ᑕᐃᒪᓕ ᐃᒃᐱᐊᕐᔪᒻᒥᑦᑕᐅᖅ ᑕᐃᒃᑯᐊ ᑎᑎᕋᖅᓯᒪᔪᖏᑦ ᐱᓯᒪᓐᖏᒻᒥᒐᒃᑭᑦ. ᑭᓯᐊᓂ ᑭᖑᓪᓕᕐᒥᖃᐃ ᑲᑎᒪᓕᕈᔅᓯ 
ᑕᑯᒐᔭᖅᑕᕋᓗᐊᓯ. ᑭᓯᐊᓂ ᑖᒃᑯᐊ ᐊᐅᓱᐃᑦᑐᖅ ᐊᒻᒪᓗ ᑭᒻᒥᕈᑦ ᑖᒃᑯᐊ ᑲᔪᓯᒋᐊᖅᑕᐅᑲᓐᓂᕆᐊᖃᖅᑐᑦ ᑕᒪᒃᑯᐊᓗ 
ᐅᒥᐊᒃᑯᕕᐅᔪᑦ.   
 
ᐃᖃᓗᓐᓂ, ᐃᖃᓗᒃᑑᑎᐊᕐᒥ, ᖃᖓᑕᓲᒃᑯᕖᑦ ᐸᕐᓇᒍᑕᐅᓂᖏᑦ ᕿᑭᖅᑕᖅᔪᒥᓗ ᖃᖓᑕᓲᒃᑯᕕᒋᔭᖓ ᑖᒃᑯᐊ 
ᑲᒪᒋᔭᐅᕙᓪᓕᐊᔫᒐᓗᐊᑦ. ᑭᓯᐊᓂ ᑮᓇᐅᔭᓂᑦ ᓴᓂᕐᕙᐃᕕᐅᓚᐅᕐᖓᑕ ᐊᑕᐅᓯᐅᓕᖓᔪᓂᑦ. ᐊᒻᒪᓗ ᑕᐃᒃᑯᐊ 
ᖃᖓᑕᓲᒃᑯᕕᐅᑉ ᓱᓇᒃᑯᑖᖏᓐᓄᑦ, ᐃᒡᓗᓕᒑᕐᔪᒥᓪᓗ ᑕᐃᒃᑯᐊ ᑳᓐᑐᕌᒐᔅᓴᐅᑎᑕᐅᓚᐅᖅᓯᒪᔪᑦ; ᑖᓐᓇᓗ 
ᐱᓕᕆᐊᖑᔪᖅ ᐊᒻᒪᓗ ᑳᓐᑐᕌᑖᖑᑎᑕᐅᒃᑲᓐᓂᓛᖅᑐᓂ ᐊᑲᐅᓂᖅᓴᐅᒐᔭᖅᑐᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕼᐊᑭᓐᔅ. ᒥᔅᑕ ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᓕ ᐊᐅᓱᐃᑦᑐᒥ ᑕᐃᓐᓇ ᒥᕝᕕᖓᑕ ᐱᐅᓯᒋᐊᖅᑕᐅᓂᖓᓄᑦ 
ᑕᒪᓐᓇ ᓂᕆᐅᓇᕋᔭᖅᑳ ᐊᕙᓂᐅᔪᒫᖅᑐᖅ ᐅᐱᕐᖔᖑᔪᒫᖅᑐᖅ ᐊᐅᔭᐅᒍᒫᖅᑐᖅ 2011/2012?  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ ᑕᑉᑑᓇ.  
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᒥᑦᑕᕐᕕᖓᑕ ᐱᐅᓯᐅᖅᑕᐅᓂᕆᔭᖓ 
ᐊᐅᓱᐃᑦᑐᒧᑦ ᐊᔪᕐᓇᕈᔪᖃᑦᑕᖅᓯᒪᒻᒪᑦ ᐱᒋᐊᕋᓱᑦᑐᒍ. ᑕᒫᓂ ᐊᕐᕌᒍᒥ ᐊᐅᓱᐃᑦᑐᒥ ᑕᐃᒪᐃᓕᐅᕋᔭᖅᑐ. 
ᐱᔭᕇᖅᑕᐅᒐᔭᖅᑐᔅᓴᐅᕙ ᐊᕙᓂᐅᓛᖅᑐᖅ ᐅᐱᕐᖔᖑᓛᖅᑐᖅ ᐊᐅᔭᖑᓛᖅᑐᖅ. ᑭᓯᐊᓂ ᐊᑭᑐᔪᖅᑐᕈᑎᓂᑦ 
ᑕᐃᒃᑯᐊ ᓅᑕᐅᓗᑎᑦ ᑕᒪᐅᖓ ᐊᕐᕌᒍᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. ᒥᔅᑕ ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ ᓴᓕᒎᑎᐅᔪᑦ ᓄᓇᓯᐅᑏᑦ ᐊᖏᔫᑕᐅᔪᑦ ᑕᑉᐱᑲᓂ 
ᐱᑕᖃᓐᖏᒻᒪᑦ; ᑕᕝᕗᖓᖃᐃ ᐃᓚᓕᐅᔾᔭᐅᔭᕆᐊᖃᕋᔭᖅᑐᑦ? ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ ᑕᑉᑑᓇ.  
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᒪᒃᑯᐊ ᐱᔭᕇᖁᓂᐊᕈᑦᑎᒍ 
ᖃᓄᖅᑑᕈᑎᔅᓴᕗᑦ ᐊᑐᐃᓐᓇᐅᑎᑦᑕᕆᐊᖃᕐᒥᔭᕗᑦ ᐅᕙᑦᑎᓐᓄᑦ. ᐄ, ᑕᐃᓐᓇ ᐊᐅᓱᐃᑦᑐᒥᑦ ᐱᔭᕇᕋᓱᓐᓂᐊᕈᑦᑎᒍ 
ᑕᐃᒃᑯᓂᖓ ᓈᒻᒪᔭᕆᐊᖃᕋᔭᕐᒥᒻᒪᑕ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. ᒥᔅᑕ ᐅᑲᓕᖅ.  
 
ᐅᑲᓕᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᓴᓂᓕᕋ ᐃᒃᓯᕙᐅᑕᖅ ᐅᓂᒃᑳᑎᓪᓗᒍ ᐃᖅᑯᓪᓕᐅᑎᖃᖅᑲᐅᒻᒪᑦ 
ᐃᖃᓗᐃᑦ ᒥᕝᕕᖓᓄᑦ ᖃᓄᐃᓕᐅᖅᐸᓪᓕᐊᓕᕐᒪᖔᖅ. ᐸᕐᓇᐅᑎᓂᑦ ᓇᓗᓇᐃᖅᓯᓚᐅᖅᓯᒪᒐᓗᐊᕋᔅᓯ ᐊᕐᕌᓂ, 
ᑖᒃᑯᐊᓕ ᖃᓄᐃᓕᐅᖅᐸᓪᓕᐊᓯᒪᓕᕐᒪᖔᑕ ᖃᐅᔨᑎᑕᐅᒍᒪᒐᓗᐊᖅᑐᖓ ᑖᒃᑯᓄᖓ ᒥᓂᔅᑕᐅᔪᒧᑦ. 
ᑐᓐᖓᓱᑦᑎᑎᐊᖅᑲᒃᑲ ᑕᒫᓃᑦᑐᑦ ᓯᕗᓪᓕᕐᒥ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐅᑲᓕᖅ. ᒥᓂᔅᑕ ᑕᑉᑑᓇ.  
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑎᑎᕋᐅᔭᖅᑕᐅᓂᖓ, ᐸᕐᓇᑕᐅᓂᖓᓗ 
ᐱᔭᕇᑦᑎᐊᓕᖅᑐᖅ. ᐸᕐᓇᒍᑕᐅᓂᕆᔭᖓᓕ ᐱᒋᐊᖅᑕᐅᓂᕆᒐᔭᖅᑕᖓᑕ ᑲᔪᓯᕙᓪᓕᐊᓕᖅᑐᖅ. ᐊᒻᒪᑦᑕᐅᖅ, 
ᐃᒃᓯᕙᐅᑖᖅ, ᑖᓐᓇ ᑲᑎᓐᓇᓱᑦᑐᒍ ᑐᓂᓂᐊᕐᓗᒍ ᒐᕙᒪᑐᖃᒃᑯᓐᓄᑦ ᐊᑭᒋᒐᔭᖅᑕᖏᓪᓗ, ᑎᑎᖅᑲᒥ 
ᐋᖅᑮᔭᕆᐊᖃᕐᒥᒐᑦᑕ ᒥᔅᓴᐅᓴᔅᓯᒪᑦᑎᐊᖅᑐᒥ. ᑕᐃᒪᐃᓕᑐᐊᖅᑲᑦ ᒐᕙᒪᑐᖃᒃᑯᓐᓅᕋᔭᖅᑕᕗᑦ ᐊᒻᒪᓗ ᒫᓐᓇᐅᔪᖅ 
ᐅᖃᖃᑎᒌᑉᐸᓕᐊᒻᒥᒻᒪᑕ ᑕᖅᑳᓐᖓᑦ ᐊᓯᖏᓐᓂ ᑮᓇᐅᔭᖃᖅᑎᑕᐅᑐᐃᓐᓇᕆᐊᖃᕐᓂᖓᓄᑦ ᑕᕝᕗᖓ ᐃᖃᓗᓐᓄᑦ 
ᖃᖓᑕᓲᒃᑯᕕᐅᒐᔭᖅᑐᒧᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. ᒥᔅᑕ ᐅᑲᓕᖅ.  
 
ᐅᑲᓕᖅ: ᖁᔭᓐᓇᒦᒃ, ᐃᒃᓯᕙᐅᑖᖅ ᖁᔭᓐᓇᒦᖅᑕᕋᑦᑕᐅᖅ ᑖᓐᓇ ᒥᓂᔅᑕ. ᐄ, ᑖᓐᓇᐃᓛᒃ 
ᐃᖅᑯᓪᓕᐅᑕᐅᓯᓐᓈᖅᑲᐅᒻᒪᑦ ᑕᒫᓂ ᑐᓚᑦᑕᕐᕕᓕᕆᓂᖅ; ᑖᓐᓇ ᐸᕐᓇᑕᐅᕙᓪᓕᐊᓯᒪᓕᕐᒥᒻᒪᑦ ᓯᕗᓂᑦᑎᓐᓂ. 
ᖃᓄᐃᓕᖓᓕᕐᒪᖔᖅ ᐊᐱᖅᑯᑎᒋᔪᒪᓕᕐᒥᔭᕋ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐅᑲᓕᖅ. ᒥᓂᔅᑕ ᑕᑉᑑᓇ.  
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑐᖏᓕᕆᔭᖓ ᐃᑲᔪᖅᑎᐅᔪᖅ 
ᐊᑐᐊᒐᓕᕆᓂᕐᒧᑦ ᓇᓗᓇᐃᖅᓯᑎᑦᑎᐊᕐᓂᐊᕋᒃᑯ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. ᒥᔅᑕ ᕼᐊᑭᓐᔅ.  
 
Hᐊᑭᓐᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᖃᓗᓐᓂ ᓂᐅᕋᐃᕕᔅᓴᐅᒐᔭᖅᑐᖅ ᐱᔭᕇᖅᑕᐅᓚᐅᖅᓯᒪᔪᖅ. 
ᕿᒥᕐᕈᓚᐅᖅᑐᒍᑦ ᑕᓪᓕᒪᐅᓕᖅᑲᖓᔪᒥᒃ ᐊᑭᒋᒐᔭᖅᑕᖏᓐᓂ, ᐊᔪᕐᓇᕋᔭᓐᖏᒻᒪᖔᖅ, ᖃᓄᕐᓗ ᐊᐅᓚᒐᔭᕐᒪᖔᑕ 
ᐃᒫᒃ ᐅᒥᐊᖅᔪᖅᑕᖃᖅᑎᓪᓗᒍ. ᐊᒻᒪᓗᑦᑕᐅᖅ ᒥᑭᓐᓂᖅᓴᓄᑦ ᐅᒥᐊᒃᑯᕕᐅᑐᐃᓐᓇᕐᓗᓂ. ᐃᓚᖏᑦ 
ᐊᔪᕐᓇᖅᑑᔮᕐᓂᐊᓚᐅᖅᑐᑦ, ᑭᓯᐊᓂ ᒪᕐᕈᐃᓕᖅᑲᖓᑎᑕᐅᓕᕐᒪᑦ ᐊᔾᔨᒌᐸᓗᒃᑐᑎᑦ ᐊᑭᒋᒐᔭᖅᑕᖏᑦ 
ᑮᓇᐅᔭᖃᖅᑎᑕᐅᒋᐊᖃᕐᓂᖅ ᒫᓂ $70,000,000-ᖏᓐᓃᒃᑲᔭᕐᖓᑕ ᐊᑭᖏᑦ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕼᐊᑭᓐᔅ. ᒥᔅᑕ ᐅᑲᓕᖅ.  

ᐅᑲᓕᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᔅᓱᒧᖓ ᐊᔪᖅᓯᒍᒪᓐᖏᒃᑲᓗᐊᖅᑐᖓ, ᑭᓯᐊᓂᑦᑕᐅᖅ ᒫᓐᓇᒃᑯᑦ 
ᐊᑐᓕᑦᑕᐅᑎᒋᔾᔮᖏᒻᒪᑦ ᖃᐅᔨᒪᔪᒍᑦ $70,000,000-ᓂᑦ. ᐱᔪᒥᓇᖅᑑᒐᓗᐊᖅ. ᑭᓯᐊᓂ ᐱᔪᓐᓇᔾᔮᔪᔅᓴᐅᖏᓐᓇᑦᑕ. 
ᖃᓄᒃᑲᓐᓂᖅ ᐃᑲᔫᑎᒃᑲᓂᖅᓴᓂᖅᑲᐃ ᕿᒥᕐᕈᕙᓪᓕᐊᓯᒪᒐᓗᐊᖅᑲ ᑖᒃᑯᐊ ᐊᓪᓚᕝᕕᖏᑦ ᐃᖏᕐᕋᔪᓕᕆᔨᒃᑯᑦ? 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐅᑲᓕᖅ. ᒥᓂᔅᑕ ᑕᑉᑑᓇ. 
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᖁᔭᓐᓇᒦᖅᑐᒍᓗ ᐊᐱᕆᒻᒪᑦ ᐊᒃᓱᐊᓗᒃ 
ᐊᐱᖅᑯᑎᑦᑎᐊᕙᒃ. ᕿᒥᕐᕈᖃᑦᑕᖅᓯᒪᔪᒍᑦ ᐊᑦᔨᒌᖏᑦᑐᓂᒃ ᖃᓄᐃᓕᐅᕈᓐᓇᐅᑎᑦᑎᓐᓂᒃ ᑮᓇᐅᔭᖃᑦᑎᑕᐅᓂᑦᑎᓐᓂ. 
ᑕᐃᒪ ᐊᓯᑦᑎᓐᓂ ᓯᓚᑎᑦᑎᓐᓂᒃ ᑮᓇᐅᔭᖃᑦᑎᑕᐅᓂᕐᒧᑦ, ᐊᒻᒪᓗ ᑕᐃᒃᑯᐊ ᐅᔭᕋᓐᓂᐊᖅᕕᐅᔪᑦ ᑕᖅᑳᓃᑦᑐᑦ 
ᐊᔪᓐᓇᓐᖏᑐᐃᓐᓇᕆᐊᖃᕐᖓᑦ, ᐊᓯᖏᓪᓗ. ᐊᖏᔪᐊᓘᒐᔭᓐᖓᓂᓛᒃ ᐊᑭᑐᔪᕈᓘᒐᔭᖅᑐᓂᓗ ᐃᒻᒥᓂᒃ 
ᑲᒪᒋᔪᓐᓇᕋᔭᓐᖏᓇᑦᑎᒍ ᐅᕙᒍᑑᓪᓗᑕ. ᖃᓄᖅᑑᕋᓱᑦᑎᐊᖅᑐᒍᑦ ᐃᑲᔪᖅᑕᐅᓗᑕ. ᑕᖅᑳᓐᖓᑦ 
ᒐᕙᒪᑐᖃᒃᑯᓃᓪᓘᓐᓂᑦ ᑮᓇᐅᔭᖃᑦᑎᑕᐅᓪᓗᑕ ᐊᒻᒪᓗ ᐃᓄᐃᑦ ᑲᑐᔾᔨᖃᑎᒌᖏᓐᓂᓘᓐᓂᑦ ᐃᑲᔪᖅᑕᐅᓗᑕ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. ᒥᔅᑕ ᐅᑲᓕᖅ. 
 
ᐅᑲᓕᖅ: ᖁᔭᓐᓇᒦᒃ ᐃᒃᓯᕙᐅᑖᖅ. ᑕᐃᒫᑦᑕᐅᖅ ᖃᐅᔨᓴᖃᑦᑕᖅᓯᒪᒐᒪ ᑲᑎᖃᑎᒋᖃᑦᑕᖅᓯᒪᓪᓗᒋᑦ ᑖᒃᑯᐊ 
ᐊᑦᔨᒌᖏᑦᑐᒐᓚᐃᑦ ᐅᒥᐊᖅᔪᓕᕆᕙᑦᑐᑦ. ᐅᖃᐅᔾᔭᐅᔪᒐᒪ ᐃᓚᖏᓐᓄᑦ ᑕᐃᓐᓇᒍᖅ ᑕᐅᕙᓂ ᑐᓚᒃᑕᖅᕕᒥᓂᖅ 
ᐋᖅᑭᒋᐊᖅᑕᐅᑉᐸᑦ ᐊᑭᑐᔪᐊᓘᖏᒃᑲᓗᐊᕐᓗᓂ ᐃᒫᒃ ᑎᓂᓐᖓᒐᓗᐊᖅᑎᓪᓗᒍ ᓂᐅᕋᐃᕕᒃᓴᐅᒻᒪᑦ. ᑕᐃᒫᒃ 
ᐋᖅᑭᒋᐊᖅᑕᐅᒍᓐᓇᖅᑲᑦ ᐊᑭᑐᔪᐊᓘᖏᒃᑲᓗᐊᕐᓗᓂ ᑖᓐᓇ ᐊᑐᐃᓐᓇᐅᓂᖅᐹᖑᒐᓗᐊᖅᑐᓂ, 
ᖃᐅᔨᓴᖅᑕᐅᑦᑎᐊᖅᓯᒪᒐᓗᐊᕐᒪᖔᑦ ᑖᒃᑯᓇᓐᖓᑦ ᐃᖏᕐᕋᔪᓕᕆᔨᒃᑯᓐᓄᑦ ᐊᐱᖅᑯᑎᒋᑲᐃᓐᓇᕈᒪᔭᕋᓗᐊᕐᕋ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐅᑲᓕᖅ. ᒥᓂᔅᑕ ᑕᑉᑑᓇ. 
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓯᑎᒃᑯᓐᓂᑦ ᐅᖃᖃᑎᖃᖃᑦᑕᖅᑐᒍ 
ᐊᓯᖏᓐᓂᓪᓗ ᐊᑐᖃᑦᑕᕋᔭᓐᖑᐊᖅᑐᓂᒃ ᑕᐃᒃᓱᒧᖓ ᓂᐅᕋᐃᕕᐅᔪᒧᑦ. ᐊᒻᒪᓗ ᐃᑲᔪᖅᑎᐅᔪᖏᓛᒃ 
ᓇᓗᓇᐃᖅᓯᑎᒋᐊᒃᑲᓂᕐᓂᐊᖅᑲᕋ ᑖᒃᓱᒧᖓ ᐊᐱᖅᑯᑎᒋᔭᖓᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. ᒥᔅᑕ ᕼᐋᑭᓐᔅ. 
 
Hᐊᑭᓐᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᐃᓐᓇ ᓂᐅᕋᐃᕕᒥᓂᑐᖃᐅᔪᖅ 
ᖃᐅᔨᓴᖅᑕᐅᖃᓯᐅᔾᔭᐅᓚᐅᖅᓯᒪᔪᒐᓗᐊᖅ. ᐱᐅᒋᓂᖅᐹᕆᒐᔭᓐᖑᐊᓚᐅᖅᑕᕋᓗᐊᕗᑦ. ᑭᓯᐊᓂ ᑕᐃᒃᑯᐊ ᑕᒪᑉᓱᒥᖓ 
ᖃᐅᔨᓴᓚᐅᖅᑐᑦ ᐊᑲᐅᖏᓕᐅᕈᑎᖃᕐᓂᖓᓄᑦ ᐋᖅᑭᒃᓯᒪᓂᖓᓄᑦ ᒥᑭᔪᑯᓘᒻᒪᑦ, ᐃᒫᒃ 
ᐊᑐᕈᓐᓃᕈᓐᓇᕋᔭᖅᑐᒋᔭᐅᓪᓗᓂ ᒥᑭᓗᐊᕐᓂᖓᓄᑦ. ᑕᒪᒃᑯᐊ ᓂᐅᕋᐃᕕᐅᖃᑦᑕᕋᔭᕐᖓᑕ ᐊᖏᔪᒻᒪᕆᐅᓪᓗᑎᒃ. ᐄ, 
ᑕᒪᓐᓇ ᐋᖅᑭᒃᓯᒪᔾᔪᑕᐅᖃᐃᓐᓇᕈᓐᓇᖅᑑᒐᓗᐊᖅ. ᐃᓱᒪᓚᐅᕐᖓᑕ ᓂᐅᕋᖅᑕᐅᒐᔭᖅᑐᓂᒡᒎᖅ 
ᐅᖁᒪᐃᔅᓴᓗᐊᕐᕋᔭᖅᑐᓴᐅᒻᒪᑦ, ᑕᐃᓐᓇ ᑎᓯᔪᒦᓗᐊᖏᒻᒪᑦ ᑐᓐᖓᕕᒋᔭᖓ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᕼᐋᑭᓐᔅ. ᒥᔅᑕ ᐅᑲᓕᖅ. 
 
ᐅᑲᓕᖅ: ᑖᓐᓇ ᐅᖃᕋᑖᕐᖓᑦ ᖃᐅᔨᓴᖅᑕᐅᑲᓐᓂᕆᐊᖃᑦᑑᔮᖅᑐᒋᓪᓗᓂᐅᒃ ᑖᓐᓇ ᖃᓄᒃᑲᓐᓂᖅ 
ᐊᑐᖅᑕᐅᑦᑎᐊᕐᕈᓐᓇᕐᒪᖔᑦ ᓯᕗᓂᒃᑎᓐᓂ. ᑕᐃᒫᒃ ᐸᕐᓇᐸᓪᓕᐊᒻᒪᖔᑕ ᖃᐅᔨᓴᑦᑎᐊᕐᓗᑎᒃ, ᑕᕝᕙ 
ᐊᑐᐃᓐᓇᐅᓂᖅᐹᖑᒻᒪᑦ ᐊᑐᕈᒥᓇᕋᓗᐊᖅᑐᓂ ᐊᑐᕋᔅᓴᐅᓂᖅᑲᑦ ᓯᕗᓂᒃᑎᓐᓂ. ᐆᑦᑐᕋᓱᒋᐊᖃᑦᑑᔮᕋᑦᑕ ᑕᒪᒃᑯᓂᖓ 
ᐊᑐᐃᓐᓇᐅᑦᑕᐅᑎᒋᔪᓂᒃ, ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐅᑲᓕᖅ. ᒥᓂᔅᑕ ᑕᑉᑑᓇ. 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᐃᒪᐃᓛᒃ ᑮᓇᐅᔭᓂᒃ 
ᕿᓗᖅᑭᑖᓚᑦᑏᓇᖅᑎᓪᓗᑕ ᑲᑐᔾᔨᖃᑎᖃᕆᐊᖃᕋᔭᕋᑦᑕ ᐃᑲᔪᕈᒪᒐᔭᖅᑐᓂᒃ. ᐊᖏᖃᑎᒋᓪᓗᒍᓗ, ᑕᐃᓐᓇ 
ᐱᑐᖃᐅᓕᕐᖓᑦ ᓈᒻᒪᒃᑲᔭᕋᓂᓗ ᒥᑭᓗᐊᕐᕋᔭᖅᑐᔅᓴᐅᓕᖅᑐᓂᓗ ᑕᕝᕗᖓ ᓯᑎᐅᔪᒧᑦ. ᖃᐅᔨᒪᑦᑎᐊᕐᕆᐊᖃᕋᔭᖅᑐᒍᑦ 
ᐋᖅᑭᒃᓯᒪᓂᖓ, ᑎᑎᕋᐅᔭᖅᓯᒪᓂᖓ ᐱᑦᑎᐊᖅᓯᒪᒐᓗᐊᕐᒪᖔᑦ ᓴᖅᑮᓗᑕ ᐸᕐᓇᒍᑕᐅᔪᓂᒃ ᐊᑲᐅᓂᖅᐸᐅᒐᔭᖅᑐᓂᒃ 
ᐊᑐᖃᑦᑕᓂᐊᖅᑐᓄᑦ ᓄᓇᕗᑦᒥᐅᓄᑦ, ᐱᓗᐊᖅᑐᒥᒃ ᕿᑭᖅᑖᓗᒻᒥᐅᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. ᒥᔅᑕ ᐅᑲᓕᖅ. 
 
ᐅᑲᓕᖅ: ᐄ, ᑖᒃᑯᐊ ᐃᓚᒃᑲ ᐊᐱᕆᔪᒪᓂᐊᖅᑐᓴᐅᒻᒪᑕ ᑖᒃᓱᒧᖓ ᒪᑐᑲᐃᓐᓇᖅᑯᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐅᑲᓕᖅ. ᐊᑎᓕᐅᖅᓯᒪᔪᖁᑎᖃᕈᓐᓃᖅᑐᖓ. ᒥᔅᑕ ᖁᒻᒧᐊᑦᑐᖅ. 
 
ᖁᒻᒧᐊᑦᑐᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎᔅᓴᕋᓕ ᓇᐃᑦᑐᖅ, ᑕᑭᔫᓐᖏᑎᐊᖅᑐᖅ, ᐄᖑᔮᖅᑑᒐᓗᐊᕐᖏᓛᒃ. 
ᑐᑭᓯᑦᑎᐊᒃᑲᓐᓂᕈᒪᑐᐃᓐᓇᖅᑯᖓ, ᑕᐃᒪ ᐊᕐᕌᒎᒃ ᒪᕐᕉᒃ ᐊᓂᒍᓕᕐᖓᑎᒃ ᓄᓇᑦᑎᓐᓂ ᑰᒻᒪᑦ ᐃᑳᕈᑎᕗᑦ ᐊᑖᓂ 
ᓄᖑᑕᖅᑕᐅᓚᐅᖅᓯᒪᒻᒪᑦ ᓄᑖᖑᒍᓐᓃᖅᑐᓂᓗ ᑖᔅᓱᒥᖓ ᐋᖅᑭᔅᓯᕕᐅᔪᒐᑦᑕ ᐃᑳᕈᑎᖃᓕᖅᑐᒍᑦ, ᐊᑐᖅᐸᓕᕐᒥᔭᕗᑦ. 
 
ᑕᐅᕙᓐᓇᓗ ᑰ ᐊᑭᐊ ᐅᐊᓐᓇᖔᖓᓂ ᐊᖅᑯᑎᖓ ᐱᔭᕇᖅᑕᐅᑦᑎᐊᔪᒻᒪᑦ ᐊᕐᕌᓂ ᑭᓯᐊᓂ ᑕᒫᓂ ᐅᖁᒪᐃᑦᑐᓄᑦ 
ᐃᖏᕐᕋᔾᔪᑎᓄᑦ ᐊᑐᖅᑕᐅᓗᐊᕈᓐᓃᖅᑲᑦ ᐊᑐᖅᑕᐅᓂᐊᔪᒻᒧᑦ ᑕᐃᓐᓇ ᐅᐊᓐᓇᖓᓃᑦᑐᖅ. 
 
ᑖᒃᑯᐊ ᐅᐊᓐᓇᖓᓂ ᐊᒻᒪᓗ ᓂᒋᐊᓂ ᑕᕝᕗᖓ ᐊᖅᑯᒻᒧᑦ ᐃᑳᕈᒻᒧᓂᓛᒃ ᐊᖅᑯᑎᒋᓂᐊᖅᑕᖓ 
ᕿᓐᖑᒻᒥᔭᒐᖅᑕᐅᑦᑎᐊᔪᒻᒪᑎᒃ. ᑖᓐᓇ ᐅᐊᓐᓇᖓ ᐱᔭᕇᖅᑕᐅᑦᑕᔪᕗᖅ ᑭᓯᐊᓂ ᓂᒋᐊ ᐃᓪᓗᖃᕐᕕᐅᓂᖅᓴᐅᑉ ᒥᔅᓵ 
ᑮᓇᐅᔭᖃᕈᓐᓃᕐᓂᕋᖅᑕᐅᔪᒻᒥᒻᒪᑦ ᓴᖑᑲᓪᓚᔅᓯᒪᔪᕈᓗᒻᒥᑦ ᑭᓯᐊᓂ ᑕᕝᕗᖓ ᐃᑳᕐᕖᒻᒨᕆᐊᖃᓕᖅᑐᓂ. 
 
ᐅᓐᓇᓗᖃᐃ ᕿᓐᖑᒻᒥᒐᔭᖅᑕᐅᔪᒐᓗᐊᖅᑐᓂ ᓄᑖᒥᑦ ᐊᖅᑯᓯᖅᑕᐅᔾᔮᓐᖏᒻᒪᑦ ᐅᕝᕙᓘᓐᓃᑦ ᑕᐃᒃᑯᐊ 
ᑕᐅᖅᓰᔾᔪᑕᐅᔪᔪᑦ ᒐᕙᒪᑐᖃᒃᑯᓐᓂᑦ ᑮᓇᐅᔭᐃᑦ ᑖᔅᓱᒧᖓ ᐃᑳᕈᒻᒧᑦ ᐃᓚᖃᕐᓂᖏᒻᒪᑕᖃᐃ ᑖᒃᑯᓂᖓ 
ᐊᖅᑯᑎᔅᓴᖏᓐᓂᑦ ᑖᓐᓇ ᐱᑕᖃᕈᓐᓃᕐᓂᕋᖅᑕᐅᔪᒻᒪᑦ ᓂᒋᐊᓃᖔᖅᑐᖅ.  
 
ᖁᕕᐊᓚᐅᕋᓗᐊᖅᑐᒍᑦ ᑭᓯᐊᓂ ᑖᒃᑯᐊ ᐅᒥᐊᒃᑯᕕᔅᓴᑯᓗᑦᑎᓐᓂᑦ ᓴᓇᔭᖅᑐᖅᓯᒪᔪᑦ ᑕᐅᕙ ᑲᒻᐸᓂᐅᓂᕋᖅᑕᐃᑦ 
ᐊᖏᕐᖓᑕ ᐊᑭᖃᓐᖏᓪᓗᒍᒎᖅ ᑮᓇᐅᔭᖃᓐᖏᒻᒪᑕ ᕼᐋᒻᒪᓚᒃᑯᑦ ᐸᓐᓂᖅᑑᒥ. ᐊᑭᖃᓐᖏᓪᓗᒍ ᑖᓐᓇ ᐊᖅᑯᑦ 
ᑐᑭᓕᐊᖅᓯᑎᑕᐅᒋᐊᓕᓚᐅᕐᖓᑦ ᓴᖑᑲᓪᓚᒋᐊᕈᓐᓃᕐᔫᒥᓪᓗᓂ ᐊᑦᑕᕈᓐᓃᕆᐊᔫᒥᒋᐊᖅᑎᑕᐅᓪᓗᓂ, ᑕᐃᒃᑯᓇᓐᖓᑦ 
ᖁᕕᐊᑦᑐᒍᑦ ᑕᐃᒪᐃᑕᐅᓚᐅᕐᖓᑦ. 
 
ᐊᐱᖅᑯᑎᔅᓴᕋᓕ ᐃᓕᔅᓯᓐᓄᑦ ᑕᒪᓐᓇᖃᐃ ᐸᕐᓇᓯᒪᓂᖓᓄᑦ ᐃᓚᒋᔭᐅᔾᔮᓐᖏᓚᖅ ᑖᔅᓱᒧᖓ ᐃᑳᕈᑎᑖᑦ 
ᐋᖅᑭᒋᐊᕐᓂᖓᓄᑦ.  ᖁᔭᓐᓇᒦᒃ, ᐃᒃᓯᕙᐅᑖᖅ. 
  
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖁᒻᒧᐊᑦᑐᖅ. ᒥᔅᑕ ᑕᑉᑑᓇ. 
 
ᐊᖓᔪᖅᑲᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑖᓐᓇ ᓱᓕᔪᖅ ᒪᓕᒐᓕᐅᖅᑎ, 
ᐱᓕᕆᖃᑎᖃᖃᑦᑕᕋᑦᑕ ᑖᒃᑯᐊ ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᑎᖅᑎᐅᔪᑦ ᐱᓕᕆᐊᖃᕐᖓᑕ ᐸᕐᓇᐃᓂᕐᒧᑦ 
ᖃᐅᔨᓴᕐᓂᕐᒧᑦ ᐊᑐᖅᑕᐅᓂᖏᓐᓂᑦ ᑕᒪᒃᑯᐊ ᓄᓇᐅᔪᑦ ᐅᖃᐅᓯᕆᔭᑎᓂᓛᒃ ᑕᐃᒃᑯᐊ ᓄᓇᐅᔪᑦ ᐊᒻᒪᓗ 
ᖁᓚᓐᖏᑦᑐᖓ ᒥᓂᔅᑕᐅᔪᖅ ᑖᒃᑯᓂᖓᔅᓴᐃᓐᓇᖅ ᐊᐱᕆᓛᖅᑕᔅᓴᕆᒐᕕᐅᒃ ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. ᑖᓐᓇᖃᐃ ᑕᑉᐱᔅᓱᒧᖓᖔᖅ ᐊᐱᕆᓛᕐᖓᒍ ᓄᓇᓖᑦ 
ᓯᓚᑖᓄᑦ ᐊᑐᕆᐊᕐᓄᑦ ᑐᕌᖓᒻᒪᑦ. ᑕᐃᒪ ᐊᑎᓕᐅᖅᓯᒪᔪᖁᑎᖃᕈᓐᓃᕋᒪ. ᒪᑉᐱᒐᖏᑎᒎᓕᕐᓗᒍ ᑖᒃᑯᐊ I-5, 3-
ᒨᕋᓱᒃᑲᓗᐊᖅᑐᒍᑦ ᑭᓯᐊᓂ ᐃᖏᕐᕋᖃᑦᑕᖅᑐᓕᕆᔨᒃᑯᑦ I-3-ᒦᒐᔪᓲᖑᒐᓗᐊᕐᖓᑕ. I-5 ᐱᕙᓪᓕᐊᔪᓕᕆᔨᒃᑯᑦ 
ᐃᖏᕐᕋᔪᓕᕆᔨᒃᑯᑦ ᓇᐃᓈᖅᓯᒪᔪᑦ ᐃᖏᕐᕋᔪᓕᕆᓂᕐᒧᑦ ᐊᑭᑐᔫᑎᓄᑦ ᑲᑎᑦᑐᒋᑦ $3,925,000. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᑎᕐᓗᑕ I-2. ᓇᐃᓪᓕᒋᐊᖅᓯᒪᔪᑦ ᐱᕙᓪᓕᐊᔪᓕᕆᔨᓕᒃᑯᑦ 
ᐃᖏᕐᕋᔪᓕᕆᔨᒃᑯᑦ ᑲᑎᑦᑐᒋᑦ ᐊᑐᕈᒫᕐᓂᐊᖅᑕᖏᑦ, ᑲᑎᓕᒫᖅᑐᒋᑦ $3,925,000.  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔩᑦ ᐊᖏᖅᐹᑦ ᑖᒃᑯᐊ ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ 
ᐱᔭᕇᕐᖓᑕ. 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑕᐃᒪ ᐊᐱᕆᔪᒪᓕᕐᒥᔭᕋ ᒥᔅᑕ ᑕᑉᑑᓇ ᒪᑐᓯᔾᔪᑎᖃᕈᒪᒻᒪᖔᖅ.  
 
ᐊᖓᔪᖅᑲᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᕕᐊᒋᔭᒃᑲ ᑖᒃᑯᐊ ᐊᐱᖅᑯᑎᒋᕋᑖᖅᑕᓯ. ᐄ, 
ᑕᐃᒪ ᖃᐅᔨᒪᑦᑎᐊᕋᓱᒃᑲᓗᐊᕋᑦᑕᐃᓛᒃ ᑖᒃᑯᐊ ᐱᓕᕆᕝᕕᒋᔭᕗᑦ, ᑖᒃᑯᐊ ᐱᔭᔅᓴᕆᔭᕗᑦ ᑲᔪᓯᑎᑦᑎᐊᕋᓱᑦᑐᒋᑦ 
ᑮᓇᐅᔭᖁᑎᒋᒐᓛᑦᑕᕗᓪᓗ ᐊᑐᖅᑎᑦᑎᐊᕋᓱᖃᑦᑕᖅᑕᕗᑦ. ᖁᔭᓐᓇᒦᖅᑐᒋᓪᓗ ᒪᓕᒐᓕᐅᖅᑏᑦ 
ᐊᐱᖅᓱᖅᑎᐊᖅᑐᖅᐹᓘᕋᑖᕐᖓᑕ ᐊᒻᒪᓗ ᖁᔭᓐᓇᒦᒃ ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. ᖁᔭᓐᓇᒦᒃ. ᑕᐃᒪ ᒥᓂᔅᑕ ᐲᑕᓴᓐ, ᒪᓕᒐᓕᕆᔨᒃᑯᓐᓄᑦ 
ᐅᖃᐅᓯᕐᖓᐅᑎᖏᓐᓂ ᐱᒋᐊᖁᓂᐊᓕᕐᒥᔭᕋ.  
 
ᒪᓕᒐᒃᓴᖅ 38 - ᑮᓇᐅᔭᓂᑦ ᐃᓚᒋᐊᕈᑦ (ᐊᑭᑐᔪᖅᑐᕈᑎᓄᑦ) ᒪᓕᒐᖅ, 2011-2012 - ᒪᓕᒐᓕᕆᔨᒃᑯᑦ - 

ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓐᓄᓴᒃᑯᑦ ᒪᓕᒐᓕᐅᖅᑏᑦ. ᖁᕕᐊᓱᒃᐳᖓ 
ᑖᒃᑯᓄᖓ ᐊᑭᑐᔪᖅᑐᕈᑎᔅᓴᐅᔪᓄᑦ ᑮᓇᐅᔭᓕᕆᓂᕐᒧᑦ ᐊᕐᕌᒍᒧᑦ 2011-2012 ᑲᑎᑦᑐᒋᑦ $3,450,000 
ᓴᓂᕐᕙᖅᑕᐅᓯᒪᔪᑦ ᒪᓕᒐᓕᕆᔨᒃᑯᓐᓄᑦ. ᐊᒥᓲᓂᖅᓴᐅᔪᑦ ᐊᑭᑐᔫᑎᓄᑦ $3,050,000 ᓴᓂᕐᕙᖅᑕᐅᓯᒪᒻᒪᑕ 
ᑭᖑᓪᓕᖅᐹᖓᓂ ᐱᔭᕇᖅᑕᐅᓂᖓᓄᑦ ᑕᐃᓐᓇ ᓄᑖᓄᑦ ᑎᒍᔭᐅᓯᒪᕕᐅᓂᐊᖅᑐᖅ ᑲᖏᖅᓯᓂᕐᒥ ᐱᔭᕇᖅᑕᐅᑉᐸᑦ.  
 
ᑖᓐᓇ ᐊᑯᓐᓈᕿᔪᖅ ᐃᓄᖃᕈᓐᓇᓂᐊᖅᑐᖅ 48-ᖑᔪᓂᑦ ᑎᒍᔭᐅᒪᔪᓄᑦ. ᐊᒻᒪᓗ 32-ᓂᑦ ᐃᓪᓕᖃᕐᓗᓂ 
ᐱᕋᔭᒃᓯᒪᔪᓄᑦ ᐊᒻᒪᓗ ᐃᓪᓗᖃᕐᓂᐊᕐᒥᔪᖅ 14-ᑲᓐᓂᕐᓄᑦ, ᑕᐃᒃᑯᐊ ᐊᑦᑕᓇᓐᖏᓂᖅᓴᐅᔪᓄᑦ ᐱᕋᔭᔅᓯᒪᔪᓄᑦ. 
ᓴᓇᔭᐅᓂᖓ ᑖᓐᓇ ᑲᔪᓯᑦᑎᐊᕐᓂᖃᖅᑐᖅ ᐱᔭᕇᖅᑕᐅᔪᒫᕐᓂᐊᖅᑐᖅ ᐅᑭᐊᔅᓵᖓᓂ 2011. 
 
ᑖᓐᓇ ᓄᑖᖑᔪᖅ ᐊᓄᓪᓚᔅᓰᕕᐅᒐᔭᖅᑐᖅ ᐃᓄᒋᐊᓗᐊᕈᓐᓃᕐᔪᒥᑎᑦᑎᒐᔭᖅᑐᖅ ᕿᑭᖅᑖᓗᒻᒥ ᑎᒍᔭᐅᓯᒪᕕᒻᒥ. ᐊᒻᒪᓗ 
ᑭᕙᓪᓕᕐᒥᐅᑕᐅᔪᑦ ᖃᓂᔅᓴᓂᖅᓴᐅᒐᔭᖅᑐᑦ ᑎᒍᔭᐅᓯᒪᔪᑦ ᐊᖏᕐᕋᖏᓐᓄᑦ ᐊᒻᒪᓗᑦᑕᐅᖅ 
ᐃᖅᑲᓇᐃᔮᑖᕐᕕᐅᔪᓐᓇᓂᖅᓴᐅᒐᔭᕐᒥᔪᖅ ᑕᐅᕙᓂᕐᒥᐅᔪᑦ. 
 
ᐊᒻᒪᓗ, ᐱᖃᓯᐅᔾᔨᓯᒪᒻᒥᔪᒍᑦ $400,000 ᒥᑭᑦᑑᑎᓄᑦ ᐊᑭᑐᔫᑎᓄᑦ. ᑖᒃᑯᐊ ᐊᑐᖃᑦᑕᓂᐊᖅᑐᖅ ᐊᑭᑐᔫᑎᓄᑦ 
ᓴᖅᑭᖅᑐᑦ ᓲᕐᓗ ᓴᓇᔭᐅᒋᐊᕆᐊᓕᓐᓄᑦ ᑖᒃᑯᓄᖓ ᒫᓐᓇᐅᔪᖅ ᑎᒍᔭᐅᓯᒪᕕᐅᔪᓄᑦ. ᐊᒻᒪᓗ ᓄᓇᓯᐅᑎᖁᑎᖏᓐᓄᑦ, 
ᖃᒧᑕᐅᔭᖏᓐᓄᑦ, ᖃᕋᓴᐅᔭᖏᓂᓪᓗ, ᑕᐃᒫᒃ ᐱᔭᕆᐊᖃᖅᑎᓪᓗᒋᑦ. ᐃᒃᓯᕙᐅᑖᖅ, ᑕᕝᕙ ᐅᖃᐅᓯᔅᓴᒃᑲ. 
ᐊᐱᖅᑯᓯᔅᓴᖃᖅᑲ ᑭᐅᒐᓱᓐᓂᐊᕐᒥᔪᖓ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᐊᐱᖅᓱᖅᑕᐅᕕᒻᒨᖃᑎᖃᕈᒪᕖᑦ ᒫᓐᓇ? ᑕᐃᒪ ᑲᑎᒪᔩᑦ 
ᑖᒃᑯᐊ ᐊᖏᖅᐹᑦ ᑖᒃᑯᐊ ᐃᑲᔪᖅᑎᖏᑦ ᑕᕝᕗᖓᐅᑎᑕᐅᔪᓐᓇᖁᓪᓗᒋᑦ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐃᖅᓱᒃᑏ, ᐃᑲᔪᓚᐅᕐᒥᒃᑭᑦ ᑖᒃᑯᐊ ᐃᔅᓯᕚᕐᕕᒋᓂᐊᖅᑕᖏᓐᓄᑦ. ᖁᔭᓐᓇᒦᒃ. 
(ᑐᓵᔨᑎᒎᓕᖅᑐᖅ) ᒥᓂᔅᑕ ᐲᑕᓴᓐ, ᑭᒃᑰᒻᒪᖔᑕ ᐅᖃᐅᓯᕆᓚᐅᒃᑭᒃ ᐃᖅᑲᓇᐃᔭᖃᑎᑎ.  
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑕᓕᖅᐱᓐᓂ ᔮᓂᔅ, ᑐᖏᓕᕋ ᐊᒻᒪᓗ ᑎᐊᑦ 
ᑎᓐᒍᓪ, ᑖᓐᓇ ᐱᔨᑦᓯᕋᖅᑎ ᑮᓇᐅᔭᓕᕆᓂᕐᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᑐᓐᖓᓱᒋᔅᓯᓗ ᐃᖅᑲᓇᐃᔭᖅᑎᖏᑦ. ᑖᓐᓇ 
ᐃᒃᓯᕙᐅᑕᕆᔭᐅᔪᖅ ᐃᓄᓕᕆᓂᕐᒧᑦ ᐋᖅᑭᐅᒪᓂᕐᒧᑦ, ᒥᔅᑕ ᐊᐅᐸᓗᒃᑐᖅ ᐅᖃᐅᓯᔅᓴᖃᖅᐹ?  
 
ᐊᐅᐸᓗᒃᑐᖅ (ᑐᓵᔨᑎᒍᑦ): ᐄ, ᐃᒃᓯᕙᐅᑖᖅ. ᖁᔭᓐᓇᒦᓪᓗ. ᑖᒃᑯᐊ ᑲᑎᒪᔨᕋᓛᖅᐳᑦ ᕿᒥᕐᕈᓚᐅᕋᑦᑎᒍ 
ᐊᑭᑐᔫᑎᓄᑦ ᐊᑐᖅᑐᔅᓴᐃᑦ ᒪᓕᒐᓕᕆᔨᒃᑯᓐᓄᑦ 2011-2012. ᖁᕕᐊᓱᒃᐳᖓ ᐅᑯᐊ ᐅᖃᐅᓯᔅᓴᕆᒐᑦᑎᒍ.  
 
ᑲᑎᒪᔨᕋᓛᑦ ᑕᐃᒪᓐᓇ ᑲᑎᓪᓗᒋᑦ ᐊᑭᑐᔫᑎᓄᑦ ᐊᑐᖅᑐᔅᓴᖏᑦ 2011-2012-ᒥᑦ $3,450,000 ᑖᒃᑯᐊ 
ᐊᑐᖅᑕᐅᓂᐊᕐᒪᑕ ᐱᕙᓪᓕᐊᑎᑕᐅᓂᖓᓄᑦ ᑲᖏᖅᓯᓂᕐᒥ ᐊᖑᑎᑦ ᐊᓄᓪᓚᔅᓰᕕᔅᓴᖓᓄᑦ. ᐱᐊᓂᑦᑕᐅᓂᐊᖅᑐᖅ 
ᓯᑎᕝᕙ 2011-ᖑᓂᐊᖅᑐᒥ. ᐊᒻᒪᓗᒃᑲᓐᓂᖅ $400,000 ᐊᑐᖅᑕᐅᓂᐊᕐᓗᑎᑦ ᐊᑭᑐᔫᑎᓄᑦ ᒥᑭᔫᑎᐅᔪᓄᑦ ᑖᓐᓇ 
ᖁᓪᓗᖅᑑᕐᒥ ᒪᒥᓴᖅᕕᒻᒧᑦ ᓄᓇᓯᐅᑎᓪᓗ ᐃᓂᖏᖅᑕᐅᓂᖏᓐᓄᑦ.  
 
ᐃᒃᓯᕙᐅᑖᖅ, ᑲᑎᒪᔨᐅᔪᖅ ᖃᐅᔨᒪᕗᖅ ᐱᒻᒪᕆᐅᒻᒪᑦ ᓄᓇᕗᒻᒥᐅᑕᐅᔪᑦ ᐊᓄᓪᓚᒃᓯᐊᖑᔪᑦ ᑕᐃᒪᓐᓇ 
ᐊᓄᓪᓚᒃᓯᐊᕆᔭᐅᒋᐊᖃᖃᑦᑕᕐᒪᑕ ᐊᖏᕐᕋᒥᓐᓂ. ᑕᐃᒪᓐᓇ ᐊᐅᓚᑎᑦᓯᖃᑦᑕᕐᓗᓂ ᖃᓪᓗᓈᑦ ᓄᓇᖓᓐᓄᑦ 
ᐊᑭᑐᔪᒻᒪᕆᐅᖃᑦᑕᕐᒪᑦ. ᐊᒻᒪᓗ ᐊᑭᑦᑐᐸᓪᓕᐊᑐᐃᓐᓇᖃᑦᑕᖅᑐᓂ. 
 
ᑕᐃᒪᓐᓇ ᓄᑖᖅ ᐊᕐᓇᓄᑦ ᐊᓄᓪᓚᒃᓰᕕᒃᓴᖅ ᑕᐃᓐᓇ ᓂᕐᓂᐅᖅᕕᐅᓂᖅᓴᐅᓂᐊᖏᑎᓪᓗᒍ, 
ᓂᕐᓂᐅᖅᕕᐅᖃᑦᑕᐃᓐᓇᖅᑎᓪᓗᒍ ᕿᑭᖅᑖᓗᒻᒥ, ᑕᐃᒪ ᑲᖏᖅᖠᓂᕐᒥ ᑖᓐᓇ ᐊᓄᓪᓚᒃᓰᕕᐅᓂᐊᖅᑐᖅ ᐃᒪᓐᓇ 
ᐊᖏᓪᓕᒋᐊᖅᑕᐅᔪᔅᓴᐅᔪᓐᓇᓂᐊᕐᒪᑦ ᓯᕗᓂᒃᓴᐅᓂᐊᖅᑐᒥᒃ. ᐃᒃᓯᕙᐅᑖᖅ. ᑲᑎᒪᔩᓪᓗ ᑖᒃᑯᐊ ᐃᖅᑲᓇᐃᔭᖅᑐᓄᑦ 
ᐃᓪᓗᖁᑎᒋᔭᐅᔪᑦ ᑲᖏᖅᖠᓂᕐᒥ ᐊᓄᓪᓚᒃᓰᕕᒻᒥ ᐱᓕᕆᔨᓄᑦ $11,880,000-ᖑᓂᐊᕐᒪᑕ. 
 
ᐃᒃᓯᕙᐅᑖᖅ, ᖁᕕᐊᓱᑉᐳᑦ ᑲᑎᒪᔨᐅᔪᑦ ᑖᒃᑯᐊ ᐊᕐᓇᓄᑦ ᑖᒃᑯᓄᖓ ᐊᓄᓪᓚᒃᓰᕕᓐᓄᑦ ᐃᖃᓗᓐᓂ ᔫᓐᒥ 
ᒪᑐᐃᓚᐅᕐᒪᑦ. ᖁᕕᐊᓱᑉᐳᒍᑦ ᑖᒃᑯᐊ ᐊᕐᓇᐃᑦ ᐊᓄᓪᓚᕐᓯᐊᕆᔭᐅᔪᑦ ᑕᐃᒪᓐᓇ ᐊᑐᖃᑦᑕᕈᓐᓇᓂᐊᕐᒪᑕ ᒪᒥᓴᕐᓂᕐᒧᑦ 
ᐋᖅᑭᓱᖅᑕᐅᓂᕐᒧᓪᓗ. 
 
ᐃᒃᓯᕙᐅᑖᖅ, ᑲᑎᒪᔨᐅᔪᑦ ᐃᓕᑕᖅᓯᒻᒪᑕ ᑖᒃᑯᐊ ᑮᓇᐅᔭᑦ ᐃᑲᔪᕈᑎᔅᓴᑦ ᐊᐅᓛᖃᑦᑕᖅᓯᓂᕐᒧᑦ ᐊᐅᓚᓂᕐᒧᑦ 
ᐋᖅᑭᐅᒪᓂᕐᒧᓪᓗ ᐊᑐᕆᐊᒃᓴᖃᖃᑦᑕᕐᒪᑕ. ᑭᓯᐊᓂ ᒥᓂᔅᑕᒥᒃ ᑎᓕᐅᖅᓯᖃᑦᑕᖅᐳᑦ ᑕᐃᒪᓐᓇ ᑮᓇᐅᔭᓂᒃ 
ᐊᑭᑐᔫᑎᓂᒃ ᐊᑐᖅᑕᐅᖃᑦᑕᕈᓐᓇᖁᓪᓗᒋᑦ ᓄᑖᒥᒃ ᐊᐅᓛᕕᒃᓴᖃᖁᓪᓗᒋᑦ. 
 
ᑕᐃᒪ ᑲᑎᒪᔨᕋᓛᓄᑦ ᓵᖓᓅᓚᐅᖅᑎᓪᓗᒋᑦ ᒥᓂᔅᑕ ᐅᖃᓚᐅᕐᒪᑦ ᑎᓕᐅᖅᓯᓪᓗᓂ ᑭᒃᑯᑐᐃᓐᓇᕐᓂᒃ ᑕᐃᒪᓐᓇ 
ᐊᐅᓛᖅᕕᒃᓴᖅᑖᕈᒪᔪᑦ ᒪᓕᒐᓕᕆᔨᒃᑯᓐᓄᑦ ᐅᖃᖃᑦᑕᖁᓪᓗᒋᑦ. ᐃᓕᑕᕆᕙᕗᑦ ᑖᓐᓇ ᐱᒻᒪᕆᐅᒻᒪᑦ ᒪᒥᓴᕐᓂᖅ 
ᐋᖅᑭᓱᖅᑕᐅᓂᓪᓗ ᑕᒪᒃᑯᐊ ᐊᓄᓪᓚᒃᓯᕖᑦ ᓱᕐᓗ ᓄᓇᓕᓐᓄᑦ ᐅᑎᑦᓯᐊᖃᑦᑕᖁᓪᓗᒋᑦ. ᑲᑎᒪᔨᐅᔪᑦ 
ᐃᓕᑕᖅᓯᓪᓗᑎᓪᓗ ᑕᒪᓐᓇ ᐱᒻᒪᕆᐅᓂᖓᓄᑦ ᑕᒪᒃᑯᐊ ᐃᓕᖅᑯᓯᑐᖃᐃᑦ ᐊᑐᖅᑕᐅᒋᐊᖃᓐᓂᖏᓐᓄᑦ 
ᐋᖅᑭᓱᖅᑕᐅᓗᓂ ᒪᒥᓴᖅᑕᐅᓗᓂ. ᑖᒃᑯᐊ ᐊᐅᓛᖅᕕᒃᓴᐃᑦ ᓲᕐᓗ ᐊᑐᖅᑕᐅᑦᓯᐊᕐᕈᓐᓇᕐᒪᑕ ᑕᐃᒪᓐᓇ. 
 
ᐃᒃᓯᕙᐅᑖᖅ, ᑕᕝᕙ ᐱᐊᓂᒃᐸᒃᑲ ᐅᖃᐅᓯᒃᑲ. 2011-2012-ᒥ ᐊᑭᑐᔫᑎᓄᑦ ᐊᑐᖅᑐᔅᓴᐃᑦ ᒪᓕᒐᓕᕆᔨᒃᑯᓐᓄᑦ. 
ᖃᐅᔨᒪᕗᖓᑦᑕᐅᖅ ᑖᒃᑯᐊ ᑲᑎᒪᔨᐅᖃᑎᒃᑲ ᐊᐱᖅᑯᑎᔅᓴᖃᖃᑦᑕᓂᐊᕐᒪᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐊᐅᐸᓗᒃᑐᖅ. ᑖᒃᑯᐊ ᑲᑎᒪᔨᐅᔪᑦ ᐅᖃᓯᒃᓴᑐᐃᓐᓇᖃᑉᐹᑦ? ᒥᔅᑕ ᓯᐊᓪ. 
 
ᓯᐊᓪ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᕝᕙᓂ ᒪᑐᐃᕈᑎᓐᓂ ᐅᖃᖅᑲᐅᒐᕕᑦ, ᑖᒃᑯᐊ ᓴᓇᔭᐅᕙᓪᓕᐊᓕᕐᒪᑕ 
2011-ᒥ ᑖᒃᑯᐊ ᓴᓇᔭᐅᓂᐊᕐᒪᑕ; ᑕᒪᓐᓇ ᒪᓕᒃᑕᐅᓯᐊᖅᐸ ᓴᓇᔭᐅᓂᕆᔭᖓ? ᖁᔭᓐᓇᒦᒃ. 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᓯᐊᓪ. ᒥᓂᔅᑕ ᐲᑕᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, ᖁᔭᓐᓇᒦᖅᐸᕋ, ᒥᔅᑕ ᓯᐊᓪ ᐊᐱᖅᑯᑎᖃᒻᒪᑦ 
ᑖᒃᑯᓂᖓ. ᑕᒪᒃᑯᐊ ᓴᓇᔭᐅᓂᕆᔭᖓ ᐊᖑᒻᒪᑎᑦᓯᐊᖅᑐᖅ. ᐅᑭᐊᒃᓵᒥ 2011-ᖑᓂᐊᖅᑐᒥᒃ 
ᖃᖓᓪᓚᑦᑖᖑᓂᐊᕐᒪᖔᑦ ᐃᒻᒪᖃ ᓰᑏᕙ ᓄᕖᕙᒥᓘᓐᓃᑭᐊᖅ ᐊᓯᔾᔨᑐᐃᓐᓇᕆᐊᓕᒃ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᐊᐱᖅᑯᑎᔅᓴᑲᓐᓃᑦ. ᒥᔅᑕ ᐅᑲᓕᖅ. 
 
ᐅᑲᓕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐊᐱᖅᑯᑎᔅᓴᖅ ᑖᓐᓇ ᑮᓇᐅᔭᓂᒃ ᐊᑐᓗᐊᖏᖁᓪᓗᒍ ᕿᑭᖅᑖᓘᑉ 
ᓂᒋᐊᓂᒥᐅᑕᐅᔪᓄᑦ. ᒥᓂᔅᑕᖃᐃ ᖃᐃᓯᒪᑎᓪᓗᒍ ᑐᓴᖅᑎᑕᐅᓚᐅᕐᕋᑦᑕ ᐃᑲᔪᖅᑕᐅᒋᐊᖃᒻᒪᑕ ᑕᒪᒃᑯᐊ 
ᖁᑭᐅᑎᖃᑦᑐᑦ ᑐᖅᑯᑦᑕᐅᕕᒃᓴᖏᓐᓄᑦ. ᐊᒻᒪᓗ ᑮᒍᑎᔅᓴᖏᓐᓄᑦ ᑕᒪᒃᑯᐊ ᖁᑭᐅᑎᓪᓚᑦᑖᑦ. ᑕᒪᓐᓇ ᒥᓂᔅᑕᒧᑦ 
ᐃᓱᒪᔅᓴᖅᓯᐅᕈᑎᒋᔭᐅᒃᑲᓂᖅᓯᒪᕚ? 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐅᑲᓕᖅ. ᒥᓂᔅᑕ ᐲᑕᓴᓐ.  
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᖁᔭᓐᓇᒥᖅᐸᕋᓗ ᑖᓐᓇ ᒥᔅᑕ ᐅᑲᓕᖅ 
ᐊᐱᖅᑯᑎᖃᑦᑎᓪᓗᒍ. ᑖᒃᑯᐊ ᐃᖅᑲᓇᐃᔭᖅᑎᒃᑲ ᕿᒥᕐᕈᑎᓯᒪᒐᒃᑭᓐ ᑕᒪᑐᒪ ᒥᒃᓵᓄᑦ. ᑭᓐᖓᕐᓂ ᐱᓗᐊᖅᑐᒥᒃ 
ᐸᓖᓯᒃᑯᑦ ᐃᖢᐃᓪᓕᐅᕈᑎᖃᓚᐅᖅᑎᓪᓗᒋᑦ ᐅᖃᓪᓚᖃᑎᖃᓚᐅᖅᖢᖓᓗ ᐊᖓᔪᖅᑳᕆᔭᖓᓄᑦ ᐸᓖᓯᒃᑯᑦ ᑕᒪᒃᑯᐊ 
ᓲᕐᓗ ᑮᒍᑎᔅᓴᖏᑦ ᐊᒻᒪᓗ ᑐᖅᑯᕕᒃᓴᖏᑦ ᐱᑕᖃᖁᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᒥᔅᑕ ᐅᑲᓕᖅ. 
 
ᐅᑲᓕᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᐃᒫᒃ ᑖᓐᓇ ᐅᖃᐅᓯᐅᕙᓪᓚᐃᓯᒪᓪᓗᓂ. ᖃᖓᑭᐊᖓᐃ ᑖᓐᓇ ᒥᓂᔅᑕ 
ᓇᓗᓇᐃᖅᓯᔪᓐᓇᕋᔭᖅᑲ ᓄᓇᕗᒻᒥᐅᑕᓄᑦ ᓇᓕᐊᓐᓄᑐᐃᓐᓇᖅ ᐃᑲᔪᖅᑕᐅᔪᒪᔪᒥᓂᕐᓄᑦ ᑕᒪᒃᑯᓄᖓ ᑮᓄᑦ 
ᖁᑭᐅᑎᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐅᑲᓕᖅ. ᒥᓂᔅᑕ ᐲᑕᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᖁᔭᓐᓇᒦᖅᐸᕋᓗ ᒥᔅᑕ ᐅᑲᓕᖅ. ᖃᖓᓪᓚᑦᑖᖅ 
ᑕᒪᓐᓇ ᑲᒪᒋᔭᐅᓐᓂᐊᕐᒪᖔᖅ ᖃᐅᔨᒪᓐᖏᓐᓇᒃᑯ ᖃᑦᑎᑐᕐᓂᐊᕐᒪᖔᓪᓘᓐᓃᑦ ᖃᓄᖅ ᐸᕐᓇᒍᑎᔅᓴᖃᕐᓂᐊᕐᒪᖔᑕ. 
 
ᖃᐅᔨᒪᒐᓗᐊᖅᑐᖓ ᒥᔅᑕ ᓯᐊᓪ ᑕᐃᒪᓐᓇ ᓇᒻᒥᓂᖅ ᐊᑭᓖᒍᓐᓇᖅᐸᑦ ᖃᑦᑎᓪᓚᑦᑖᖑᓇᔭᕐᒪᖔᖅ 
ᖃᐅᔨᒪᓐᖏᓐᓇᒃᑯ. ᐊᑭᑐᔪᒻᒪᕆᐊᓘᒐᔭᖅᑐᒃᓴᐅᒻᒪᑦ ᑕᒪᓐᓇ ᐱᓕᕆᐊᕆᕙᓪᓕᐊᕙᕗᑦ ᐅᓂᒃᑳᕐᕕᒋᓛᖅᐸᕗᓪᓗ 
ᑖᒃᑯᐊ ᑲᑎᒪᔩᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
  
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᒥᔅᑕ ᐅᑲᓕᖅ. 
 
ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓂᕆᐅᑉᐳᖓ ᒥᓂᔅᑕᐅᑉ ᐃᒻᒪᖃ ᑐᓴᖅᑎᑦᑎᒍᓐᓇᖁᓪᓗᒍ 
ᑲᑎᒪᑎᓪᓗᑕ ᓱᓕ. ᑖᒃᑯᐊ ᒥᔅᑕ ᓯᐊᓪ ᐸᕐᓇᑦᑎᐊᕈᓐᓇᖁᓪᓗᒍ ᐊᒻᒪᓗ ᓂᐅᕕᕈᓐᓇᖁᓪᓗᒍ ᑕᐃᑲᓂ 
ᑭᓐᖓᕐᒥᐅᑕᐅᔪᓄᑦ ᖁᑭᐅᑎᖃᐅᑎᖃᕐᕕᒃᓴᓄᑦ ᑮᒃᓴᖏᓐᓄᓪᓗ. ᑕᒪᓐᓇᓗ ᐱᕙᓪᓕᐊᓂᖃᑦᑎᐊᖅᑯᓪᓗᒍ 
ᕿᓚᒥᐅᔪᒃᑯᑦ ᐅᓪᓗᓂᒃ ᖃᐃᔪᓂᒃ. 
 
ᑖᓐᓇ ᐱᖃᑖ ᐊᐱᖅᑯᑎᒋᓂᐊᖅᑕᕋ ᐱᔾᔪᑎᖃᖅᑐᖅ ᑕᒪᒃᑯᐊ ᐊᐅᓪᓛᖅᓯᒪᕝᕕᐅᖃᑦᑕᖅᑐᑦ ᐊᓄᓪᓚᔅᓯᐊᓄᑦ. 
ᑕᐃᒪᓐᓇ ᐅᖃᖅᑲᐅᒻᒪᑦ ᑲᑎᒪᔨᐅᖃᑎᒐ ᑕᒪᓐᓇ ᐊᑭᑐᔫᑎᓄᑦ ᐊᑐᖅᑐᒃᓴᓃᓐᖏᒻᒪᑦ. ᑭᓯᐊᓂ ᑕᒪᒃᑯᐊ 
ᖃᐅᔨᒃᑲᕆᐊᖃᕋᑦᑎᒍ ᐊᐅᓪᓚᕈᔾᔨᓲᑦ ᐊᓄᓪᓚᔅᓯᐊᓂᒃ, ᑕᒪᒃᑯᐊᓗ ᐊᑐᖅᑕᐅᓪᓚᕆᒋᐊᖃᕐᒪᑕ: 
 
ᐸᕐᓇᔅᓯᒪᕕᓰ ᑕᐃᒪᓐᓇ ᑐᓴᒐᒃᓴᖃᕐᓂᐊᖅᑎᑦᑎᓂᕐᒧᑦ ᓯᕗᓂᒃᓴᐅᓂᐊᖅᑐᒥᑦ ᐊᐅᓪᓛᕈᑎᖃᖃᑦᑕᕈᓐᓇᕋᔭᖅᑐᓂᒃ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐅᑲᓕᖅ. ᒥᓂᔅᑕ ᐲᑐᓴᓐ. 
 
ᐊᖓᔪᖅᑲᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᐊᐱᖅᑯᑎᒋᔭᖓᓂᑦ ᑲᑎᒪᔨᐅᑉ. 
ᐊᕐᕌᒍᑕᒫᑦ ᑖᒃᑯᐊ ᑐᒃᓯᕋᖃᑦᑕᖅᑐᒍᑦ ᐊᐅᓪᓛᕈᔾᔨᒍᓐᓇᖃᑦᑕᕋᔭᖅᑐᓂᒃ. ᑕᒪᓐᓇ ᑲᑎᒪᔾᔪᑎᒋᖃᑦᑕᕋᑦᑎᒍ ᑕᐃᒪᓐᓇ 
ᐃᑲᔪᕈᒪᔪᖃᖅᐸᑦ ᐊᐅᓪᓛᕈᔾᔨᖃᑦᑕᕐᓂᕐᒧᑦ ᐊᓄᓪᓚᔅᓯᐊᓂᑦ. ᑕᐃᒪ ᐊᐅᓪᓛᕈᔾᔨᖃᑦᑕᖅᑐᑦ ᐅᕙᑦᑎᓐᓄᑦ 
ᐅᖃᖁᓯᒪᔭᒃᑲ ᐱᓕᕆᐊᖃᕈᓐᓇᕐᒪᑕ ᑕᐃᒪᓐᓇ. ᐱᐅᓪᓗᑎᓪᓗ ᑕᒪᒃᑯᐊ ᐊᐅᓪᓛᕐᓂᐅᖃᑦᑕᖅᑐᑦ ᐊᓄᓪᓚᒃᓯᐊᓄᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
  
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᒥᔅᑕ ᐅᑲᓕᖅ. 
 
ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇᓗ ᑎᒍᔭᐅᖅᑲᖃᑦᑕᕐᓂᖅ ᐃᒫᒃ ᐱᒻᒪᕆᐊᓘᔮᑲᐃᓐᓇᔪᒐᓗᐊᕐᖓᑦ 
ᖃᐅᑕᒫᑦ ᐱᕙᓪᓕᐊᔪᒃᑰᕈᑕᐅᖃᑦᑕᖅᑐᓂ. ᑕᒪᓐᓇ ᑐᓴᕐᓇᓗᐊᕈᓐᓃᕐᔫᒥᓯᒪᒻᒪᑦ. ᑖᓐᓇᖃᐃ ᒥᓂᔅᑕ 
ᐅᓂᒃᑳᕆᐊᒃᑲᓐᓂᕈᓐᓇᖅᑲ ᖃᓄᒃᑲᓐᓂᖅ ᐱᐅᓕᐅᒥᓯᒪᒻᒪᖅᑲᐃ ᑕᒪᓐᓇ ᑎᒍᔭᐅᓯᒪᖃᑦᑕᕐᓂᖅ 
ᑕᑕᓗᐊᖅᓴᖃᑦᑕᕐᓂᖅ. ᐊᒻᒪ ᑐᓴᕐᓇᓗᐊᕈᓐᓃᖅᓯᒪᒻᒪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
  
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐅᑲᓕᖅ. ᒥᓂᔅᑕ ᐲᑕᓴᓐ. 
 
ᐊᖓᔪᖅᑲᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᐸᕋᑦᑕᐅᖅ ᒥᔅᑕ ᐅᑲᓕᖅ ᐊᐱᕆᒻᒪᑦ. 
ᓱᒻᒪᑦ ᑕᐃᒪᓐᓇᐃᑦᑑᒻᒪᖔᖅ ᖃᐅᔨᒪᓪᓚᕆᓐᖏᒃᑲᓗᐊᖅᑐᖓ, ᑐᓴᒐᔅᓴᐅᖃᑦᑕᕈᓐᓃᕐᒪᑦ ᐊᓄᓪᓚᓯᖅᑕᐅᔪᓄᑦ 
ᑎᒍᔭᐅᓯᒪᔪᓄᑦ. 
 
ᐄ, ᑕᐃᒪ ᖃᐅᔨᒪᒐᓗᐊᖅᑐᖓ ᑕᐃᒪᓐᖓᓂᑦ ᐊᕐᓇᐃᑦ ᑎᒍᔭᐅᓯᒪᕝᕕᖓᑦ ᐊᕐᕌᓂ ᒪᑐᐃᖅᑕᐅᓯᒪᓕᖅᑎᓪᓗᒍ 
ᓇᒻᒥᓂᖃᓕᖅᑎᓪᓗᒋᑦ, ᐃᓪᓕᖃᓕᖅᑎᓪᓗᒋᑦ ᑕᐃᑲᓂ ᐃᑲᔪᖅᑕᐅᕕᒻᒥ ᑕᕝᕙᓂ. ᐊᑕᐅᓯᖅ ᐊᕐᓇᖅ ᑖᓐᓇ ᑖᒃᑯᐊ 
ᐊᕐᓇᐃᑦ ᐃᓪᓕᖃᕐᓂᖅᓴᐅᑎᑕᐅᓕᕐᒪᑕ ᐊᑲᐅᓯᕚᓪᓕᕐᓂᖅᓴᐅᓯᒪᓕᖅᑐᓂ. ᑖᒃᑯᐊ ᐊᐅᓚᔪᓐᓇᕐᓂᖅᓴᐅᓕᖅᑐᑎᓪᓗ 
ᑖᒃᑯᐊ ᑎᒍᔭᐅᖅᑲᔪᑦ.  ᑕᐃᒪᓐᓇᐃᑦᑑᒻᒪᑦ. ᓱᒻᒪᑦ ᐱᕙᓪᓕᐊᔪᑎᒍᑦ ᑐᓴᖅᑕᐅᓗᐊᕈᓐᓃᖅᑑᔮᕐᓂᖓ ᐱᔾᔪᑎᒋᓪᓗᒍ 
ᖃᐅᔨᒪᓐᖏᑦᑐᖓ ᖃᓄᖅ ᐱᔾᔪᑎᖃᕐᒪᖔᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
  
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᒥᔅᑕ ᐅᑲᓕᖅ. 
 
ᐅᑲᓕᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒫᒃ ᑐᓴᕐᓇᖅᑐᖅ ᑕᒪᓐᓇ ᐃᓱᒫᓗᓇᕈᓐᓃᓗᐊᑲᐃᓐᓇᖅᓯᒪᒻᒪᑦ. ᑖᒃᑯᐊᑐᐊᑦ 
ᑕᕝᕙ ᐊᐱᕆᑲᐃᓐᓇᕈᒪᕋᑖᖅᑕᒃᑲ. ᓇᓗᓇᓐᖏᑦᑐᖅ ᐃᓚᒃᑲ ᐊᐱᕆᒃᑲᓐᓂᕈᒪᒻᒪᑕ ᑕᒪᒃᑯᓄᖓ ᒥᔅᓵᓄᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
  
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐅᑲᓕᖅ. ᐊᑎᖃᕈᓐᓃᕋᒪ. ᑕᐃᒪ ᒪᑉᐱᒐᓂᑦ ᐱᓕᕆᐊᖃᕐᓂᐊᖅᐳᒍᑦ 
ᒪᓕᒐᓕᕆᔨᒃᑯᑦ C-3, ᒪᑉᐱᒐᖅ. 
 
ᐅᖃᐅᓯᔅᓴᑐᐃᓐᓇᐃᑦ. ᑕᐃᒪ ᒪᓕᒐᓕᕆᔨᒃᑯᑦ ᓇᓗᓇᐃᖅᓯᒪᔪᑦ ᑖᒃᑯᐊ ᑐᑭᒧᐊᖅᑎᑦᑎᔩᑦ ᐊᑭᑐᔫᑎᓄᑦ ᐊᑐᖅᑐᔅᓴᐃᑦ 
$400,000. ᐊᖏᖅᐱᓰ? ᒥᔅᑕ ᓯᐊᓪ.  
 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᑎᑎᕋᖅᑕᐅᓯᒪᔪᑦ ᒪᓕᓪᓗᒋᑦ ᓄᓇᕗᑦ ᐃᓪᓗᓕᕆᔨᒃᑯᖏᓐᓂᓗ 
$12,000,000 ᐃᖅᑲᓇᐃᔭᖅᑎᓄᑦ ᐃᓪᓗᔅᓴᐃᑦ ᑲᖏᖅᖠᓂᕐᒥ ᓴᓇᔭᐅᓂᐊᕐᒪᑕ. 44-ᖑᓪᓗᑎᒎᖅ ᑖᒃᑯᐊ 
ᐃᖅᑲᓇᐃᔭᖅᑎᐅᓂᐊᖅᑐᑦ ᑎᒍᔭᐅᖅᑲᔪᓄᑦ ᑲᖏᖅᖠᓂᕐᒥᑦ: ᓈᒻᒪᓐᓂᐊᕋᓗᐊᖅᐸᖅᑲᐃ ᐃᓪᓗᔅᓴᐃᑦ 
ᐃᖅᑲᓇᐃᔭᖅᑎᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐊᓪ. ᒥᓂᔅᑕ ᐲᑕᓴᓐ.  

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅᑕ ᓯᐊᓪᓗ ᖁᔭᓐᓇᒦᖅᐸᕋ. ᐃᓪᓗᔅᓴᐃᑦ ᑖᒃᑯᐊ 
ᓈᒻᒪᓐᓂᐊᖅᑐᔅᓴᐅᔪᑦ. ᑕᐃᑲᓂ ᐱᓕᕆᓂᐊᖅᑐᖅ ᑲᖏᖅᖠᓂᕐᒦᖔᖅᓯᒪᓂᐊᕐᒪᑕ ᓇᒻᒥᓂᖅ ᐃᓪᓗᖃᕐᑐᑎᓪᓗ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᑕᐃᒪ ᐊᑎᖃᕈᓐᓃᕐᒥᒐᒪ. ᒪᓕᒐᓕᕆᔨᒃᑯᓐᓂ ᒪᒃᐱᒐᖅ G-
3. ᑖᒃᑯᐊ ᑐᑭᒧᐊᖅᑎᑦᑎᔨᖏᑦ ᑲᑎᓪᓗᒋᑦ ᐊᑭᑐᔫᑎᓄᑦ ᐊᑐᖅᑐᔅᓴᐃᑦ $400,000. ᐊᖏᖅᐱᓰ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑕᐃᒪ C-5-ᒧᑦ. ᒪᓕᒐᓕᕆᔨᒃᑯᑦ ᑖᒃᑯᐊ ᐊᓄᓪᓚᔅᓰᕕᓕᕆᔨᒃᑯᑦ 
ᐊᑭᑐᔫᑎᓄᑦ ᐊᑐᖅᑐᔅᓴᐃᑦ. $3,050,000. ᒥᔅᑕ ᐊᐅᐸᓗᒃᑐᖅ.  
 
ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᕆᒍᒪᓚᐅᖅᑐᖓ ᑕᒪᒃᑯᐊ ᑲᖏᖅᖠᓂᕐᒥᑦ 
ᐊᓄᓪᓚᔅᓰᕕᐅᓂᐊᖅᑐᖅ ᐱᔾᔪᑎᒋᓪᓗᒍ. ᑖᒃᑯᐊ ᑮᓇᐅᔭᐃᑦ ᑎᑎᕋᖅᓯᒪᒻᒪᑕ ᓄᓇᕗᒻᒥ ᐃᓪᓗᓕᕆᔨᖅᔪᒃᑯᑦ $12-
ᒥᓕᐊᓐ ᐊᑐᖃᑦᑕᓂᐊᕐᒪᑕ ᐊᑕᐅᓯᕐᒧᑦ ᐃᓪᓗᔅᓴᒧᑦ. 44-ᖑᓂᐊᖅᑐᑎᓪᓗ ᐃᖅᑲᓇᐃᔭᖅᑎᒋᔭᐅᓂᐊᖅᑐᑦ ᑕᐃᑲᓂ 
ᑲᖏᖅᖠᓂᕐᒥ. ᓈᒻᒪᓐᓂᐊᕋᓗᐊᖅᐹ ᑖᒃᑯᐊ ᐱᓕᕆᔨᓄᑦ ᐃᓪᓗᔅᓴᐃᑦ? 
 
ᑖᓐᓇ ᐊᐱᕆᒍᒪᖅᑲᐅᔭᕋ. ᖃᐅᔨᒋᐊᑲᐃᓐᓇᕐᓚᖓ: ᑖᒃᑯᐊ 44 ᐃᖅᑲᓇᐃᔭᖅᖠᐅᖅᑕᒻᒪᑕ ᑕᐃᒪᓐᓇ… 
ᒪᒥᐊᓇᐅᒐᓗᐊᖅ ᐊᐱᖅᓱᖅᑲᐅᕌᓐᓂᒃᑑᒐᓗᐊᖅ. 
ᑕᐃᒪᓐᓇ ᐊᐱᕆᒍᒪᖅᑲᐅᒐᒪ ᑖᒃᑯᐊ ᓱᓕᑦᑎᐊᕋᓗᐊᕐᒪᖔᑕ 46-ᓄᑦ. 48-ᓂᒎᖅ ᐃᓪᓕᖃᕐᓂᐊᕐᒪᑕ ᐊᓄᓪᓚᔅᓰᕕᒻᒥ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐊᐅᐸᓗᒃᑐᖅ. ᒥᓂᔅᑕ ᐲᑕᓴᓐ.  
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, ᐊᐅᐸᓗᒃᑐᖅ. 48-ᖑᓂᐊᖅᑐᑦ 
ᑖᒃᑯᐊ… 46 ᑕᐃᑲᓂ ᐊᓄᓪᓚᔅᓰᕕᒻᒥ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᐊᑎᖅᑕᖃᒃᑲᓐᓂᕈᓐᓃᕐᒪᑕ. ᑖᓐᓇ ᐊᓄᓪᓚᔅᓰᕕᓕᕆᔨᒃᑯᑦ 
ᐊᑭᑐᔫᑎᓄᑦ ᐊᑐᖅᑐᔅᓴᐃᑦ $3,050,000. ᐊᖏᖅᐱᓰ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑕᐃᒪ ᐅᑎᓕᖅᑕ C-2-ᒧᑦ. ᑖᒃᑯᐊ ᓇᐃᓪᓕᒋᐊᖅᓯᒪᔪᑦ ᓇᓗᓇᐃᖅᔭᖅᓯᒪᔪᑦ. 
ᒪᓕᒐᓕᕆᔨᒃᑯᓐᓄᑦ ᐊᑐᖅᑐᔅᓴᐃᑦ ᐊᑭᑐᔫᑎᓄᑦ ᑲᑎᓪᓗᒋᑦ $3,450,000. ᐊᖏᖅᐱᓰ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔩᑦ ᐊᖏᖅᐹᑦ ᑖᓐᓇ ᒪᓕᒐᓕᕆᔨᒃᑯᑦ ᐱᐊᓂᒻᒪᑕ.  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑕᐃᒪ ᐊᐱᕆᒍᒪᔭᕋ ᒥᓂᔅᑕ ᐲᑕᓴᓐ ᐅᖃᐅᓯᔅᓴᖃᕐᒪᖔᖅ ᑭᖑᓪᓕᖅᐹᒃᑯᑦ.  
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᕈᒪᔭᒃᑲ ᑲᑎᒪᔩᑦ ᑕᐃᒪᓐᓇ 
ᐊᐱᖅᓱᖃᑦᑕᖅᑲᐅᒻᒪᑦ. ᐊᒻᒪᓗᑦᑕᐅᖅ ᐊᕐᕌᒎᓂᐊᖅᑐᒥ ᑕᐃᒪᓐᓇ ᒪᑐᐃᖅᓯᓂᐊᖅᐳᒍᑦ ᑎᒍᔭᐅᖅᑲᕕᔅᓴᒥᑦ 
ᑲᖏᖅᖠᓂᕐᒥ. ᐊᒻᒪᓗᑦᑕᐅᖅ ᑕᒪᓐᓇ ᐊᑐᖅᑕᐅᒋᐊᖃᓕᖅᓯᒪᔪᑐᖃᐅᒻᒪᑦ ᖁᕕᐊᓱᒃᐳᖓᓗ 
ᐊᖏᓪᓕᒋᐊᖅᑕᐅᔪᓐᓇᖃᑦᑕᕐᓂᐊᕆᓪᓗᓂᑦᑕᐅᖅ.  

ᑕᐃᒪ ᐃᖅᑲᓇᐃᔭᖅᑎᒋᔭᒃᑲ ᓲᕐᓗ ᖁᔭᓐᓇᒦᕈᒪᔭᒃᑲ ᐊᒃᓱᕈᖅᓯᒪᒻᒪᑕ ᐊᑭᑐᔫᑎᓂᑦ ᐊᑐᖅᑐᔅᓴᓂᑦ ᐋᖅᑭᓱᐃᓪᓗᑎᑦ 
ᒪᓕᒐᓕᐅᖅᑎᒃᑯᓐᓄᑦ. ᑕᐃᒪᑦᑕᐅᖅ ᐊᓂᓚᐅᓐᖏᓐᓂᖓᓂ ᑖᒃᑯᐊ ᑖᓐᓇ ᐃᓕᓐᓂᐊᕐᓂᐊᖅᑐᖅ ᑕᕝᕙᓃᒻᒪᑦ 
ᑮᓇᐅᔭᓕᕆᔨᐅᓂᐊᖅᖢᓂ, ᑯᕆᔅᑏᓐ ᐱᐊᓐᔅ, ᐅᕕᓐᑎ ᐱᐊᓐᔅᓕ ᑐᓐᖓᓱᖁᔭᕋ ᑕᕝᕙᓂ ᐳᓛᕆᐊᖅᓯᒪᔪᖅ. 
ᐊᒻᒪᓗᒃᑕᐅᖅ, ᑖᓐᓇ ᑐᖏᓕᓵᕋ, ᓯᕗᓪᓕᖅᐹᖅ ᐃᓕᓐᓂᐊᕐᐸᓪᓕᐊᓪᓗᓂᑦᑕᐅᖅ ᐱᒻᒪᑦ. ᑕᕝᕙᐅᑎᓪᓗᒍ, ᖁᔭᓐᓇᒦᒃ, 
ᐃᒃᓯᕙᐅᑖᖅ ᐊᒻᒪᓗ ᑲᑎᒪᔨᐅᔪᑦ ᐊᐱᖅᓱᖅᑕᐅᖃᑦᑕᖅᑲᐅᒐᒪ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᖁᔭᓐᓇᒦᒃ, ᐃᖅᓱᖅᑏ, ᐃᑲᔪᑲᐃᓐᓇᕈᓐᓇᖅᓯᒻᒥᔭᑎᑦ ᑖᒃᑯᐊ ᐱᔭᕇᒻᒪᑕ. 
ᐃᖅᓱᖅᑎ. ᖁᔭᓐᓇᒦᒃ. ᒥᔅᑕ ᐅᑲᓕᖅ. 
 
ᐅᑲᓕᖅ: ᖁᔭᓐᓇᒦᒃ. ᓄᑦᑎᒋᐊᕈᒪᕗᖓ ᑕᐃᒫᒃ ᐃᓚᒃᑲ ᑕᖃᔪᑯᓘᒻᒪᑕ ᓅᑦᑎᒋᐊᕈᒪᓕᖅᑯᖓ ᑖᓐᓇ ᐅᓪᓗᕗᑦ 
ᐱᔭᕇᖅᔫᒥᑲᐃᓐᓇᖁᓪᓗᒍ, ᖃᐅᑉᐸᑦ ᐱᒋᐊᒃᑲᓐᓂᓛᕐᒥᒐᑦᑕ. ᓅᑦᑎᒋᐊᖅᑯᖓ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐅᑲᓕᖅ. ᑕᐃᒪ ᐱᖁᔨᕗᖔᖅᑐᖃᒻᒪᑦ ᓄᖅᑲᕈᒪᓕᖅᓱᑎᒃ. ᑖᓐᓇ 
ᐊᐃᕙᐅᑕᐅᒍᓐᓇᖏᒻᒪᑦ. ᑖᒃᑯᐊ ᓈᒻᒪᓴᖅᑐᓗᒃᑖᑦ ᐱᖁᔨᕗᖔᕈᒻᒧᑦ? ᓈᒻᒪᓴᓐᖏᑦᑐᑦ? 
 
ᑕᕝᕙᓃᒍᓐᓇᖅᑐᑎᑦ ᒥᔅᑕ ᓯᐊᑦᓴᒃ ᑲᔪᓯᕗᖅ ᐱᖁᔨᕗᖔᖅ. ᑕᐃᒪ ᓂᑯᕕᓐᓂᐊᖅᐳᖓ ᓄᖅᑲᕈᑎᓕᐅᕐᓗᖓ. 
ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. ᑲᑎᒪᔾᔪᑎᑦᑎᓐᓄᑦ ᐅᑎᕐᓗᑕ ᓇᐃᓴᐅᑎᖓ 20, ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑲᑦ. ᒥᔅᑕ 
ᓂᖏᐅᖓᓐ. 
 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 
 
ᓂᖏᐊᖓᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ ᑲᑎᒪᔨᓯ ᐅᖃᐅᓯᖃᖅᑲᐅᒻᒪᑕ ᐱᖁᔭᔅᓴᖅ 38, ᐊᑭᑐᔫᑎᓄᑦ 
ᐊᑐᖅᑐᔅᓴᐃᑦ, ᐱᐊᓂᒍᒪᓕᖅᖢᑎᓪᓗ ᐊᒻᒪᓗ, ᐅᖃᖅᑏ, ᐱᒋᐊᖅᑎᑦᓯᕗᖓ ᑖᒃᑯᐊ ᑲᑎᒪᔨᕋᓛᑦ ᐅᓂᒃᑳᖏᑦ 
ᐊᖏᖅᑕᐅᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᓂᖏᐅᖓᓐ. ᐱᖁᔨᕗᖔᖅᑐᖃᒻᒪᑦ ᑐᒡᓕᖅᑕᐅᓕ. ᒥᔅᑕ ᐅᑲᓕᖅ. ᑖᓐᓇ 
ᓈᒻᒪᑉᐳᖅ. ᓈᒻᒪᓴᖅᑐᓗᑦᑖᑦ ᐃᓵᓪᓕᑦ? ᓈᒻᒪᓴᓐᖏᑦᑐᑦ? ᐱᖁᔨᕗᖔᖅ ᑲᔪᓯᕗᖅ. ᒥᔅᑕ ᕋᑉᐴᑦ. 
 
ᕋᒻᐴᑦ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪ ᐊᖏᖅᑕᐅᒍᒪᒐᓗᐊᖅᑐᖓ ᐅᑎᕈᒪᓪᓗᑕ ᓈᓴᐅᑎᓕᖕᒧᑦ 5-ᒧᑦ 
ᐅᑎᕈᒪᓪᓗᖓ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᔅᑕ ᕋᒻᐴᑦ ᐅᑎᕈᒪᒻᒪᑦ ᓈᓴᐅᑎᓕᖕᒧᑦ 5-ᒥᒃ: ᐃᓕᓴᖅᓯᓂᖅ ᐳᓛᖅᑐᓂᒃ ᒪᓕᒐᓕᐅᖅᕕᒻᒧᑦ. 
ᐋᒡᒑᖅᑐᖃᑉᐹ? ᐋᒡᒑᖅᑐᖃᖏᒻᒪᑦ, ᑕᕝᕗᖓ ᐅᑎᖅᐳᒍᑦ ᓈᓴᐅᑎᖓ 5: ᐃᓕᑕᖅᓯᓂᖅ ᒪᓕᒐᓕᐅᖅᕕᒧᐊᖅᓯᒪᔪᓂᒃ. 
ᒥᔅᑕ ᕋᒻᐴᑦ. 
 

ᐅᑎᕐᓂᖅ ᑲᑎᒪᔾᔪᑎᒃᓴᖅ 5-ᒧᑦ: ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 
 
ᕋᒻᐴᑦ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ, ᖁᔭᓐᓇᒦᖅᐸᒃᑲᓗ ᑲᑎᒪᔨᐅᖃᑎᒃᑲ ᐅᑎᖅᑎᑕᐅᒐᑦᑕ ᑕᕝᕗᖓ 
ᓈᓴᐅᑎᒧᑦ 5-ᒧᑦ. 
 
ᐃᓕᑕᖅᓯᒍᒪᒐᒪ ᒪᕐᕉᓐᓂᒃ ᑖᒃᑯᓂᖓ ᐃᓕᑕᕆᔭᐅᓚᐅᖏᑦᑐᓂᒃ ᐊᕐᕌᒍᓂᑦ ᐊᒥᓱᓂᑦ ᐳᐃᒍᓚᐅᕋᒪ ᐊᑎᖏᓐᓂᒃ 
ᐅᓪᓗᒥ ᐋᖅᑭᒃᓯᒪᓕᕐᒪᑕ. ᑖᒃᑯᐊ ᓄᓕᐊᕋ ᒪᐃᓇ ᐊᒻᒪᓗ ᐃᕐᓂᕋ ᒋᐅᕆ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᑐᓐᖓᓱᒋᑦᑎ ᒪᓕᒐᓕᐅᕐᕕᒻᒧᑦ ᑕᕝᕗᖓ. ᐃᓕᓴᖅᓯᓂᖅ ᒪᓕᒐᓕᐅᕐᕕᒻᒧᑦ ᐳᓛᖅᑐᓂᑦ. 
ᐱᑕᖃᕈᓐᓃᕐᒥᒻᒪᑦ. (ᑐᓵᓕᑎᒍᑦ) 21. ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 22. ᑲᑎᒪᔾᔪᑎᒃᓴᐃᑦ. 
ᑎᑎᕋᖅᑎ. 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 
ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᖅᑲᐃᑎᑦᑎᔪᒪᓪᓗᖓ ᖃᐅᑉᐸᑦ ᑲᑎᒪᓛᕐᒪᑕ ᑲᑎᒪᔨᕋᓛᑦ 
ᒐᕙᒪᒃᑯᑦ ᐊᐅᓚᓂᖏᓐᓂᑦ 9:00-ᒧᐊᖅᐸᑦ. ᐊᑦᑑᐸ 26-ᒥᑦ ᑲᑎᒪᔾᔪᑎᔅᓴᐃᑦ: 
 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑲᑎᒪᔨᕋᓛᓂᑦ ᐅᓂᒃᑳᑦ 

12. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ ᐅᓂᒃᑳᖓᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

 ᒪᓕᒐᒃᓴᖅ 44 

 ᒪᓕᒐᒃᓴᖅ 45 

 ᒪᓕᒐᒃᓴᖅ 46 

 ᒪᓕᒐᒃᓴᖅ 47 

 ᒪᓕᒐᒃᓴᖅ 48 

 ᒪᓕᒐᒃᓴᖅ 49 

 ᒪᓕᒐᒃᓴᖅ 50 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

 ᒪᓕᒐᒃᓴᖅ 38 

 ᒪᓕᒐᒃᓴᖅ 39 

 ᒪᓕᒐᒃᓴᖅ 40 

 ᒪᓕᒐᒃᓴᖅ 41 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

 
ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. ᑖᓐᓇ ᑲᑎᒪᓂᖅᐳᑦ ᓄᖅᑲᖓᑲᐃᓐᓇᕐᓂᐊᓕᕐᒥᔪᖅ ᑎᑭᓪᓗᒍ ᓇᒃᑲᔾᔭᐅᓕᖅᑭ, ᐊᒃᑑᐸ 26. 
1:30 ᐅᓐᓄᓴᒃᑯᑦ ᐱᒋᐊᓛᕐᒥᔪᒍᑦ. 
 
ᐃᖅᓱᒃᑎ. 
 
>>ᑲᑎᒪᓂᖅ ᓄᖅᑲᖅᑐᖅ 17:57ᒧᐊᖅᑎᓪᓗᒍ



 

 

 


